
MIREL MIŠKOVIĆ – zamjenik predjedavajućeg Gradskog vijeća Tuzla 

    -  vijećnik Tuzlanske alternative 

 

 

Poštovani vijećnici Gradskog vijeća Tuzla, poštovani  Gradonačelniče Grada Tuzla i 

predstavnici gradskih službi - obrađivači materijala, predstavnici boračkih i nevladinih 

organizacija, članovi savjeta mjesnih zajednica predstavnici sredstava javnog informisanja, 

dragi gosti, drugarice i drugovi, dame i gospodo. 

 Otvaram petnaestu redovnu sjednicu Gradskog  vijeća  Tuzla.  

Konstatujem, da prema evidenciji Stručne službe Gradskog vijeća, sjednici prisustvuje 

31 vijećnik. 

Za današnju sjednicu predlažem dnevni red, kao što ste dobili uz Poziv za ovu 

sjednicu.  

  

D N E V N I  R E D 

 

I – DIO TEMATSKI 

       1. RASPRAVA O PROBLEMATICI AEROZAGAĐENJA NA PODRUČJU GRADA 

TUZLA 

 

II – DIO REDOVNI 

- Usvajanje Zapisnika s četrnaeste redovne sjednice Gradskog vijeća Tuzla, održane 

22. 12. 2017. godine  

1. VIJEĆNIČKA PITANJA 

2. RAZMATRANJE I USVAJANJE PROGRAMA RADA GRADSKOG VIJEĆA 

TUZLA ZA 2018. GODINU     

3. RAZMATRANJE I USVAJANJE ODLUKE O IZMJENAMA I DOPUNAMA 

ODLUKE O KOMUNALNOM REDU 

4. RAZMATRANJE I USVAJANJE PLANA UPRAVLJANJA OTPADOM ZA 

GRAD TUZLA 2017. – 2022. 

5. RAZMATRANJE I USVAJANJE IMOVINSKO-PRAVNIH AKATA 

a) Odluka o utvrđivanju javnog interesa za rekonstrukciju raskrsnice magistralne ceste 

„M-18“, lokalitet Husino, dionica (006) Šićki Brod 3 - Živinice 1, km 2+500,00, broj: 01/07-

31-8525/17                                                                             

6. RAZMATRANJE INFORMACIJE O PROVEDENOM POSTUPKU JAVNOG 

OGLAŠAVANJA ZA IZBOR ČLANOVA NADZORNIH ODBORA ISPRED DRŽAVNOG 

KAPITALA U JAVNIM KOMUNALNIM PREDUZEĆIMA ČIJI JE OSNIVAČ GRAD 

TUZLA, S UTVRĐENOM RANG LISTOM NAJBOLJIH KANDIDATA 

7. RAZMATRANJE IZVJEŠTAJA KOMISIJE ZA IZBOR I IMENOVANJE   

8. RASPRAVA O NACRTU: 

 a) ZAKONA O IZMJENAMA I DOPUNAMA ZAKONA O SPORTU 

b) ZAKONA O IZMJENAMA I DOPUNAMA ZAKONA O PREDŠKOLSKOM 

ODGOJU I OBRAZOVANJU 

9. TEKUĆA PITANJA  

Podsjećam da su klubovi vijećnika prijedlog za naknadno uvrštavanje hitnih i 

neodložnih pitanja, dopunu dnevnog reda mogli podnijeti u pisanoj formi najkasnije 48 sati 

prije održavanja ove sjednice u skladu s članom 58. Poslovnika Gradskog vijeća Tuzla. 

Kolegij Gradskog vijeća Grada Tuzla održao je sjednicu neposredno pred početak ove 

15. redovne sjednice te je razmotrio blagovremeno pristigle prijedloge za izmjenu i dopunu 

predloženog dnevnog reda. 

Pa imamo pod 1. Mirza Tupajić, vijećnik SDA Stranke demokratske akcije je 

predložio da se u dnevni red 15. redovne sjednice Gradskog vijeća Tuzla, u okviru tačke 

tekuća pitanja, uvrsti urgencija za trajnim rješavanjem zaštite zelenih površina u gradu Tuzla. 

Kolegije Gradskog vijeća Tuzla, te predlaže Gradskom vijeću Tuzla da se u dnevni red 

red 15. redovne sjednice Gradskog vijeća Tuzla u okviru tačke tekuća pitanja, kao podtačka a) 

uvrsti urgencija za trajnim rješavanjem zaštite zelenih površina u gradu Tuzla. 

Stavljam na izjašnjavanje ovaj prijedlog Kolegija  Gradskog vijeća Tuzla i pitam ko je 

za, molim da digne ruku? (31)  Ima li neko protiv? (Nema.)  Ima li suzdržanih? (Nema.) 

Konstatujem da je prijedlog Kolegija  Gradskog vijeća Tuzla, a na inicijativu Mirze 

Tupajića, vijećnika Stranke demokratske akcije, da se u dnevni red 15. redovne sjednice  

Gradskog vijeća Tuzla u okviru tačke 9. tekuća pitanja pod tačkom a) uvrsti urgencija za 

trajnim rješavanjem zaštite zelenih površina u gradu Tuzla, usvojen sa 31 glas za, nije bilo 

protiv i nije bilo suzdržanih. 

Pod dva. Kolegij Gradskog vijeća Tuzla predlaže da se tačka sedam, 

RAZMATRANJE IZVJEŠTAJA KOMISIJE ZA IZBOR I IMENOVANJE odloži za narednu 

16. redovnu sjednicu  Gradskog vijeća Tuzla. 

Stavljam na izjašnjavanje ovaj prijedlog Kolegija Gradskog vijeća. Pitam ko je za ovaj 

prijedlog, molim da digne ruku? (31)  Ima li neko protiv? (Nema.)  Ima li suzdržanih? 

(Nema.) 

Konstatujem da je prijedlog Kolegija Gradskog vijeća Tuzla da se tačka 7. 

RAZMATRANJE IZVJEŠTAJA KOMISIJE ZA IZBOR I IMENOVANJA odloži za narednu 

16. redovnu sjednicu Gradskog vijeća Tuzla, usvojen s 31 glasom za, nije bilo protiv i nije 

bilo suzdržanih.   

Pitam da li ima još prijedloga za izmjene i dopune predloženog dnevnog reda? Ako 

nema. Pitam ko je za dnevni red u cjelini, molim da digne ruku? Izvinjavam se. Poslovničku 

ima Ivica Kovačević. 

 

IVICA KOVAČEVIĆ – vijećnik Hrvatske demokratske zajednice 

 

 Cijenjeni predsjedavajući, zamjeniče predsjedavajućeg, sekretaru Vijeća, kolegice i  

kolege vijećnici Gradskog vijeća Tuzla, predstavnici izvršne vlasti na čelu sa 

gradonačelnikom, gosti, mediji, sve vas srdačno pozdravljam u ime Kluba HDZ-a Bosne i 

Hercegovine. 

 Evo samo poslovnički da interveniram. Dakle, Klub vijećnika HDZ-a Bosne i 

Hercegovine unatoć činjenici da je, uz klubove vijećnika SDA, SBB-a i BOSS-a, bio jedan od 

predlagača ove točke dnevnog reda vezano uz aerozagađenje grada Tuzle, mi smo dakle, ova 

četri kluba tražili da to bude jedna izvanredna tematska ili kakva već sve sjednica. 

 Budući je ta točka uvrštena u redoviti dnevni red današnje sjednice, kažem unatoć 

činjenici da smo i mi inicirali to, mi ćemo ipak biti suzdržani po dnevnome redu iz razloga što 

se na dnevnome redu ove redovite sjednice, niti ovaj put nije našao statut Grada Tuzle. 

 Ja ću napomenuti dakle da je Grad Tuzla u listopadu 2014. godine dakle proglašena 

službeno Gradom. Od tada pa evo do danas prošlo je 40, čini mi se 40 mjeseci, odnosno 40 

sjednica Gradskog vijeća i ako mi, kao Gradsko vijeće, na 40 sjednica nismo mogli usvojiti 

statut Grada, mislim da to dovoljno govori o jednom u stvari evo, ne ide nam ta činjenica 

nikako u prilog kao Gradskom vijeću jedne ozbiljne sredine kakva Tuzla jeste. 

 Evo da ne duljim dalje, dakle Klub vijećnika HDZ-a Bosne i Hercegovine podržava 

večinu ovih točaka koje će biti na dnevnom redu, podržavamo naravno i ovu priču o 

aerozagađenju grada Tuzle ali, evo iz činjenice da 40 mjeseci ne možemo usvojiti statut Grada 

Tuzle, mi ćemo biti suzdržani iz tog razloga po dnevnom redu sjednice. Hvala lijepo. 

 

MIREL MIŠKOVIĆ  

 

 Zahvaljujem.  Sada ćemo pristupiti izjašnjavanju o dnevnom redu u cjelini. Pitam ko 

je za dnevni red u cjelini, molim da digne ruku? (29)  Ima li neko protiv? (Nema.)  Ima li 

suzdržanih? (2) 

Konstatujem da je Dnevni red, sa usvojenim izmjenama i dopunama dnevnog reda, sa 

29 glasova za, nije bilo protiv i dva vijećnika su bila suzdržana, usvojen slijedeći: 

 

D N E V N I  R E D 
 

 

I – DIO TEMATSKI 

       1. RASPRAVA O PROBLEMATICI AEROZAGAĐENJA NA PODRUČJU 

GRADA TUZLA 

 

II – DIO REDOVNI 

- Usvajanje Zapisnika s četrnaeste redovne sjednice Gradskog vijeća Tuzla, 

održane 22. 12. 2017. godine  

1. VIJEĆNIČKA PITANJA 

2. PROGRAM RADA GRADSKOG VIJEĆA TUZLA ZA 2018. GODINU     

3. ODLUKA O IZMJENAMA I DOPUNAMA ODLUKE O KOMUNALNOM 

REDU 

4. PLAN UPRAVLJANJA OTPADOM ZA GRAD TUZLA 2017. – 2022. 

5. IMOVINSKO-PRAVNA AKTA 

a) Odluka o utvrđivanju javnog interesa za rekonstrukciju raskrsnice 

magistralne ceste „M-18“, lokalitet Husino, dionica (006) Šićki Brod 3 - Živinice 1, km 

2+500,00, broj: 01/07-31-8525/17                                                                             

6. INFORMACIJA O PROVEDENOM POSTUPKU JAVNOG 

OGLAŠAVANJA ZA IZBOR ČLANOVA NADZORNIH ODBORA ISPRED 

DRŽAVNOG KAPITALA U JAVNIM KOMUNALNIM PREDUZEĆIMA ČIJI JE 

OSNIVAČ GRAD TUZLA, S UTVRĐENOM RANG LISTOM NAJBOLJIH 

KANDIDATA 

7. RASPRAVA O NACRTU: 

 a) ZAKONA O IZMJENAMA I DOPUNAMA ZAKONA O SPORTU 

 b) ZAKONA O IZMJENAMA I DOPUNAMA ZAKONA O PREDŠKOLSKOM 

ODGOJU I OBRAZOVANJU 

8. TEKUĆA PITANJA  

a) Urgencija za trajnim rješavanjem zaštite zelenih površina u gradu Tuzla. 

 

 

Sada prelazimo na realizaciju Dnevnog reda današnje petnaeste redovne sjednice 

Gradskog vijeća Tuzla. 

I – DIO TEMATSKI 

       1. RASPRAVA O PROBLEMATICI AEROZAGAĐENJA NA PODRUČJU 

GRADA TUZLA 

 

Obavještavam vijećnike da su u vezi sa ovom tačkom dnevnog reda: 

 Obrađivači su Služba za prostorno uređenje i zaštitu okoline, Služba za komunalne 

poslove, izgradnju i poslove mjesnih zajednica i Kemal Kurević, savjetnik Gradonačelnika. 

Materijal su razmatrali Komisija za prostorno uređenje i zaštitu okoline, Komisija za 

komunalne poslove, izgradnju i poslove mjesnih zajednica, Komisija za ekonomske odnose i 

klubovi vijećnika. 

Sada pozivam Gradonačelnika Grada Tuzla, gospodina Jasmina Imamovića da, u ime 

obrađivača materijala, da uvodno izlaganje po ovoj tački Dnevnog reda. 

 

JASMIN IMAMOVIĆ – Gradonačelnik Grada Tuzla 

 

 Na Kolegiju smo razmatrali ovaj mate rijal. Ja sam materijal obje službe prihvatili i 

upitio na Vijeće informaciju. Dakle, znamo da građani Tuzle, naročito zimi trpe veliko 

aerozagađenje i treba da svi se uključimo kako bi se otklonilo aerozagađenje u Tuzli ali u 

najkraćem realno mogućem roku. 

 Najveći uzroci aerozagađenje u Tuzli, recimo po čemu je Tuzla posebna, ima  

Termoelektranu, nema vjetra. Po tome je posebna. 

 Posebna je i po tome da ima najviše porodićni domaćinstava na daljinskom grijanju. 

Posebna je i po tome da  Termoelektrana obezbjeđuje toplu vodu za grijanje. Dakle,  

Termoelektrana ima staru tehnologiju. Blokove stare od 40 do 55 godina, doduše 

remontovane, a prosječni vijek je 20 do 25 godina i nema uređaj za odsumporavanje, a 

godišnje spali oko 3,8 miliona tona uglja i emitira preko 50000 tona SO₂ u atmosferu. 

 Domaćinstva, pojedini privredni subjekti, institucije na području grada, spale do 

250000  uglja i drugih goriva. 

Studija „Zdravstveni trošak koji niko ne plaća – kako nas termoelektrane na ugalj čine 

bolesnima“ koju je HEAL (Health and Environment Alliance – najveća evropska mreža koja 

se bavi uticajem onečišćenja okoliša na zdravlje) objavila 2013. godine, između ostalog, 

obrazlaže da zagađuju okolinu termoelektrane na ugalj. Na primjer u augustu 2003. godine, 

kada je došlo do prekida proizvodnje električne energije u Sjedinjenim Američkim Državama 

a i Kanadi, 24 sata nakon nesreće zabilježene su 90% manje koncentracije SO2, 70% manje 

emitiranje čestica, a koncentracija štetnog ozona pri tlu je upola smanjena. 

 Dakle, Tuzla se razlikuje od drugih gradova i općina u BiH, po tome što ima 

Termoelektranu, koja spali 94% od ukupno spaljenog uglja u Tuzli, a nema uređaj za 

odsumporavanje. Da Termoelektrana ima uređaj za odsumporavanje, imali bismo, bar, po 

našem mišljenju 90% manje SO2, u odnosu na sada.  

Rješenje problema po nama, njega je moguće riješiti samo ugradnjom uređaja za 

odsumporavanje u Termoelektranu Tuzla. 

Na sastanku sa rukovodstvom Elektroprivrede, obradovani smo viješću da je ovo 

preduzeće donijelo investicionu odluku i time započelo pripremu za nabavku i ugradnju 

uređaja za odsumporavanje. Očekujemo realizaciju u najkraćem mogućem roku.  

Zahtijevamo da Vlada Federacije kao osnivač Elektroprivrede BiH, pomogne 

Elektroprivredi u rješavanju ovoga problema da nikako ne ugradi se uređaj za 

odsumporavanje prije u Kakanj nego u Tuzlu. Ili jednovremeno, ili Tuzla prije. Iz razloga što 

Kakanj ima manje stanovnika, proizvede manje i spali manje uglja, Manje struje proizvede. 

U Tuzli je ugroženo zdravlje daleko većega broja ljudi. Proizvede najviše struje Tuzla 

i spali najviše uglja. 

Dalje, zato mi zahtjevamo da Vlada Federacije pomogne Elektroprivredi prvo da vrati 

Elekroprivredi BiH akumuliranu dobit ili preko 60.000.000 koji je preuzela sa kod usvajanja 

Budžeta i da ta  sredstva usmjeri u uređaj za odsumporavanje u Termoelektrani Tuzla. 

I dalje, da Vlada Federacije donese odluku kakvu je imala namjeru donositi kada je 

bilo priče o grijanju Sarajeva na Termoelektranu Kakanju za toplu vodu iz Termoelektrane 

Kakanj, pa u Sarajevu to nije prošlo. Da sve te pare namijeni u uređaj za odsumporavanje u 

Termoelektrani Tuzla. 

Vlada je svakako imala namjeru to uraditi u Sarajevu, pa je izgleda plinski lobi bio 

jači. Dalje, zdravlje građana nema cijenu. Ove pare Vlada Federacije koje je  dala od 

Elektroprivrede namijenila u ceste, da li u projektovanje i gradnju, a za povečanje akciza za 

gorivo nije trebalo da služi za ceste. 

Smatramo da se ovim ugrožava elektroenergetski sektor od strane Vlade Federacije, 

ugrožava mogućnosti hitnog investiranja u uređaj za odsumporavanje u Tuzli. 

Oduzimanje akumulirane dobiti Elektroprivredi, usporava ugradnju uređaja za 

odsumporavanje, dovodi Elektroprivredu u situaciju da može prekoračiti rok da prekorači rok 

ugradnje uređaja za odsumporavanje, prema Energetskoj evropskoj zajednici koja u tom 

slučaju može da zabrani rad. 

Šta bi se onda dogodilo, nedo nam bog. Dakle, kako bi se onda grijali da nema bloka 

koji pravi toplu vodu za naše grijanje. Gdje bi onda radili rudari, gdje bi radili ljudi zaposleni 

u Elektroprivredi i rudnicima? 

Dakle, na predloženi način, bitno, drastično se smanjuje aerozagađenje u Tuzli, 

izbjegava  se svaka opasnost za elektroenergetski sistem u Bosni i Hercegovini, pa i opasnost 

za Blok 7. 

Tuzla nema ili skoro nema vjetra. To je specifikum klime. Mi ovdje nemamo 

prijedloga mjere, jer nije moguće riješiti taj problem po našim sadašnjim znanjima, ali nas to 

obavezuje da budemo u tuzli rigorozniji nego u drugim gradovima kada je u pitanju 

najminimalniji vid aerozagađenja. 

Iako dakle Termoelektrana spali tri zarez miliona tona uglja, domaćinstva oko 200, 

250000, iako imamo najviše domaćinstava u konkurenciji procentualno, ali u konkurenciji 

Bihaća, Mostara, Sarajeva i većih gradova Zenice, na daljinskom grijanju, zato što nemamo 

vjetra imamo krupan problemi zato individualna ložišta predstavljaju poseban problem i 

individualna ložišta i automobili kada su u pitanju čestice. Dakle, Termoelektrana nije kada su 

čestice, a ovdje jeste kada su čestice. Mi rješenje naravno svi zajedno vidimo u poečanju broja 

korisnika daljinskog grijanja. Do sad je 30.000.000 maraka uloženo od 2001. godine. Dužina 

vrelovodne mreže je sa 67 kilometara, povečana na 170 kilometara. Preko 50% domaćinstava 

koristi daljinsko grijanje i po tome smo prvaci u BiH. 

Nema vjetra, ima Termoelektrana i zato to nije dovoljno. Dosta je priključak bio u 

početku skup. Jednom inovacijom u projektovanju cijena je smanjena u mjesnoj zajednici 

Kula same te da kažemo nadimkom to je mjerno-regulaciona stanica, podstanica u kući, ali je 

građanin snosio da dovede cijev, dakle od šahta do kuće. Pojeftinjeno je ovdje jer je smanjena 

temperatura potrebna da se grije, prvo to. A drugo što je ta centralna podstanica sadrži najviše 

elemenata onih najskupljih elemenata ranijih podstanica u kućama. 

Nova faza je da se građani, da se dalje ide, da se ide do zida, da građanin nema tog 

troška, od šahta do zida, ali nakon Odluke iz 2017. godine to je samo tamo gdje postoje 

centralne podstanice. Tamo gdje ne postoje to je nemoguće. 

Ono što smo ranije pravili vodove i to će biti značajno. Dakle manja količina 

zagrijavanja, ide se do zida. Tako da se postiže neki su govorili, da sam ja govorio o cijeni 

podstanice, ja nisam govorio o tačnoj cijeni podstanice jer se ona zna na tržištu gdje se one 

kupuju, tender pokaže kolika je njena cijena, ali se nadam da je ona manja od cijene šta sve 

treba u peć na pelet ili ugalj, treba i kotao itd. 

I mislimo da je to prilika za građane, jer on mora odjednom u kešu da kupi unaprijed 

ugalj ili pelet. Prošle godine je neke pelet koštao hiljadu ipo maraka za godinu dana. 

Dalje, taj kotao na kraju izgori. Mora se mijenjati. Mora se sam da ložiš ili da platiš 

nekoga da loži. Starije osobe moraju da plate nekoga da loži. A ovo kad se priključi na 

daljinsko grijanje nema niko troška. Dakle to je nešto što se vraća vrlo brzo. 

Nama su sva individualna ložišta problem, naročito veliki problem pojedini nesavjesni 

eaerozagađivači. Dakle, to su oni kojima su stvoreni uvjeti da se spoje, a neće da se spoje. 

To su neki veliki recimo poslovni objekti koji imaju pare, neće da se spoje, govore da 

im je skupo, a nije. Kad imaš kalorimetar u poslovnom prostoru, grijanje je jeftinije nego u 

tvom stanu. I imamo takve dokaze u Tržnom centru na Brčanskoj Malti, onih kafića. 

i drugo, ljudi lože svašta. Neće da čiste dimnjake. Neki lože gume. Neki motorna ulja. 

Neki stare cipele, odjeću itd. Naša inicijativa od prošle godine Vlada Kantona je prihvatila i 

uputila na sadašnju Skupštinu ovu, da će biti kažnjen onaj ko može a neće da se priključi, a 

dalje zagađuje. 

Ali moramo, očekujemo više inspektora, samo postoji jedan ekološki inspektor, 

ekološka inspekcija na Federacije i Kantona. Jedan ekološki inspektor na cijelome kantonu. 

Više inspektora da se kontrolišu oni koji ne čiste dimnjake i koji tako lože svašta. 

U ostalim uzrocima imate samo jedan podatak. U Tuzli je 100000 automobila koji je 

stariji od 10 godina. Prosječna dob automobila u federaciji je 16,5 godina. To je isto veliki 

problem. To je isto veliki problem. 

Mi smo ovdje išli sa inicijativama prema Federaciji. Vrati pare Elektroprivredi i 

namijeni se za uređaj za odsumporavanje da se izmijeni Zakon. Zakon  o izdvajanju dijela 

prihoda od Elektroprivrede, Tuzla i Kakanj prime šest puta manje po megawat satu 

proizvedene energije od Jablanice, Konjica, Mostara, Prozor Rama, Tomislavgrada i Livna. 

Šest puta manje, a da ne govorim koliko se puta više zagađuje. 

To su dva odvojena zakona. Mi predlažemo da se uradi, kao što je urađeno u Republici 

Srpskoj da to bude jedan zakon, nećemo da oštetimo Elektroprivredu, hoćemo da ona ima 

moć da ugradi uređaje za odsumporavanje. 

Da se uspravno sve te pare koje Elektroprivreda daje ovim opštinama, iste te pare 

rasporede pravilnije. Da po megawat satu proizvedene energije svi primimo jednako. A ne 

Tuzla i Kakanj šest puta manje. 

To je inicijativa koja je vama, ja se nadam došla u materijalima. Ako to se ne prihvati, 

onda ćemo ići na Ustavni sud jer je to očigledna diskriminacija građana. Kako može ovdje 

više zagađuje tamo da bude šest puta manje? 

Dalje, ova sredstva dobili ste izvještaje, bilo je osporavanja. Mi smo i koristili u skladu 

sa Zakonom o izdvajanju dijela prihoda od Elektroprivrede. U tabeli imate gdje je svaki 

fening u zadnje tri godine uložen. Sve smo išli sa prijedlozima sa Budžetom i sa Izvještajem o 

izvršenju Budžeta. 

Ukoliko politika tj. Vijeće smatra da treba odraditi drugačije prioritete evo neka kaže. 

Ja sam sebi postavio pitanje od svih ovih ovdje opisanih uzroka kako je moguće da se 

potencira samo toplifikacija. Evo kad bi mi sve toplificirali i ono što je tehnički i ekonomski 

moguće i ono što nije moguće mi bi riješili 5% problema.  Hajde neka riješimo 10%. 

Smatram da je jedan razlog što smo u izbornoj godini, a ovo drugo smatram ovo drugo 

smatram da ni jedan vijećnik u ovome Vijeću nije mogao imati u vidu jer nije dobio neke 

informacije koje sam ja u zadnja dva dana dobio, a siguran sam da ni jedna vijećnica i 

vijećnik u ovom Vijeću to ne može imati u vidu. Zbog toga što ne sumnjam u poštenje 

svakoga ovdje vijećnika i vijećnice. 

Neki se spremaju otvoriti firme za prodaju mjerno-regulacioni stanica i zaraditi veliki 

novac na tome. Dakle ko bi od ovoga mogao imati koristi, pa mogo bi imati koristi da mi 

20.000.000 uložimo u podstanice onaj ko se bavi prodajom podstanica. Vjerujte da je ovo 

dugoročni problem. 

Ovo nisu jednostavne stvari. Ovo su stvari koje sežu od Federacije, do Grada, preko 

Kantona. Vjerujte da bi razmatrao mogućnost pravljenja fabrike za mjerno-regulacione te 

stanice i da vlasnik te fabrike bude Općina kako bi se izbjegla, kako bi se izbjegla ta 

mogućnost. 

Dobili ste ovdje u materijalima precizan izvještaj. Evo tabele gdje su pare uložene. 

Dobili ste ili ćete dobiti, ne znam da li ste sada, ne znam materijali svakog vijećnika, naše 

tumačenje zakonitog korištenja koje je bilo na zahtjev mjesnih zajednica, to je bilo kroz GAP 

itd. 

I vidjet ćete mjesne zajednice koje se ovdje spominju u ovoj ovdje tabeli. 

 Ja vas molim da imamo u vidu kako što prije očistiti zrak iznad Tuzle. Što prije. 

Svačiju strogoču razumijem, jer ovaj grad nema vjetra. 112 dana nema nikako vjetra. A to 

naročito zimi.  

 Deset ćevabdžinica može napraviti problem. Dakle, razumijem strogoću. Da se proba 

ukinuti svako moguće otvoreno, otvoreno ložište. 

 Neku noć je bilo sve u redu, a vjetar je bio tek 1,8 m/s Mostar ima 8 m/s a da je nama 

makar 1,5 m/s problem bi bio daleko manji. A da je 8 metara ne bi ga nikako ni  bilo. Ali to je 

nešto što je odredila priroda, što mi promijeniti ne možemo. 

 Kažu ljudi da je nekad vjetar išo s Majevice na zapad i da je nakon gradnje Modraca, 

vjetar zbog te velike akumulacije,  njegove velike površine, ne znam ja sad, nisam stručan za 

jerera, ali sam pitao Taisa, najvećeg stručnjaka za vjetrove u Bosni i Hercegovini, da je od 

tada drastičan postao nedostatak vjetra u Tuzli. 

 Ja vas molim da sve svoje intelektualne sposobnosti uključimo u odluke koje će nam 

pomoći da što prije, u realnom mogućem roku, preko  noći se ne može napraviti ni jedna 

zgrada, jedna mala zgrada treba dvije godine, u razumnom roku da odredimo politiku i da 

građani vide da postoji nada da ćemo mi u najkraćem mogućem roku uraditi s naše strane sve 

da se očisti zrak iznak Tuzle. Hvala vam na pažnji. 

 

 

 

MIREL MIŠKOVIĆ – zamjenik predsjedavajućeg Gradskog vijeća Tuzla 

                                      – vijećnik Tuzlanske alternative 

 

 Hvala. Zahvaljujem gradonačelniku. Pitam da li ima potebe da se pročitaju izvještaji 

komisija? Ako nema. 

Napominjem da diskusija predsjednika klubova traje 10 minuta, diskusija vijećnika do 

5 minuta, replika 3 minute, ispravka krivog navoda 3 minute, poslovnička intervencija 2 

minute. 

Sada otvaram raspravu klubova vijećnika. Prva se za riječ javila Rejhana Dervišević, 

Klub vijećnika SDP-a. 

REJHANA DERVIŠEVIĆ - vijećnik Socijaldemokratske partije 

 

 Dobar dan, ja vas sve srdačno pozdravljam. Predsjedavajući, dopredsjedavajući, 

vijećnice i vijećnici, gosti i svi ostali da ne nabrajam. 

 Zagađenje grada na žalost nije samo problem našeg grada nego problem s kojim se 

susreču sve urbane cjeline. 

 Zagađenje zraka u svijetu prouzrokuje oko 2000000 slučaja prerane smrti u svijetu. 

Dozvolite. Evropska zajednica za okoliš je u svom izvještaju iz 2014-te godine navela da je 

bilo 520400 preuranjeni smrtnih slučajeva u 41 zemlji koje su bili izazvani, dakle 

zgađivačima vazduha nastalim spaljivanjem fosilnih goriva. Nisam ovo slučajno rekla. 

 S tim u vezi podsjetit ću vas kratko da su izvori zagađenja prirodni i vještački. Najveći 

vještački izvori, pronaći ćete u svoj literaturi jesu elektrane, osobito termoelektrane, 

kotlovnice, toplane, individualna ložišta, industrija a to se prije svega odnosi na metalurgiju i 

hemijsku industriju, motorna vozila, dakle ona koja sagorijevaju benzin i dizel goriva, ali isto 

tako i odlagališta čvrstog otpada, znači deponije i sagorijevanje otpadnih materijala. 

 S tim u vezi dileme nema uopće da su najveći izvori zagađenja, aerozagađenja, ali i 

zagađenja i tla i vode, u našem okruženju, Termoelektrana, individualna ložišta i saobraćaj, 

odnosno konzumenti benzina i dizel goriva. 

 I koliko se god Elektroprivreda, odnosno direktor Termoelektrane trudio da nas ubijedi 

da oni nisu najveći zagađivači, podsjetit ću na podatke samo iz jedne godine da će 2015-te 

godine kada je Termoelektrana ispustila skoro 3,8 miliona tona ugljendioksida, skoro 62000 

tona sumpordioksida, gotovo 6000 tona azotoksida, emisiju od 935 tona čvrstih čestica u zrak 

i deponovala 1531 tonu šljake i pepela.  

 30000000 tona šljake i pepela punih otrovnih metala depenovano je samo u malim 

Divkovićima. 

Pored toga podsjetit ću ponovo na 40 tona opasnog otpada od Termoelektrane za koji 

ne znamo ni gdje je ni kako zbrinut. To je znači otpad iz 2015-te. Gdje je onaj od prošle 

godine? Gdje je onaj iz 2014-te, 13-te, 12-te, 11-te itd. 

 Stoga sam mislim da trebamo krenuti od najvećeg zagađivača, dakle od 

Termoelektrane. i iz izvještaja koji je takođe prezentirala Grupa za čisti zrak, znači u 2016-toj 

godini navedena je vrijednost suspendiranih čestica od 92 mikrograma. A godiđnja 25. Pa 

znači 92; 25 visoko zagađenje.  

 E sad pazite, zadržat ću se na Mjernoj stanici Bukinje. U decembru prema njihovim 

izvještajima vrijednost je iznosila 220 mirkrograma (µg) a Svjetska zdravstvena organizacija 

koncentracije iznad 10 smatra opasnim. Znači da je ova od 220 u stvari ubitačna. 

 Visoke koncentracije zabilježene su i u godinama prije toga i sigurno i prošle godine i 

stvar je u tome da oni uprosječe znači na nivou godine i onda to ne izgleda dramatično koliko 

jeste. 

 Evo da ne budu samo čestice govorit ću i o sumpordioksidu (SO2) na istom mjestu 

znači izmjerena prosječna vrijednost bila je 236,6. Znači ponovo na pažnju skrećem da je 

mjerna od 125 koju propisuje naš Pravilnik, prekoračena 25 dana. A smjela bi samo tri puta u 

godini. Satna granična vrijednost od 350 bila je pređena 704 puta u toku jedne godine, a smije 

biti pređena samo 24 puta. 

 Dakle, šta je to sve uzrok da na ovoj Mjernoj stanici da se udiše zrak koji je opasan po 

život? Sjećam se da se prošle godine spominjalo, evo i danas dakle, da postoji nekoliko 

krupnih objekata, poslovnih, kao što je Hotel Rudar, kao što je Rudarski institut, ovaj na Ircu 

Babilon, koji  su priključeni na centralno grijanje. Da je i Zatvor, koji pripada Ministarstvu 

pravde, je li  on u međuvremenu priključen? Ničiji privatni interes, nikad ne smije i ne može 

biti ispred javnog interesa. 

 U ovoj sličaju javni interes je naše zdravlje. Stoga znači pozdravljamo naravno odluku 

o izmjeni Zakona o komunalnim djelatnostima kojima je Vlada Tuzlanskog kantona, ali na 

žalost, tek prošle sedmice odlučila da nametne obavezu priključenja poslovnih i stambenih 

objekata na toplovodnu mrežu i što je nadzor dakle povjerila gradskim službama. 

 I još nešto sam zaboravila u vezi sa BKC mjesnom stanicom i Termoelektranom. U 

izvještaju Grupe za čisti zrak, hvala stvarno je neicrpan izvor informacija, navodi se da je 

samo u ljetnom periodu od maja do oktobra 2016-te godine zabilježeno 118 satni 

prekoračenja. 

 E šta ćemo sad? Nema individualnih ložišta. Saobraćaj ne može izazvati ovoliko 

prekoračenje, a Termoelektrana radi. Ko je najveći zagađivač? Zaključak mislim možete svi 

da izvedete. 

 Znači, a pogotovo ako uzmete činjenicu i svi vi koji ste letili i uzletili s našeg 

Aerodroma ljetos, imali ste priliku da vidite žuti oblak koji je stalno nad gradom. Bez obzira 

kakvo vrijeme. 

Znači jedan žuti ili tamni oblak. 

 E sad znači u slučaju našeg grada, pored ovih vještačkih, imamo i prirodne faktore koji 

doprinose aerozagađenju. To je recimo geomorfološki položaj našeg grada. Mi se nalazimo u 

jednoj kotlini, dakle nema strujanja zraka, učestalosti brzine vjetrova, padavina itd. i onda se 

pojavljuje taj smog. 

 Svi sastojci smoga znači nastali procesom sagorijevanja fosilnih goriva, sad govorim i 

o Termoelektrani i o dakle individualnim ložištima, ali isto tako i iz motornih vozila pune ovu 

našu kotlinu prljavštinom. 

 Mi se nalazimo dakle u toj kotlini i vjetrovi nisu česti i to itekako utiče na kvalitet 

zraka. Ova zagađenost koja nastaje zimi, kad se područje niskog pritiska znači približi ovom 

dijelu, približi gradu, znači ovaj hladni zrak on se podvuće ispod ovog toplog zraka, 

zagrijanog sloja zraka, ovaj hladni zrak njegova gustina i težina su puno veći nego toplog i on 

ostaje pri dnu, a ovaj topli zrak kao stakleni poklopac poklopi i nema uopče vertikalne 

izmjene. Nema strujanja. 

 Nije moguće da se prevrne taj zrak i nije moguće da dobro dišemo. Dakle, ova 

vremenska inverzija koja nastaje i koja se tako često spominje, je prvi uslov za nastajanje 

smoga. Smog znamo šta je skraćenica. Znači to ne moram ponavljati. I onaj element koji je 

najvažniji, a to je prašina koja je prisutna u urbanim sredinama.  

 E evo opet zahvaljujući podatku, znači 1531 tona prašine samo u jednom danu. 

 Problem zagađenja zraka je vrlo kompleksan, ne može ga riješiti sam grad, to mora da 

nam je jasno. Toplifikacijom neće biti uopće riješen problem zagađenja zraka. Ja pozivam sve 

one koji me mogu demantovati, ali argumentirano i stručno, neka to urade. 

 Sve priče znači da to možemo samo na ovaj način jer su ovdje je u stvari potreban širi 

angažman cijele društvene zajednice. 

 Šta se desilo sa zaključcima od prošle godine i spominjalo se da je dakle za projekat 

odsumporavanja potrebno obezbijediti nekih 50 do 100 maraka, a isto tako rečeno je da je 

Elektroprivreda podpisala Sporazum o energetskoj zajednici, u stvari prihvatila obavezu da 

proizvodi električnu energiju po ekološki prihvatljiv način. 

Da vam kažem, ja predlažem da mi pomognemo i Elektroprivredi i državi i sami sebi. 

Hajmo se mi odreći ovih 5.000.000 i nešto neka oni nama ugrade uređaj za  odsumporavanje. 

Neka nam ne daju ovih 5.000.000 jer ispade da je sav problem u tih 5.000.000 i da ćemo 

cijelo vrijeme govoriti da je samo toplifikacija način da se naš problem riješi. Tako dakle, 

neka oni to lijepo zadrže, pa neka nama ugrade taj filter. 

I ne smijemo znači prestati da to zahtijevamo. Zahtijevat ćemo od Ministarstva turizma da 

obaveže  Termoelektranu da uradi taj projekat odsumporavanja, mada to oni nikad neće 

ugraditi. Oni će nas  i lagati i obmanjivati. Jedne vijesti dobivate na press konferencijama, 

druge dobivate u papirima koje smo juče dobili, kaže objavljen Javni poziv da se uradi studija, 

ja proguglam, nigdje tog javnog poziva iz decembra nema, dakle da mi je da mi ga neko 

pokaže kad ga je, ko je mogo da aplicira, kako da apliciraju za različite činjenice i ostalo. Mi 

smo tražili da se od Ministarstva okoliša i turizma da i oni uvedu granične vrijednosti za 

suspendirane čestice. Pazite, naš pravilnik propisuje šest puta veće.  (MIRNES AJANOVIĆ – 

Poslovnička intervencija.) (MIREL MIŠKOVIĆ – Poslovnička intervencija Mirnes Ajanović, 

samo da završi.)  

Aha, evo odmah. Ja ću dakle javit ću se poslije. Zagađenje nije samo problem Gradske 

uprave, Gradonačelnika i službi u Gradu. To je jedan veliki problem ove države. 

 U našoj državi je postala praksa da se milioni troše bahato i netransparentno jer valja 

platiti, za minutu završavam, sve premijere, predsjednike, zamjenike, više od 150 ministara, 

poslanike, delegate i svu svitu koja ih prati. 

 Dakle, neka ne čudi egzodus ovog našeg naroda koji odlazi. I neka grade te putove 

koje namjeravaju ali samo sa odlaznim trakama. 

 Ja predlažem, imam nekoliko prijedloga, javit ću se poslije, ali naše je rješenje da 

lobiramo. 

 Da se svi angažujemo. Mi imamo naše ministre. Ministrica okoliša je kadar SBB-a, 

ministar Prostornog uređenja je kadar HDZ-a. Poslanike. Direktor Elektroprivrede je SDA. 

Lobirajte. Tražimo od njih da se aktivnij uključe na svim nivoima vlasti. Ja dakle, poslije ću 

se ponovo uključiti. 

 Nemojte samo da to bude problem jednog čovjeka i jedne službe. Eto. Hvala. 

 

MIREL MIŠKOVIĆ  

 

 Zahvaljujem. Ima potrebu za poslovničkom. Mirnes Ajanović, gospodin poslovnička 

intervencija. 

 

MIRNES AJANOVIĆ -  vijećnik Bosanske stranke 

 

 Pozdrav svima, shodno članu 74. Poslovnika, imam poslovničku intervenciju zbog 

povrede Poslovnika o radu od strane predstavnika Kluba ili predstavnika SDP-a i 

Gradonačelnika. 

 U članu 70. u stavu 2. određeno je, diskusija predsjednika ili predstavnika kluba, 

predstavnika komisije, Gradonačelnika ili obrađivača materijala, može trajati najduže 10 

minuta, a diskusija vijećnika može trajati najduže pet minuta. 

 Gradonačelnik je govorio 15 minuta. Predsjednik Kluba ili predstavnik SDP-a je 

govorio 13 minuta. Dakle, došlo je do povrede Poslovnika i u takvoj situaciji smo u 

Poslovniku predsjedavajući ili zamjenik dužni upozoriti i gradonačelnika i  predstavnika 

Kluba SDP-a o povredi Poslovnika. 

 Ovo je Poslovnik i čuli smo na početku sjednice koliko traju diskusije. Damama, 

drugaricama, gospođama posebno, možda i drugovima iz SDP-a smeta kada se govori duže za 

govornicom. Govore tako u pauzama, ljute se na vijećnike koji rade i jednostavno imaju 

potrebu da više obrazlože svoju diskusiju i onda bar kada ne daju drugima da govore i žele da 

kažnjavaju druge što govore, tražim da predsjedavajući upozori i gradonačelnika i 

predstavnika Kluba ili predstavnika SDP-a o povredi Poslovnika, jer je dužan to uraditi po 

odredbama Poslovnika. 

 Nas ostale, evidentirajte vrijeme, možemo uskladiti satove, upozorite na vrijeme. 

 Ja ne želim da budem opominjan za nešto što je povreda, a nisam uticao na to. Ovdje 

smo imali evidentnu povredu i tražim od vas postupite, kao što ste već postupili na prošloj 

sjednici prilikom, kako je navedeno, povrede Poslovnika koja tad nije niti postojala. Hvala. 

 

MIREL MIŠKOVIĆ 

 

 Zahvaljujem Ajanoviću. Zbog povrede Poslovnika gradonačelniku i predstavniku 

Kluba SDP-a dajem opomenu radi prekoračenja vremena. 

 Sada nastavljamo dalje sa sjednicom. riječ ima predstavnik DF-a Amela Čehajić. 

 

AMELA ČEHAJIĆ – vijećnik Demokratske fronte 

 

 Dobar dan, sve vas srdačno pozdravljam. 

 U materijalima koje smo dobili za današnju sjednicu vidimo da su glavni uzroci 

zagađenja grada Tuzle, prije svega Termoelektrana, kao i individualna ložišta. 

Rješavanje zagađenja od strane Termoelektrane moguće je samo znači ugradnjom 

uređaja za odsumporavanje. Znamo da je to nadležnost Elektroprivrede, odnosno Vlade 

Federacije. 

Šta mi možemo po tom pitanju učiniti? To je da podržimo inicijative koje su 

pripremljene i da pokušamo preko naših zastupnika u Parlamentu Federacije kojih ima dosta 

sa ovog područja iz svih stranaka da ove inicijative i realizuju. 

Nadam se da je svima u interesu, bez obzira, bili pozicija ili opozicija u Parlamentu 

Federacije, stati iza ovih inicijativa radi svih građana sa ovog područja. 

Što se tiče kantonalnog nivoa vlasti trebamo tražiti da Kantonalna uprava za 

inspekcijske poslove utiče na sve poslovne subjekte na području grada Tuzla koji nisu 

priključeni na sistem daljinskog grijanja, da to učine u što je mogućem kraćem vremenskom 

periodu s ciljem smanjenja aerozagađenja grada Tuzle. 

 Takođe insistirati i na izmjeni zakonske regulative, a u svrhu da Inspekcije Grada 

Tuzle dobiju ovlaštenja iz oblasti ekologije. 

 Što se tiče individualnih ložišta i zagađenja od strane istih, Klub Demokratske fronte 

se zalaže za nastavak toplifikacije individualnih objekata. 

 Znamo da je grad Tuzla od 2001. godine uložio značajna finansijska sredstva negdje 

oko 30.000.000 KM. Podržavamo ulaganja koje je Grad planirao za priključenje što većeg 

broja korisnika individualni stambenih objekata i u 2018-toj godini. 

 Pozitivno je, što je Grad Tuzla, a Gradsko vijeće podržalo besplatni priključak za 

najugroženije mjesne zajednice, a to su Šićki Brod, Bukinje i Husino, a i u ostalim mjesnim 

zajednicama priključci će biti pod znatno povoljnijim uslovima nego što su bili do sada. 

 Mi iz Demokratske fronte ćemo svojim zastupnicima na višim nivoima vlasti 

proslijediti inicijative koje danas usvojimo s ciljem što bržeg rješavanja problema 

aerozagađenja grada Tuzla. 

 Nadam se da će i ostale stranke, koje imaju zastupnike na višim nivoima vlasti, uraditi 

isto. Ukoliko svi nivoi vlasti budu uključeni u ovu problematiku, građani se mogu nadati 

bržem rješavanju aerozagađenja grada Tuzla. Hvala. 

 

MIREL MIŠKOVIĆ 

 

 Zahvaljujem. Riječ ima ispred Kluba SDA vijećnik Sabahudin Imamović. 

SABAHUDIN IMAMOVIĆ - vijećnik Stranke demokratske akcije 

 

 Moj istup, nakon istupa gradonačelnika i kolegice iz SDP-a je više neka vrsta replike. 

Ja ne želim ovdje ponavljati iznositi te parametre koji govore o zagađenosti zraka u letećim 

česticama itd. 

 Dakle, gradonačelnik je rekao da svi uložimo intelektualni napor u rješavanju ovog 

problema i opozicija je uložila intelektualni napor i podnijela je inicijativu za održavanje ove 

sjednice. 

 Toliko od nas dakle. Ja neću početi od Termolektrani nego od gradonačelnika Jasmina 

Imamovića jer imamo ministre na svim nivoima iz različitih stranaka, ali gradonačelnik nam 

je iz SDP-a, dakle koji kreira Budžet i upravlja svim političkim tokovima u ovom gradu. 

 Cilj sazivanja ove sjednice koju sazivamo obično u januaru i februaru kada ovaj 

problem postane aktuelan i onda poslije toga uradimo vrlo malo jeste da se izvrši dodatni 

pritisak na ovu administraciju da uradi sve ono što je u njenoj moći. 

 Nije SDP kriv što je zrak iznad Tuzle zagađen, niti bilo koja stranka, niti ćemo 

čarobnim štapićem danas donijeti zaključke i riješiti sve te probleme, ali možemo uraditi ono 

što je do nas. 

 Dakle, gradonačelnik je rekao ako sve toplificiramo ostaje nam 95% problema, ali ako 

riješimo tih 5% mi smo što je do nas riješili 100%. U tome je suština. 

 Dakle, imamo novac, imamo način da utičemo ono što je do nas, dakle, mi ovdje 

želimo da potenciramo šta ova administracija može učiniti da se riješi ovaj problem. On se 

neće riješiti uporedo dakle treba pokrenuti akciju prema svim nivoima vezano za 

odsumporavanje, vezano za rad inspekcijski službi i svega ostalog. 

 Promjena zakonske regulative itd. Dakle, to je jedan ogroman i opsežan posao. Mene u 

ovom momentu interesuje šta može kao vijećnika ovog Gradskog vijeća šta može uraditi ova 

administracija. 

 Vlada Federacije gradonačelniče se ponaša baš kao što se i vi ponašate. Ulaže sredstva 

za odsumporavanje u izgradnju cesta isto kao što i vi ulažete novac koji dobijamo od  

Termoelektrana u projekte koji nemaju veze sa rješavanjem ovog problema aerozagađenja. 

 Dakle, isti manir na svim nivoima.  Termoelektrana je najveći zagađivač, ali Sarajevo 

nema termoelektranu pa je isto jedan od najzagađenijih gradova u Evropi. 

 Tamo je navedeno sve šta je dakle i ti plinovi iz automobila i nepostojanje vjetra i 

gradnja neadekvatna itd. itd. i naravno individualna ložišta. 

 Zašto su građani Tuzle u posljednjih nekoliko godina naročito insfrustrirani kad je 

riječ o ovoj temi? Pa  zato što poslije toliko vremena prvi put imamo, dobijamo redovno 

novac od Elektroprivrede. I nećemo se mi tog novca odreći. Ovo što sad dobijamo je samo 

početak satisfakcije za sve predhodne, za ovaj predhodni period koji smo trovani. 

 Tek treba da dobijemo novac za ovaj period. Tako da  Termoelektrana treba da i 

Elektroprivreda da ispoštuje svoje obaveze, a ovaj novac ne treba da dobijamo, nego da 

povečaje i da se udvostrući. I to može biti jedna od poitičkih akcija. 

 Zašto su građani insfrustrirani? Pa zato što dobijamo 5.000.000 evo dobili smo 

izvještaj u posljednje tri godine 15 i nešto miliona, mada se operisalo sa iznosom od 16 i nešto 

miliona i taj novac se troši nenamjenski. Dakle, ovdje ključna riječ koju ova administracija ne 

poznaje u svim ostalim oblastima, ne samo da je aerozagađenje je prioritet, morali smo taj 

novac trošiti prije svega u projekte koji će riješiti aerozagađenje pa makar simbolično. Dakle 

širenje mreže toplifikacije, olakšavanje građanima da nabave te podstanice, subvencioniranje 

itd. 

 Kako da ohrabrimo građane kada su plaćali te podstanice od 8 do 15.000 u nekim 

kolektivnim tamo zgradama nekoliko stotina maraka. Dakle, jedna čista diskriminacija i 

selektivan pristup. 

 Ni dan danas mi ne znamo kolike su to podstanice i nakon ovoliko godina dakle 50 i 

nešto godina je  Termoelektrana i ne znam koliko godina decenija imao ovaj sistem 

daljinskog grijanja, sad smo tek intervenisali da građanima u odluci, dakle prije nekoliko 

mjeseca da građanima olakšamo nabavku tih podstanica. I još ništa od toga nije realizirano. 

Dakle, u tome je suština. 

 Ja u ovoj informaciji koju sam jutros dobio i koju nisam mogao da pažljivo izčitam, a 

vidio sam na brzinu da smo mi u posljednjih deset godina i Grad Tuzla dobili 27.000.000 

vezano za aerozagađenje. Dakle, onih 15 i nešto miliona od po ovom zakonu i još 11.000.000 

od viših nivoa vlasti. Dakle, 27.000.000 mi smo dobili. Pogledajte tamo informaciju. Dakle, 

pored ovog novca od  termoelektrana sredstva Tuzlanskog kantona u iznosu od 6 miliona i 

nešto, sredstva Elektroprivrede itd. 

 Dakle, ukupno 27.000.000 smo dobili. Koliko smo od toga uložili? U prošloj godini 

smo ovdje kad smo raspravljali o usvajanju budžeta za 2017. godinu dokazali da je ova 

administracija  za širenje mreže toplifikacije uložila 410.000 maraka što je 8% od onih 5 

miliona i nešto. 

 To je problem ovog grada. Dakle, problem postoji i ne možemo ga riješiti, ali možemo 

raditi ovo što je do nas. 

 Šta je? Šta možemo danas preduzeti? Dakle ići agresivno prema višim nivoima vlasti, 

insistirati da se zaštiti dakle svi ispune svoje obaveze, naročito vezano za odsumporavnje. Ići 

u rebalans Budžeta. 

 Ja ne znam načelniče zašto uopšte privlačite bijes javnosti sa ovakvim eksperimentima 

s ovim novcem? Dakle, ja da sam na vašem mjestu ja bi 80% ovog novca uložio za širenje 

mreže toplifikacije i hodao mirne savjesti. 

 Izazivate gnjev zbog ovakvog načina trošenja i to se vidi iz Budžeta. U šta se troši 

ovaj novac? Toliko od mene. Dakle, rebalans Budžeta podhitno. 

 

MIREL MIŠKOVIĆ 

 

 Zahvaljujem. Riječ ima ispred Kluba Bosanske stranke, gospodin, uvaženi vijećnik 

Mirnes Ajanović. 

 

MIRNES AJANOVIĆ 

 

 Hvala predsjedavajući, još jednom pozdrav svima i još jednom ne volim gospodin, 

dovoljno je ime i prezime i to je to. Ne zamjeram. Molim vas upozorite me na vrijeme kada 

mi je ostala još minuta. 

 Ovu tačku je iniciralo četri kluba, četri političke stranke, vijećnice četri stranke SBB, 

SDA, HDZ i BOSS. 

 Mi smo to uradili prvi radni dan kada je faktički bilo moguće raditi u ovoj godini. 

Rezultat nije, kako to kaže i izmišlja neprijatelje i razloge gradonačelnik i navodeći sada u 

svojoj diskusiji da je to izborna godina. 

 Ovo su pred nama slijedeći devet mjeseci Opšti izbori. Nisu Lokalni izbori. i 

angažovanje jedne političke stranke na zaštiti interesa jednog grada je direktno rad protiv 

interesa te političke stranke jer će svi ostali gradovi, sve ostale opštine reči, vidite oni se bave 

samo Tuzlom, a ne bave se Lukavcem, Banovićima, Sarajevom, Bugojnom, Travnikom, 

Bihaćem i ostalim. 



15 

 

 Nije izborna godina iz razloga što nas nije snijeg iznenadio u pola zime. Da je bilo 

snijega zrak bi bio relativno dobar. A ovo je izmišljanje neprijatelja. Gradonačelnik je sklon 

izmišljanju uvijek neprijatelja na način da je neko uvijek kriv, neko uvijek ima nekakave 

zadnje namjere, iza kulisa radi ili mu žele se osvetiti što recimo predlaže ukidanje kantona, pa 

se boji  da ga žele politički likvidirati ili slično. Barem je meni tako govorio. 

 Dakle, zbog svega što se događalo zadnjih mjeseci, a posebno zadnjih pola mjeseca 

decembra i pred Novu godinu kada je indeks zagađenosti zraka bio opasan 400. Kada su  zbog 

takvog stanja građani počeli podpisivati peticije. Skupšljati se u grupama od 10, 20000. Kada 

su najavili javne proteste. Šta je dužnost bila gradonačelnika i vijećnika? Sjediti posmatrati to 

na način da mi nismo zainteresovani, kriva je  Termoelektrana, krivi su automobili, kriva je 

Tuzla što nema zraka, kriva je kako reče koleginica  iz SDP-a vremenska inverzija kaže, 

hladni zrak poklopi topli i onda onaj topli ostaje dole, ne može izaći. Tobe Jarabi mogli bi reči 

ko je kriv? Više sile. 

 Ne, tako je Balašević, dobro krivi smo mi. Ili krivi ste vi. Posebno gradonačelnik. 

16.000.000 maraka je došlo u predhodnom periodu. Od toga ni danas gradonačelnik nije 

rekao koliko se tačno utrošilo za toplifikaciju. Čuli smo brojne medije koji su se zalagali za 

dostavljanje istine građanima, nemojte se ljutiti, večina je to radila, večina poseban angažman 

je bio RTV Slon, pravili su analizu odprilike 2 miliona i 816 miliona je utrošeno. Vrlo je 

impresivna analiza jučer objavljena na toj televiziji i internetu gdje su ispitivali građane 

koliko su plaćali 16.000.000 odnosno 16.000 ili 8.000 prolazi vam vod pored kuće, gledate u 

šaht koji odozdo grije, a da bi se spojili treba vam minimalno 8 miliona. Samo dakle da pređe 

preko ceste. 

 Da se prije radilo na način kako je trebalo, ne bi došli u poziciju da danas pričamo 

krivi su svi osim nas. Ne bi došli do onog drugog dijela Balaševićevog nastavka, krivi smo 

mi, koja je takođe trebala biti zabranjena ova dno dna. Ne bi došli do dna. 

 Ne bi danas izmišljali da je problem zakazivanje ove sjednice, kako reče 

gradonačelnik, prodaja mjerno-regulacionih stanica, on je zabrinut zbog toga. Neko će biznis 

napraviti. Je li to mi kao opozicija, je li to mi pravimo biznis nekome. Isto kao što su nam 

podvalili da mi hoćemo paušal. Mi samo tražili nešto što je trebao svaki vijećnik izaći i reči, 

dajte sjednicu Vijeća. Nemojte čekati 31. decembar kada je redovna sjednica zakazana. 

 Ne, nego krivi smo mi što smo tražili što smo se bunili protiv brkati đenerala i ostalih 

monaha, despota ili sličnih njima. Što se usudili suprostaviti i tražiti odgovor gdje su noci od 

16.000.000. 

 Zašto to mi to nismo znali do sada? Nikada. Koliko je došlo iz sredstava Tuzlanskog 

kantona? Koliko je došlo iz  Termoelektrane? Koliko je došlo iz drugih novčanih sredstava? 

Zašto je to sakriveno od Gradskog vijeća? Zašto je gradonačelnik sakrio te informacije? 

 Valjda pitanje namjera trošenja nenamjenskih tih sredstava u cilju zadovoljavanja 

nekakvih interesa pa možda i čak izborni procesa koji su bili u predhodnom periodu u cilju 

naravno zadržavanja vlasti SDP-a i njega samog. 

 To je realnije, nego što je ovo rekao za nas koji smo tražili nešto što smo bili dužni da 

tražimo. 

 I nažalost sada dobro je rekao kolega Imamović Sabahudin, moram replicirati 

gradonačelniku, a ne baviti se suštinom problema jer nećemo imati vremena, ne bi volio da 

prekoračim, vjerovatno još uvijek nije došlo do one minute kada ću znati odprilike kada treba 

da završim, imat ćemo prostora i kasnije, ali nebitno je. 

 Da više i ne govorimo. Ovdje je suština, kako reče gradonačelnik, zrak nam je svima 

bitan. Ubijaju nas, ubijaju nas i našu djecu. Definitivno smo zatrovani. I govori se kroz ove 

informacije koje smo sada dobili, gradonačelnik je danas o  svemu kako je potrebno da se ide 

na sprečavanje zagađenja na jednom portalu, izvinjavam se drugim i drugi su radili, faktor.ba 

juče reče gradonačelnik sva sredstva ćemo ove godine dati za toplifikaciju. 

 Odlično. Ide rebalans. Držim vas za riječ. A to niste ponovili danas gradonačelniče za 

govornicom, nego kada je bilo potrebno odgovoriti novinaru, onda dajte odgovore kako 

trebate smatrati da trebate dati. 

 Govorite o Evropskoj povelji o lokalnoj samoupravi Azburška povelja i govorite o 

okolnostima kako vi možete davati sredstva i za druge namjene, jer po ovoj povelji možete. 

Ne. Upravo ova Povelja prva vas obavezuje da imate raspravu sa javnošću, informišete 

javnost, dozvolite javnosti da bude prisutna. 

 Zakon o zaštiti okoliša u stavu 1. članu 1. stava 1. govori o obavezi zaštite kvaliteta 

života, upravo je to to. Zakon o zaštiti okoliša govori o kvalitetu života i ne može kvalitet 

života gdje se definište  u  Zakonu o dobijanju sredstava iz termoelektrane životni uslova 

građana, zamjenjivati uslova života građana. 

 Ovo su životni uslovi. Dakle, kako možemo egzistirati, funkcionisati, a ne zadovoljiti 

interese tog Pozorišta i Biblioteku. Treba i to. Ali iz drugih sredstava. I dokaz kada ste u 

nacrtu trebali staviti tih 700, 800.000 maraka, kada smo napali vas da je to nenamjensko 

trošenje da će ići prijave, vi ste to onda stavili iz druge budžetske stavke, dakle prepali ste se 

prijave. A ko dobili ste novac iz drugih sredstava. Niste. Nego ste svjesni bili da ste novac 

koji ste do tada davali, davali nenamjenski što će nas obavezivati da kad bolje pročitamo ovaj 

izvještaj koji smo dobili i date mi odgovore koje sam vam poslao lično i po Zakonu o zaštiti 

informacija, a imate 15 dana po zakonu da odgovorite, pazite na rok gradonačelniče, tražio 

sam decidnu informaciju kad je šta dostavljeno, koliko i kad je šta plaćeno? Sa 

dokumentacijom. Ako ne dostavite, imat ću osnova da podnesem krivičnu prijavu o sumnji 

izvršenja krivičnog djela nenamjensko trošenje budžetski sredstava. 

 Prtedlažem, dakle rebalans Budžeta. Da ispoštujemo zahtjev gradonačelnika, odnosno 

stav izdefinisan juče u mediju faktor.ba, izvinjavam se i ostalim portalima koji su radili, ovdje 

je rekao prvi put tu informaciju, ako treba da je citiram, to ću kasnije ako bude tražio repliku 

ili kaže nisam tačno rekao. 

 Dakle, rebalans, sva sredstva svih 5 miliona i 300 toplifikacija za ovu godinu. Idemo 

rješavati problem građana. Drugo, svake sjednice dakle ovo su jedni od zaključaka, svake 

naredne sjednice izvještaj o realizaciji svih zaključaka i predhodnih i sadašnjih koji će biti i 

ovih što je gradonačelnik tražio. Sve dakle što smo tražili od svih ustanova. Mi smo iz 

sjednice u sjednicu tražili izvještaj o trošenju sredstava, pogledajte vratite se dokumentima 

koje smo dobili, nismo dobili od gradonačelnika nikada tek jutros smo dobili, a ostali su 

(MIREL MIŠKOVIĆ – Ostala vam je još minuta.) a ostali su dostavljali, hvala vam 

predsjedavajući, a ostalil su na vrijeme dostavljali svoje informacije, vidimo po ovim 

dokumentima koje smo sad dobili i kantoni i Federacija i Inspekcija. Čak je i Inspekcija rekla 

u dopisu koji smo dobili da je osnovni uzrok zagađenja u zimskom periodu, evo imate taj 

materijal, pokazat ću ga kasnije kada budem imao priliku kao vijećnik da govorim, zimski 

period kada je evidentno iz individualnih ložišta imamo ovu temperaturnu ili vremensku 

inverziju, što je rekla koleginica iz SDP-a, tačno je to ispravno tako rečeno, ali mi moramo 

riješiti uklanjanje individualnih ložišta. 

 I svi smo gledali na fejzbuku ili bilo gdje svih ovih zadnjih dana, građani su se trudili 

da slikaju sa svojih balkona koliko zagađenje prave samo nekoliko ložišta iz individualnih 

objekata, recimo samo sa Stupina tamo i Ši Sela, Kule, Mosnika ili slično, u urbanim dijeloma 

grada gdje imamo sve pokriveno, nekoliko ložišta napravi zagađenje  da se ne može disati i da 

imamo indeks zagađenja opasan. Hvala. 

MIREL MIŠKOVIĆ 

 

 Hvala. Ispravku krivog navoda ima Rejhana Dervišević, SDP. 

 

REJHANA DERVIŠEVIĆ 

 

 Ja ću vas samo ispraviti, a vezano je za pogrešno citiranje onog što sam ja rekla, ali ne 

zamjerim vam. Moja namjera je bila da na jednostavan način, nemojte se uvrijediti, ali onima 

koji možda i ne znaju šta je temperaturna inverzija, ali se stalno priča vrlo jednostavno 

pojasnim o čemu se radi. 

 I što više budemo pričali i neka ljudi znaju da postoje i teški zrak i hladni zrak i topli 

zrak koji u kotlini pritisne hladni zrak pa ne može doći do cirkulacije zraka. Hvala vam.  

(MIRNES AJANOVIĆ – Replika.) 

 

MIREL MIŠKOVIĆ 

 

 Replika Mirnes Ajanović. 

 

MIRNES AJANOVIĆ 

 

 Dakle nije bio krivi navod. Ja sam rekao riječi koje je rekla koleginica. I meni je 

zadovoljstvo da imam priliku da čujem da je neko ispred SDP-a se suprostavlja 

gradonačelniku. 

 Upravo priča gradonačelnika da je kriva  Termoelektrana i vaša priča o temperaturnoj 

inverziji je o tome da hladan zrak pritisne topli koji ostaje zarobljen. Dokazuje da su 

individualna ložišta kriva. Daleko je  Termoelektrana u toj situaciji. Imamo okolnost da 

recimo u određenim dijelovima, bar su to prezentirali razni mediji, slikaju Tuzlu, u jednom 

dijelu Tuzle nema smoga, nema faktički zagađenja, nema onog što vidimo da ne vidimo ništa 

dalje od 10, 15 metara. 

 Dakle, u određenim dijelovima Tuzle je zrak dobar. A ovamo je katastrofa. Upravo 

radi te temperaturni inverzija. Ja nisam rekao da ste vi pogriješili. Vi ste ispravno rekli. Nisam 

htio prvom svom diskutovanju da kažem da ste upravo demantirali gradonačelnika i njegovu 

svu priču kako okrenut prema direktoru Termoelektrane, zanemario je vijećnike, ovako je stao 

naget, čitao je napisano jer je već dobio prije materijale, a nama su dostavljeni jutros, govorio 

kriva je  Termoelektrana. Ne, krivi ste vi gradonačelniče i mi što smo vas pustili da budete 

takvi kakvi jeste. Ali nećemo više. 

 

MIREL MIŠKOVIĆ 

 

 Zahvaljujem. Replika Rejhana Dervišević. 

 

REJHANA DERVIŠEVIĆ 

 

 Ja vas samo molim da ne pojašnjavate šta sam ja htjela da kažem. Čini mi se da bih ja 

to trebala da pojasnim o čemu govorim. I neka smo, mislim da to ne trebate da radite, osobito 

ja kada sam u pitanju jer vrlo dobro znam o čemu govorim i da nas uvlačite u nepotrebne 

sukobe i odvodite znači daleko od teme. 

 Vrlo je važno što smo danas zapjevali krivi smo mi. Neka ne bude ona pjesma putuj 

Evropo nemoj više čekati na nas. Hvala. 

MIREL MIŠKOVIĆ 

 

 Zahvaljujem. Replika Emir Hodžić.  (MIRNES AJANOVIĆ – Ispravka krivog 

navoda.) 

 

EMIR HODŽIĆ - vijećnik Socijaldemokratske partije 

 

 Pozdravljam sve prisutne, moja replika se odnosi na predhodni iz lazak kolege 

Ajanovića. Gdje sam između ostalih evo i ja proglašen krivim za nešto. 

 Ne osjećam se ja nimalo krivim i nisam kriv, a ako i jesam, moja krivica je u svakom 

slučaju manja od onoga čiji je vijećnički staž 20 i kusur godina a ne godinu i par mjeseci 

koliko ja imam. Hvala. 

 

MIREL MIŠKOVIĆ 

 

 Zahvaljujem. Ispravka krivog navoda i replika. Mirnes Ajanović.  (MIRNES 

AJANOVIĆ -  Ja ću dvaput ako bude trebalo.) Samo kad završite ispravku. 

 

MIRNES AJANOVIĆ 
 

 Da. Onda je sad Ispravka krivog navoda. Koleginici Rejhani iz SDP-a. Pjesma krivi 

smo  

mi, a kažete druga ona da ne bude, putuj Evropo, je ista pjesma. A dno dna je druga pjesma. I 

govori o vlasti koja je došla do dna. Poslušajte, lići mi na vašu vlast. Po meni je identična. A 

još ovaj drugi dio replike citiram federalni urbanistički ekološki inspektorat, 4. 3. 2016. 

godine ispravka krivog navoda, govorim, treba znati da je najveće zagađenje zraka u zimskom 

periodu u sezoni grijanja, a nastaje od svih postrojenja za sagorjevanje najviše od 

individualnih ložišta uz korištenje loših energenata itd. Dakle nije kriva  Termoelektrana. 

 Drugo, replika mom dragom i uvaženom kolegi, neću reči prijatelju, političkom 

neprijatelju, očito, iz SDP-a gdje kaže ja sam kriv jer sam tu. Jesam. Pokušao sam promijeniti 

SDP. A za ovo šta sam radio, evo stenogram februara 2017. godine. Mora biti definisan, 

strana 30. rasprava o aerozagađenju, na način jedne podstanice koja će biti u jednom objektu i 

od toga da se razvodi vod, kao što recimo imamo razvođenje voda, hajmo reči energije, ali 

možda bolje rečeno, vodovoda. I onda smo se svi uspjeli obezbijediti da se ne plaća 10, 

15.000 nego hiljadu. 

 Idemo stenogram godinu prije, 29. mart 2016. godine i u tom stenogramu, ja kao 

vijećnik, diskutujem i govorim upravo, zaključak, već sam ga ponovio urgencija, urgencije na 

urgenciju da ide u realizaciju izgradnja podstanica u svim dijelovima Tuzle grada i gdje god je 

to moguće, a gdje nije da se krene u realizaciju projekta za mogućnost izgradnje podstanica 

kako bi se svi građani Tuzle mogli spajati na sistem toplotnog zagrijavanja. 

 Hajmo dalje, stenogram 23. decembar 2015. godine, moramo dobiti sredstva da  

smanjimo aerozagađenje kroz ove individualne stambene objekte itd. 

 Svake. Ovo što smo dobili stenograma, svaki ostali stenogram, u zadnji deset godina, 

pa i 20 ja govorim da je apsurdno davati 15.000 maraka kada možemo jednu podstanicu, kao 

u zgradi kada napravimo jednu podstanicu i spojimo 100 stanova, spojiti na 100 kuća.  

 Neće gradonačelnik dok ga nisu natjerali građani mjesne zajednice Šićki Brod i 

Bukinje. I tada su dobili Rezoluciju SDP-a zbog stalnog, konstantnog pritiska na Vijeće, 

donosi se Rezolucija da se spriječi i zabrani dolazak građanima. Tortom su ponudili 

gradonačelnika u mjesnoj zajednici Šići Brod, nakon torte su građani dobili Rezoluciju. Više 

nećete dolaziti. 

 Ušao sam u SDP koaliciju u proteklom mandatu da pokušam ih promijeniti, jer su bili 

rigorozni, svašta je nešto bilo u Poslovniku. Da ne govorimo o svemu šta je bilo loše. 

 Pokušao sam. Vi ste kao mala djeca koju treba učiti da govore. Ako se pretjera nešto 

počnete da drečite. Moralo je mic po mic tražiti da se sve pomjerava. I šta sam na kraju 

spoznao? 

 Vas i SDP-a i gradonačelnika da ne treba pokušavati mijenjati, vas treba smijeniti. 

 

MIREL MIŠKOVIĆ 

 

 Zahvaljujem. Riječ ima. Repliku. Replika Alen Kapidžić, SDP. 

 

ALEN KAPIDŽIĆ - vijećnik Socijaldemokratske partije 

 

 Sve vas pozdravljam s obzirom da se prvi put javljam. Vrlo ću kratko na ovo što se 

kaže da nije Termoelektrana najveći zagađivač. Ja sam ovdje nekoliko puta i na predhodnim 

sjednicama izlazio i govorio da nismo nikad ni rekli da je jedini, ali da je najveći, jeste. 

 Znači i to ću uvijek govoriti. A evo kad kažemo da su individualna ložišta najveći 

problem jer kad se loži i kad postoji ta temperaturna inverzija treba znati da temperaturna 

inverzija postoji u večini kad je zimski period. Jel, to su takvi klimatski uslovi  i tad je to 

povoljno za tu temperaturnu inverziju. 

 To je jedna stvar. A druga stvar imate određeni  izvještaj tamo kad vidite od 1. maja 

do 1. oktobra kad nema individualni ložišta, tamo je bilo 119 prekoračenja je li. A moguće je 

tri godišnje. Govorim o sumpordioksidu. 

Druga stvar je li tačno da spali 3800000 tona uglja u Termoelektrani? I da na taj način 

dobijete 50000 tona sumpordioksida emisiju. A uzmite dopis koji i vi imate u materijalima i 

mi od Federalnog ministarstva pa ćete vidjeti da je Nertom propisano da od svi, sva 

termoener..., svi termoenergetski blokovi jel koji su predviđeni da ostanu naravno u periodu iz 

2018. – 2028. moraju ugraditi uređaj za odsumporavanje i da se ta emisija svede na 2983 tone. 

Hvala. 

 

MIREL MIŠKOVIĆ 

 

 Zahvaljujem. Repliku ima gradonačelnik Jasmin Imamović. 

 

JASMIN IMAMOVIĆ – Gradonačelnik Grada Tuzla 

 

 I ja ću kratko. Samo da ne prekoračim vrijeme. Predhodni govornici o nekim stvarima 

se slažem, a nekim ne slažem. Kada je gospodin Sabahudin Imamović spomenuo da Sarajevo 

nema Termoelektranu, ima zagađenje. Jeste, ali Sarajevo ima pet više individualnih ložišta 

nego Tuzla i pet puta više automobila nego Tuzla. Ima i on nema vjetra i on je kotlinska klima 

itd. 

 Mi smo određujući prioritete išli na da sa što manje para postignemo što veći efekat. 

Dakle, zato je samo jedna podstanica za čitavu zgradu kolektivno. Vi ste vidjeli da smo 

recimo riješili problem Kliničkog centra i njegovih objekata, a koji je palio ugalj jer pali 

čitavu godinu, kao čitava općina Lukavac, a opet imamo problem. 

 Spomenuo je, evo to ćemo provjeriti tu cifru gospodin Imamović da je 27.000.000 u 

zadnji 15, 16 godina dobila, provjerit ćemo tu cifru, (10) deset ja, ali evo, uloženo je 

30.000.000 do sada u toplifikaciju razumijete. Ovo je 27.000.000 a 30 je uloženo. 

 Rebalans Budžeta je svakako dogovaran kada smo usvajali Budžet u decembru 

mjesecu. 

 Dakle rebalans je dogovaran zajedno sa vama da će on biti aprila mjeseca. Dakle, 

nama nije problem zakazivanje sjednice samo nam je problem bio kratkoće roka za pripremu 

ovih materijala. 

 Samo je to bio problem. Deset vijećnika kad podpiše da bude sjednica. Sjednica mora 

biti tu nema ništa sporno. Sva su sredstva prošla kroz Budžet, evo imate tabelu gdje su prošla i 

kroz Izvještaj o izvršenju Budžeta. I evo neću više, da ne prekoračim vrijeme. Slažem se da ne 

bismo niko od nas da prekorači vrijeme i prihvatam opomenu predsjedavajućeg. 

 

MIREL MIŠKOVIĆ 

 

 Zahvaljujem. Replika.  (MIRNES AJANOVIĆ - Poslovnička intervencija.) 

Poslovnička intervencija Mirnes Ajanović. 

 

MIRNES AJANOVIĆ 

 

 Shodno članu 74. Poslovnika navodim da je gradonačelnik napravio povredu 

Poslovnika o radu Gradskog vijeća Tuzla iz razloga što je postupao suprotno članu 73. 

Poslovnika. 

 U stavu 1. navodi se. Vijećnik može tražiti repliku, da bi ispravio navod koji je 

izazvao nesporazum ili zahtijeva objašnjenje i dužan je da se izjasni na koji dio diskusije 

govornika ima repliku. Replika se ne može tražiti u vezi sa postavljenim vijećničkim pitanjem 

ili datim odgovorom na vijećničko pitanje. Treći stav. Predsjedavajući će vijećniku, koji 

replicira, dati riječ odmah po završetku izlaganja govornika, koji je izazvao repliku, a ista 

može trajati najduže tri minuta. I replika istom govorniku po istom pitanju od strane jednog 

vijećnika, dozvoljena je najviše dva puta. 

 Ja sam se javio za repliku kao vijećnik shodno članu 73. Poslovnika. Gradonačelnik je 

bez poslovnički mogućnosti izašao i replicirao i tražim od vas, kao predsjedavajućeg, da 

opomenete gradonačelnika zbog kršenja Poslovnika o radu Gradskog vijeća Tuzla. 

 On može nakon završene diskusije vijećnika izaći pa tada obrazlagati ili pričati šta god 

želi. Niko mu neće osporiti u okviru poslovničkih mogućnosti. 

 A ovo je direktno kršenje  Poslovnika i tražim od vas da postupite po vašoj obavezi 

zbog evidentne, nesporne povrede Poslovnika o radu i opomenete gradonačelnika da je 

povredio Poslovnik o radu, a ja ću onda tražiti svoja dalja prava. 

 

MIREL MIŠKOVIĆ 

 

 Gradonačelnik Grada Tuzle Jasmin Imamović ima riječ. A Poslovnik ne zabranuje 

gradonačelniku repliku. 

 

JASMIN IMAMOVIĆ – Gradonačelnik Grada Tuzla 

 

 Tako je. Ne radi se o kršenju Poslovnika. Vijećniku se određuje za sjednice Vijeća, a 

nema zabrane u Poslovniku da gradonačelnik pojasni ili replicira. Ovo je moje bilo više 

pojašnjenje. 

 Dakle, nema zabrane da ja se obratim za ovom govornicom. 

 

MIREL MIŠKOVIĆ 

 

 Zahvaljujem. Repliku.  (MIRNES AJANOVIĆ -  Povreda Poslovnika.) Šta je sad? 

Poslovnička? Poslovnička intervencija Mirnes Ajanović. 

 

MIRNES AJANOVIĆ 
 

 Poslovnik ne može se tumačiti na način da kaže Poslovnik ne zabranjuje 

gradonačelniku. I tačno. Kad se završi diskusija vijećnika gradonačelnik ima mogućnost da 

sublimira sve, neka zapiše ako će zaboraviti, ako ne može da zapamti, ako mu je to problem i 

da se onda po našem zahtjevu, kada mi tražimo, izjasni o svemu što Vijeće raspravlja. 

 Ovo je diskusija vijećnika. On je kao predlagač materijala imao pravo 10 minuta 

svojih da govori, govorio je 15. OK. Nema poslovničke mogućnosti da govori u okviru ovih 

diskusija, osim ako mi zatražimo i Vijeće mu odobri. Tek tada ne postoji zabrana da 

gradonačelnik može da govori. Uz odobrenje Vijeća. 

 Ali to mora biti glasanje. Gradonačelnik je povredio Poslovnik. Predsjedavajući može 

propustiti svoju obavezu da ne opomene gradonačelnika, ali dužan je, ali će ostati dakle 

okolnost da prema gradonačelniku, evo u situaciji kako je nesporna, neka analizira ko god 

hoće, dajte nekoj komisiji ako mislite da sam ja nešto pogriješio da analizira ovu poslovničku 

odredbu, nije imao replicirati u situaciji kada je vijećnik tražio repliku. 

 Umiješao se u diskusiju Gradskog vijeća. Trebao je sačekati, imati malo strpljenja. 

Poštovati vijećnike. Dobio bi svoje vrijeme, niko mu to neće uskratiti, pa ako treba i više. Ja 

samo insistiram na ovom poštivanju Poslovnika iz razloga što se počelo govoriti, mi nešto 

kršimo Poslovnik. Moja i moj stav uvijek me upozorite predsjedavajući. Ne želim da ja 

gledam u vrijeme. Vi gledajte na vrijeme koje imam.  

 Ja nisam želio da se dovodimo u situaciju gledanja u minutu, u sekundu, u riječ, ko će 

šta izaći i kako reči. SDP je to tražio. 

 Onda neka bude, od onih koji su to tražili, da poštuju bar sami sebe. 

 

MIREL MIŠKOVIĆ 

 

 Zahvaljujem. Imat ćemo u vidu. Repliku ima Sunćica Delibegović, SDP.  (MIRNES 

AJANOVIĆ – Ispravka krivog navoda.) Je li? A za diskusiju. Izvinjavam se. A onda je Nataša 

Perić, replika, SDP. 

 

NATAŠA PERIĆ - vijećnik Socijaldemokratske partije 

 

 Dobar dan svima. Replika upučena kolegi Ajanoviću, a imam jednu malu nedoumicu, 

odnosno dilemu. Na prošlogodišnjoj sjednici 27. februara 2017. godine kolega Ajanović u 

svom obraćanju ste, između ostalog, vezano za aerozagađenje i ko je najveći krivac rekli, 

citiram, znači nakon  što ste pričali o nekoj anegdoti i imali neki uvodni dio rekli ste, e sad 

dalje kriva Termoelektrana, jest definitivno, u po ljeta kad ne radi ni jedna ložiona ni 

individualna ni jedna, kad ni ovi veliki objekti ne griju jer je ljeto, pale klime u po ljeta grad 

Tuzla je pod teškim crnim oblakom. Ako ne vjeruje direktor ako neće sa mnom bujrum neka 

sjede sa drugim pilotom. Avion kilometar iznad nas, dovoljno je samo iznad Kalesije da se 

digne kilometar. Ne treba ni toliko. Grad Tuzla, u gradu izrazito lijepo, savršeno, nema 

nikakve magle, ničega, izmaglice, zrak kažemo čist zrak prelijep za pogledati okoliš, tamni 

crni oblak nad gradom Tuzle.  Ja nisam vjerovao kad sam prvi put vidio. I da ne idem 

dalje, završen citat.   

Nije mi jasno zašto ste sad promijenili priču. Vi vjerovatno znate.  (MIRNES 

AJANOVIĆ – Poslovnička intervencija.) 

 

MIREL MIŠKOVIĆ 

 

 Poslovničku je prije imao Elvir Kasumović, SBB. 

 

ELVIR KASUMOVIĆ – vijećnik Saveza za bolju budućnost 

 

 S obzirom da izlazim prvi put za govornicu danas, evo želim da sve građane grada 

Tuzle koji će pratiti ovu sjednicu pozdravim sve i sve prisutne ovdje u sali. 

 Ovo ništa neće riješiti. Ovaj tok sjednice ne rješava ništa. Mislim da građani grada 

Tuzle očekuju, odnosno očekivali su konkretne prijedloge rješavanja ovih problema. Ne 

prebacivanja odgovornosti s jedne na drugu razinu nego jednostavno da vidimo kako i na koji 

način ćemo ta sredstva koja su već dobijena utrošiti na najbolji mogući način. 

 Evo, Klub vijećnika Saveza za bolju budućnost, ako se sjećate u svojim 

Amandmanima je tražio da sva ova sredstva  od 5.300.000 KM to je bio prvi naš Amandman, 

da se sve utroši u toplifikaciju grada Tuzle. Bili smo odbijeni prije mjesec dana. Zahvaljujemo 

se gradonačelniku što je prihvatio naš Amandman evo juče na jučerašnjoj konferenciji, ja ne 

znam je li upoznat sam sa tom činjenicom, međutim, evo pozivam i vas predsjedavajućeg da 

uputimo sjednicu u onaj tok u koji svi želimo, a to je rješavanje problematike vezano 

aerozagađenje. Hvala.  (MIRNES AJANOVIĆ – Poslovnička intervencija.) 

 

MIREL MIŠKOVIĆ 

 

 Poslovnička intervencija Mirnes Ajanović. 

 

MIRNES AJANOVIĆ 
 

 Kolega Elvir Kasumović je u potpunosti u pravu sa ovom poslovničkoj intervenciji, ja 

ih tih razloga ukazujem na povredu Poslovnika, diskusijom zadnje koleginice iz SDP-a, vi ste 

njoj dali repliku po članu 73. i replika kaže se može tražiti, predsjedavajući će vijećniku koji 

replicira dati riječ odmah po završetku izlaganja govornika koji je izazvao repliku. 

 A član 74. kada se radi o ispravci krivog navoda. Vijećnik može tražiti riječ da bi 

ispravio krivi navod i riječ dobiva odmah. Odmah. Nakon što govornik koji je trenutno za 

govornicom završio svoje izlaganje. 

 Tražim od vas da opomenete koleginicu iz SDP-a jer je izašla i tražila i dali ste joj 

repliku mimo člana 72. gdje sam tražio ispravku krivog navoda. Ispravka krivog navoda ima 

prioritet nad replikom. To je opšta praksa i običaj već a piše u Poslovniku. A okolnost da 

SDP-a ima više 11, a ja sam sam i gdje oni masom izlaska jednog po jednog žele da predstave 

situaciju da sam ja navodno nešto kao problem. Neće uspjeti. 

 Ja ću njima svima, sa vama, na način kako vi ophodite se prema meni isto tako prema 

vama se ophoditi. Ko god zatraži repliku i izazove repliku ili krivi navod ja ću odgovoriti.  

 Bez obzira koliko puta trebao ja izaći i bez obzira koliko ko mislio da ja navodno 

pravim, moj je telefon, jer hoću da repliciram i gradonačelniku i da mu pročitam izjavu, zato 

je ovdje, a na internet je spojen jer sam morao uzeti sa interneta izjavu da bi bila 

vjerodostojna. Ako pravim interferenciju. Dakle, ja samo želim ista prava bez diskriminacije 

od predsjedavajućeg. 

 Ovdje su povrijeđena moja prava, tražio sam ispravku krivog navoda, sad ja već imam 

faktički repliku kolegi Alenu, repliku gradonačelniku, repliku koleginici. Tri replike mi se 

duguju. 

 Svaka posebno i bezpotrebno smo ušli u raspravu koja ne treba ići u ovom smijeru, ali 

vi hoćete, tražili ste i dobit ćete. 

 

MIREL MIŠKOVIĆ 

 

 Prihvaćam sugestiju, moja je greška što sam dao prednost replici umjesto ispravke 

krivog navoda. Repliku ima Mirnes Ajanović, izvolite. Samo naglasite na koji se dio odnosi. 

(Redom.)  Alenu Kapidžiću. 

 

MIRNES AJANOVIĆ 

 

 Kolega Kapidžić, uvaženi kolega Kapidžić, predsjednik je Kluba, o Termoelektrani, o  

zagađivačima. Jeste  Termoelektrana nesporno je najveći zagađivač. I tu nema dileme. To 

niko ne spori. 

 I ljeti i zimi. ali mi zimi imamo ove ispade stalnog kontinuiranog opasnog stanja 

inteksa zagađenosti zraka i moramo sa svoje raditi strane ono što mi treba da uradimo. Lahko 

je danas reči kriva je elektrana. 

Jedan prijedlog zaključka jeste i nebitno je kasnije ću u okviru rasprave reči da treba 

da se ide sa ugradnjom filtera za odsumporavanje, tako da je nebitno sasvim, ali ne možemo 

kriviti  Termoelektranu za sve, pa i za ove vremenske uslove zimi kada nemamo snijega ili 

kiše. To smo mi krivi. Mi kao grad nosimo teret odgovornosti za individualna ložišta gdje 

smo mi od 16.000.000 maraka zajedno svi smo krivi, samo dva i 800 uložili u toplifikaciju. 

Da smo uložili svi 16 vjerovatno bi i recimo na Stupinama bilo riješeno Ši Selo, Kula 

kompletna, Mosnik i prije bi se rješavala Batva, Dragodol, dijelovi Brčanske Malte koji, 

pored onoliko brojnih kolektivnih stambenih objekata zagađuju zrak.  

Dobro je rekla koleginica iz SDP-a vremenskom toplotnom inverzijom koja zimi ne 

pokriva cijelu Tuzlu, nego dijelove Tuzle. Dakle, jest najveći krivac Elektrana, ali mi 

redukujemo, proizvodimo u stvari krivicu zbog toga što ispadi sumpora nisu toliko kritični za 

grad koliko ispadi svih ovih čestica iz individualnih stambenih ložišta. Ne bih više po ovoj 

replici. Imam drugu repliku ću izaći pa se vratiti ili nastaviti?  (MIREL MIŠKOVIĆ – 

Nastavite.) 

Koleginici iz SDP-a, jest tačno sam ja to rekao, evo u Poslovniku strana 26 govorio 

tačno, e sad dalje kriva Termoelektrana. Baš tako sam govorio. Jest definitivno. Tako sam 

govorio. Pa kažete nećete dalje, ali ja govorim i za to direktore koliko je Tuzla sada pod 

teškim oblakom, rasprava  Termoelektrane tu se završava, to dalje ne čitate, kažem i rasprava 

oko  Termoelektrane tu se završava, sva ostala diskusija je na našoj krivici. Mi smo krivi za 

to. 

Grad nije riješio individualna ložišta. Ne ulažemo sredstva iz 5.000.000 iz 

Termoelektrane onako kako treba. Direktor je u avgustu moliio i Službu za komunalne 

poslove i gradonačelnika, direktor Termoelektrane da se sredstva ulažu u toplifikaciju jer i on 

živi u Tuzli. I njegov život, život njegovih, njegove porodice, djece, ugrožen je kao i život 

svih ostalih, a daje se 5.000.000 maraka za sprečavanje zagađenja grada upravo da bi u 

zimskim periodima imali manju koncentraciju opasnog stanja. 

Sva kompletna rasprava dalje, govori se o tome da je naša krivica, govorio sam i na 

strani 27 i na strani 28 i 29 i 30 i govorio da se riješe podstanice koje će biti u jednom 

(nerazgovjetno izgovorena riječ op.a.) da se razvodi vod kao što je recimo izvođenje, 

razvođenje voda za priključenje na elektro mrežu ili na vodovod. I na strani 31 i na strani 32 

sam govorio o problemima grada.  

I evo još ova replika gradonačelniku. I da sam tad imao recimo pogrešan stav, a nisam, 

nego ste čitali samo jednog dijela, ja sam to upravo rekao sarkastično, ne možemo kriviti 

samo Termoelektranu, jesu najgori, ali nismo mi ti uradili što je trebalo da uradimo kao 

Gradsko vijeće i gradonačelnik. 

I na kraju i sama informacija, koju ja nikad nisam dobio kao vijećnik, nikad, 

federalnog urbanističkog ekološkog inspektorata 4. 3. 2016. godine broj 01-02-400-701/2016-

1005/2 citiram tačku dva. Treba znati da najveće zagađenje zraka u zimskom periodu, sezoni 

grijanja a nastaje od svih postrojenja za sagorijevanje najviše od individualnih ložišta. Uz 

korištenje loših energenata u postrojenjima za sagorijevanje. Ovo je inspekcija utvrdila. 

Dakle, nisu rekli kriva je samo Elektrana, nego krivi smo i mi.  

A gradonačelniku još i ova replika. Ostala, evo to sam zato se izvinjavam bila je ta 

iteferencija evo ga faktor.ba juče objavljeno, citiram, mislim da sav novac od Termoelektrane 

Tuzla koji za godinu iznosi 5,3 miliona maraka treba iskoristiti na smanjenjem individualnih 

ložišta, usaglašavati ćemo sa klubovima u Gradskom vijeću i očekujem rebalans budžeta, 

naglasio je Imamović i dalje novinar konstatira, ovo je očit zaokret u politici grada jer se 

novac od  Termoelektrane između ostalog usmjeravao za finansiranje, neću da govorim čega i 

da je očito da je pod pritiskom javnosti velikog pritiska javnosti, gradonačelnik shvatio za što 

se moraju koristiti novci  Termoelektrane a to je prije svih toplifikacija i ekološki projekti.  

Zanimljivo je da je na dosadašnjem kolegiju itd. ne bi dalje o gradonačelniku, evo 

replika i njemu, da ostane pri svom stavu, a ne da ga negira i da ide sav novac u toplifikaciju. 

Hvala predsjedavajući. 

 

MIREL MIŠKOVIĆ 

 

 Zahvaljujem. Repliku ima Sunćica Delibegović, SDP.  

 

SUNĆICA DELIBEGOVIĆ - vijećnik Socijaldemokratske partije 

 

 Dobar dan svima, sve vas srdačno pozdravljam, a posebno sugrađane koji nas prate 

putem malih ekrana, jer je ovo zaista jedna od gorućih tema i problema u našem gradu, pa su 

svi zainteresirani vjerovatno za diskusije i zaključključke koji će biti ovdje doneseni danas. 

 Kolegi Ajanoviću samo želim da se nadovežem i naravno da repliciram. Vezano da 

nismo građani stekli bismo dojam da apsolutno ništa nije urađeno u ovom gradu po pitanju 

toplifikacije, što naravno nije tačno. Toplificirati cijeli grad, evo dajte molim vas, ako ima 

danas iko konkretan prijedlog kako to brže i ekspeditivnije uraditi. Ima li iko ovdje da kaže. 

Evo odradit ćemo to ovako, ovako ovako po cijeni toj i toj, u roku tom i tom. To je zaista 

nemoguće. 

Ali se moramo podsjetiti i ovoga. Kaže kada je problem aerozagađenja u Tuzli 

ugradnjom odsumporavanja, uređaja za odsumporavanje od strane  Termoelektrane smanjilo 

bi se itekako zagađenje, ali individualna ložišta će naravno će i dalje biti veliki problem. 

Uz poštovanje molim vas, od 2001. godine do danas u projekte toplifikacije 

investirano je preko 30.000.000.  

Ja mislim da naši građani treba to da znaju. 30.000.000 maraka sa slijedećim 

pokazateljima. Priključeni toplinski konzum povečan je sa 160 na 228 megavati, dužina 

vrelovodne mreže, odnosno toplovodne mreže, povečana je na 170 kilometara sa 67. Umjesto 

209 toplinskih podstanica, danas je preko hiljadu. 

Od 14000 korisnika, priključenih na sistem daljinskog grijanja 2001. danas ih je 

24000. Preko 50% domaćinstava u Tuzli koristi daljinsko grijanje i po tome je Tuzla prva u 

Bosni i Hercegovini. 

Ali to s obzirom na nepostojanje vjetra i s obzirom da  Termoelektrana nema uređaj za 

odsumporavanje nije dovoljno. Jesam li, slobodno me prekinite. (MIREL MIŠKOVIĆ – 

Izvolite završite imate još malo.) 

Naravno, po daljem, ovdje taksativno stoji šta je urađeno u kojoj godini. Evo ja ću s 

obzirom da smo u evo 2012-te početo je sa toplifikacijom mjesnih zajednica Šićki Brod i 

Bukinje, te godine svi kolektivni objekti u Šićkom Brodu priključeni su na daljinsko grijanje. 

U početku je priključak na daljinsko grijanje individualnih stambenih objekata bio 

dosta skup. U namjeri da se inovacijom obezbijedi jeftiniji priključak za građane krenulo se sa 

pilot projektom toplifikacije u mjesnoj zajednici Kula gdje je uveden novi koncept 

toplifikacije u kojem se gradi centralna toplinska stanica čime se pojeftinjuje mjerno-

regulaciona stanica unutar objekta i uvodi niži temperaturni režim. 

Idemo evo, da se približimo. Danas u 2017-toj kaže da bi se građani priključili pod još 

povoljnijim uvjetima ma sistem daljinskog grijanja donesenoj u 2017. Odluka o snabdijevanju 

grada toplotnom energijom čime su stvoreni uvjeti za još jeftiniji priključak u odnosu na onaj 

postignut pilot projektom Kula. 

Evo ja, ako sam, ne želim da dobivam opomenu, ja ću se javiti ponovo ako, uglavnom, 

ovo je radi naših građana, želimda ljudi znaju da se radi i šta je moguće odraditi. Ako iko ima 

ekspeditivnije rješenje primjereno uslovima i finansijama neka odmah ovdje za govornicom 

predloži i biće podržano. Hvala lijepo. 

 

MIREL MIŠKOVIĆ 

 

 Zahvaljujem. Repliku ima Mirnes Ajanović, BOSS. 

 

MIRNES AJANOVIĆ 
 

 Uvažena koleginica iz SDP-a je u pravu. Potrošilo se, ne znam je li tačno ovoliko. Mi 

to nikad nismo dobili kao inforormaciju, možda i nije, ali evo hajde da predpostavimo. I 

rezultat imamo indeks 400 opasan zrak za zdravlje. Otrovan. 

 Šta nam vrijedi? Da smo utrošili da govorite 50 i 100.000.000 maraka. ako imamo 

situaciju da od 16.000.000 koje smo dobili, koja su trebala ići u toplifikaciju, dato samo 2,8 

miliona, a 13 nije. Da smo dali 13 koliko bi bilo još bolje stanje nego što ste vi sada 

koleginice  istakli. Bilo bi sigurno bolje jer bi rješavali udarne individualne stambene objekte 

tamo gdje je najgora koncentracija zagađenja.  

 Vidimo, lociramo, znamo koliko je gdje i idemo tu generalno riješiti sve. 

Subvencijama tamo gdje su penzioneri ne mogu platiti, dati mu besplatan priključak zato što 

štitimo zrak sebe svoje djece, porodica, prijatelja i svih građana Tuzle. 

 Ne treba štediti novac koji smo namjenski dobili za to. Njega treba namjenski, kako 

reče gradonačelnik, pa neka ostane i stalno ćemo ga pozivati na ovu izjavu, sav za 

toplifikaciju. 

 Zašto ja diskutujem ovako? Zato što je pritisak jedini način da se načelnik, 

gradonačelnik i SDP natjeraju da rade. Dok nisu došli iz Šićkog Broda i Bukinja u septembru 

na sjednicu nije se moglo progovoriti da bude ispod 15.000 maraka priključak individualnog 

objekta. 

 Napravili pilot projekat u Kuli koji je stajao. Napravili 240 projekat podstanica 

pripremljeni za spajanje 240 kuća. Ni jedna nije spojena. Ni jedna. 

 Dvije godine stoji. Tek su ljudi, kad su došli, kad su zaprijetili protestima, u 

septembru, u oktobru Odluka se donosi. Ne može u odluci besplatno za Šićki Brod, a eto ih 

opet na protestima. 

 U oktobru, odnosno novembru može i besplatno za Šićki Brod. Sve može. 

 Pokazalo se da načelnik, gradonačelnik Grada Tuzla radi u interesu građana jedino 

kada ima pritisak od tih građana jer se boji tih građana koji su glasali za njega. 

 I SDP takođe. Zato sam i ja ovakav. Zato i ja svojim načinom diskusije vršim pritisak 

na SDP da moraju raditi u interesu građana. Da se ova sredstva moraju dati kroz rebalans sva 

isključivo u toplifikaciju. Hvala. 

 

MIREL MIŠKOVIĆ 

 

 Zahvaljujem. Repliku ima Omer Delalić, SBB. 

 

 

OMER DELALIĆ – vijećnik Saveza za bolju budućnost 

 

 Moja replika se odnosi na izlaganje gospođe Delibegović. Postavio bi joj pitanje na 

osnovu čega vi zasnivate vaše izlaganje da je Grad uložio 30.000.000 u ovom periodu u 

toplifikaciju? 

 Imate li podatke da li su to sredstva koje je Grad uložio ili su u to uključena i sredstva 

koja su uložili i građani? Hvala. 

 

MIREL MIŠKOVIĆ 

 

 Zahvaljujem. Repliku ima Elvir Bijedić, SDP. 

 

ELVIR BIJEDIĆ - vijećnik Socijaldemokratske partije 

 

 Zahvaljujem predsjedavajući, ja vas sve srdačno pozdravljam obzirom da se prvi put 

javljam. 

 Htio bih samo da kažem par stvari vezano na izlaganje gospodina Ajanovića. Dakle 

nije tačno da samo i isključivo, kako sad kaže, poslije nove godine samo on sa opozicijom 

vodi računa o zagađenju. 

 Dakle, čitav niz tematskih sjednica je bilo na temu aerozagađenja pa i tačaka dnevnog 

reda redovnih sjednica Gradskog vijeća. 

 Dakle, kad su sredstva u pitanju, kako se troše, dakle, stali smo u Klubu SDP-a da se 

ta sredstva itekako torše namjenski, a kad je u pitanju sam gospodin Ajanović, mislim da 

gospodine Ajanoviću bili ste tu, glasali ste za Budžet kao što uopšte ne sumnjam u vaše 

poštene namjere kad je u pitanju grad Tuzla i to ste dokazali glasajući za budžet, a i redovno 

glasajući za izvršenje Budžeta dakle koji vrlo pedantno dostavlja Služba za finansije vođena 

gospođom Suadom Isaković. 

 Kada je u pitanju kontinuitet rada na toplifikaciji vrelovodne mreže u gradu Tuzla, 

dakle, svjedoci smo ja i kao građanin, a evo sad i kao vijećnik itekako sam upućen u to, znači 

permanentno i kontinuirano se radi zadnjih 15 godina, dakle i sam sam svjedok, živim u 

centru grada u stanu koji 2001. druge godine nije imao centralno grijanje. Cijela zgrada i cijeli 

taj kvart dakle kod Hotela Bristol je toplificiran. 

 O tome dakle govori i maloprije je grdonačelnik govorio o toplifikaciji Kliničkog 

centra koji je i sam zagađivač bio kao jedan manji grad tipa Lukavca. 

 Dakle, permanentno i velike količine novca, u prosjeku znači, evo i kolegica 

Delibegović je rekla 30.000.000 maraka. 

 Znači hoću samo da istaknem, da repliciram, ne mislite samo vi o aerozagađenju i 

uopšte ne sumnjam u vaše poštene namjere. O aerozagađenju mislimo svi mi, itekako i kao 

građani i kao vijećnici. Hvala lijepo. 

 

MIREL MIŠKOVIĆ 

 

 Zahvaljujem. Repliku ima Azra Gazibegović, SDP. 

 

 

AZRA GAZIBEGOVIĆ - vijećnik Socijaldemokratske partije 

 

 Pozdravljam sve prisutne. Evo mislila sam zaista da se ne javljam, ali nikako ne mogu. 

 Gospodine Ajanoviću, vi ste u prošlom mandatu od početka bili u parlamentarnoj 

večini. 

 Maloprije ste za ovom govornicom, u svom govoru rekli da vi tjerate SDP da radi na 

ovaj način. 

 A šta ste onda radili u prethodnoj parlamentarnoj večini kada ste se hvalili o 

rezultatima zajedno sa SDP-om i gradonačelnikom Jasminom Imamovićem i Tuzlanskom 

alternativom i drugim vijećnicima koji su bili sa nama u parlamentarnoj večini? 

 Tada ste spominjali i broj tačaka. Tada ste spominjali i rezultate. Tada ste spominjali 

dakle i glasali za budžet i znali ste sve za šta idu sredstva od budžeta i sredstva izdvajana od 

rada Termoelektrane, a sada govorite da vi se ne slažete s tim i da treba nekako drugačije. 

 Pa zašto to niste radili tada? Zašto tada kada su prvi put došla sredstva od rada  

Termoelektrane, kada ste bili dio parlamentarne večine, niste govorili drugačije, ili niste tad 

tjerali SDP i gradonačelnika da rade drugačije? 

 Zaista izvinite na mojoj emotivnosti, ali kao čovjek ne mogu da podnesem da se na 

ovakav način da replicira SDP-u i spočitava da nešto nije u redu i da nešto nije urađeno ili da 

vi na ovakav način tjerate SDP da radi drugačije. 

 SDP ne treba niko tjerat da radi drugačije. SDP radi u najboljem interesu građana 

grada Tuzle. Hvala.  (MIRNES AJANOVIĆ -  Ispravka krivog navoda.) 

 

MIREL MIŠKOVIĆ 

 

 Zahvaljujem. Ispravka krivog navoda Mirnes Ajanović. 

 

MIRNES AJANOVIĆ 
 

 Ja sam pročitao maločas svoje diskusijen i iz 15-te godine. I rekao sam nema 

poslovnika, odnosno stenograma, niste nam dostavili prije, iako smo mi ove četri stranke 

opozicije SBB, SDA, HDZ i BOSS tražilil i prethodne poslovnike. A tražili smo stenograme 

za protekli cijeli mandat. 

 Ja sam i tada isto govorio. Citirao vam da sam tražio ove prijedloge. Tačno je. 2119 

materijala je razmatrano u prošlom mandatu, 2576 tačaka realizovano. Zato što sam masu 

stvari radio urgencija, uregencije na urgenciju. 

 Po 20 tačaka je znalo biti u dnevnom redu mojih tačaka dnevnog reda. Tjerao sam vas 

da se promijenite. Vi ste imali Poslovnik gdje ste ovde napisali da se vijećnik može izbaciti uz 

obezbjeđenje napolje ukoliko se vama ne sviđa šta govori. 

 Brojne stvari smo promijenili mic po mic. Rekao sam ne može odmah. Šta god se 

zatraži hajmo uraditi podstanice, ne može. Nema sredstava, tehnološki nije moguće. Kako je 

sad moguće, a prije nije moglo? Nismo imali informacije krili se od nas. 

 U svakom izvještaju, prilikom raspravljanja, u zaključcima Vijeća tražio se izvještaj 

gradonačelnika, nikad ga nismo dobili. I tada sam kritikovao, gdje sam ušao u ogroman 

problem s SDP-om. Kad su došli iz Šićkog Broda i Bukinja u septembru, na zakazanu 

sjednicu Gradskog vijeća po Kolegiju je tačka trebala da bude. 

 Naša tačka prihvaćena. Nema je. Hoćete da vratite ljude. Tad sam izašao i rekao ja to 

neću. Pognute glave neću da idem pred građane. Iće tačka na dnevni red, ja ću sam izaći i 

predložiti pa glasajte ne. Pa smo dogovorili i riješili s ljudima u pet minuta. 

 Ali pritisak na SDP je dao rezultat i moj pritisak je dao rezultat, ali očito sam vam 

dosadio. U kuloarima, u krugovima, u hodniku izađete gospođe i gospoda dame, drugarice iz 

SDP-a smeta im Mirnes kad govori. Vama sam očito počeo smetati u novom mandatu. 

 U prošlom mandatu nisam smetao. Radili smo brojne stvari koje nisu bile loše, nisu 

bile dovoljno urađene mogle su bolje, ali nisam mogao više, zato sam sad u ovom spoznao da 

vas ne trebam više pokušavati mijenjati, nego ću pokušati svim snagama da vas smijenim, jer 

ja znam vrlo dobro šta ste radili i šta sam radio. 

 Replika kolegi. Za termoelektrane i za sve ostalo što je govorio da mi nismo, da su oni 

kao navodno za problem rješenja aerozagađenja, ali eto ko mi smo onako nama naumpalo jer 

se radilo i prije. 

 Jest radilo se i prije, a opet ja ne znam dokle moram ponavljat, koliko će vas još izaći 

da replicira. A mi danas, juče, prekjuče, prije mjesec, imamo indeks zagađenja zraka 400. 

Opasan za zdravlje. 100 je već nezdrav. 

 400 gotovo. Da je bilo u kojem gradu evropskom došlo do ovakvog indeksa dan iza 

dana, naredili bi evakuaciju grada. Mi nismo imali niti proglašenje opšte uzbune, opšteg 

vanrednog stanja, pa da kažemo smanjujemo broj automobila ako treba. Nešto da 

poduzmemo. Bilo šta, ali jednom od zaključaka evo da vam pročitam stoji i ta obaveza. Ako 

se dese ovakvi ispadi da se mora proglasiti elementarna nepogoda. Ništa. Niko ništa ne radi 

ove četri stranke  SBB, SDA, BOSS i HDZ su se evo dogovorile, prvog radnog dana u ovoj 

godini idemo sa zahtjevom.  

 Vi niste to ni htjeli. Onemogućili ste predsjedavajućeg ste natjerali da naš prijedlog 

klubova, koji je legitiman, gdje predsjedavajući može sam donijeti odluku, uslovi da mora 

podpisati najmanje deset vijećnika. 

 Pa zar smo morali biti uslovljeni da skupimo deset potpisa? Zar se nije mogla napraviti 

sjednica da i SDP kaže i mi hoćemo. Svaka čast neka ste se sjetili prvi. OK. Hoćemo i mi i 

hajmo raspravljati o tome. Donijeti zaključke, hajmo rebalans, pa ovih 5.000.000 dati u 

toplifikaciju. 

 Niste. Ali sad mi ne valjamo koji jesmo. Dobro su samo promijenit ono, krivi smo mi, 

ja sam takođe rekao kriv sam i ja što sam vas pustio da to uradite. 

 Što sam mislio da se možete promijeniti. Neću više. 

 

MIREL MIŠKOVIĆ 

 

 Zahvaljujem. Repliku ima Edim Kadić, nezavisni vijećnik. 

EDIM KADIĆ – nezavisni vijećnik 

 

 Da vas sve pozdravim i da zamolim da se vratimo temi. Da vidimo šta možeo uraditi 

da ne budemo krivi. Mi smo svakako krivi. Mi smo glasali za budžete. Mi smo vodili politiku 

ovog grada i de da vidimo danas, imali smo u zadnje tri godine tri tematske sjednice, donijeli 

smo 20, 30 zaključaka, da vidimo koji su to zaključci koji su realizovani, koji nisu, daj šta 

možemo učiniti i da prekinemo sa nekim ponavljanjem onog što je bilo. 

 Ono što je dobra stvar, što je gradonačelnik rekao da će svih 5.000.000 ići u 

toplifikaciju i ono što treba istaći ovdje, da ne zaboravimo, mi ovdje govorimo, ja sam barem 

pet godina govorio da imamo najbolje preduzeće u BiH, naše Centralno grijanje je najbolje u 

BiH. 

 Imamo najjeftinije grijanje. i da vidimo koliko treba novaca, koliko oni mogu 

operativno da stignu da uvedu znači grijanja u koje objekte. Da li imamo analizu koja to 

naselja hoće grijanje itd. 

 Replika Ajanoviću. Ja ovde isto nađe od februara pročitat ću, gradonačelnik radi ja o 

tome ne treba raspravljati. Vrlo rijetko sam vidio da neko radi kao gradonačelnik Tuzle. 

 Ne znam šta sad promijeni. Znači odjednom vam gradonačelnik ne valja 

 Ja vas još jednom molim, imamo znači svi odgovornosti ovdje, opozicija je na vlasti u 

Federaciji, ako imamo vlast u Federaciji i državi, ne znam više imamo li ili nemamo. Da oni 

učine sa svoje strane preko svojih predstavnika da mi u Vijeću donesemo odluke, zaključke 

koje možemo realizovati sa rokovima. Hvala lijepo. 

 

MIREL MIŠKOVIĆ 

 

 Zahvaljujem. Poslovnička intervencija Sabahudin Imamović. 

 

SABAHUDIN IMAMOVIĆ - vijećnik Stranke demokratske akcije 

 

 Kolega Kadić je dobro krenuo i na kraju se pridružio ovim ranijim kako bi ih nazvao. 

Dakle, ja pripadam dijelu opozicije koji ima kredibilitet i kontinuitet  opozicionog djelovanja 

u ovom Vijeću. 

 Ne prihvatamo budžete, jer se ne prihvataju naši amandmani. Podržavamo što je 

dobro. Kritikujemo. Nismo bili s SDP-om. i kolega Kadić kad kažete mi, recite da je večina u 

ovom Vijeću. Nismo svi. Ne nosimo istu odgovornost. 

 Mi ćemo se izgleda ovdje podijeliti ko je za i protiv  Termoelektrane. Dakle  

Termoelektrana je zagađivač, da li je najveći, možda i jeste najveći. Nije važno. Evo 

gradonačelnik je sam sebe demantovao pa kaže u Sarajevu ima više duplo više vozila, i duplo 

više individualnih ložišta, pa je zagađenja ko i Tuzle. 

 Znači može zagađenje biti i bez termoelektrane. Ali nije važno sad. Dakle, ono što je 

bio naš osnovni cilj, dakle, šta ova administracija može uraditi. Mi imamo najbolje daljinsko 

grijanje, tačka. U redu. Hajde da ga širimo. Imamo novac, zato su građani isfrustrirani što se 

ne troši namjenski. 

Dakle, da vidimo tako da se ne rasplinjujemo dakle u diskusijama. Predlažemo dakle, 

rebalans Budžeta, najmanje 80% sredstava da se troši za širenje mreže toplifikacije, da se 

napokon počne primjenjivati ona Odluka o dimnjačarskoj službi. Da vidimo šta je realizirano 

vezano za prethodne zaključke. Da insistiramo na ugradnji uređaja za odsumporavanje. 

I to je to. Na rekultivaciju šljačišta i svih ostalih devastiranih područja. Dakle, daj da 

donesemo konkretne zaključke. 

 Dakle, niko ne kaže da je gradonačelnik krivi što je ovako. Mi samo tražimo da ova 

administracija uradi ono što je u njenoj moći. Ništa drugo. 

 Ne kažemo da nije ništa urađeno, ali se može uraditi daleko više i sada imamo priliku 

jer imamo novac. U tome je poenta. Hvala. 

 

MIREL MIŠKOVIĆ 

 

 Slažem se i ja sa vijećnikom Sabahudinom Imamovićem, da se malo suzdržimo od 

ovih nepotrebnih replika i da krenemo sa konkretnim zaključcima, da usmjerimo tok sjednica 

u onaj smjer koji očekuju od nas građani. (MIRNES AJANOVIĆ – Replika.) (ELVIR 

BIJEDIĆ - Ispravka krivog navoda.) 

 

MIREL MIŠKOVIĆ 

 

 Ispravka krivog navoda Elvir Bijedić. 

 

ELVIR BIJEDIĆ  

 

 Dakle dužan sam samo kolegi Sabahudinu Imamoviću, ispravka krivog navoda, dakle, 

ja ne bi da se mi ovdje dijelimo na one koji su za i protiv, kako ste vi rekli,   Termoelektrane. 

Dakle, ne može, bože sačuvaj SDP biti protiv  Termoelektrane. Mi ovdje pričamo o 

aerozagađenju.  

 Dakle niko ne govori o onome kako vi kažete, protiv  Termoelektrane, bilo šta protiv  

Termoelektrane. Znači SDP ima namjeru da pomogne i radi način kako bi trebalo da radi  

Termoelektrana a to da je neko protiv  Termoelektrane ne znam kako, iz koje diskusije ste to 

zaključili. Evo ništa više. Hvala lijepo. 

 

MIREL MIŠKOVIĆ 

 

 Zahvaljujem. Ispravka krivog navoda Sabahudin Imamović, SDA. 

 

SABAHUDIN IMAMOVIĆ  

 

 Nisam to ni mislio.  Ali je suština u slijedećem. Mi ne možemo ugasiti dimnjake  

Termoelektrane. Možemo samo insistirati da se odgovarajući uređaji postave. Ali možemo 

ukinuti dimnjake individualnih ložišta u privatnim stambenim objektima. 

 Daj da uradimo to.  Termoelektranu mi ne možemo ugasiti. 

 

MIREL MIŠKOVIĆ 

 

 Zahvaljujem. Repliku ima Mirza Tupajić, SDA. 

 

MIRZA TUPAJIĆ - vijećnik Stranke demokratske akcije 

 

 Pošto prvi put izlazim danas za ovu govornicu, prije svega sve vas srdačno 

pozdravljam i selamim. Kolegi Bijediću je li tako. Kolegi Bijediću imam repliku. 

 On je kazao znači 30.000.000 je do sada uloženo u nekim tamo dokumentima piše 35 

u zadnjih deset godina, svjedno. Ali ja sad postavljam pitanje Gradskoj upravi i pitanje 

poziciji zbog čega građane grada Tuzle, priključenje na toplovodnu mrežu centralnog grijanja 

košta od 8.000 KM, to smo sinoć vidjeli na emisiji RTV Slon, sedam osam hiljada KM u 

Kuli, gdje tamo imaju malo povoljnije uslove do 12, 13, 14, pa negdje i 16.000 KM. 

 Zbog čega? I predlažem zaključak se izvrši analiza, znači nerealnih cijena priključaka 

na centralno grijanje. 

 Da li postoji mogućnost da to bude jeftinije uz, ako bog da, ova sredstva koja će biti 

od  Termoelektrane. (MIREL MIŠKOVIĆ – Ne možemo zaključke u okviru replike.) Dobro. 

OK. (MENSUR ALIĆ – Predsjedavajući, poslovnička.) 

 

MIREL MIŠKOVIĆ 

 

 Poslovnička Mensur Alić, Tuzlanska alternativa. 

 

MENSUR ALIĆ  

 

 Dajte molim vas dozvolite da predsjednici klubova izlože svoje mišljenje, pa tek onda 

možemo ići na zaključke i pojedinih i klubova i vijećnika i sve ostalo. Još klubovi nisu došli 

na red da završe svoje pitanje. 

 Dajte da oni izađu, valjda postoji malo minimum poštovanja prema predsjednicima 

klubova da mogu izaći da govore kao prvi koji trebaju gradonačelnik, pa komisije, pa onda 

predsjednici klubova. 

 Dajte dozvolite ljudima da izađu za ovu govornicu. Hvala lijepo. (MIRZA TUPAJIĆ – 

Replika.) 

 

MIREL MIŠKOVIĆ 

 

 Prije ima repliku Azra Gazibegović, SDP. (Odustajem od replike.) Odustajete. Mirnes 

Ajanović Repliku. 

 

MIRNES AJANOVIĆ 

 

 Replika Kadiću. Neka gradonačelnik izađe za govornicu i izjavu koju je dao za portal 

faktor.ba, da smatra da sva sredstva od toplifikacije za ovu godinu trebaju biti, sva sredstva iz  

Termoelektrane trebaju ići za toplifikaciju, neka kaže za govornicom. 

 On je rekao gradonačelnik je to rekao. Jest, ali u novinama. Da vidimo da li ono što 

kaže u  novinama ostaje za, kao gradonačelnik, da kaže i za govornicom. 

 I drugi dio, jeste, nisam jednom. Ja sam nekoliko puta rekao, u određenim situacijama 

u kojima je zaista trebalo reči, treba i kritikovati i pohvaliti, mislim da je to suština rada i 

djelovanja svakog od nas, da gradonačelnik zna zaista vrlo dobro raditi, ali sam isto rekao uz 

tu sličnu rečenicu, da to možda pokazuje i njegovo neznanje u radu, jer ne zna podijeliti svoj 

način djelovanja i odgovornosti na službenike ostalih službi. 

 Jer ovog jednog čovjeka da uradi sve ne znači da to mora biti dobar posao. Isto sam to 

tako govorio. Više puta sam i uvijek, nikad se nisam ustručavao, hvaliti i podržavati opoziciju 

za svaki prijedlog koji je rekao zato što smatram da ono što je dobro i što se vidi da je dobro 

treba pohvaliti, pa makar i gradonačelnika. 

 Ali u situaciji kad gradonačelnik ne može da mi oprosti kad sam u septembru izašao i 

rekao, nemamo saglasnost jedinstvenu, da se vrate ljudi iz Šićkog Broda i Bukinja, kada 

nismo održali tačku dnevnog reda zbog sramote, jer je nismo stavili a dužni po vašem 

zaključku, gradonačelnik nije pripremio tačku. Tad sam ja postao neprijatelj grada. 



32 

 

 Tad me je Slađan Ilić zvao i rekao šta to ti radiš? Kako se ti smiješ suprostaviti našem 

stavu da mi kažemo da smo svi jedinstveni. Da ja idem pognute glave pred ljudima, pred 

građanima Tuzle zato što to hoće Slađan Ilić. E neće. I zato što je htio tada i gradonačelnik. 

Neće. 

 A mogu evo sebi priznati da mogu i pogriješiti kod procjene ljudi, očito da sam 

pogriješio kod procjene gradonačelnika, a definitivno sam pogriješio oko procjene o Edimu 

Kadiću, ali otom potom. Idemo dalje. Neće se završiti samo na ovom. 

 Proces je u toku pa će on pokazati i vidjeti kakva je (nerazgovjetno izgovorena riječ 

op.a.) 

 

MIREL MIŠKOVIĆ 

 

 Zahvaljujem. Odustaje Mirza Tupajić od replike. 

 Vraćamo se na diskusiju klubova vijećnika. Riječ ima naša uvažena vijećnica Lejla 

Osmančević, ispred Kluba SBB-a. 

 

LEJLA OSMANČEVIĆ - vijećnik Saveza za bolju budućnost 

 

 Ja vas sve srdačno pozdravljam i zaista nam želim puno uspjeha na današnjem radu i 

neke konstruktivne zaključke. 

 Ja o današnjoj temi zaista neću govoriti o aerozagađenju ni sa tehničkog, tehnološkog, 

insustrijskog, pravnog, ekonomskog aspekta, za to će biti zadužene moje kolege iz SBB-a. U 

mojoj diskusiji neće biti sekunde politikanstva jer to tako treba, to tako mora biti, na tome 

obavezuje i Hipokratova zakletva i mojih 20 godina rada. 

 Što se tiče aerozagađenja, želim kroz ovu svoju diskusiju samo da podignem nivo 

odgovornosti i savjesti svih nas ovdje prisutnih viza vi onih koji su najviše ugroženi 

aerozagađenjem a to su djeca, trudnice i omladina. 

 Kad govorimo o aerozagađenju, ne govorimo o problemu koji je problem samo jedne 

lokalne male zajednice kao što je grad Tuzla.  

Aerozagađenje je jedan globalni svjetski fenomen. Pogotovo zemalja u razvoju, 

nerazvijenih zemalja. Razvijene zemlje su već taj svoj problem riješile na različite načine i 

postoji već desetinama godina različite studije, naučna istraživanja, postoje rješenja. Uđite na 

internet pa ćete vidjeti da postoji stručna literatura koja kaže na koji način treba riješiti ova 

aerozagađenja. 

Zato se i ja ovdje osjećam odgovornom i prozvanom i zaista želim da makar danas 

jedan korak naprijed napravimo u rješavanju ovoga problema. 

Kad je aerozagađenje u pitanju ja ću vrlo slikovito to vama danas, tako to i studentima 

Katedre za pedijatriju objasnim, znači evo sad u ovom momentu, zakašljao se čovjek. Pratila 

sam sve vrijeme diskusije, svako od nas ima poneki problem vezano za aerozagađenje, neki 

simptom, znak. Kašljucanje, grlobolju, zapušen nos, kihanje, nesanicu, nervozu itd. 

Već kroz medije inače smo se dovoljno dobro informisali, znamo na koji način 

aerozagađenje utiče. Utiče u svakom smislu na respiratorni sitem. 

Ja ću to definisati jednim terminom a to je oksidativni stres. Kiseonik koji dišemo je 

21%, e sad zamislite u večernjim satima ima li tog procenta kad imamo one mikročestice, 

makročestice, sumpor, ugljendioksid itd. Definitivno znamo da utiče na taj respiratorni sistem. 

Kroz svojih 20 godina rada, pogotovo posljednjih 10 godina mogu reči slobodno da 

nam se uvukao jedan tihi ubica. Mi na Klinici za dječije bolesti, skupa sa kolegama u Domu 

zdravlja Tuzla znamo da se moramo konsolidovati. Period pred Novu godinu, januar i februar, 

moramo pojačati svoje snage, jer znamo da broj djece koja dolaze u Dom zdravlja, a onda kad 

se taj problem ne može riješiti dolaze na Pedijatriju, se povečava. 

Sa normalnih 26 pregleda dnevno, poveča se na 70. Recimo zvanična literatura iz 

pedijatrije ne poznaje niti bolest, niti terapiju za novorođenče. To je znači dijete kako načelnik 

zna reči beba. Znači novorođenče dijete do mjesec dana, ne postoji u literaturi asmaski napad, 

bronhitis i bronhitični status. 

To je sve isključivo i samo povezano sa aerozagađenjem. Mi taj problem znamo i 

pokušavamo da riješimo. Prošle godine kad sam bila pravi novak u Vijeću izašla sam sa 

jednim rješenjem da ono što ne možemo, znači ne možemo riješiti problem, a makar 

posljedica, to je vezano bilo za pojačanje timova zdravstvenih i uvođenje pedijatra u Dom 

zdravlja Tuzla, ali eto organizovali su se pa sad to ide dobro. 

Što se tiče uticaja na zdravlje znamo da su oboljenja respiratorna najčešća, nije samo 

to, to su kardiovaskularna, uticaj na reproduktivni sistem itd. Ne smijemo zaboraviti trudnice. 

Bavimo se na visokim nivoima politikom, izdvajanjem sredstava za vantjelesnu 

oplodnju, borba za natalitet a moramo razmišljati o njima. Isto tako znamo da u zimskom 

periodu imamo prijevremene porode. Rađanje djece sa malom porođajnom kilažom. Djecu sa 

anomalijama. Utiče ovo aerozagađenje i na reproduktivni sistem.  

Isto tako moramo reči ovdje i neke podatke koji nisu, znači moja diskusija neće se 

završiti asocijacijom na neku pjesmu nego zaista na tugu i žalost jer znam kroz šta sve 

prolazimo, imam to pravo to reči 20 godina radim ovaj posao. Prema rezultatima Zavoda za 

javno zdravstvo tačno se zna da broj umrlih, odnosno broj oboljelih, onda i broj umrlih u 

zimskom periodu se povečava. 

Iz 2016. na 2017-tu povečao se za 41%. Ja ću vam reči podatke vezane za karcinom 

pluća. Niko od nas nije pošteđen od bolesti. Ne dao bog ali samo da znate da je broj umrlih 

2015-te bio 91 osoba u januaru, 16-te je 103, a 2017-te se povečao na 130. Kad je u pitanju 

karcinom pluča na Klinici za plućne bolesti  je 2014-te registrovano 236, a 2016-te godine 

286 obojelih od ove opake bolesti. 

 Aerozagađenje nije problem samo da kažemo da ga gledamo sa biološkog 

zdravstvenog aspekta, hajmo ga pogledati sa tog nekakvog socioekonomskog. Kad imate 

jednog oboljelog veliki su troškovi liječenja. Odlazak na bolovanje, izostanak djece iz škole. 

Jedno bolesno dijete i otac i mati i sigurno nena i djed, baka i djed su angažovani. Znači 

imamo jedan problem koji dugoročan.  

 Ja ću na kraju spomenuti i još jednu stvar, neću direktno niti jednu od tih čestica, niti 

jednog od tih hemijskih elemenata spomenuti ovdje u diskusiji, ali želim spomenuti 

kumulativni efekat pojedinih toksičnih elemenata, jedan od njih je i olovo. 

 Olovo se znači udiše i guta, evo sad dok jedem ovu bombonu on ulazi i u znači 

probavni sistem. Ima tu podmuklu sposobnost da se deponuje, znači taloži se i u masti i u 

jetru i u reproduktivne organe, ali i kosti, koštani sistem koji je najprokrvljenijih. 

 I onda u onom ljetnom periodu kad mi zaboravimo za aerozagađenje i zaboravimo za 

ove sve probleme zdravi smo, jaki, sretni smo, sunčamo se, nemojte zaboraviti da kumulativni 

efekat tih neželjenih, pogotovo olova i njega zovem tihi ubica, djeluje. 

 Ja završavam svoju diskusiju. Željela sam samo da probudim kod svih nas taj osjećaj 

odgovornosti da budemo zabrinuti. Ispred Kluba SBB-a sam željela samo da pokažem da tu 

zabrinutost podijelimo sa vama i da danas donesemo neke zaključke, da krenemo jedan korak 

naprijed, da slijedeće godine kad budemo ponovo ili možda i ranije govorili o aerozagađenju, 

možemo s ponosom reči sastav ovog Gradskog vijeća je učinio nešto i napravio korak prema 

naprijed za dobro nas, prvo naše djece i budućih generacija, a konačno svih građana. Hvala 

vam. 

MIREL MIŠKOVIĆ 

 

 Zahvaljujem. Riječ ima ispred Kluba Tuzlanske alternative Nedžad Malikić. 

 

NEDŽAD MALIKIĆ – vijećnik Tuzlanske alternative 

 

 Hvala predsjedavajući. Pozdravljam sve prisutne. Želim par stvari da kažem. Ovdje 

nije niko protiv rada  Termoelektrane, naprotiv, mi želimo da ta fabrika radi uspješno. 

Međutim, od kako smo počeli da diskutujemo kad je u pitanju aerozagađenje na području 

grada Tuzla, uvijek jedna od prvih zaključaka je bio da Gradsko vijeće traži od JKP 

Elektroprivrede BiH Sarajevo, Poslovna jednica Termoelektrane Tuzla, okonča projekat 

odsumporavanja.  

Svaki  je to bio puta zaključak. Mene samo interesuje je li išta po tom zaključku urađeno kad 

je u pitanju Javno preduzeće Elektroprivreda Bosne i Hercegovine? 

 I ne bi želio da ni jednog trenutka se stekne dojam da je bilo ko od nas ovdje protiv 

rada  Termoelektrane, međutim, ona ima da izvršava svoje obaveze onakve kakvi su joj dodati 

i da treba konačno odraditi odsumporavanje kad je u ptianju grad Tuzla i ona jeste najveći 

zagađivač kad je u pitanju grad Tuzla. 

 I to je ključni problem. Grad Tuzla, ma koliko god mi mislili da je radio, ne radio po 

zaključcima koje smo svi dobili vidi se u tom planu da je rađeno. Toplifikacija grada se širi, 

da li je dovoljno, nedovoljno, otom potom. Da li je Javno komunalno preduzeće Komunalac 

sadilo ovdje određeni broj sadnica i to. To ste sve dobili u materijalu, tako da tu moramo 

viditi da li je neko nešto uradio ili da li neko nije ništa uradio kad su te stvari u pitanju.  

 I ne bi želio više kad je u pitanju viši nivoi vlasti oni trebaju da rade svoj dio posla, 

neko je ovdje dio pozicije, neko je u kantonu dio vlasti, tako da bi trebali svi zajednicčki 

izlobirati da ovo konačno krene u realizaciju kad su u pitanju projekti za grad Tuzla. 

I tražim dva zaključka, znači traži se od Vlade Federacije Bosne i Hercegovine da 

Elektroprivredi BiH vrati preuzetu akumuliranu dobit da tu namjenu sredstava bude 

finansirano ugradnja uređaja za odsumporavanje  Termoelektrane „Tuzla“. Isto tako traži se 

od Vlade Federacije Bosne i Hercegovine da osigura cjelokupna sredstva Fonda za zaštitu 

okoliša Federacije Bosne i Hercegovine za 2018. godinu budu uložena u finansiranje uređaja 

za odsumporavanje  Termoelektrane „Tuzla“ i Kaknja. 

Znači to su sredstva koja trebaju i mi bi ovdje taj problem, kad je u pitanju zagađenje, 

u većoj mjeri i riješili. 

E sad se vraćamo na nivo onaj koji mi odlučujemo, gdje mi možemo. Dobra je Odluka 

Vlade Tuzlanskog kantona da svi oni objekti preko 200 m² budu priključeni. Mi u centru 

grada imamo objekte od više hiljada kvadrata koji se griju, imaju svoje ložionice i lože sve i 

svašta i na taj način doprinose zagađenju. 

Kolektivni objekti  gdje je puno bilo lakše rješavati i oni su se puno prije rješavali kad 

je u pitanju toplifikacija. Problemi su nama nastali u gradu onog trenutka kada smo došli do 

individualni objekata, odnosno do kuća. 

I evo konačno se prije godinu dvije dana i taj problem riješili ugradnjom jedne 

podstanice koja je, na koju se priključuju svi ostali objekti. Znači tu podstanicu imamo u 

Šićkom, imamo u Bukinju gdje su građani sa kupovinom, odnosno oni su oslobođeni, ali 

ostali građani koji budu kupovali regulacionu mjernu stanicu oni će biti samo to na neki način 

koja je vrijednost neke dvije, do tri hiljade maraka biti dužni da je kupe i da je ugrade u svoje 

domaćinstvo. 

 Sve ostalo, sve ostale troškove smo zaključili i donijeli odluku dati u funkciju grada 

Tuzla. i to je jako dobro i jako pozitivno. S druge strane, ono što mene više zabrinjava a to su 

trenutni tehnički kapaciteti koje imamo na raspolaganju. 

 Mi smo nekih 24, 25000 objekata, domaćistava priključili i imamo nekih još 20000 

domaćinstava. Mene interesuje da li imamo trenutne kapacitete i da li te kapacitete treba 

povečavati za ostalih 20000. Ja baš nisam siguran. Prema mojoj informaciji to je maksimalno 

za nekih 5 do 7000 domaćinstava. Šta ćemo sa ostali 15000 domaćinstava koji neće imati 

mogućnost da se u narednom periodu priključe na to grijanje. O tome takođe moramo 

planirati, raditi projekte. 

 S druge strane koliko imamo projekata sada i koliko su nam potrebna sredstva da 

radimo toplifikaciju. Koliko imamo projekata i koliko nam treba sredstava da radimo? Nemoj 

da obezbijedimo sredstva a da nemamo za to već pripremljene objekte. Da nemamo za to 

riješene imovinsko-pravne odnose. 

 TO nam se dešava. Evo radimo puteve, radimo sve i dođemo u situaciju da smo evo 

dole upravo kod  Termoelektrane jedan kružni tok zbog imovinsko-pravni odnosa zaustavili, 

zakrčili i to nam je dodatno zagađivanje zraka zašto protok saobraćaja bio puno brži, 

međutim, tu su napravili to što su napravili i more je takvih projekata. Zašto nije nikad južna 

magistrala završena, da izađe u Slavinoviće, da nemamo onaj čep koji se pravi na raskrsnici 

Brčanska Malta, gdje dnevno prodefiluje i po 30000 vozila itd. itd. 

 Ovaj problem ne može riješiti ovo Gradsko vijeće, ali možemo inicirat i možemo 

zajedno sa ostalim nivoima vlasti pokušati riješiti ovaj krucijalni problem. 

 Svi smo mi roditelji. Svi smo mi, neko je djed, neko je roditelj, neko će biti roditelj itd. 

itd. živimo u ovom gradu, udišemo isti zrak i zajedno se svi trujemo i moramo da na neki 

način rješavati. Ne trebamo se ovdje gledati ko je opozicija ko je pozicija, neko je neko ne to, 

ja vam kažem moramo konačno kad je u pitanju aerozagađenje stat svi u isti saf i da 

pokušamo riješiti ovaj gorući problem. 

 Treba pokušati naći tehničko rješenje. Mi prije pet, šest godina, kad se radilo 

toplifikacija Dragodola i ostalih tih mjesta gdje je objektivno trebalo za svaku kuću uraditi 

podstanicu, postoji li sad tehničko rješenje jer tu objektivno građani se nisu priključili njih 50, 

70, 90%. Postoji li tehničko rješenje da sada tu podstanicu većeg kapaciteta ugradimo i da na 

neki način omogućimo građanima na što povoljniji način da se priključe, pogotovo sada kada 

znamo da tu ide od do ulaza u kuću, znači za sve građane, znači cijevi do ulaza u kuću, gdje je 

i tu dodatni bio trošak od par hiljada marak. Znači i to smo prevazišli. Ostalo bi  im samo 

kupovina podstanice koja je puno puno jeftinija. 

 Isto tako jako je bitna informacija. Mnogi građani nisu bili upoznati sa stvarima koje 

smo prošli mjesec u samom Budžetu donijeli. Jer nisu imali informaciju kako i na koji način i 

koliko se sredstava odvaja za određene projekte. 

 Ja bi sad molio  Službu za komunalne poslove na neki način da procedura oko samog, 

evo ja želim da se priljučim na grijanje, hoću kompletnu proceduru da mogu na jednom 

mjestu dobiti kako i na koji način mogu aplicirati, kako i na koji način trebam nešto kupiti, 

podstanicu itd. itd. 

 Naši građani nemaju te informacije. Mislim da to treba biti na jednom mjestu kada 

dođu da apliciraju na konkretno mjesna zajednica Šićki Brod i Bukinje koji su sada u nekom 

prvom valu da na jednom mjestu dobiju informacije kako se mogu priključiti na grijanje. A ne 

da traže mjesna zajednica, pa traže sami građani, pa ne zna sama ni Služba za komunalne 

poslove, to mora biti na jednom mjestu na formatu A-4 i da znaju kako i na koji način da se 

prijavi, kako i na koji način da se priključi. 

 To je jako bitno, jer nekad, zbog te neinformacije ljudi dobijaju dojam da se nije 

uradilo onako kako treba. 



36 

 

 Znači jako je bitno da svi zajedno radimo na ovome. Svi smo u istom problemu. Svi 

udišemo ovaj zrak ovakav kakav jeste, ali želim takođe istaći da moramo naći rješenje za sve 

one građane koji će za neki pet ili deset godina, sigurno neće moći doći na red, kad je u 

pitanju proširenje toplifikacije. Zašto ne razmišljati o nekim inovacijama, zašto na neki način 

ne omogućiti svim građanima subvenciju na prelazak na druge peći itd. itd. 

 Ono što je bitno za sve građane u gradu Tuzla, moramo staviti u ravnopravan položaj, 

kako oni koji žive u kolektivnim, tako oni u individualnim stambenim jedinicama. Toliko i 

hvala. 

 

MIREL MIŠKOVIĆ 

 

 Zahvaljujem. Repliku ima Mirnes Ajanović, BOSS. 

 

MIRNES AJANOVIĆ 
 

 Replika dragom prijatelju Nedžadu, političkom nerijatelju vjerovatno, ali hajde nije 

važno. Šta ćemo tako ti je politika pravi od ljudi prijatelje i neprijatelje. 

 A od neljudi možete misliti šta napravi. Pogotovo kad pogriješite u procjeni ljudi, pa 

dobijete na kraju to što imate. 

 Replika. Govorilo se, bi malo simpatično za početak imam pravo u okviru vremena 

reči, mi moramo biti svi u istom safu. Pa mi naumpade neki dan oko tog, nekom može smetat 

sad. Sahrana jednog starijeg čovjeka, pravoslavno groblje, treba iznijeti kovčeg iz crkve, svi 

stali i ja ti uđem unutra da iznesem, valja iznijeti, pa mi bi zanimljivo kako reče čovjek, hajmo 

kaže braćo iznijeti, podignite i nosi. Tačno je. Mi to zaboravljamo da smo braća i sestre, ali 

vrlo često se pobijemo zato što se drugačije zovemo i što smo iz druge političke partije da 

tako kažem, što se ne uvažavamo i ne shvatamo da je u stvari, evo šta je osnova replike kolegi 

prijatelju, političkom neprijatelju iz Tuzlanske alternative, saradniku SDP-a, naravno i 

ostalim, gdje kaže mi to u safu moramo biti. 

 Mi jesmo u safu. Šta god uzmete. Vi ste govorili šta je sa ostalim domaćinstvima koji 

ne mogu se priključiti nikad. Govorili smo toplifikacija i utopljavanje, stiropor ćemo 

kupovati, pa ćemo onaj od 10 centi obloge stavljati, pa da manje troši, da manje zagrijava. Pa 

pomagati na rate da može na kredit da se kupe, to su sve zaključci. Dakle, mi smo to radili 

kao Vijeće. 

 Mi smo kao Vijeće radili i taj dio posla. Mi svi zajedno. Sve su ovo bili jedinstveni 

zaključci. Tadašnja pozicija, opozicija, sasvim nebitno. Svi smo to uradili. 

Evo recimo 29. 3. 2016-te tačka dva, zaključak, Gradsko vijeće urgira na realizaciji 

ranije usvojenih zaključaka a u vezi sa omogućavanje individualnih objekata priključka na 

sistem daljinskog grijanja na način da se za sve zainteresovane građane obezbijedi zajednička 

podstanica za jedan ili više objekata, kao preduvjet za prikljućenje.  

U zaključku. I tad smo radili. Isti zaključak podtačka b) Gradsko  vijeće traži od 

Službe za komunalne poslove, izgradnju i poslove mjesnih zajednica da svim kolektivnim i 

individualnim stambenim objekatima u mjesnoj zajednici Šićki Brod i Bukinje omogući brzu 

realizaciju projekata vezano za izgradnju infrastrukture kojom će se stvoriti uvjeti za 

priključenje  na sistem daljinskog grijanja toplotnom energijom itd. traži se od Službe da 

analizira sve zahtjeve iznesene u građanskoj inicijativi tada koja je došla bila.  

Da se u roku od tri mjeseca dostavi informacija o realizaciji zaključaka. Bilo je 29. 3. 

2016-te. Tri mjeseca kasnije, nije gradonačelnik odgovorio. 

Vijeće je radilo dobro. Da ne bude zabune. Nismo izmišljali. Pogledajte ovdje je samo 

bilo zaključaka 19, pa ovamo jedan, dva, tri još. 22 zaključka. Odgovaraju nam federalni, 

kantonalni organi, gradonačelnik ne odgovara. 

Nemamo realizacije. Nemamo izvještaja. Nemamo, evo od tada od 16-te od trećeg 

mjeseca, ništa. 5.000.000 potrošit u 16-toj još 5.000.000 se potrošilo u 17-toj godini, dobili 

protest građana mjesne zajednice Šićki Brod i Bukinje. Tek nakon protesta i pritiska može i za 

sve građane, može i za Šićki, Bukinje besplatno. Hajmo dalje građani, gdje god vam šta treba 

pritisak vas skupite se koliko vas ima pet, deset, 50, 100 bi bilo idealno, tražite gradonačelnik 

i SDP će sve pripasti, pristati. Sve će vam dati samo da ostanu na vlasti jer vas se boje. 

Ovo nije bila replika, ovo na kraju direktno ono na samo rad Nedžada, nego govorim o 

replici pojašnjenje da bi javnost shvatila o čemu govorim.  

 

MIREL MIŠKOVIĆ 

 

 Zahvaljujem. Replika Alen Kapidžić. 

 

ALEN KAPIDŽIĆ - vijećnik Socijaldemokratske partije 

 

 Replika kolegi Ajanoviću. Znači nema potrebe da ovde prozivate SDP da se SDP 

nekog boji. SDP radi poso i radit će i kad proizvodite neku politiku sukoba jel to je nama znak 

da smo mi na dobrom putu. Mi dobro radimo. Dobro mi to sve radimo. 

 I mi ćemo se i dalje boriti da ovo što radimo radimo dobro. Znači, mi smo isto 

učestvovali u ovom isto što mi govorimo znači ovu Odluku o toplifikaciji smo donijeli. I 

zadržat ću pravo, da ne širim dalje, javit ću se poslije. Hvala. 

 

MIREL MIŠKOVIĆ 

 

 Zahvaljujem. Replika Mirnes Ajanović. 

 

MIRNES AJANOVIĆ 
 

 Uvaženi kolega, prijatelj Alen, politički neprijatelj jer je u SDP-u očito s 

gradonačelnikom, koliko može biti da ga štiti, vidjet ćemo, hoće li moći. 

 Kaže on i mi smo to nešto saučestvovali. Ja maločas rekao da smo svi to napravili. Svi 

to dobro uradili. Gdje zapne? Gdje je problem Grada Tuzle? Nije u Gradskom vijeću. Nego u 

Gradonačelniku koji ne poštuje Gradsko vijeće. Koji ne poštuje realizaciju zaključaka. Ne 

dostavlja i ne realizuje zaključke, ne dostavlja izvještaje po zahtjevu. Njega ne interesuje. On 

smatra, po mom mišljenju Grad privatnim vlasništvom. Njega ne interesuje ni Gradsko vijeće. 

On vrlo rijetko dolazi. Tu je redovno kad je budžet. 

 Kad treba pare da ima da može raspolagati kako hoće. Kad pravi pored rebalansa razne 

izmjene budžeta, evo imate zadnji Službeni glasnik, pogledajte ga. Zadnja stranica, dvije, tri, 

četri, razne izmjene Budžeta. 

 Mi ne znamo za to. Prenos sada sa ove na onu poziciju, s one na ovu poziciju. Ništa to 

Vijeće ne zna. Mi to kao vijećnici nismo raspravljali. Njega interesuje kako će potrošiti pare 

koje dobije 50-tak miliona maraka. 

 To je ono što sam ja vidio. To je moje mišljenje. Možete vi govoriti da nije tako i zašto 

nismo dobili realizaciju zaključaka evo iz 2016-te iz trećeg mjeseca, nakon tri mjeseca gdje je 

obaveza bila? Njega ne interesuje očito grad Tuzla na način kako to nas interesuje Gradsko 

vijeće. 

 I ne trebamo mi da zbog toga se sukobljavamo. Problem je što SDP mora slušati 

gradonačelnika, u tome je problem, ali i bez toga što ga mora slušati, masu zaključaka koje 

donesemo i SDP donese dobre, ali šta imamo od toga ako nemamo realizaciju. Ako smo mi 

dobri, odradimo, pokažemo se kao dobri pred građanima, donesemo dobre zaključke.  

 2019 tačaka, odnosno materijala usvojimo za četri godine mmandata prošlog. Gdje su 

realizacije? Zato što smo smatrali, hajde pusti gradonačelnika danas, dolazi mu ova 

delegacija, dolazi mu ona. Pusti ga sutra prespavo, nije došo na vrijeme. Dođe na poso tek u 

devet sati i slično. Nema ga prije. 

 Žalimo ga recimo što naveče dugo sjedi negdje, šta radi ne znam, lumpuje ili slično, to 

je njegov problem, ima pravo raditi privatno negdje šta hoće, ali ne realizuje zaključke i mi se 

sukobljavamo zato što neko ne radi svoj dio posla, a prima dobru naknadu. 

 Treba pitati koliko je ta konačna suma svaki mjesec koja se primi sa svim onim 

privilegijama i ostalim od strane gradonačelnika. 

 

MIREL MIŠKOVIĆ 

 

 Privodite repliku kraju. Zahvaljujem. Replika Elvir Bijedić, SDP. 

 

ELVIR BIJEDIĆ - vijećnik Socijaldemokratske partije 

 

 Zahvaljujem predsjedavajući. Dakle zaista moram da repliciram, prosto ne mogu da 

vjerujem da neko Budžet Grada Tuzle naziva privatno vlasništvo. Mislim, to je zaista nonsens 

u kojem evo ja ću vam dati ovdje, imate tu informaciju koji su pazite rashodi, pa imate dobili 

ste u materijalu, znači utrošen svaki fening privatno vlasništvo. Prosto ne mogu da vjerujem 

gospodine Ajanoviću.  

 Druga stvar, vi imate svaka tri mjeseca imate izvršenje budžeta koji mi ovdje 

usvajamo i koji ste vi isto tako zajedno sa nama usvojili, a dirnuli ste nešto što apsolutno 

nema dodirni tačaka sa ovom temom. Pazite, dolazak i odlazak s posla nečiji. 

 Molim vas. S kojim pravom i na koji način vi tumačite kad ko dolazi i kad se ko vraća 

kući s posla, a maloprije smo imali, čuli ste i vašeg doskorašnjeg klupskog prijatelja, da tako 

kažem i kolegu koji kaže kako ste pohvalili javno rad gradonačelnika. Tako da ne vidim to, u 

nekoj ste nesrazmjeri je li. Hvala lijepo.  (MIRNES AJANOVIĆ -  Replika, ispravka.) 

 

MIREL MIŠKOVIĆ 

 

 Zahvaljujem. Ispravka krivog navoda Mirnes Ajanović, a z a repliku morate sačekati 

red. 

 

MIRNES AJANOVIĆ 

 

 Ispravka, replika. Evo u vezi toga što ja opet sam rekao za gradonačelnika. O nekim  

stvarima zaista radi. i zar je sporno da se nekada čovjek i pohvali kad radi? A onda sam opet 

rekao da taj apsolutni maksimalni rad, kako mi to vidimo gdje on se hvali da on faktički sve 

radi, može značiti u stvari da je to i loš rad. 

 Da ne zna podijeliti obaveze na ostale službenike, odnosno pomoćnike načelnika koji 

ima bezbroj. 

 A osim toga, šta. Čovjek valjda ima pravo i da promijeni stav. Ako vidi da neko nije 

onakav smatra da jeste, pa šta ja treba da ostanem pri tome da kažem i dalje je dobar, ako sam 



39 

 

se uvjerio da je loš? Čovjek ima pravo potriješiti u procjeni čovjeka. Ja sam pogriješio kod 

Edima Kadića, definitivno. 

 A ispravka krivog navoda. Rekli ste da sam ja rekao da je Budžet privatno vlasništvo 

gradonačelnika i vi ne možete da vjerujete da je to tako. Hajde vi meni recite dragi, uvaženi, 

poštovani kolega, prijatelju, da ne govorimo politički neprijatelj iz SDP-a, kad je bilo ko u 

Budžetu u rebalansu od popozicije ili nas bilo šta promijenio? 

 Bilo koju stavku. Nađite mi i iznesite sad. Ja se ne sjećam. Budžet dobijemo i moramo 

ga usvojiti onakav kakav jeste. Mi glasamo pod iznudom. Bukvalno pod iznudom jer ako ne 

glasate za budžet vi ste protiv grada, ne date da se finansira grad, nedate da funkcioniše grad. 

Mi moramo glasati za budžet. 

 E sad zadnji put, ja sam tako rekao za govornicom ja moram glasati za budžet, ali ću 

kroz rebalans detalje po detalje tražiti ispravke. Da ne bi ispalo da ja sam protiv grada jer će 

tako biti prezentirano. Vidite kaže, nije htjeo da glasa on, neda da grad funkcioniše, da nemaju 

ovo, da nemaju ono, da nemaju poljoprivrednici, da nemaju oni što su se trebali zaposliti, tako 

rade. 

 I pod iznudom glasamo jer moramo. A nikad, ja ono što znam, evo demantujte me, 

dajte mi pokažite, ne sjećam se, nismo imali ni marku mogućnost da promijenimo prilikom 

rasprava. 

 Nikad Vijeće, koliko ja znam i sjećam se. Ono što je Jamin gradonačelnik predloži, 

nije moglo intervenisati, svečovjek ima pravvv je neće, ne može sad, biće u rebalansu, biće, 

biće. Tačno. Dobro su rekli u onoj našoj predstavi bosansko-hercegovačkoj. Nije nikad bilo. 

 I za slijedeću godinu se zaboravi, izvara se i opozicija i mi iz pozicije, kad 

razgovaramo s njim nikad nisam imao mogućnost da marku promijenim kao član pozicije. 

Marku da kažem dajte u ovu mjesnu zajednicu ni vode nemaju, ni struje, ni kanalizacije, ni 

ceste, ni sijalica. Ničega. 

 Ni marku nisam imao priliku da promijenim. Bio vlast nekakva bejagi. Demantujte me 

u ovom. (MIREL MIŠKOVIĆ – Privodite repliku kraju.) Kad sam imao priliku da to uradim? 

Ja to se ne sjećam. Možda sam zaboravio. 

 Evo kolega kad ste tako lijepo izašli pa rekli, izađite sad za govornicu i recite ja sam 

tad i tad  SDA, SBB, vi tad i tad ste ispravili izmjenu i napravili da se može promijeniti 

budžet. Ja se toga ne sjećam i ne znam da je bilo. 

 

MIREL MIŠKOVIĆ 

 

 Zahvaljujem. Ispravka krivog navoda Mensur Alić, Tuzlanska alternativa. 

 

MENSUR ALIĆ  

 

 Morao sam se javiti kolegi Mirnesu. Mirnese, ti se sjećaš da smo mi kada smo nacrt  

Budžeta donosili prije dvije tri godine, da smo poslije toga sjedili kod gradonačelnika i da 

smo neke stvari u budžetu izmijenili u odnosu nacrta koji je poslije išao u budžet sa 

izmjenama. 

 Mislim, nije tačno da nije dolazilo do izmjena. Tačno se zna, ne mogu sad, nemam 

pozicije koje smo mijenjali gdje i povečavali, neke smanjivali, neke povečavali. 

 Znači u nacrtu budžeta. A kad dođe budžet nismo prihvatala Amandmane, to jest tačno 

i to pogotovo od opozicije. To je iskreno moje mišljenje što jest. Ali da smo prije par godina 

je gradonačelnik takođe imao sastanke, prije budžeta i sa opozicijom i da su neke stvari 

uvažavane takođe i opozicije u nacrtu budžeta. U nacrtu,  ane Amandmanima. I to je tačno, 

stojim iza toga 100% je tako. To je bila ispravka krivog navoda. Zahvaljujem.  (MIRNES 

AJANOVIĆ - Ispravka krivog navoda.) 

 

MIREL MIŠKOVIĆ 

 

 Zahvaljujem. Ispravka krivog navoda Erna Delić, SDP. 

 

ERNA DELIĆ - vijećnik Socijaldemokratske partije 

 

 Zahvaljujem se zamjeniku predsjedavajućeg, srdačan pozdrav za sve prisutne, obzirom 

da sam danas prvi put za govornicom.  

 Ja sam pokušala uhvatiti tok svojih misli, ali evo danas je jako teško pratiti kolegu 

Ajanovića, mislim da je to ostalo još i od prošle sjednice. Htjela sam evo za ovom 

govornicom čisto i da sa vama podijelim da mi apsolutno nije jasno kako neki vijećnik koji 

ima staža preko 20 godina nije u stanju da nakon tih 20 godina svjesno i onako znalački 

pročita dokumenta koja dobija i evo rekli ste i sami nije vam jasno kako u Službenom 

glasniku postoji prebacivanje nekih sredstava sa jednog ekonomskog koda na drugi. Ja ću vas 

podsjetiti, mi smo prošli put usvojili jedan Amandman nakon usvajanja Budžeta za koji ste i 

vi isto tako glasali. 

 I još nekih stvari sam htjela reči, ali predpostavljam da je dug danas ispred nas pa ću 

ostaviti za kasnije. 

 

MIREL MIŠKOVIĆ 

 

 Zahvaljujem. Ispravka krivog navoda vijećnik Mirnes Ajanović. 

 

MIRNES AJANOVIĆ 

 

 Ispravka krivog navoda koleginici, govori se o evo zadnji Budžet imamo i evo 

pogledajte, mi ovo nismo radili. Rješenje, samo da vidimo, akti Gradonačelnika, 

prestruktuiranje Budžeta Grada Tuzla za period 1. 1. – 31. 12. 2017. godine. Nismo to radili. 

Pogledajte Gradsko vijeće, evo na stranima 737., 738., 739. vrše se brojne ispravke, 

ekonomski kod 821-30 nabavka ovog onog  zamjenjuje se drugim 10.000 maraka, vamo 

50.000 maraka, pogledajte u Službeni glasnik. Evo pogledajte svi. 

 Ko od vas zna, jesmo li mi to raspravljali na Vijeću? Nismo. Ovo mi na Vijeću nismo 

imali mogućnost da raspravljamo. Ovo je, samo da vidim 21. decembra 2017. godine 

doneseno. Kad je sjednica bila Vijeća? Jesmo li mi ovo radili na Vijeću? Evo recite mi. Je li 

bio tad rebalans? Jesmo li imali tačku predsjedavajući i sekretaru, jesmo li imali tačku na 

Vijeću. 

 Zadnja sjednica Vijeća 21. 10. gradonačelnik donjeo broj 02-14-11-738 2017-te 

prestruktuiranje rashoda Budžeta Tuzla za period 1. 1. – 31. 12. 2017. godine. Brojne izmjene. 

 Akti Gradonačelnika, pogledajte. Brojne izmjene desetina, stotina hiljada maraka. Što 

to ko mi kao vijećnici nismo znali? Što nam se ovo nije dostavilo kao rebalans Budžeta. 

Kakva ispravka krivog navoda? Pročitajte koleginice pa onda raspravljajte. (Ispravka krivog 

navoda.) 

 Ispravka krivog navoda Mensuru Aliću. Ja nikad nisam sa gradonačelnikom sjedio niti 

na način kako je Mensur rekao i ja sa njim dogovarao nekakav budžet ili nacrt budžeta. 

Nikada nisam imao priliku. Više puta sam na kolegijima pred svim članovima ostalih 

stranaka, prisutne su kolege, govorio nemamo priliku ni marku da promijenimo. 

 Više puta sam govorio. i na kraju, ako nije dovoljno to da se radi o privatnom Budžetu 

gradonačelnika, vjerovatno moguće, možda griješim, možda i Slađana Ilića, jer je predsjednik 

Gradskog odbora SDA, SDP-a koga nikad nema ovde. Je li ikad bio Slađan Ilić ovde na 

sjednici Gradskog vijeća od kad je počelo ovo Vijeće? Je li ikad prisustvovao,  a odlučuje o 

svemu. O svemu odlučuje. Na način da ono što kaže mora proći bez obzira da li se 

promijenilo stanje u Vijeću po nekoj raspravi i odluci gdje se mora glasati drugačije. 

 Njega ne interesuje je li on zauzme nekakav stav o nečemu što je bilo prije. Je li ikada 

bilo, hajde dajte mi podsjetite me, na zadnjoj nije, prilikom usvajanja Budžeta bilo šta 

usvojeno iz javne rasprave. Ni iz javne rasprave koji hoda se po mjesnim zajednicama i sjede 

oni jadni povjerenicima i savjetima, raspravljaju građani, dolaze po zborovima, raspravljaju 

šta im treba. Ništa se ne usvaja. Ono što gradonačelnik napiše od početka do kraja, kroz nacrt, 

kroz raspravu, kroz sve, do konačne odluke, prolazi kako gradonačelnik Jasmin Imamović 

hoće. 

 I možda neki uz njega koje mi ne znamo koji to odlučuju. Ja kao vijećnik ne znam. 

Hvala. 

 

MIREL MIŠKOVIĆ 

 

 Hvala. Ispravka krivog navoda Emir Hodžić, SDP. 

 

EMIR HODŽIĆ - vijećnik Socijaldemokratske partije 

 

 Ja možda malo kasnim nastup ili dva, ali eto puno se javlja pa se može i to dogoditi. 

 Svako od nas sebi može dati pravo da podcjenjuje nekoga, nečiji rad, što da ne, 

možemo i mi procjenjivati druge, ali obzirom da smo mi u službi građana svake izborne 

godine, najmanje 25000 građana ovog grada, misli da naš gradonačelnik radi odlično svoj 

posao i ne vidim nikakvog razloga da se predsjednik Glavnog odbora SDP-a Tuzla u bilo 

kojem kontekstu spominje na Gradskom vijeću. Hvala.  (MIRNES AJANOVIĆ – Replika.) 

 

MIREL MIŠKOVIĆ 

 

 Zahvaljujem. Ispravka krivog navoda Erna Delić, SDP. 

 

ERNA DELIĆ  

 

 Službeni glasnik Grada Tuzla broj 12. Odluka o izvršavanju Budžeta Grada Tuzla za  

2017. član 14. preraspodjela sredstava. Gradonačelnik može na prijedlog budžetskog 

korisnika donijeti odlukuo  prekontruisanju rashoda u okviru ukupnog iznosa odobrenog za 

budžetskog korisnika najviše do 10% ukupno određenih rashoda za budžetskog korisnika. 

 Ponavljam. Kolega sa tolikim stažem, kolega koji je glasao i za Budžet i za 

Amandmane i za Odluku o izvršenju Budžeta, mislim da sebi ove propuste ne možete 

dopustiti. 

 

MIREL MIŠKOVIĆ 

 

 Zahvaljujem. Ispravka krivog navoda Mensur Alić, Tuzlanska alternativa. 

MENSUR ALIĆ  

 

 Ja moram biti  iskren i pošten i reči. Ne mogu sebi dozvoliti da neke stvari prećutim 

što se desilo. Mi smo zajedno Mirnese kolega, ali neću ja reči ono da smo politički 

neprijatelji, zajedno smo sjedili večina u 2015-toj godini, 2014-toj godini i donosili odluke 

kada je Budžet u nacrtu. 

 Zajedno smo sjedili. 2016-te Tuzlanska alternativa je izbaćena iz vlasti. Nije bila u 

vlasti tu godinu dana, ali smo glasali za Budžet. Glasali smo za Budžet jer smo smatrali da 

toliko kkoliko ima sredstava, nemamo odakle više donijeti, nego to što je raspoređeno. 

 Da li je ono ravnopravno, ravnomjerno raspoređeno, to je sad pitanje nekih stručnjaka 

koji mogu ulaziti u to 20 dana i o tome govoriti. Uzmite jedna stvar o kojoj treba govoriti kad 

je nacrt budžeta i kad se usvaja budžet. 

 Mislim da danas o tome ne bi trebali govoriti. Danas imamo tematsku sjednicu i danas 

trebamo ići na rješenja. Kasnije ću izaći i dati svoje prijedloge kada je u pitanju ova tematska 

sjednica i smatram da trebamo samo biti pošteni jedni prema drugima i reči istinu za ovom 

govornicom. Hvala. 

 

MIREL MIŠKOVIĆ 

 

 Zahvaljujem. Replika Rejhana Dervišević, SDP. 

 

REJHANA DERVIŠEVIĆ 

 

 Poštovane vijećnice i vijećnici. Ja vas molim, vidim da i vi isto tako razmišljate, mi 

smo se udaljili od teme o kojoj smo danas trebali da govorimo. 

 I ovo je počela priča o pronalaženju krivca ko je za što kriv, šta je trebao da kaže neko, 

šta je trebo nekad da uradi. 

 Danas smo, kao što reče Mensur Alić, nisu dobili priliku da govore ni vijećnici, a do 

sada, naravno bili su klubovi, bilo je jako puno dobrih inicijativa, dobrih prijedloga, 

konkretnih zaključaka.  

 Mi ih imamo pripremljenih još, ja sam sigurna među svima nama, dajte molim vas, 

mene je sramota, mene je stid ako ovo neko gleda. Ja se samo nadam da ovo ne prate građani 

Tuzle, da vide o čemu mi raspravljamo kada su tolike oči da ne kažem uši uprte da čuju šta 

ćemo mi danas zaključiti. 

 Molim vas nemojte da se sramotimo, a ja evo osjećam nemojte se vi osjećati 

prozvanim, ja se sramno osjećam što ne govorim o konkretnim stvarima, o konkretnim 

prijedlozima i konkretnim mjerama koje možemo danas da dogovorimo, usvojimo i krenemo 

u realizaciju. Hvala. 

 

MIREL MIŠKOVIĆ 

 

 Zahvaljujem. Replika Elvir Mahmuzić, SDP. 

 

ELVIR MAHMUZIĆ - vijećnik Socijaldemokratske partije 

 

 Dakle, ja poštujem i uvažavam sve vijećnike i njihove diskusije i isto tako očekujem 

da se i moja riječ uvaži, a ne moramo se slagati između sebe. 

 Replika se odnosi, kada je kolega Mirnes rekao da, meni je to jedna vrsta uvrede, da 

mi slušamo šta nam se kaže pa je dovodio u negativan kontekst i predsjednika Gradskog 

odbora SDP-a Slađana Ilića, Gradonačelnika, mislim da treba ovdje imati malo više 

uzajamnog poštovanja. 

 Dakle, kada se govori o gradonačelniku, ipak je on gradonačelnik. To mi bili svjesni 

ili ne kad tad moramo biti svjesni, jer to je nakon izbora da je dobio podršku velike večine 

građana. 

 Da li se neko slaže sa gradonačelnikom ili ne slaže, to je njegovo mišljenje i ima pravo 

reči za ovom govornicom. 

 Međutim, vijećnici su isto dobili povjerenje i očekuju da ih kolege vijećnici uvažavaju. 

 Recite da li je bilo ko iz SDP-a uvrijedio koga ovdje i rekao da ne misli svojom 

glavom, a to se odnosi na opoziciju generalno. Na sve nas evo. Da li je bilo ko uvrijedio bilo 

kojeg vijećnika na način da je reko da ne misli svojom glavom. Ja se s tim itekako ne slažem, 

a SDP je jedna porodica kojoj ja pripadam i bogami nedam SDP a neda ni on na mene. I tako 

ću se ponašati. 

 Kao i sve veće, da kažem kao sve veće političke organizacije imaju svoj statut i svoja 

pravila gdje je definisano ko je predsjednik, šta je predsjedništvo, šta su odluke organa partije, 

dakle, politika je ta stvar da se odluke donose i na organima partije i naravno na Gradskom 

vijeću. 

 Ali da sputavate da mi ne mislimo svojom glavom ovdje to je, nije po meni dobar stav 

i ja očekujem jednostavno da se promijeni takvo razmišljanje kako bi imali malo više 

uzajamnog povjerenja. Hvala. 

 

MIREL MIŠKOVIĆ 

 

 Zahvaljujem. Repliku ima Edim Kadić, nezavisni vijećnik. 

 

EDIM KADIĆ  

 

 Ja sam volio da ne izlazim. Prvi put kad sam ovdje rekao da 20 godina sam bio u 

BOSS-u, izašo sam i volio sam da se ne prozivamo. Pošto je gospodin Ajanović rekao da je 

pogriješio, evo ja javno da kažem da sam i ja pogriješio mnoge godine. 

 Znači mnoge godine počev od 2000-te kad sam bio na mjestu Pomoćnika načelnika, 

otišo u privatnu firmu, pa sam 2004-te imao ogromnih problema u firmi Omega jer sam se 

kandidovo na molbu gospodina Ajanovića da je gradonačelnik, odnosno načelnika, pa 2008-

me opet se kandidovo da izgubim. Za to vrijeme nisam dobio ni jednu komisiju. 

 Dok je neko dobijao uvijek po tri komisije. 2012-te sam se vratio i rekao stavite me na 

listu, ja ću ući u Vijeće i hvala bogu ušao sam 2016-te sam ušao, da bi 2017-te u maju izašao 

čovjek i mene pravi lopovom. Proziva me za stvari koje veze s vezom nemaju. 

 Znači veze s vezom, do tri godine sam bio najbolji menadžer i odjednom ne valjam. 

Prema tome, radi javnosti da znam da sam i ja pogriješio, ali o nekim drugim starima možemo 

pričati. 

 Ja bi zaista, žao mi je što je ovo sve ovako, ali sam prinuđen da kažem. Znači 

gospodine Ajanoviću ja sam dobio više glasova od tebe. Ti si sam sebe izabrao za 

predsjednika Kluba. Nije bila sjednica. Po nekom pravilu, po nekom, ako u stranci ko dobije 

više glasova on treba biti predsjednik Kluba, ja se ne sjećam da smo imali ikad sastanak gdje 

je odlučeno. 

  

MIREL MIŠKOVIĆ 

 

 Zahvaljujem. Replika Mirnes Ajanović. (Poslovnička.) Poslovnička Erna Delić, SDP. 

ERNA DELIĆ  

 

 Klub SDP-a traži pauzu 15 minuta.  

 

MIREL MIŠKOVIĆ 

 

 Zahvaljujem. Dajem pauzu 15 minuta. (Pauza.) 

 Možemo krenuti sa nastavkom sjednice. Stali smo kod replike vijećnika Mirnesa 

Ajanovića, pa ga pozivam da iznese svoju repliku.  

 

MIRNES AJANOVIĆ 

 

 Hvala lijepo. Šest je replika. Puno ali ja ću skratiti. Vi gledajte da ne profulam 

slučajno ono generalno, ali skratit ću i spajat ću replike. 

 Ukratko, evo odmah ću one koje su kraće. Kaže koleginica sramota ovo što se kao 

gleda, što se radi, ako se bude gledalo. Mi govorimo o situaciji da treba 5.000.000 usmjeriti u 

toplifikaciju. O stanju da bez obzira što govori se da građanima treba poslati poruku vjerujte 

SDP-u, nego svojim očima i zraku i svemu i djeci i svemu koji vam pokažu šta se zagađuje i 

ko je kriv za zagađenje. Kako je to sramota to što radimo. 

 A pogledajte evo portal jedan objavio Gradsko vijeće o zadađenju zraka u Tuzli, 

sjednica, sa sjednice. Citiram, Imamović krivi  Termoelektranu, automobile i građane. I slika 

Jasmina Imamovića. Je li ovo sramota? Ovdje stekao se dojam šta radi SDP. Krivi su građani. 

Evo koleginice samo da znate šta je sramota. Mi ovdje pokušavamo da samo sredstva koja 

imamo usmjerimo u toplifikaciju i ništa više i ja se branim od replika. Vas je 11, 12, 13, 14, 

15, 18 vas ima. Ja sam. Šta hoćete? Da večinom me pobijedite? Nećete. 

 Drugo, kraže koleginica Budžet eto kratko je bilo nije ni minuta. Budžet 

prestruktuiranje, ko ja ne znam da to načelnik ima pravo donijeti. Čujte. Po Zakonu o lokalnoj 

samoupravi gradonačelnik predlaže budžet, samo ako on ga ne predloži, odnosno pardon, ako 

ga mi izmijenimo u stvari, imamo pravo ga mijenjati. Ako mi ne prihvatimo, on ima pravo da 

predloži budžet bez nas. I ja ko ne znam šta se radi. Ali govorim o suštini. Budžet se radi bez 

nas. Mi ne možemo promijeniti ni u nacrtu, ni u prijedlogu, ni u javnoj raspravi, pa na kraju 

imamo umjesto rebalansa i maksimalno prestruktuiranje koliko se može napraviti stotine 

hiljada maraka, možda i milion maraka. Zar to nije moglo doći na rebalans? To je suština. 

 I Vijeće ne postoji, postoji samo jedna osoba koja vlada budžetom. Eto i druga replika 

skraćena maksimalno. 

 Mensuru Aliću,  zajedno smo sjedili kod gradonačelnika, gdje smo uticali, nismo, ja ni 

marku nikad nisam mogao promijeniti. Bez obzira što sam govorio o brojnim problemima 

mjesnnih zajednica, treba uložiti ovamo. Stavite šta god možete stavite u budžet, ne, jesam 

uspio neke stvari koje su već bile u budžetu da ide se za postavljanje sijalica tamo gdje imamo 

u mjesnim zajednicama stubove a nisu imali sijalice.  To sam upio, hodao, slikao, 

pokazivao, vukao za rukav, a to nije mijenjanje budžeta to su sredstva iz budžeta. A nikad 

nisam mogućnost promijeniti. A nije ni bitno. Idemo dalje. I tu repliku sam riješio. 

 Prva i zadnja replika od SDP-a evo ne oduzima vrijeme, mogao sam tri puta šest, 

skraćujem, dakle samo suštinski. Kolega Bijedić i Mahmuzić. Kaže kolega Bijedić 25000 

glasalo za gradonačelnika šta mi to kao govorimo protiv njega. Kakve to veze ima? Ja sam 

vijećnik i vi ste vijećnik, bez obzira koliko ko glasao za vas. Imamo pravo da radimo svoj dio 

posla. Kritikujemo ono što smatramo da je loše, pohvalimo kad valja. Kako to može biti ovaj 

eto on je dobio toliko šta sad treba da šutimo. Za sve što radi ili ne radi, ne hvalimo kad radi 

dobro, ili kad radi loše da šutimo, da ne kritikujemo. Meni ta logika ne ide kao logična 

nikako, ali eto hajde. 

 Ali onda se kaže reče kolega Bijedić, ne vidi razlog zašto se postavlja, poziva Slađan. I 

uopšte proziva. Slađan Ilić je predsjednik Gradskog odbora SDP-a. Kolega Mahmuzić, je 

izašao kasnije, pa malo ljut, napadate SDP, ako je to SDP onda je to napad namene, kaže on 

kako sam ja rekao nešto kao slušamo šta nam se kaže, ne misli SDP svojom glavom, nisam to 

sad rekao. Jesam nešto slično da sluša se šta se kaže, pa onda kaže kolega Mahmuzić Slađan 

Ilić je predsjednik, ne, mi znamo ko je predsjednik, kako se poštuje hijerarhija i to. Nisam ja 

rekao da je SDP loš vijećnici. Ja i sad tvrdim SDP vijećnici su maksimalno poslušni vijećnici. 

100%. Kako kaže Slađan Ilić tako prolazi.  Bez obzira, to je moj stav i moje mišljenje što sam 

ja vidio do sad. Evo dokaz izmjena Regulacionog plana Stupine. Nema dvije trečine u 

materijalu. Ja dokazujem. Vijeće usvaja zaključak nema fali. Pauza, ja tražim pauzu. Zove me 

na pauzi Slađan Ilić, sjedimo svi mi, nas nekoliko tu, da ne govorim koji su bili, znaju evo 

gledaju me. Nema kaže problema da se glasa, nema veze što fali materijal. Pa gdje ćeš glasat 

za materijal kojeg nema? Ima da se kaže glasa. SDP glasa. 

 Ja smatram da je to vrlina poštivat stranku, hijerarhiju 100%, ali de pa nekad se 

potrudite prije Vijeća tamo na vašim stranačkim sastancima, suprostavite se tada. Nije 

normalno ovako. Ako se promijeni stanje prilikom odlučivanja, ljudi ba, možemo mi i 

drugačije glasati. A ne da ostajemo idemo u provaliju, idemo ka provaliji, a put za budućnost, 

(bolju) još bolju budućnost stoji otvoren. Ne, SDP reko Slađan Ilić idi uprovaliju. Jest 

provalija kad usvojite materijal bez materijala. Ne krivim vas, ali vas krivim što prije se ne 

dogorite s njim i kažete, sjedi ovde, gospodine Iliću jeste li predsjednik Gradskog odbora, 

sjedi onda u sali kad je Vijeće, ako nisi zauzet drugim obavezama, prati šta se događa pa onda 

reci glasajte kako hoćete i opet ćemo glasati. I vrlina je kad poštuje se. Nepoštivanje stranke 

je najgore moguće što može postojati kod nekog izabranog zvaničnika. Za mene je to najgora 

nemoralnost. Pogotovo oni preletači, ono kako zovu iz Republike Srpske, papci itd. e slično 

tako što napuste stranku pa postanu ko eto oni drugačije misle, a mislili su prije do, eto toliko 

neću više o SDP-u. 

 Gledajte sad da ne bi pogriješio, a mada je to sve u okviru ovoga. Edim Kadić, malo 

sam danas pjesnički raspoložen, pa ćemo jednu riječ promijeniti. Gdje si bio, kad si bio niko 

Edime Kadiću? Negdje tamo oko 2000-te godine bio niko. Bez posla. I tad zakon bio stranka 

koliko dobije mandata, ima pravo da bira i dobije procentualno mjesto u pomoćniku 

načelnika. Tako je tad bilo. Dakle, nema hoćeš nečeš, moraš. Dobiješ i dobijaš evo kolege su 

bile prisutne koji su tada bili prisutni, evo svi klimaju glavom. Dakle, moraš uzet ne možeš 

reči neću. I mi dobili pravo na jedno mjesto. Bez zaposlenja, bez ičega, stavimo ga. Pomoćnik 

načelnika. OK. Radilo, gradilo se postaje nešto ko poznat Omega gruh plata tamo radilo se, 

gradilo se, kasnije ga nešto stave, degradiraju ga, nije bitno. Gdje će opet, nema posla. Ja pred 

vama ovde se ponižavam, sramota me, dogovorio sa načelnikom da ide za zamjenika 

direktora Apoteka. Sramota me neću. Pred vama ovde govorim recite ljudi ba, a jedan ako 

kaže ne dajmo gradonačelniku njegovom dogovoru. 

 Hajd. Da pomogne se. Radio, gradio, pravio, OK šta ćeš radi, pomaži, podržavaj, naša 

ustanova moraš je čuvat. Eh kaže on ja dođem kaže on u maju i napadnem ga, svi ste svjedoci. 

Izvještaj o radu Javne ustanove Gradske apoteke u prošloj godini 2016-ta. Ja otkrijem da su 

dvije firme od 100% novca kojeg su primale imale 80%, a ostale po 10, 15.000. Ove 800.200 

i to samo za jedan dio jedan novčani dio, a 8.000.000 maraka imaju godišnje. 

 I ja prozovem da je to, je li poštuje se Zakon o javnim nabavkama i cijelo Vijeće glasa 

da se ne prihvati izvještaj, vrati se dok dobijemo sve informacije. 

 U međuvremenu zaratimo mi i SDP zato radi ovi građana iz Šićkog Broda jer sam stao 

iza njih. Moro. U septembru došli na sjednicu, nema tačke, zakazali je. Shvati da je zaratio 

Mirnes sa SDP-om, tad prelazi na stranu SDP-a. Postaje samostalni poslanik, vijećnik. Daju 

mu sve što hoće. Zapošljava mu se kćerka ovde u Gradskoj upravi.  (MIREL MIŠKOVIĆ – 

Molim vas pazite na vrijeme.) I da idemo dalje. OK. Nije još isteklo, recite kad bude isteklo. 

Neću dalje. Nije važno i tad se glasa u decembru za izvještaj o apotekama bez obzira što je 

SIPA, Tužilaštvo obavijestilo Vijeće da se provodi istraga zbog nezakonitosti javnih nabaki i 

zbog toga što su poslovali 20.000.000 maraka bez javni nabavki. I na kraju, tačno je 20 

glasova ima Edim Kadić više. Dao mu ja da vodi izbornu kampanju prošle godine. Stavio je 

dvije trečine nekih novih ljudi na listu. Svi ti ljudi, gdje god je on bio imaju isto glasova ko 

on, Mirnes Ajanović nema ni jedan glas. Dogovorio se s njima da se galsa protiv mene. Ništa. 

I opet nisam zamjerio. Idemo dalje nije važno, hajde 20 glasova, šta znači. 

 Jest se osjećam onako ružno. Daš čovjeku da vodi kampanju i naredi im ne smijete 

glasati za njega, ali ne mora biti da je  naredio, evo pogledajte izvještaj ko god hoće uzmite 

BOSS-ove rezultate uzmite članove koji su bili na listi. Gje je on i oni, svi isti broj glasova. 

Mirnes ni jednog glasa nema. 

 I nisam zamjerio. Eto to vam je najblaže u najkraćem Edim Kadić. A kada sam 

otkrioove nezakonitosti šta sam bio drugo moro podnijeti krivičnu prijavu. Je li trebam ja da 

odgovaram za nešto što su 20.000.000 maraka radili nezakonito? 

 Je li treba sutra mene neko da proziva, Mirnese, pa tvoj čovjek radi tamo. Ja 

samupozorio. Jesi li radio u skladu sa Zakonom o javnim nabavkama. Nismo kaže poštovali 

zakon, nama je zakon predstavljao smetnju. Šta sam drugo moro raditi, podnijeti krivičnu 

prijavu? 

 Krivična prijave je i sada aktuelna. šta sam ja loš tu? Koji sam se suprostavio 

nezakonitom radu. Koliko je ko dobar što ga je kupio i dao mu da radi šta hoće i da može da 

ponaša se kako hoće i izlazi s Jasminom da on kaže suprostavlja se, pokazuje da sam zaista 

pogriješio u procjeni i ocjeni moralnog, ljudskog kredibiliteta i dostojanstva te osobe, ali 

nema veze, proći i ovo. Idemo dalje. Hvala. 

 

MIREL MIŠKOVIĆ 

 

 Zahvaljujem. Poslovnička intervencija Emir Hodžić, SDP. 

 

EMIR HODŽIĆ  

 

 Ja se stvarno trudim pažljivo da slušam, ali uopšte nisam shvatio na koji način su i 

Edim Kadić i Slađan Ilić uticali na stepen aerozagađenja u našem gradu, pa bi molio da se 

svako od nas, ko skrene s teme u ovom momentu, opomene na neki način. Da mi ovo 

završimo za što smo se skupili, a ovo smo imali prilike, možemo napraviti neku drugu za ovu 

temu. Hvala.  (MIRNES AJANOVIĆ – Poslovnička intervencija.) 

 

MIREL MIŠKOVIĆ 

 

 Zahvaljujem. Poslovnička intervencija Mirnes Ajanović. 

 

MIRNES AJANOVIĆ 
 

 Moj uvaženi kolega kaže ne razumije. Kolege i koleginice uključujući svi i Bijedić i 

Kadić tražili su repliku shodno članu 73. iz nekog razloga su smatrali da trebaju replicirati. 

Kaže zahtijeva izazvalo nesporazumi zahtijeva objašnjenje. 

 I ja isto tako po tom pravu tražim repliku. Svako ima pravo na mišljenje. Imaju i oni 

pravo na mišljenje i na svoj stav ali mi imamo pravo da taj stav demantujemo i da i mi 

repliciramo. Zašto je to sporno? 

 Šta sad nešto predsjedsjedavajući treba da bude da je kriv, da je uradio nešto 

protuposlovnički jer je taj čovjek radio isključivo i 100% u skladu sa Poslovnikom. 

 Zapamtilo se kad je ko bio svako ima pravo replicirati bilo kome ko se javi za potrebu 

za repliku za objašnjenje i idemo dalje. (MIREL MIŠKOVIĆ – Dobro, idemo dalje.) Idemo 

dalje. Tačno je u pravu. Hvala. 

 

MIREL MIŠKOVIĆ 

 

 Erna Delić, SDP. 

 

ERNA DELIĆ 

 

Zahvaljujem, dijelom sa htjela izložiti ovo što je kolega prije mene rekao, ali evo 

gospodin Ajanović već je nastavio dalje da priča protiv SDP-a i da vrijeđa sve ove ljude koji 

sjede i uredno obavljaju dužnost svoju za koju su i izabrani. Pričali ste o broju glasova.  

Meni je stvarno žao što svi ljudi koji su došli danas po ovoj jako, nama svima bitnoj 

temi, moraju ovo slušati, ali evo, ja moram ispred Kluba SDP-a, koji broji 11 vijećnika, 

moram da ponovim sve ono što kažete ovdje, ako treba svako od nas će izaći za govornicu da 

vam, ili demantira, da ukaže na to da jednostavno stvari koje govorite za ovom govornicom su 

apsolutno nevezane za sve ono što smo mi danas i ovde, a uostalom i prijašnja vaša izlaganja 

govore o tome koliko ste sami sebi kontradiktorni. 

Ponovit ću, po ko zna koji put za ovom govornicom, bili ste dio parlamentarne večine, 

ja ću vas zamoliti i evo prisutne isto tako, po mom mišljenju mislim da je vrijeme da prebolite 

i da se pomirite s činjenicom da se nalazite u opoziciji. 

 

 

MIREL MIŠKOVIĆ 

 

 Ispravka krivog navoda Mirnes Ajanović, BOSS. 

 

MIRNES AJANOVIĆ 
 

 Kako se zamjenjuju teze. Ja što se branim i objašnjavam da nešto što oni kažu nije 

tako, sam protiv njih 11 i plus oni saveznika, ja ne valjam. Meni nije jasno kako to se ja 

suprostavim kada ja to nešto kažem, ja njih vrijeđam, reko super su, rade odlično. Za mene je 

uzor poslanika izabranog zvaničnika, kad poštuje stranku. Treba se suprostaviti prije, ali 

poštovati stranku treba  u okviru rada Vijeća. Šta je tu loše? 

 Šta sam ja loše rekao? Šta sam ja kontradiktoran u svemu tome? Šta ja to treba da 

prebolim? To što sam ja odlučio da izađem iz parlamentarne večine sam svojim stavom 

(ERNA DELIĆ - Ispravka krivog navoda.) svojom odlukom, odlukom stranke, odlučio BOSS 

da izađe iz parlamentarne večine, nećemo da budemo tu i da budemo sa vama, neću da se 

sramotim više. Što je bilo, bilo je. Nosio sam teret koliko sam mogo. Pokušavao da 

promijenim, ne može. 

 Pokušavat ću sad da smijenim vas. Šta je tu loše? Možda uspijem. 14-tog su vas 

smijenili građani. Februarski protesti je rezultirao da SDP više nije bio vlast i to ćemo 

podsjećati građane. 

 Predsjedavajući, da ne bi se smatralo da mi, evo pošto smo mi inicirali SBB, SDA, 

HDZ i BOSS tačku, a ja se moram braniti od njih i od svega što će oni reči, koristim svoje 

poslovničko pravo i vijećničko pravo, neću ja više njima replicirati, neću ispravljati krivi 

navod, ako ostane nešto poslovnička intervencija treba da se uradi, ja ću to uraditi, idemo na 

predlaganje zaključaka, konkretizaciju onoga što treba da se uradi, evidencije zaključaka i 

završetak rasprave ko god ima da raspravlja. 

 Neka oni repliciraju šta hoće, uzvratit ću drugi put, nije važno, naće se prilike ponovo, 

ponovo će oni izaći i krenuti na mene, ja ću se suprostaviti, ali neću sad. 

 Evo upravo radi toga što smo mi inicirali i tražili, branio sam se, svi protiv mene, 

imam pravo da se branim. Evo imam pravo sad da kažem, neću da se branim, ostavit ću drugi 

put, uzvratit ću opet na vatru vatrom slijedeća, pa tamo ona sjednica, nema veze, biće prilike, 

hajde da riješimo problem, ne njih samo Šićkog Broda, neću sad predlagati zaključke, još kao 

vijećnik imam pravo još oddatno, pored onoga što sam rekao kao Klub. Idemo da okončamo 

ovu tačku dnevnog reda i iz tih razloga ja dalje neću replicirati i ispravljati krive navode. 

 U startu se ograđujem od svih replika i svih navoda koje će  istaći jer je vjerovatno to 

u istom tonu kao što je to bilo do sada. 

 Samo eventualno poslovnička intervencija, ako može ubrzati rad rasprave po ovoj 

tački. Hvala. 

 

MIREL MIŠKOVIĆ 

 

 Zahvaljujem. Ispravka krivog navoda Erna Delić. 

 

ERNA DELIĆ 

 

 Ja bi evo, radi javnosti, samo da kažem par rečenica. Niste napustili večinu kolega 

Ajanoviću, niste napustili večinu svojom voljom, nego, po mom mišljenju, SDP više, ne bi da 

završim ovu rečenicu stvarno. Ima dosta toga da se kaže. Predsjedavajući ja bi zamolila samo 

da zamolite da se ne dobacuje s mjesta. (MIREL MIŠKOVIĆ – Molim tišinu u sali.)  

Ponovit ću samo još jednom. Niste svojom voljom napustili večinu. Nemojte da pred 

javnosti i javnost da vas sluša i da, po mom mišljenju, glumite mučenika. To nije tačno. Ljudi 

koji su iz mjesnih zajednica dolazili znaju šta je i Gradsko vijeće i Gradonačelnik uradilo po 

pitanju problematike koju danas pokušavamo uporno ovde da raspravljamo, ali nam ne 

dozvoljavate. 

 I nemojte kriviti SDP zato što ima 11 vijećnika. To je naš izborni rezultat. Govori se o 

najjačoj paritiji u Tuzli. Govori se o rezultatu koji SDP ima najjači u Bosni i Hercegovini. Ja 

ću vam to 100 puta ponoviti. Nas ima 11 slovom i brojem. A ja ću ponoviti šta god da sam ja 

sad trenutno rekla, bilo vas uvrijedila, po vašem mišljenju ili ne, ja ću ponoviti ono što ste vi 

rekli. 

Vi nećete više odgovarati na uvrede i nećete se braniti, pa da vidim da li ćete sad izaći 

za govornicu. 

 

MIREL MIŠKOVIĆ 

 

 Zahvaljujem. Repliku ima Edim Kadić, nezavisni vijećnik. 

 

EDIM KADIĆ  

 

 Radi javnosti ja ću dokaze donijeti na slijedeću sjednicu. Znači Edim Kadić nikad nije  

bio bez posla, znači ovo što je rekao Ajanović znači slagao je. 

 Znači Edim Kadić nikad nije bio bez posla, nego je napustio posao i otišao za 

pomoćnika načelnika i u apoteke. 

 Ovo da li sam degradiran, prije godinu dana, ti koji su me degradirali došli su da me 

mole da se vratim u tu firmu, tako da eto i oko toga nekad se može napraviti greška, ali ja sam 

ponosan šta sam radio sve i protekli 37 godina. 

 Što se tiče Apoteka, takođe sam ponosan jer sam uspio, zajedno sa drugima da spasim 

firmu od propadanja jer je u takvom stanju bila i da ne ponavljam. 

 Ovo što se ovde stalno iznosi da smo mi radili s nekom firmom, odnosno dvije firme 

80% je netačno, to što Ajanović iznosi to su bila dugovanja ja sam to i prošli put rekao, radili 

smo sa dvije firme najviše zbog dobijanja godišnjeg rabata i taj godišnji rabat i u ovoj 17-toj, 

to ćete vidjeti u izvještaju, iznosi 120.000 maraka. 

 Prema tome, gospodine Ajanoviću ja bi te zamolio, ovo ti zadnji put govorim, da mi 

više nikada u životu ne spomeneš porodicu, nikada, jednom sam ti pokušao oprostiti, stavio si 

moju sliku i kćerkinu i širio si fejzbukom i dole je natpis bio kriminal i korupcija, a ja ovde 

bio na skupu, nije skup bilo neko predavanje SDA imalo pa sam se pojavio. Moja kćerka je 

bila odličan student i moja kćerka nema posao. Ona obavlja pripravnički staž, konkurisala i od 

ne znam koliko pravnika, po broju bodova je bila druga. 

 Ja bi morao ovde sad svašta nešto još dodati, ali ne želim ovaj put, ali i ti se pripremi 

da kažeš kako si ti trošio novac. 

 

MIREL MIŠKOVIĆ 

 

 Zahvaljujem. Repliku ima Elvir Bijedić SDP. 

 

ELVIR BIJEDIĆ  

 

 Zahvaljujem. Gospodine Ajanoviću, upravo zbog ovakvih stvari je kolegica Rejhana 

Dervišević rekla da se stidi. 

 Evo i ja ću se pridružiti i ja se stidim. Dakle, podpuno je nebitno nama iz SDP-a i 

građanima i predpostavljam i ostalim vijećnicima kako ste vi vodili vašu izbornu kampanju i 

kome ste vi dali pravo da je vodi. Dakle, to je potpuno irelevantno. Nas se to ne tiče. I zbog 

toga, između ostalog, nas je i stid što na ovakvoj sjednici, sa ovakvom tačkom dnevnog reda 

raspravljamo o tome. 

 I zamolio bi vas da se suzdržite sugestija oko toga kako ćemo mi i na koji način raditi 

sjednice Kluba sa našim predsjedavajućim Gradskog odbora. Zahvaljujem. 

 

MIREL MIŠKOVIĆ 

 

 Zahvaljujem. Prelazimo dalje na raspravu klubova vijećnika. Riječ ima naš uvaženi 

vijećnik Ivica Kovačević, ispred Kluba HDZ-a 

 

IVICA KOVAČEVIĆ  

 

 Još jednom pozdrav svima. Dakle evo, reči ću, dobro je da raspravljamo o 

aerozagađenju grada Tuzle. Građani našeg grada očekuju to od nas iako su gledajući 

vjerovatno i prateći evo sve što se događa, neki će možda biti razočarani, neki ne, ali dobro. 

Što je tu je. 

 Mislim da su kolege dosta toga rekle i ja ću nastojati evo takođe biti konstruktivan u 

onoj mjeri koliko god evo više mogu biti. 

 Problem aerozagađenja je problem grada Tuzle. To nije problem niti jedne vlasti, niti 

jedne političke partije, to je problem dakle svih nas. 

 Kada smo imali press, želeći inicirati ovu sjednicu, ja ću biti evo i danas ponoviti neke 

stvari koje sam tada rekao. 

 Dobro je da imamo ovu točku dnevnog reda. Unatoč činjenici da su evo iz večine to 

željeli onako malo i krivo protumačili, neću reči, da su, mogu slobodno reči da nisu baš bili 

dobronamjerni svojim jednim  javnim priopćenjem, ali dobro. Bez obzira. Važno je da imamo 

i da pričamo o aerozagađenju jer je to ono što zanima naše sugrađane. 

 Tamo na tom pressu sam rekao odprilike slijedeće. Hajmo vidjet što mi to možemo 

napravit već sutra. Dakle, mi sad možemo vratiti u period zadnjih deset godina koliko je 

ulagano. Kako su potrošeni novci u ove zadnje tri godine itd. itd. Mislim da nas to neće 

dovesti do rješenja. 

 Evo danas smo dobili neke podatke. Ja ću evo samo reči jednu rečenicu koja nam 

onako, koja meni rekao bih jako znakovita, jedan podatak. 

 Mi smo ovaj materijal dobili jutros, odnosno juče poslijepodne nekad na mejlove, ja 

sam evo sad brzinski preletio stavke od sredstava dakle dobivene od  Termoelektrane. Kaže se 

ovdje 15.634.938,92 KM u tri godine. 

 Kada sam zbrojio iznose u ove tri godine koji su odvojeni na toplifikaciju i projekte 

energetske učinkovitosti, ako sam dobro zbrojio, došao sam do podatka, odnosno do zbroja od 

1.823.344,22 KM. Što znači 11,66% ukupnog iznosa. 

 To je najbolji pokazatelj kako se novci od ove naknade troše. Ja se slažem da su svi 

ovi projekti, sve one, večina stvari koje smo našli u ovom izvješćju opravdana, da je to velika 

potreba naših građana, svaki izgrađeni most, svaka asfaltirana cesta. Vodovod, kanalizacija 

itd. itd. ali evo i ovo je pokazatelj dakle kako su novci trošeni. 

 Dakle, smatram da se moramo koncentrirati na ono što ovo Vijeće, odnosno što i Grad 

Tuzla može učiniti u narednom razdoblju. 

 Mi smo puno puta imali sjednice, raspravljali o ovoj temi. Donosili brojne zaključke. 

Na žalost evo i danas su ti zaključci izčitavani i vrlo malo toga je realizirano. Upravo je ključ 

u tome. 

 Moramo se potruditi izrealizirati one zaključke koje ovo Vijeće donosi. 

 Dakle, idemo korak po korak. Stepenicu po stepenicu, što to možemo učiniti na razini 

grada, što to možemo učiniti na razini kantona, što to možemo učiniti na razini Federacije 

Bosne i Hercegovine i smatram da u tom pravcu trebamo svi skupa zajednički djelovati. Jer 

sam na početku rekao da je to problem svih nas. Dakle, što to Grad Tuzla može još učiniti, na 

koji način promijeniti sustav potrošnje ovih sredstava, u kojem omjeru itd. Dakle, to su 

konkretne stvari koje mi, kao Vijeće, odnosno Grad Tuzla možemo napraviti. 

 Mi nemamo otjecaja na ove više nivoe vlasti. Međutim, ne možemo se zadovoljiti 

činjenicom da smo im samo tamo poslali neke zaključke i gledamo sad hoće li oni nešto 

napraviti ili neće napraviti. 

 Smatram da se puno više pritiska može i treba praviti i u pravcu Vlade Kantona 

tuzlanskog i u pravcu federalne Vlade i to je nešto što vjerujem ovdje nikome nije sporno u 

ovom Vijeću, međutim, ni to nije rađeno. Pozivam dakle i gradonačelnika , evo 

predsjedavajućeg, da na neki način, evo pokupe sve članove Kolegija i da idemo da 

razgovaramo, da vršimo pritisak. 

 Bez tog pritiska bojim se da viši nivoi će vrlo, vrlo malo toga napraviti. Pozdravljam 

ovu zadnju Odluku Vlade TK. Mislim da je ona dobra i treba tražiti što se to još može učiniti 

za Grad Tuzlu, a čineći za grad Tuzlu, činimo to dakle za sve nas. 

 Također evo dobili smo u materijalu ove dvije neke inicijative koje su pripremljene. 

Prva je za Parlament Federacije Bosne i Hercegovine. Dakle, inicijativa za povrat sredstava 

akumulirane dobiti, preuzete od Elektroprivrede Bosne i Hercegovine. Pozdravljamo 

inicijativu. Mislim da je dobra, podržavam. 

 Kada je u pitanju druga inicijativa o tome imam jedan komentar i imam jedan 

prijedlog, jednu ideju, riječ je o inicijativi za donošenje zakona o izmjeni, kako je nazvana 

inicijativa za donošenje zakona o izmjeni Zakona o izdvajanju i usmjeravanju dijela prihoda 

preduzeća ostvarenih radom  termoelektrana i inicijativa za izmjenu Zakona o izdvajanju i 

usmjeravanju dijela prihoda poduzeća ostvarenog korištenjem hidroakumulacionih objekata s 

ciljem obezbjeđenja ravnopravnosti građana. Tako je inicijativa nazvana. 

 Jedna se stvar u ovoj inicijativi ne sviđa. Krenimo iz ove jedne druge perspektive. 

 Grad Tuzla dobiva, na godišnjoj razini, dakle, evo nekih 5,5 milijuna KM od 

Elektroprivrede Bosne i Hercegovine. Kada bi sada uslijedile neke inicijative iz, ne znam evo 

možda susjednih općina, Živinica i Lukavca da se dio tih sredstava dodijeli Živinicama ili 

Lukavcu. Vjerujem da bi reakcija prva moja i vjerujem svih nas ovdje bila, da to nije u redu, 

je li tako. To su novci koji pripadaju nama. 

 Ne znam koliko Kakanj dobiva iz proračuna, dakle možda gradonačelnik ili netko zna 

te podatke, ali šta kada bi došla reakcija iz Zenice, Vareša, Busovače, Zavidovića, Visokog, 

općina koje dakle gravitiraju i dodiruju se sa općinom Kakanj, da kažu OK hoćemo i mi dio 

kolača termoelektrana zagađuje i nas itd. itd. 

 Vjerujem da bi i Kakanjci svi rekli ne, pa to su naši novci, mi smo ih dobili itd. itd. 

 Poenta zašto mi se ova inicijativa druga ne sviđa, jeste što mi tražimo da se općine 

Jablanica, Konjic, Livno, Mostar, Prozor-Rama odreknu nečega što oni već imaju da bismo 

mi iz tog dijela nešto dobili. Ne. Trebamo tražiti da dobivamo isto kao i oni i tu bi predložio 

jednu izmjenu ove inicijative. Ne možemo očekivati da će netko u federalnom Parlamentu 

podržati ovu inicijativu na način da se kaže, evo odbit ćemo mi od ovih, a dat ćemo nešto 

Tuzli i Kaknju. 

 Ne. Hajmo tražiti da i Tuzla i Kakanj dobiju isto ono što i oni dobivaju. Možda 

trebamo dobiti i više. Ako postoje mogućnosti ja sam suglasan i s tim da tražimo i više. 

 Ali, očekivati da ćemo dobiti potporu za ovu inicijativu u federalnom Parlamentu, gdje 

mi uzimamo od jednih, pa šta će neće zastupnici koji dolaze iz ovih krajeva reči, super, evo 

podržat ćemo mi Tuzlu i Tuzlake, a šta ići kontra svojih nekih sredina? Ja bih u tom pravcu i 

predložio jednu izmjenu, ne znam, evo predlagač se može očitovati. 

 Dakle, smatram, da kao Vijeće, Grad Tuzla treba uzeti jedan proaktivan pristup 

rješavanju ovih problema. Kažem, ponavljam ne možemo samo poslati tamo neke zaključke i 

čekati hoće li netko reagirati po tim zaključcima. 

 Trebamo više inzistirat na provedbi. Trebamo otići u federalna ministarstva, tamo u 

federalnu Vladu, sastati se sa ljudima u Elektroprivredi, trebamo tražiti da se izvrši 

rekultivacija šljačišta dolje na prostoru mjesne zajednice Bukinja, na prostoru Šićkog Broda.  

 Trebamo tražiti da se uređaji za odsumporavanje ugrade. I trebamo u tome biti odlučni 

i inzistirati na tome. Znate i sami kad vam neko pošalje neki liste, neko to pročita, stavi u 

ladicu, zaboravi itd. itd. Masa je takvih primjera u svakodnevnom životu, a kamo li kad su 

ovakve neke stvari u pitanju. 

 Evo ne bih duljio. Puno je toga već rečeno. Puno dobrih stvari. Vjerujem da ćemo 

zajedno napraviti bolje stvari u ovom gradu. 

 Hvala lijepa. 

MIREL MIŠKOVIĆ 

 

 Zahvaljujem. Za ispravku krivog navoda javila se vijećnica Rejhana Dervišević, SDP. 

 

REJHANA DERVIŠEVIĆ 

 

 Hvala vam. Dakle hoću da kažem da ne razumijem zašto vi ne podržavate inicijativu u 

kojoj se traži da budemo egzistencijalno ravnopravni? Poslušajte. Zakonom o izdvajanju i 

usmjeravanju dijela prihoda preduzeća ostvarenih radom termoelektrana koji je u primjeni od 

2015-te utvrđena je naknada, znači koja se isplaćuje, da ne čitam dalje i prihod je općina na 

čijem području se nalazi. 

 Kakve veze sad imaju Živinice, Lukavac i ostali? Dakle, Tuzla traži nešto što joj 

pripada zato što je  Termoelektrana smještena na području grada Tuzle. Ovo ne kaže za 

područja, pa onda hajmo tužiti Ugljevik tamo da nas zagađuju i dokazivatio stalo. Dakle, mi 

samo tražimo svoje pravo da budemo ravnopravni. 

 Za dvostruko manju proizvodnju termoelektrane, odnosno Hidroelektrane plaća se 

trostruko veća cijena, odnosno skoro sedam puta niža cijena u odnosu na onu koja se plaća za 

rad hidroelektrana. To je računica potpuno jasna i čista. Hvala. 

 

MIREL MIŠKOVIĆ 

 

 Zahvaljujem. Replika Alen Kapidžić. 

 

ALEN KAPIDŽIĆ 

 

 Hvala predsjedavajući, pa replika se odnosi na ovaj dio, čini mi se da je Ivica rekao da 

smo mi kao njihovu inicijativu za održavanje tematske sjednice prihvatili ne baš najbolje je li, 

na početku. 

 Znači nije to tačno što vi govorite, znači, a ja ću vam sad reči vezano za još neke 

stvari. SDP se borio za ove građane i borit će se i dalje. A opredjeljenje parlamentarne večine 

da hoćemo da mijenjamo stvari na bolje već smo ja mislim pokazali kroz ove mjesne 

zajednice Bukinje, Šićki i Husino. I naravno ulaženjem u rješenje dijela problema SPU 15. 

maj. 

 Znači nemojte nam to, nama smeta što vi izađete na press konferenciju pa kažete znate 

pritisli smo ih da iz prijedloga budžeta, u stvari iz nacrta, znate da je u nacrtu bilo planirana 

sredstva jel za Pozorište, a u prijedlogu koji smo mi usvojili, vi to znate, nije bilo tih 

sredstava, ni na čiji pritisak. 

 Pa onda se govori o cijeni podstanica. Mi ne znamo, evo ja sam 100% saglasan sa 

ovim što je Malikić iznjeo da se ove procedure što hitnije objave. Kod nas građani ne znaju 

kako se treba prijaviti, kako se treba priključiti na centralno grijanje. Obavezno što hitnije po 

svim mjesnim zajednicama i na web stranicu da se stavi. 

 Znači, nemojte vi nama sputavati to što radite. Nema potrebe. Evo kažete ovdje cijena 

podstanice je 8.000, 16 spominjete, pa to je možda bilo jest prije. U Odluci o komunalnom 

redu, koju ste vi usvajali (MIRZA TUPAJIĆ - Ispravka krivog navoda.) a sad nije, mi smo 

rekli da je do zida je li tako rekli smo da je do zida besplatno, snosi Grad troškove, ne vidim u 

čemu je problem. 

MIREL MIŠKOVIĆ 

 

 Ispravka krivog navoda vijećnik Tupajić, vijećnik SDA. 

 

MIRZA TUPAJIĆ  

 

 Ja sam citirao gospođu iz Kule sinoć je gostovala u jednoj emisiji na RTV Slonu gdje 

kaže 8.000 maraka je koštalo priključenje na centralno grijanje. Znači podstanice i sve one 

ostale stvari, takse i sve to ukupno je koštalo 8.000 KM. Ne podstanice, tu je negdje 3.500. 

(Nemojte s mjesta molim vas.) Ne prošle godine kad je ona uvela. A koliko sad košta? Volio 

bi da izađeš ti si predsjednik Kluba SDP-a pa da nam. 

 

MIREL MIŠKOVIĆ 

 

 Zahvaljujem. Nemojte s mjesta. Nemojte s mjesta. Ispravku krivog navoda ima 

Jasminka Mijatović, vijećnica HDZ-a. 

 

JASMINKA MIJATOVIĆ – vijećnik Hrvatske demokratske zajednice 

 

 Hvala gospodine predsjedavajući. Predsjednik Kovačević je govorio o ravnopravnosti 

bilo kojoj, na čitavom području ovaj put Federacije Bosne i Hercegovine, uvažavajući da ta 

ravnopravnost vrijedi za sve građane i borimo se z a nju na čitavoj teritoriji Bosne i 

Hercegovine nekako to zaboravimo. 

 Znači, mi smo govorili o ravnopravnosti a ravnopravnost se ogleda u tome da kako je 

Zakon tretirao način rješavanja finansijske potpore od strane Termoelektrane za grad Tuzlu i 

općinu Kakanj, tako isto i sve druge općine pobrojane od gospodina Kovačevića, ali i drugih, 

mogu tražiti identičnu izmjenu zakona npr. na način gdje se vrši otkop uglja i na taj način doći 

do određenih sredstava. 

 Znači nije točno da nije priča o ravnopravnosti, nego baš suprotno, priča je o 

ravnopravnosti. Dalje, večina u gradu Tuzla dijeli primjer kako se neravnopravno dođe do 

priključka na centralno grijanje, na način da imamo objavu, da jedna stambena zgrada u 

Dragodolu, građani su izdvojili po 170 maraka za priključak, a u drugim objavama imamo da 

je riječ o iznosu od 8 do 15.000 maraka. 

 Znači tko radi i čini diskriminaciju u ovom gradu? O tome trebamo govoriti, a mi smo 

u svim porukama govorili o potrebi ravnopravnosti u Federaciji Bosne i Hercegovine, a 

samim tim i u gradu Tuzla. 

 Drugo, gospodin Kovačević je govorio da mi svi zajedno svojim doprinosom riješimo 

one probleme koji su vezani za grad Tuzla i sve ono što mi kao Gradsko vijeće imamo 

nadležnost da riješimo problem aerozagađenja i da damo svoj doprinos i da u razgovoru sa 

višim razinama vlasti dođemo do konstruktivnog nekog dijaloškog rješenja na način koji će 

biti na dobrobit svih, a prije svih, evo danas i za nas građane grada Tuzla. 

 Znači o tome je bilo riješi. Nije bilo osnova za nikakvu repliku jer je izlaganje 

govorilo o ravnopravnosti i bilo egzistencijalnoj ili bilo kojoj drugoj na čitavoj teritoriji 

Federacije Bosne i Hercegovine. 

 

MIREL MIŠKOVIĆ 

 

 Ispravka krivog navoda Erna Delić, vijećnica SDP-a. 

ERNA DELIĆ 

 

 Hvala predsjedavajući. Da nije bilo potrebe za replikom ili ispravkom krivog navoda, 

ja vjerujem da ne bismo izašli, evo i ja sam koristila ponovo ispravku krivog navoda kolegi 

Tupajiću, govorili ste o Kuli, o pilog projektu koji se desio prije par godina, ja ću samo ući u 

sitnu diskusiju sa vama, vjerujem da ćete ponovo izaći da mi replicirate. U tih 8.000 zaista ne 

znam ni o kojem se prilogu radi, ne znam ni o kojoj se gospođi radi, nego ste spomenuli 8.000 

KM da je jedan priključak izašao. Niste spomenuli ni koliko je urađena podstanica, koja je 

cijena cijevi, znači uporno ulazimo u stručne stvari, u stvari koje se tiču struke, koje radi 

Centralno grijanje, koje radi Služba za komunalne poslove, uporno se bacamo brojkama uz 

duž i poprijeko, ali evo, kao što sam i rekla imate pravo i naravno izaćete ponovo za mnom. 

 I još nešto mi nije jasno. Digli ste ruku, dakle, mi smo izglasali Odluku o 

snabdijevanju grada toplotnom energijom koja pruža građanima besplatan priključak do zida. 

 Vi ste za ovom govornicom pitali sad koliko to košta i šta čini ta odluka. Čitav dan evo 

pričamo o tome koliko vijećnici poznavaju materijal koji čitaju i ja sam evo zaista iznenađena 

da ne znate suštinu izmjene te Odluke o snabdijevanju grada toplotnom energijom, a tu leži 

korijen problema. Kolega Malikić je to spominjao danas u svom izlaganju. 

 Građani ne znaju šta su dobili sa tom odlukom. Građani nisu bili detaljno upučeni šta 

je to što Budžet za 2018. godinu donosi. 

 Mi smo to pokušavali prošli put za ovom govornicom, ali evo, stvari uporno idu u 

negativnom svjetlu i evo tek u pola tri raspravljamo o zaista bitnim stvarima koji su ljudi došli 

danas i da čuju. Hvala. (Replika.) 

 

MIREL MIŠKOVIĆ 

 

 Zahvaljujem. Ispravka krivog navoda Rejhana Dervišević, vijećnica SDP-a. 

 

REJHANA DERVIŠEVIĆ 

 

 Ja se stvarno izvinjavam. Ne želim da bude jedna loša primisao u vezi riječi 

ravnopravnost koju sam ja znači spomenula. Radi se o tome da podržavam inicijativu iz 

razloga kako može da bude različita cijena jedne jedinice proizvedene električne energije, u 

ovom slučaju gigavat sata iz elektrane koja dolazi na pogon vode i iz termoelektrane? 

 Znači ako ko treba da dobije više, po mom mišljenju trebamo mi. Jer smo mi više 

zagađeni. Kod nas se i odpad deponuje. Znači oni nemaju otpada koji mi imamo. Pa evo 

govorimo o tome. Cijelo vrijeme o Divkovićima je riječ. Otpadu, šljačištu itd. 

 Dakle, samo hoćemo, ako ne može drugačije da imamo istu cijenu u okviru sredstava 

koja se izdvajaju za te namjene. Hvala. 

 

MIREL MIŠKOVIĆ 

 

 Zahvaljujem. Replika vijećnik Ivica Kovačević, vijećnik HDZ-a. 

 

IVICA KOVAČEVIĆ  
 

 Ja ću kratko samo replicirati kolegi Kapidžiću, a onda kolegici Dervišević. Dakle, kad 

sam rekao kolega Kapidžiću da nije baš dobronamjerno dočekana ova inicijativa, onda sam 

podrazumijevao reakciju sa strane pozicije koja je rekla da mi to potežemo samo zato jer 

želimo jedan vijećnički paušal. Naravno da ne. Želimo o ovome pričati i želimo pokušati dati 

svoj doprinos u rješenju ovih problema.  

Kolegice Dervišević bojim se da se uopće nismo razumjeli. Ja sam rekao, hipotetički 

govoreći, kada bi netko sada sad nama htio oduzeti dio sredstava koja dobivamo, naravno da 

mi to nebismo nikako se s tim mogli složiti. Je li se slažete sa mnom u takvoj konstataciji? 

Eh kažem da ova inicijativa druga kaže da se tamo nekima nešto smanji, a nama 

poveča. Zato kažem ni ti neće htjeti to podržati. Ako želimo da ovo da pokušamo dobiti 

potporu u federalnom Parlamantu, onda ne možemo tražiti da netko nešto svoje smanji. Neće 

za to nitko dići ruku. Razumijete? Dakle, bojim se da se nismo razumjeli. Ja sam o tome 

govorio. Dakle, kao što mi ne bismo prihvatili sad da netko poduzima od ovih nekih sredstava 

koje mi dobivamo, tako sigurno neće netko drugi prihvatiti iz Jablanice, Konjica, Mostara, 

nebitno, odakle zastupnici koji dolaze iz tih krajeva. Dakle, ja sam govorio u tom pravcu. 

Hajmo tražiti isto koliko i oni dobivaju da dobivamo i mi. A ne da se njima smanji, a nama 

prebaci i da tražimo isti iznos. Hvala lijepo. 

 

MIREL MIŠKOVIĆ 

 

 Zahvaljujem. Evo kako bi zaustavili ove replike gradonačelnik Grada Tuzla, Jasmin 

Imamović, ima za potrebu da pojasni. (MIRZA TUPAJIĆ – I ja čekam repliku.) 

 Samo da se da pojašnjenje i onda ćete dobiti. 

 

JASMIN IMAMOVIĆ – Gradonačelnik Grada Tuzla 

 

 Pa radi se o prijedlogu mojih zaključaka i htio bi da dodatno obrazložim jer ima 

nesporazuma. (HIDAJETA JARČEVIĆ - Pa ne možete vi. Čitav dan nema smisla, nismo 

progovorili ništa o, replike i svađe.) 

 

MIREL MIŠKOVIĆ 

 

 Poslovnička intervencija Mensur Alić. 

 

MENSUR ALIĆ  

 

 Tražim pauzu od 10 minuta kako bi usaglasili da li ima gradonačelnik pravo da izađe 

za govornicu ili ne, ali nemojte se nervirati zbog toga što je ovoliko replika danas, jer nismo 

vodili raspravu o glavnoj temi koju smo trebali. (HIDAJETA JARČEVIĆ - S mjesta 

istovremeno sa vijećnikom Alićem. op.a.) To nemojte ne govorim ja o opoziciji, ja govorim o 

svima. Ja ne govorim nikad opozicija, pozicija, moj stav znate. Ali evo dobacuje se s mjesta, 

mislim da to nije primjereno dobacivati gradonačelniku ili bilo kome za govornicom s mjesta, 

ja to nikad ne radim i ne dozvoljavam ni drugima da to radi. 

 I vi ne date gradonačelniku da izađe za govornicu? Kako vas nije sramota? Hvala 

lijepo. (Poslovnička.) 

 

MIREL MIŠKOVIĆ 

 

 Dajem pauzu deset minuta. (Pauza.) 

 Nastavljamo s radom. Pozivam vijećnika Mensura Alića da obrazloži razloge za 

pauzu. 

MENSUR ALIĆ  

 

 Evo, pošto gradonačelnik nije mogao govoriti zato što se dobacivalo s mjesta, 

spriječen je da govori, da ne bi došlo do nekakvog još većeg nesporazuma između 

gradonačelnika i vijećnika, smatrao sam treba napraviti pauzu i da smo do sad uvijek 

dopuštali gradonačelniku da, kad zatreba neke stvari objasni, da se ne bi išlo dalje u diskusije 

i replike i zaustavili i krenuli ka završetku ove tematske sjednice. 

 Zato sad dajem na glasanje da li će gradonačelnik, može li dobiti riječ da se izjasne 

vijenici, mislim da je to najbolje što se može uraditi. Na glasanje neka se da. Ja predlažem da 

se glasa da se gradonačelniku da riječ i to je demokratski.  (MIRNES AJANOVIĆ – 

Poslovnička intervencija.) 

 

MIREL MIŠKOVIĆ 

 

 Poslovničku intervenciju ima Mirnes Ajanović. 

 

MIRNES AJANOVIĆ 

 

 Mi nismo se usaglašavali na sjednici, odnosno na pauzi šta treba a šta ne treba. Ne 

znam ko je. Mi iz opozicije nismo. 

 Ma ovde je Poslovnik jasan. Vijećnik traži repliku, ispravku navoda, poslovničku, 

nema tu gradonačelnika ni službi i sad situacija da je granodačelnik je nešto ljut što mu se kao 

nešto ne da riječ da on nešto pojasni. A izašlo pet, šest njegovih članova i replicira. 

 A mene napadali prije ja repliciram, a ja se branio od njih. I evo ja sam stao, rekao 

neću. I opet replike iz SDP-a, opet isti ljudi. 

 Dakle nije problem moj, problem je SDP-ov. Evidentno gradonačelniče, ili nisu dobro 

objasnili i sad vi nešto pojašnjavate i sad dobijamo situaciju da treba se kao glasati, može li 

gradonačelnik da govori kako bi se stekao dojam ne može nešto kao gradonačelnik govoriti.  

 Pa mi kao Vijeće glasamo, de da govori. Hoćemo li mi to sad odlučivati hoće li ili 

neće. Ponižavajuće je to za mene da sam ja u takvoj situaciji, da ja sad nešto trčim izlazim, ne 

mogu zapamtit. Zapišite gradonačelniče, pa kad završimo diskusiju i ovo pojasnite i sve ostalo 

što smo mi pojašnjavali jer je uvijek takva bila praksa. 

 Vi to ne znate jer vi ste rijetko na sjednicama Gradskog vijeća. Vas počesto nema. I ne 

znate da Gradsko vijeće djeluje na način da i službe i svi ostali, tek kada zatraže vijećnici 

izlaze i daju pojašnjenje. Ne da sami traže. Vi imate isti status. Ništa niste drugačiji niti jači ili 

veći, kao mi. Samo što mi na sjednicama Vijeća imamo prednost. 

 Vi na vašem Kolegiju imate prednost sigurno. Nedate pravo nikome da govori prije 

vas. Zamislite kako bi to bilo kada bi neki službenik rekao ama ba skloni se ti ja ću da pričam. 

Vi vodite riječ, vi odlučujete, dajete, učestvujete, dajete pravo kao što i mi ovdje imamo. 

 I dovodite u nezgodnu situaciju predsjedavajućeg i sve nas, hajde i kolegu Alića, hajde 

da mi glasamo hoćemo li pustiti gradonačelnika da govori. Ružno je to. 

 Ja to sebi ne bi dozvolio. Pozivam vas kolege iz opozicije nemojte, tu sramotu da 

pravimo sebi i Gradskom vijeću. Oni ako se žele sramotiti neka se sramote. Meni da je neko 

to rekao ovako da ti damo riječ, a  zna da će dobiti, ima priliku kad se završi rasprava pričati i 

duže i nikad mi nismo mi gledali u te minute. 

 Neko ko ima pravo i želi da kaže i objasni, trudio se, pročitao materijal, neka govori. 

Oni su počeli prvi mjeriti nas, a onda mi sad vraćamo. Vidite kad mjerimo kako vi izlazite iz 

okvira da je to nezgodno. 

 Nekad čovjek hoće da kaže malo više, nebitno, hajde jedna tačka, jedino što sam ja 

danas rekoše mi kolege iz opozicije, konačno natjerao SDP da počnu izlaziti ovi njihovi 

članovi. 

 Do sada se nisu uopšte faktički javljali. Rijetko kad, ponekad. Sad su kad su trebali na 

mene krenuti počeli izlaziti i kad sam stao nastavljaju lilipatuljati.  

 Ja pozivam vas kolege da mi pustimo gradonačelnika neka priča. nemojte da 

ponižavamo Vijeće glasanjem hoćemo li mi njemu dati ili nećemo. Neka priča. Zaboravit će 

čovjek do kraja. 

 I možda treba, žuri, možda ne može da čeka, pa ne želi da čeka. Ja bi vas pozvao da ne 

dozvolimo ulazak u takvu vrstu nekakve ponižavajuće situacije za Vijeće.  

 Čovjek smatra da hoće da pojasni. Rijetko ga viđamo, neka malo priča za govornicom. 

Pozivam vas, odustanite, pustite ga neka kaže, a kolega Imamoviću nakon njega imat ćete još 

dovoljno argumentacije. Hvala. Ja sam za ovu opciju da gradonačelnik govori kad hoće, meni 

ne smeta. Rekao sam samo radi digniteta Vijeća, mora se poštivati Vijeće i od gradonačelnika, 

kao što i mi poštujemo gradonačelnika kada znamo da je izabran. 

 Svako od nas na isti način je izabran i isto i on mora poštovati svakog nas i pravo na 

našu diskusiju, jer mi diskutujemo i govorimo i raspravljamo i polemišemo, repliciramo, pa i 

sukobljavamo se, sasvim je nebitno. Ali to su sukobi stavova. Ali ako želi, ima neodoljivu 

potrebu da kaže, možda i pomogne šta, hajde. Ja sam za da govori. 

 

MIREL MIŠKOVIĆ 

 

 Zahvaljujem. Poslovnička intervencija Sabahudin imamović, vijećnik SDA. 

 

SABAHUDIN IMAMOVIĆ - vijećnik Stranke demokratske akcije 

 

 Gradonačelnik Imamović je i moj gradonačelnik. Dakle, hajde da ne kažem, na žalost. 

 Znači izabran voljom građana i nije bio sigurno moje opredjeljenje na izborima, ali ga 

poštujem kao mog gradonačelnika i on treba da mene uvažava kao vijećnika. 

 Dakle, ovdje je bilo bezbroj, mislilm da sad stavljamo u ponižavajući položaj 

gradonačelnika da nekko glasa hoće li on govoriti ili da mi da ga pustimo. Ja mislim da 

gradonačelnik treba da govori na Gradskom vijeću, samo i da i on poštuje nekakav red. 

 Dakle, bilo je bezbroj ovih replika i svi su, mi smo vrlo rijetko tražili riječi baš kad je 

opozicija zatražila, došlo je do te intervencije, zato smo reagovali kako smo reagovali. Ja 

mislim da ja treba da govorim jer sam tražio repliku, nakon toga da govori gradonačelnik i da 

ovu priču završimo. 

 Gradonačelnik i treba ovde da forsira neke pomirujuće tonove, da se ne stavlja ni na 

čiju stranu i da pokuša biti konstruktivan i da dođemo do najbolji rješenja. 

 Ja ne bi da se izjašnjavam da li gradonačelnik treba da govori. Naravno da treba da 

govori, samo po redu. 

 

MIREL MIŠKOVIĆ 

 

 Zahvaljujem. Poslovnička intervnecija Mensur Alić. 

MENSUR ALIĆ  

 

 Evo ja ću isrpavku napraviti o  ovome. Pošto je Mirnes objasnio, kaže na zahtjev 

vijećnika. Evo ja sad tražim od gradonačelnika da se obrati Vijeću. Korektno. 

 

MIREL MIŠKOVIĆ 

 

 Zahvaljujem. Poslovnička intervencija Mirza Tupajić, SDA. 

 

MIRZA TUPAJIĆ  

 

 Nemamo potrebe za ovo. Gradonačelnik, kao predlagač određeni materijala, danas 

imao je uvodnu riječ, otvorila se rasprava klubova, odužila se ta rasprava zbog raznih replika. 

Mi iz opozicije smo veoma malo danas koristili tu mogućnost. Poslije završetka rasprave 

klubova obrađivač materijala, određenih materijala danas, je mogao izaći i ovde obrazložiti.  

 Piše evo prati diskusiju svakog vijećnika, svakog diskutanta, na današnjoj sjednici. I 

zašto smo mi reagovali? Znači nas nekoliko javilo se za repliku. 

 I u po tog procesa odjednom prekidamo, zamjenik predsjedavajućeg prekida i kaže evo 

dajemo riječ. Nije problem, nikad nismo to negodovali oko davanja riječi znači 

gradonačelniku Grada. On je znači glavni predstavnik izvršne vlasti Grada Tuzla. Mi to 

poštujemo. Poštujemo znači volju građana. 

 A poštujte i vi Poslovnik i poštujte dignitet gradski vijećnika. Znači javili smo se znači 

za repliku i upo tog procesa, znači nije nikakav problem, evo završit će se sada rasprava 

klubova, gradonačelnik ima pravo, zapravo ima i potrebu, znači i po pravilu trebali bi pitat 

poslije rasprave, evo prije otvaranja rasprave, znači vijećnika ima li obrađivač materijala 

potrebe da kaže, da odgovori na određena pitanja. 

 Evo ja povlačim svoju repliku jer veze nemam više ni šta sam htio reči. Prošlo je već 

pola sata, veze nemam, ne mogu se sjetiti šta je sve Erna govorila, njoj sam htjeo repliku. 

 Evo ja povlačim i mislim da ovde bezpotrebno se iskomplikovalo. Hvala. 

 

MIREL MIŠKOVIĆ 

 

 Zahvaljujem. Samo da pojasnim. Gradonačelnik se javio za riječ prije replika vijećnika 

SDA i u tom smislu ja sam pokušao da izađem u susret da smanjimo ove replike danas koje su 

stvarno obimne, da dobijemo dodatna pojašnjenja i da nastavimo sa radom sjednice. 

 Ako Sabahudin Imamović ne odustaje od svoje replike. (SABAHUDIN IMAMOVIĆ - 

Ne odustajem.) Izvolite imate repliku. Sabahudin Imamović. 

 

SABAHUDIN IMAMOVIĆ  

  

 Ne odustajem zato što je moja replika reakcija na uvredu koju smo doživjeli od 

momenta kad smo podnijeli inicijativu za održavanje vanredne sjednice. 

 Dakle prvo nas je pozicija proglasila kao tamo nekima koji se bave politikanstvom i 

organizuju vanrednu sjednicu da bi dobili poslije neki paušal. Nije to paušal, nego naknada za 

prisustvo sjednici. 

 Evo mi smo danas ovako organizovali današnju sjednicu da bismo dokazali da to nije 

tako. 

 Drugo izlaziti za govornicu i pričati kako mi ne znamo koliko košta podstanica, 

priključak itd. i kako smo donijete odluke. Odluka o snabdijevanju toplotnom energijom je 

donijeta na novembarskoj sjednici, izmjena na decembarskoj sjednici. Još niko nije realizirao 

ni jedan priključak po tim odlukama. 

 Vi pričate o odlukama kao da su donijete, stupile na snagu prije deset godina. Znate li 

vi koliki je priključak? Kako ćemo znati kad neko kaže da je dobio besplatno grijanje, drugi 

kaže da je dobio za 150 maraka, treći za 8.000, četvrti za 15.000. Može li mi neko odgovoriti 

koliko košta priključak na mrežu, na sistem grijanja. Ima li? Može li mi neko odgovoriti 

ovdje? Znači jedino znam da u Šićkom Brodu imaju besplatno priključak koji isto nije 

realiziran. 

 Kaže do zida. Pa niste došli do zida. Došli smo mi do zida u nekom drugim smislu. 

 Dakle, još nikog niste priključili na osnovu ove Odluke o snabdijevanju energijom, A 

pričate kao da je ona na snazi deset godina i da mi ubiremo plodove od tako dobre odluke. 

 Niko se još nije priključio. I evo pozivam, neka mi gradonačelnik kaže koliko košta 

priključak u gradu Tuzla? 

 Pa ne možemo znati zato što se od početka primjenjuje selektivan pristup. Hvala. 

 

MIREL MIŠKOVIĆ 

 

 Zahvaljujem. Sada ima riječ gradonačelnik Grada Tuzla Jasmin Imamović. 

 

JASMIN IMAMOVIĆ – Gradonačelnik Grada Tuzla 

 

 Ovako. Ma ja sam htio oko ovoga, zaključak prvi, vidim i na hodniku i tako dalje da 

su svi za to da mi tražimo od ove Vlade da vrati akumuliranu dobit Elektroprivrede i da se 

usmjeru u uređaj odsumporavanje i taj Federalni fond da bude sav u to usmjeren, pa neka. Sve 

su druge termoelektrane rade i Stanari, Ugljevik se radi, ostalo je samo Tuzla i Kakanj. Nisam 

vidio tu ništa sporno.  

 Ima treći, gdje očekujem ovdje zaključak da pripremimo mi zaštitu građana Tuzle kod 

Ustavnoga suda, ovako široko je postavljen, do naredne sjednice, ravnopravnosti naše sa 

drugima prema Elektroprivedi. 

 Eh ovaj drugi. Mi smo Ivice bili prvobitno naveli ovo što ste vi predlagali, ali onda bi 

nama po megavatsatu bilo 30.000.000 godišnje, Kaknju 15, 20, ne znam tačno i onda bi to 

oborilo Elektroprivedu.  

 Mi smo dobro vodili računa dakle o Elektroprivredi. Mi hoćemo prvo bez 

Elektroprivrede BiH nema elektroenergetike čitave u Bosni i Hercegovini. Možda nam je to 

najvažniji faktor snage Bosne i Hercegovine. To smo imali u vidu. 

 Dalje. Bez Elektroprivrede nema ni bloka sedam, ni Termoelektrane. Bez ugradnje, 

bez Elektroprivrede nema nam posebnog bloka koji će proizvoditi toplu vodu, toplu vodu za 

ovo grijanje o kojem govorimo evo sve vrijeme o toplifikaciji. 

 Mi smo htjeli lakše za Elekroprivredu, lakše, a to je ukupni izdaci, to su 

Elektropivreda zapravo Federacije i Herceg Bosne, dvije su to Elektroprivrede kod ovih 

opština, jednostavno da mi primimo istu naknadu evo po megavatsatu kao Konjic. Kao 

Jablanica. I tako dalje. 

 Time se ne bi ugrozio razvoj i rad Elektroprivrede, pa ni mogućnost u taj blok sedam, 

pa ni mogućnost da nam naprave blok za ovaj toplifikaciju grada, a mi bi smo se izborili za 

ravnopravnost.  

 Eto to sam samo imo potrebu vama da kažem i svima jer je, bi bio ovaj zahtjev 

nemoguć. Nama treba ravnopravnost. Pa evo neka vide. Jedan se dio dakle tiče 

Elektroprivrede Federacije a jedan dio Elektroprivrede Herceg Bosne. 

 Samo sam imao potrebu da to pojasnim jer su krenule rasprave na to, na tu, na tu 

stranu. Logično je što ste vi rekli ali ne bi mogla Elektroprivreda izdržati toliki namet a ja 

nisam htio da predlažem toliki namet za Elektroprivredu. Nego u ovo isto para da se pare 

ravnopravno rasporede. 

 Evo to je bila moja potreba da kao obrađivač materijala probam pojasniti zaključke jer 

sam osjetio da Vijeće ide ka zaključcima. 

 

MIREL MIŠKOVIĆ 

 

 Zahvaljujem. Pošto smo iscrpili raspravu klubova vijećnika, zatvaram raspravu 

klubova vijećnika a otvaram raspravu vijećnika. 

 Prvi za riječ je se javio  Elvir Mahmuzić, vijećnik SDP-a. 

 

ELVIR MAHMUZIĆ 

 

 Dakle još jednom pozdravljam sve prisutne. Prije svega da kažem da jednostavno mi 

koji sjedimo ovdje, koji smo rođeni u ovom gradu, koji dugo vremena živimo u ovom gradu, 

svi se na neki način osjetimo zrak u Tuzli. 

 I dakle nijednim momentom ni pozicija ni opozicija, vijećnici, ne spore da nam je 

zagađen zrak. 

 Rođen sam 86. godine u Tuzli i uvijek kad sam se vraćo sa nekog putovanja, mora, pa 

se sturim kad vidim one dimnjake a nisam u to vrijeme ni znao šta su ti dimnjaci, pa sam onda 

čuo priču roditelja, starijih ljudi koji kažu da su tad kružile priče u Beogradu tipa, ima 

Termoelektrana i u to vrijeme kad se gradila, kao ali šteta što je blizu Beograda. 

 Dakle mi nismo mogli birat gdje da se rodimo. Ja kad bi mogo birat gdje da se rodim 

ja bi se opet rodio u ovom gradu. Što mislim za većinu vas ovdje. Dakle imamo sigurno 

problem. 

 Meni se sviđa i diskusija i ljudi koji su i u opoziciji, naravno i poziciji, oni koji nude 

konkretna neka rješenja i koji imaju tendenciju da se usvoje određeni zaključci kako bi se 

pomoglo svima nama, odnosno građanima jer mi smo prije svega građani ovog grada. 

 Molim vas da predsjedavajući opomenite me kad bude (MIREL MIŠKOVIĆ – Hoću. 

Hoću.) pred kraj.  

Dakle imamo informaciju i Klub vijećnika SDP-a podržava tu informaciju, dakle ali 

ne smijemo bježati od činjenice da nam treba uređaj za odsumporavanje. Dakle to nam treba i 

mi urgiramo i naravno urgiramo i kod ljudi, odnosno vas koji imate svoje poslanike a mi 

ćemo sigurno preko svojih poslanika tražiti, da se ide u izmjenu ovih zakona. S toga imamo i 

ove inicijative.  

 Ono što je bitno istači jeste da se radilo sigurno na ovom problemu i prije Zakona o 

izdvajanju dijela prihoda od rada Termoelektrane. Dakle od 2001. godine i treba ponoviti da 

je uloženo 30.000.000 konvertibilnih maraka. Radi se dakle o priključenim toplinskim 

konzuma koji je povećan sa 160 megavata na 228, dužina vrelevodne, odnosno toplovodne 

mreže povećana sa 170, na 170 kilometara sa tada 67 kilometara, umjesto 209 toplinskih 

podstanica danas ih je preko hiljadu, od 14.000 korisnika priključeno na sistem daljinskog 

grijanja 2001. godine danas ih je 24.000. To stoji u informaciji. 

Naravno preko 50% domaćinstava koristi daljinsko grijanje i po tome je Tuzla prva u 

Bosni i Hercegovni. I evo složili smo se ovdje, neki diskutanti su govorili, kako imamo 

najbolje grijanje u Bosni i Hercegovini.  

Dakle ne smijemo zanemariti činjenice ko je glavni uzrok zagađenja. Radimo sve na 

tome. Ali hoću da kažem. I prije Zakona o izdvajanju dijela prihoda od rada Termoelektrane 

radilo se znači od 2001. godine, gdje je 30.000.000 uloženo u toplifikaciju. 

Dakle moramo samo da se ovdje vodimo činjenicama. Možda se ne slažu neki, ali evo 

nek izađu za govornicom i nek kažu u čemu se ne slažu. 

Mi kao Klub vijećnika SDP-a ćemo zasigurno podržat i evo prijedlog zaključaka da 

Gradsko vijeće Tuzla prihvata prijedlog mjera i aktivnosti datih u informaciji o problematici 

aerozagađenja na području Grada Tuzle koju su pripremile Služba za prostorno uređenje i 

zaštitu okoline i Služba za komunalne poslove, izgradnju i poslove mjesnih zajednica. 

Predlažem i pretpostavljam da se svi slažemo, da Gradsko vijeće Tuzla i 

Gradonačelnik pokreću inicijativu za povrat sredstava akumulirane dobiti preuzetih od 

Elektroprivrede BiH i njihovo usmjeravanje u ugradnju uređaja za odsumporavanje u 

Termoelektrani Tuzla, te usmjerenje cjelokupnih sredstava Fonda za zaštitu okoliša Federacije 

Bosne i Hercegovine za 2018. godinu u ove namjene.   

 Da Gradsko vijeće Tuzla i Gradonačelnik Tuzla pokreću inicijativu za donošenje 

zakona o izmjeni Zakona o izdvajanju i usmjeravanju dijela prihoda preduzeća ostvarenih 

radom termoelektrana i incijativu za izmjenu Zakona o izdvajanju i usmjeravanju dijela 

prihoda preduzeća ostvarenih korištenjem hidroakumulacionih objekata. 

Dakle ovaj Zakon o korištenju dijela sredstava hidroakumulacioni mi smo bili je li 

tako u neravnomjernom položaju i Zakon je meni se čini od 2002. godine. Ne smeta mi 

naravno što su gradovi koji imaju na svom zemljištu hidroakumulaciona postrojenja koji su 

koristili te benefite povodom obeštećenja, međutim dugi niz godina oni su to primali a Grad 

Tuzla i evo Kakanj su bili oštećeni.  

Samo se sjetimo koja je borba bila da se usvoji taj Zakon i na kraju je on i denesen 

2014. godine. Dakle možemo reći da je to sigurno jedan veliki uspojeh, ali idemo raditi još. 

Dakle svi da se potrudimo (MIREL MIŠKOVIĆ – Privodite kraju diskusiju.) da prođu ove 

inicijative.  

I dakle da vam ne uzimam puno vremena ako mi dozvolite, da i jedan inicijativa bude, 

odnosno zaključak, da Gradsko vijeće Tuzla sugeriše svim političkim str. Ne. Pardon. Da traži 

od. Pardon. Kolko imam Mirele? (MIREL MIŠKOVIĆ – Još minuta.) Još minuta. Hvala. 

(SABAHUDIN IMAMOVIĆ – Evo ti dvadeset sekundi od nas.) Eto od Kluba SDA imam 

dvadeset sekundi. Hvala. 

Dakle s obzirom da je došlo do zabune, kako i na koji način građani nakon ove Odluke 

se mogu priključiti na. Ako ste mi dali dvadeset sekundi, samo da me saslušate. Kako se 

priključiti na sistem grijanja, dakle da tražimo od Centralnog grijanje i Službe za komunalne 

poslove, izgradnju i poslove mjesnih zajednica, da u roku od tri dana pripreme i na web 

stranici Grada Tuzla objave Uputstvo o procedurama priključenja stambenih objekata na 

sistem daljinskog grijanja Grada Tuzla, a u skladu sa Odlukom o snabdijevanju grada 

toplotnom energijom. 

Dakle i da na web stranici bude i da bude dopstupno šrirom građanstvu i u mjesne 

zajednice da se pošalju ti dokumenti, gdje će građani tačno znati na koji način se mogu 

priključiti. Hvala. Prijatno. 

 

MIREL MIŠKOVIĆ 

 

 Zahvaljujem. Samo da vas podsjetim da diskusija vijećnika traje pet minuta. Sada riječ 

ima Mirza Tupajić, vijećnik SDA. 

MIRZA TUPAJIĆ 

 

 Ja sam haman napiso ovdje svega, možda za pola sata, ali valja. Ali evo pokušat ću  

skratiti. 

 Definitivno svi možemo ovdje danas zaključiti da je najveća konfuzija što nemamo 

metodologiju za određivanje uticaja pojedinih izvora, tj. emitera u ukupnom, doprinos 

zagađenja zraka u Gradu Tuzli. 

 Čuli smo neko je ovdje iznosio, mislim Gradonačelnik, da je 95% aerozagađenja je od 

emitiranja hemijskih polutanata u Termoelektrani. Na osnovu čega je to izjavio ja stvarno ne 

znam. Ali mislim da to nije tako. 

 Imamo mi mnogo, danas smo da se ne ponavljam, ukazali mnogo znači faktora. 

Individualno stambeni objekti njihova ložišta, poremećena ruža vjetrova neplanskom 

gradnjom, neplanskom gradnjom, razni ugljevi, npr. mezgraja ugalj iz Tobut, Tobat, Tobut, 

tako se zove. To je ugljevički mrki ugalj. U nekim dijelovima ima do 6,67 sumpora. A 

izuzetno je dobar, znači ima mnogo kalorija i dosta ga ima na tuzlanskom tržištu. 

 Ja bi predložio, evo da skratim, da predložimo neke zaključke. Evo prvi zaključak 

predlažem. On je sličan, zaključak je bio i 2017. na onoj sjednic, mislim februarskoj sjdnici.  

 A to je da Gradsko vijeće traži. Pošto se radi o zaključku. (MIREL MIŠKOVIĆ – 

Može. Može.) Dvadeset sekundi ćeš mi uštediti. 

 Znači Gradsko vijeće traži zabranu prodaje mrkog uglja u Gradu Tuzla koji ima 

procenat sumpora iznad dva i po posto. Prije je bilo jedan posto. Vjerujte nema nijednog 

mrkog uglja ispod, ispod dva posto. Pa i najbolji, najkvaliteniji nema ispod dva posto 

sumpora. A većina peći znači u individualnim stambenim ložištima su, na pogon znači koriste 

mrki ugalj. Veoma malo lignit. 

 Dalje zaključak. Samo da nađem. Predlažem zaključak da se traži od Vlade 

Tuzlanskog kantona, da se zaposle još dva ekološka inspektora, tj. inspektora zaštite okoline. 

Evo za početak da zaposlimo dva. Imamo samo jednog. (SABAHUDIN IMAMOVIĆ – Iz 

SDA da se zaposli.) Nek budu stručni. Imamo mi ovdje dobar smjer na Univerzitetu na 

Tehnološkom fakultetu, ima dobrih stručnjaka. 

 Evo treći zaključak, isto neko je spominjo, da prilikom znači enormnog zagađenja kad 

se pojavi tamo ona crvena lampica, da dolazi, da, da dođe do proglašenja stanja prirodne 

nesreće. Do i nekih posebnih ovaj mjera.  

 Dalje. 2017. godine imali smo te nekakve zaključke, međutim realizacija je bila slaba. 

Pa tamo bio je zaključak pod broj pet. Znači Gradsko vijeće Tuzla, traži da se za Grad Tuzla 

nabavi jedna mobilna stanica za mjerenje polutanata aerozagađenja. 

 Mislim da mi to nismo, da taj zaključak nije realizovan i da to evo bude i. (SLAĐANA 

KRAJINA – Već sam stavila. Znači za relaizciju svih ranijih zaključaka koji nisu realizovani. 

I onda ćemo mi ponovo kao što smo sad napravili onaj pregled pa dostavili urgencije tako će 

ponovo Stručna služba i nakon ovog dostaviti sve što nije realizovano. Imamo isto jedan 

zaključka, ali ima još nekih koji nisu drugi organi.) Pa super. Pa super. Evo toliko. Ne bih ja. 

Umorni smo. 

 

MIREL MIŠKOVIĆ 

 

 Zahvaljujem. Riječ ima Mirnes Ajanović. Vijećnik Bosanske stranke. 

 

MIRNES AJANOVIĆ 

 

 Ovo je sad diskusija. Sumiranje nečega što smo uradili. Prvo predlog ovih zaključaka  

klubova vijećnika SBB, SDA, HDZ i BOSS, odnosno najmanje deset vijećnika. I ostali su bili 

za ovi koji nisu potpisani da ne bi bilo zabune, ali nisu bili trenutno tu u gradu da bi mogli 

potpisati, pa smo eto ispoštovali ovu formu od deset. 

 Dakle gdje stoji u ovom zadnjem dijelu poštivanje zakonskih propisa iz zaštite okoliša 

svim firmama, preduzećima. Imamo dosta institucija koje puštaju naveče, ili ujutro, ili u 

sumrak iz svojih postrojenja vrlo crn dim. I da nije crn on je loš, problematičan. 

 Onda nalagnje kantonalnim i federalnim inspekcijskim organima kontrolu tih 

institucija, pa i kontrola aerozagađenja, obaveza ugradnje filtera za odsumporavanje. Direktor 

Termoelektrane već je govorio i obrazlagao šta je bio problem, ali neka se ide u realizaciju i 

završetak i tog dijela problema. 

 Zahtjev za što hitniju, evo da se ovo malo prati ako može ovo su zaključci sažeti, pa 

sekretar malo da pokuša pratiti ovo. Zahtjev za što hitniju, a jedan treba biti i generalno iz 

svih rasprava da se izvuče. Hajde dok malo koncentracije bude. 

 Zahtjev za što hitniju realizaciju gradnje bloka sedam, samim  tim gašenje blokova 

koji su već zastarjeli. 

 Da se kroz rebalans Budžeta kako je načelnik izjavio u medijima, u što većem dijelu 

ide u toplifikaciju a u ostalom dijelu u energetsku efikasnost. Utopljavanje, nabavku peći na 

pelet ili druge vrste energenata koji će omogućiti tamo gdje ne može proći centralno grijanje 

vod da se mogu ljudi na nekakav drugaćiji način grijati a da ne bude to štetno za grad. 

 Dalje. Evo ovo što smo već pričali kad sam već rekao u prethodnoj diskusiji, da sve 

zaključke objedinimo koje smo imali, da budu svi na jednom mjestu, da znamo šta smo to 

donosili, tražiti izvještaj o realizaciji svih tih zaključaka, uključujući i ove današnje zaključke. 

Na svakoj sledećoj sjednici imati tačku dnevnog reda gdje ćemo dobijati izvještaj o 

realizaciji zaključaka Gradskog vijeća vezano za aerozagađenje. Da se ne desi da u ljetnim 

periodima kada javnost nije niti zainteresovana za aerozagađenje kažu što vi to sad 

raspravljate.  

A nekad nas kritkuju kad mi kad je akutan problem i tada raspravljamo. Dakle 

pokazali smo da je ovo Vijeće raspravljalo i u recimo aprilu i tako dalje. Da imam i ovu.  

Izvještaj o realizaciji da dođe uz ove zaključke posebno, priključenje građana Šićki 

Brod i Bukinje na toplifikaciju i termine kada se očekuje. Dakle uz sve ove zaključke i 

termine kada koji zaključak može biti realizovan. 

Realizacija svih ovih najavljenih toplifikacija u Tuzli sa terminima kada će. Dakle 

svake sjednice da nam dolazi takva vrsta izvještaja. 

Ne zaboraviti priključak za građane koji neće imati podstanice. Imamo situaciju gdje 

recimo Paša Bunar ima ulicu gdje je do zgrada prošla, prošao centralni vod i građanima se 

nalazi faktički dva, tri metra i s jedne i s druge strane vod centralnog grijanja. I dobili smo 

informaciju da oni neće moći biti priključeni na centralno grijanje. Treba će im opet po 

15.000 maraka. Zato što moraju imati kao podstanice.   

Da i u ovoj situaciji gdje imamo već prošle vodove nek se napravi podstanica. Da 

nekog. Pa oni su rekli to je bilo građene voda na već postojeći vod. Pa kad nisu bili pametni 

da na vrijeme urade to nek onda sad rade retroaktivno. Ružno je da kroz naselje prođe pola 

kilometra naselja da nema centralnog grijanja prolazi vod, a na kraju zgrade da imaju a da 

ljudi se ne mogu priključiti. Jer te zgrade se truju opet od tih kuća. 

Govorimo ovdje svi kako da smanjimo aerozagađenje. Više nas ne interesuju novci 

kako će se trošiti, koliko će ko dobiti, zaraditi. Da idemo na to. 

Jedan od zaključaka subvencija gdje je god potrebno. Jer ako imate jednu kuću koja će 

zagaditi prostor Stupina, Brčanske, Slatine, tih urbanih dijelova gdje živi puno građana, bolje 

dati onda besplatno da se priključi ako zaista nema uslova, provjeriti kroz mjesne zajednice 

kakvo je zaista platežna mogućnost i moć tih ljudi. Ako se vidi da zaista ne mogu platiti dat 

mu besplatno. Ako se vidi da ne mogu trenutno platiti, ići na to da se na rate ugrađuju i 

plaćaju mjerna mjesta ove podstanice u kućama koje će biti otprilike oko 3.000 maraka. Dakle 

i obezbijediti na rate.  

Uzeti kredit, tražiti povoljan kredit kao što smo onda ako je potrebno 20, 30.000.000 

maraka i taj kredit plaćata iz dijela ovih 5.000.000 sredstava koja dolaze. Da se što prije ide u 

realizaciju toplifikacije gdje god je moguće.  

Dakle, evo dakle jednim zaključkom, obavezujemo Gradonačelnika idite tražite kredit. 

Imamo dovoljno osnova, 5.000.000 redovnih koji dolazi, biće garancija sigurno Federacije i 

Kanton kredita, nađemo povoljan kredit i dijelom ako treba milion da vraćamo godišnje ili 

kako će već ići nije, sasvim je nebitno, kao što smo imali jedan kredit 12.000.000 dobili, 12 

na poklon. A kolko je kamata bila? Jedan, dva posto. 

Dakle da pokušamo takve kredite naći. Sigurno da Evropska unija ima interese da 

sprijeći aerozagađenje po ovim evropskim konvecijama među, među državnih aerozagađenja. 

Greška je. Kolega je rekao, nije bilo za Termoelektranu, da je Beograd lijep ali je šteta 

što je blizu Termoelektrana. To je bilo za HAK. Ne Termoelektrana. Dakle samo da bude. To 

je HAK.  

Mi dobro znamo. Tada je to bilo upozorenje pogotovo osamdesetih kada je bila ta 

epizoda uzbune. To se za HAK govorilo. Prelijep je Beograd, ali je šteta što je blizu Tuzle. 

Odnosno blizu HAK-a. (MIREL MIŠKOVIĆ – Privodite diskusiju kraju.) 

I evo to je u stvari to što sam pokušao sublimirat ovo kroz raspravu i svoju i ostalih 

kolega vijećnika. 

I još ovaj generali zadnji zaključak. Sve što nije evidentirano, kao generalni zaključak, 

obavezuje se Gradonačelnik i Stručna služba, ko već hoće, da sve naše primjedbe, prijedloge, 

prigovore ili slično koji se mogu realizovati, uvrsti u ove generalne zuaključke. 

Da se prođe još jednom dakle kroz Stenogram i kada budu gotovi za mjesec dana i na 

osnovu Stenograma ono što nije eventualno ušlo i to uđe kao jedan od prijedloga zaključaka 

koji će kasnije biti pod revizijom Gradskog vijeća na svakoj sjednici, odnosno izvještaj će se 

podnositi. Hvala. 

 

MIREL MIŠKOVIĆ 

 

 Zahvaljujem. Riječ ima Mensur Alić, vijećnik ispred Tuzlanske alternative. 

 

MENSUR ALIĆ 

 

 Dobro je da sam došao na red. Ja ću samo. Ništa neću ponavljati. Sve je rečeno. Jedino 

što niko nije govorio kakve mjere trebamo poduzeti kad je u pitanju saobraćaj, koji je jedan 

od uzročnika zagađenja Grada Tuzle. 

 Imamo, prije par dana sam gledao direktora plućne klinike gdje je upravo govorio baš 

o tome saobraćaju u gradu koji doprinosi naj, u dijelu zagađenja donosi dosta tih nekakvih 

čestica, ne znam ni ja gasova i ostalog. 

 E sad imamo. Vidite sad. Kaže ravnopravnosti, neko je pomenuo ovdje. Odlično. 

Budžet Federacije BiH je usvojen prije par danas. U Budžetu stoji 183.000.000 KM-ova za 

ceste, brze ceste i puteve. 183.000.000. 

 Provjerio sam, nijedan projekat nema za Tuzlu. Nažalost. Nijednog projekta. Pa zašto 

nam bar nisu stavili, gdje su nam poslanici iz ovog grada? Šta rade? Zaborave za Tuzlu kad 

dođu do Živinica. To je Ekrem govorio za ovom govornicom. I tačno je to tako. 



65 

 

 Zašto bar nisu nam uvrstili južnu magistralu da izađe mimo Brčanske Malte. Da prođe. 

Jer je tu najveće začepljenje. Danas od Simin Hana kroz Gornju Tuzlu treba vam četrdeset 

minuta da izađete na Šićki. 

 Ako nisu bar tu dionicu puta koja je negdje oko dva kilometra izlaz prema Simin Hanu 

mogli staviti projekte, onda ja stvarno ne znam šta ti ljudi rade gore u Federalnom parlamentu. 

Zašto se ne bore za Tuzlu. 

 Da ne govorimo da nam nisu ni pogledali naš Plan prostorni do 2026. godine, u kojem 

je ucrtana zaobilaznica oko Tuzle. Niko nije ni pomenuo to. Ni bar da se radi projekat. A zna 

se ko je nadležan to raditi.  

E o tome, to je jedno od pitanja. Zato se ne vraćam na Termoelektranu, ne vraćam se 

na ovo o čemu je govoreno sve, ko je uzročnik najveći, ko nije i ostalo, ali bar smo to mogli 

dobiti u ovom Budžetu od 183.000.000. Dobro zapamtite. Namjenska sredstva za izgadnju 

cesta. Tuzla nema ni sto metara predviđeno. To je Budžet za 2018. godinu. Ni sto metara. Ni 

trotoara nema. Ali to smo mi krivi. 

I možemo mi sad zaključak donijeti. Tražimo od Federalnog ministarstva da nam stavi 

u projekat, neće to ni pogledati. Zna se ko drži finansije. I to se zna. Ravnopravnost. Gdje idu 

pare? Nema ih u Tuzli. Nema. A mi im pozivali građane da rušimo vlast u Tuzli. Nažalost. 

Protestima. Svake sjednice imamo proteste.   

Hajmo neka se pobrinu i oni a i mi ćemo naravno. A poslije ćemo predložiti zaključak 

kako sa ovih pet miliona i nešto da više zaboravimo priču oko njih. Da nema ih više ni na 

jednom Vijeću pet miliona i tristo, pet i po od Elektroprivrede, da se ne spominje nikako. 

Završimo tu priču.  

Jer ćemo to ako ne budemo danas donijeli jedan zaključak koji ću ja predložiti na 

pauzi, neću sad, ako ne donesemo, tad kad donesemo taj zaključak, završena priča, više neće 

niko imat aduta gdje su pare otišle, kud su otišle, znat će se tačno kud su otišle. 

Ja bi samo ovdje postavio direktoru, niko mu nije postavio nijedno pitanje. Žao mi je 

direktore što ste danas gledali cirkus od Vijeća ovdje, kolko je traje, evo ne znam ni ja sati, ali 

šta ćemo direktor je direktor. Mora prisustvovat tu i mora slušat sve.  

Kolko ima kapaciteta u narednim godinama koje Termoelektrana može davati toplu 

energiju za Grad Tuzla? Osim što će ići priključak vjerovatno i Živinice. Da li ima dovoljno 

prostora, da li će biti, osim izgradnje bloka sedam? Jer pitanje je kad će početi gradnja bloka 

sedam i kad će se on završiti. To je na dugom štapu. 

Pa bi molio samo taj odgovor, da ne bi lupali, treba nam toliko hiljada i hiljada a 

dođemu u situaciju da nema dovoljno pare. Predsjedavajući zahvaljujem. 

 

MIREL MIŠKOVIĆ 

 

 Zahvaljujem. Riječ ima Omer Delalić, SBB. 

 

OMER DELALIĆ 

 

 Radi se o gorućem problemu Grada Tuzle, aerozagađenju. Ja sam kao čovjek i kao 

vijećnik izuzetno razočaran dosadašnjim tokom sjednice. Klub vijećnika SBB-a nije se htio 

uključivat u ove replike jer smo čekali da donesemo rješenje i da donesemo zaključke. 

 Izvinjavam se i u ime Kluba svojim građanima. Znači previše smo vremena izgubili na 

bespotrebne replike. 

 Sjednica tematska Vijeća održana je 23. 12. 2015., 29. 03. 2016., 27. 02. 2017. i sada 

ponovo tematska sjednica. A mi živimo u sve zagađenijem gradu. Mi ne možemo da dišemo. 

Građani ne mogu da dišu.   

 Zbog toga mi moramo svu svoju energiju da uložimo u rješavanje tog problema. Kao 

čovjek i kao roditelj osjećao sam se izuzetno poraženo kada mi je moja djevojčica koja je 

izašla sa treninga rekla, baba ja ne mogu da dišem, ovo smrdi. 

 Naši građani se truju. Ja vjerujte ne znam ako se ovako nastavi mi ćemo uskoro morati 

mutirati da bi preživjeli. Ovo se mora nešto riješiti. 

 Dobre su inicijative. Inicijative se šalju. Znači mi sve podržavamo inicijative koje će 

pomoći građanima Tuzle. Međutim, mi moramo svako od nas individualno nešto da učini. Mi 

moramo da omogućimo građanima Tuzle da prežive. 

 Dali smo jednu dobru inicijativu 03. 02. je otišla prema Vladi Federacije, sada je 

prihvaćena, znači veliki objekti će se morati priključiti na sistem centralnog grijanja. Jedan 

frapantan podatak koji sam čuo, da škola Miladije koja je tu znači blizu cjevovodnog voda, 

troši godišnje 125 do 130 tona. Znači jedan dio će se tog zagađenja riješiti. 

 Međutim, rođen sam u gradu, odrastao u ovom gradu, ovakvog zagađenja nije bilo 

ranije. Ne znam da li vi ostali se sjećate. Termoelektrana je radila i prije. Termoelektrana 

zagađuje okolinu, svi mi znamo, međutim problem je što govorimo o nekim podacima a 

studije nisu provedene.  

Znači ko je taj koji je odradio ispitivanje, koji je odradio studiju i kaže da 

Termoelektrana toliko zagaeuje. Ko je taj koji je odradio studiju pa kaže da domaćinstva ne 

zagađuju. 

Kad prođemo gradom, južnom magistralom, možemo i kolima, vidimo da dijelovi 

grada koji nisu priključeni na centralno grijanje su daleko više zagađeniji od dijelova grada u 

kojem centralnog grijanja nema. 

Neko je spominjao kad se popne na Kicelj, popeo sam se neki dan na Kicelj, ove rubne 

dijelove grada ne mogu se vidjeti od dima. Znači mi moramo raditi na širenju mreže 

centralnog grijanja. 

Ovdje nismo spomenuli, da se ne ponavljam, nismo spomenuli područja grada koja 

nisu, nisu tehničke mogućnosti i ne zna se kad će da dođu na red za priključenje centralnog 

grijanja. Šta s njima? 

Mi moramo stimulisati ljude da prelaze na ekološke načine grijanja. To mogu iz prve 

ruke i ja da potvrdim. Do prije nekoliko godina ložio sam i ja na ugalj, znam kakav je dim 

išao iz mog odžaka, međutim sad kada sam prešao na pelet to za. Znači ja sam individualno 

dosta riješio u svojoj ulici. 

Što se tiče znači, često spominjemo ovu tačku šest, znači koja je, znači onaj dio koji se 

odnosi na poboljšanje ulova života građana. Ja mislim da mi tu tačku treba da izmijenimo i da 

se ona znači sljedeći put da glasi očuvanje života građana Tuzle. Hvala vam.  

 

MIREL MIŠKOVIĆ 

 

 Zahvaljujem. Riječ ima Sabiha Mujkanović. Vijećnica SBB-a. 

 

SABIHA MUJKANOVIĆ – vijećnik Saveza za bolju budućnost 

 

 Evo budući da sam prvi put za govornicom danas, najprije bi da pozdravim sve 

prisutne. Ne bih da se ponavljam sa kolegama. Slažem se sa diskusijama koje smo danas 

održali. 

 Nadam se da za godinu dana nećemo da držimo istu sjednicu sa istom tematikom i da 

iste stvari ponavljamo a da se ništa ne uradi u narednih godinu dana jer smo isto govorili 

prošle godine u ovo vrijeme i do istih smo se stvari doveli. 



67 

 

 Niko ne spori da je Termoelektrana zagađivač i niko sigurno ne može da je brani. Evo 

kolega Omer je rekao i mene zanima, postoji li studija u kojoj se govori koliko 

Termoelektrana zagađuje ovaj grad a koliko individualna ložišta? Svi govore o nekim 

procentima a nema zvaničnih podataka o tome. 

 Ja mislim da je Gradonačelnik nekad jutros kad smo ovo počeli, pitao zašto toliko 

insistiramo na toplifikaciji i na individualnim ložištima? Zato što je to konačno nešto 

konkretno što mi odavde možemo uraditi. Mi možemo slati dopise na više nivoe, možemo 

insistirat, možemo stvarat pritisak, ali mi ne možemo uticat na te odluke. Ovdje su odluke na 

koje mi možemo da utičemo. I zato nam je bitna ta toplifikacija. 

 Prije mjesec dana usvajali smo Budžet Grada. SBB je ponudio Amandman u kojem je 

tražio da se sva ova sredstva usmjere na toplifikaciju svih mjesnih zajednica u gradu, naravno 

prvenstveno krenuvši od Mjesne zajednice Šićki Brod, Bukinje i Husino, a onda i svih ostalih. 

 I malo je nedosljedno nakon mjesec dana izaći u medije i reći da ta sredstva treba 

usmjeriti u toplifikaciju grada a prije mjesec dana isti je taj Amandman odbijen od opozicije. I 

zato se toliko insistira na toplifikaciji grada. 

 Na prošloj tematskoj sjednici kada je bilo riječ o aerozagađenju govorila sam o ruži 

vjetrova koja predstavlja prirodni faktor ventilacije. Postavila sam određena pitanja na koje 

nikada nisam dobila odgovor. 

 Kad smo usvajali onu Rezoluciju, ja nisam glasala za nju i opet ne bi glasala za nju, u 

kojoj smo čuvali dignitet vijećnika. Glasala bi za nju samo u slučaju da smo dignitet vijećnika 

zaštitila i od službi i javnih ustanova i javnih preduzeća koje ovim vijećnicima ne odgovaraju 

na vijećnička pitanja koja traže. Čast izuzetcima. E tako se čuva dignitet vijećnika. 

 Sad ću da postavim ponovo ista pitanja i insistirat ću ovaj put da mi se odgovori. 

Dakle. Evo čitamo u medijima da nema vjetra u Tuzli. Zanima me da li je i ljudski faktor 

doprinjeo tome. Da budemo konkretnija. 

 Zanima me da li je izgradnja pojedinih objekata u ovom gradu promijenila strujanje 

vazduha i cirkulaciju. Da li smo i mi doprinjeli tome. Voljela bi da u zaključak ide da se uradi 

studija po ovo pitanju, a onda ako se to dokaže da tražim odgovornost ljudi koji su izdavali 

dozvole i dozvolili izgradnju na tim mjestima. Jer su doprinjeli narušavanju zdravlja svih 

građana ovog grada.  

(SLAĐANA KRAJINA – Kako tačno studija?) Studija vezano za ružu vjetrova. 

(MIREL MIŠKOVIĆ – Cirkulaciju zraka.) (ALEKSANDAR VUJADINOVIĆ – Za analizu 

strujanja vazduha.) Oko prirodnog strujanja zraka, izgradnja objekata. 

 Recite. Mislim pomoći će stručnjaci ali eto otprilike da znate da ne govorim ja pošto 

nije moja oblast.  

 Dalje. Takođe ima puno neplanske izgradnje. Ima puno problema koji su povezani u 

ovom gradu a koji su svi doprinjeli da, da se ovaj problem još više poveća. Naravno u pitanju 

je i saobraćaj. Već smo ranije govorili da naše ceste nisu dovoljno razvijene za ovoliki broj 

automobila i da većina automobila u ovom gradu ne zadovoljava ni minimalne okolinske 

standarde koje treba zadovoljavat. Udarne rupe o kojima smo toliko govorili. Sve to doprinosi 

povećanom zagađenju u ovom gradu. 

 Ako pogledate samo one gužve u 16 sati koje se stvaraju, eto ja stalno idem na 

Brčansku pa gore najbolje vidim, vidite da u velikom broju automobila imate isključivo po 

jednu osobu. 

 Kada se pojavilo problem zagađenosti u Skoplju ove godine, ostalo mi je urezano u 

sjećanju, mislim 08. januara, Skoplje je bilo jedno od najzagađenijih gradova u Evropi, ljudi 

su  poduzeli mjeru tako što su ponudili javni gradski prevoz za svoje građane i pozvali ih da 

ne koriste automobile. I uveliko su sebi pomogli. 

 Mi ni to ne možemo uraditi. Mi nemamo javno gradsko preduzeće. I kada su neki 

vijećnici predlagali da se ponovo, GiPS je privatizovan, kada su predlagali da ponovo grad 

formira javno gradsko preduzeće, rečeno je da je nešto u pripremi i da ćemo kroz dva, tri 

mjeseca dobiti informacije, ali nikad ništa nismo dobili. 

 Znači na kraju ja bi samo. Imaju vijećnici puno dobrih i konkretnih prijedloga. Treba 

to samo ponekad pročitati. Treba pročitati one izvještaje preduzeća i sve kritike koje se 

upućuju. Može i Komunalac uveliko pomoći. Samo nek neko isčita ono što vijećnici predlažu, 

nek izabere ono što se može iskoristiti i tako ćemo i mi pomoći. Hvala. 

 

MIREL MIŠKOVIĆ 

 

 Zahvaljujem. Riječ sada ima Rejhana Dervišević, vijećnica SDP-a. 

 

REJHANA DERVIŠEVIĆ 

 

 Ponovo pozdravljam i evo na neki način zahvaljujem ovim prethodnim govornicima 

koji su me podsjetili na neke stvari, takođe da nas sve pitam a vezano za ranije zaključke koje 

smo donijeli, osobito one prošle godine. 

 Dakle na primjer kada smo zatražili od Termoelektrane Tuzla da pristupi izmjenama i 

dopunama Plana interventnih mjera kod prekoračenja dozvoljene granice aerozagađenja. 

Znači odmah po prijemu podataka da se promtno reaguje a ne tek nakon nekoliko dana. Znači 

odmah kad se uoči indeks zagađenja koji je ekstremno visok, upravo ovo što je prethodna 

vijećnica rekla, da imamo razrađen Plan mjera. Mene zanima jesmo li to uradili. 

 Mena zanima jesu li oni napravili deponiju uglja sa nižim sadržajem sumpora koji će 

ispaljivati u periodima po život opasnog aerozagađenja. I to je nama bio zaključak prošle 

godine. 

 Nadalje. Zaključili smo prošle godine da tražimo od Vlade TK-a i Ministarstva 

prostornog uređenja i zaštite okoliša TK-a, da donesu propis o zabrani distribucije uglja iznad 

jedan posto sumpora, pa eto neka bude i više, i loženja drugih supstanci koje nisu namijenje 

za loženje po uzoru na Odluku koju je donio Kanton, odnosno Vlada Sarajevskog kantona.  

I odjednom je ta Odluka doživjela jedno neodobravanje i negodovanje kod građana 

koji su rekli ko će meni naložiti da ja kupujem, ne kupujem takav ugalj već da kupim pelet ili 

da se priključim na centralno grijanje. Znači ima problema koji je do nas, ima zaista. 

E sad kad čitate različite strategije i kako se različiti gradovi bore protiv 

aerozagađenja, kaže da u različitim nivoima vlasti svako preuzima dio svojih obaveza i 

zaduženja onoga što on može da uradi. 

Pa vidite nešto ovako zajednički zaključak. Država naša, kanton i grad, očigledno ne 

mogu osigurati kvalitetne saobraćajnice, u smislu da je uređen i efikasan protok saobraćaja. 

Znači ceste bez rupa, kružni tokovi, zeleni val, saobraćajna kultura ali svih učesnika u 

saobraćaju, i pješaka i onih koji voze, strogo pridržavanje euronormi kod registracija vozila 

koja se nalaze. 

Vjerovatno ste i vi pročitali prošle sedmice podatak, da na području Tuzlanskog 

kantona učestvuje stosedamnaest i po registrovanih vozila, prosječne starosti preko 12 godina. 

Onda ljudi se iz različitih razloga ne mogu priključiti na centralno grijanje, kupuje se 

nekvalitetan ugalj, spaljuju istrošena ulja, otpad, nedozvoljeni materijali, ali naš glavi problem 

je što se zakoni ne provode i što se zakoni ne poštuju. 

Znači sve mi hoćemo, kritiziramo, vidimo, znamo šta može, ali ništa ne radimo. Ako 

želimo promjene mi moramo biti dio tih promjena. Šta konkretno možemo da uradimo? Evo 

skratit ću samo mi nemojte izricati molim vas onih mjera. (MIREL MIŠKOVIĆ – Neću.) 

Nastaviti širenje mreže sistema daljinskog grijanja kako bi se što prije priključio što 

veći broj objekata. Eto donijeli smo ove odluke da ne ponavljam, da ne trošim vrijeme. 

Podsticati energetsku efikasnost. Inicirajmo ponovo kod banaka povoljnije namjenske 

kredite isključivo za svrhu adekvatnog rješenja grijanja. To je moguće, jer građani ionako 

moraju izdvojiti sredstva da nabave nešto što će, ogrev neki za narednu godinu. 

Moramo stalno povećavati, održavati i revitalizirati zelene površine, parkove. Češće 

prati ulice. Obezbijediti poticaj za vozila na plin. Educirati da zagađivač plaća i da ničiji 

privatni interes ne može i ne smije biti ispred javnog interesa. 

Danas je bilo sjajnih prijedloga i zaključaka. I to da ne trošim vrijeme, podržavam, i 

prijedlog mjera i aktivnosti iz informacije, izmjene zakona i onu uspostavu one 

ravnopravnosti, sve dakle da ne trošim vrijeme. 

I ponovo još jednom naglašavam potrebu, pripreme projekata ka donatorskim 

sredstvima, odnosno fondovima koji se finansiraju sa različitih nivoa. Potreban je puno veći 

angažman javnih ustanova, javnih preduzća, službi i svih nas. Ja sam to ranije isticala. 

Projekti koji za cilj imaju zaštitu okoliša su oni koji obećavaju samoodrživost, dakle 

ostavljaju dugotrajne rezultate i pare je moguće dobiti. Hvala. 

 

MIREL MIŠKOVIĆ 

 

 Zahvaljujem. Riječ sada ima Edim Kadić, nezavisni vijećnik. Samostalni. Izvinjavam 

se. 

 

EDIM KADIĆ 

 

 Ja ću vrlo kratko. Prvo da kažem da se slažem se većinom što su rekli moji 

prethodnici. Znači imamo puno zaključaka, mjera koje treba realizovati. Ali bi volio da 

budemo malo konkretniji u, kad neke prijedloge dajemo. 

 Konkretno evo. Vlada Kantona je donijela Odluku o komunalnom redu gdje je 

predviđeno da se određeni subjekti moraju da kažem pripojiti na centralno grijanje. 

 Dajte da damo Službi za komunalno i nekome iz Centralnog grijanja da obiđe te sve 

koji nisu pripojeni, znači krenemo odavde od Babilona pa sve te firme da im damo da ih 

obiđu i kažu da su obavezni od 01. 10. da to urade.  

Jer možda neki ljudi i ne zanju da je izašao zakon, ne prate ljudi, ali da im dajemo do 

znanja da ne bi se iznenadili i da imamo tu povratnu informaciju, obišli smo, ima toliko 

objekata koji moraju i podpadaju pod taj zakon. To je drugo. To je prvo. 

Drugo. Centralno grijanje. Ja bi volio da na iduće sjednicu Vijeća, da se ovo ne završi 

na ovaj način, mi smo donijeli zaključke, sad će još malo proći zima i nema nam ništa dok 

ponovo ne bude ona magla i. 

Znači da dođe čovjek iz Centralnog grijanja i da kaže šta oni objektivno mogu za 

godinu dana da urade. Znači da li je njima potrebno, je li dovoljno ovo 5.000.000. Imaju li oni 

zaista kapaciteta dalje da se šire. Da li oni moraju proširivati kapacitet. Je li to izvodljivo. 

Ako treba, ja se slažem, treba dignuti kredit, hajmo ga dignuti nek što više mjesnih 

zajednica dobije grijanje. Ali bojim se da mi tu informaciju nemamo. Da nam taj iz, direktor 

objasni ovo što je Mirza govorio. Neki kažu 8.000, neki su za 150 maraka je li u zgradama, 

neki su za 3.000 i tako dalje. 

Ja znam da se tržišna cijena. Znači nekad je plazma bila 12.000, sad je 300 maraka. 

Nekad su bile skuplje. Ali ko odlučuje o tome. Znači da imamo informaciju. Evo prošo je 

vod, zašto nisu određena domaćinstva. Jer nisu htjeli, nisu imali novaca. Šta je to što mi 

možemo subvenirat.  

Znači da ne kažemo mi ćemo subvenirat, ali ko će donijeti tu odluku. Evo ko će 

donijeti odluku koga ćemo mi osloboditi od plaćanja. Je li možemo to u Centru, da kažemo da 

Centar za socijalni rad, Služba koja je nadležna, da neke kriterije. Ne možemo. Ko je taj ko će 

reći ti nećeš platiti grijanje, ti ćeš platiti. 

Znači da malo konkretizujemo te zaključke i da damo rokove, izvršioce da vidimo šta 

je to što je urađeno i što nije. 

Ne bi više ponavljao. Ovo je vrlo bitno automobili. To nam je zaista veliki problem, 

koliki broj automobila ima. Znači kad idete na Ilinčicu i šetate, ako jedan automobil prođe, to 

je katastrofa. Ovdje ima 100.000, uglavnom starijih automobila i šta se tu može uraditi, da li 

možemo, mi smo još, nismo toliko bogati da možemo uvoditi ona, sad je to na Zapadu već, na 

električni pogon automobili i tako dalje, ali to je, vjerovatno će to i nekad doći i kod nas. 

Toliko. Hvala lijepo. 

 

MIREL MIŠKOVIĆ 

 

 Zahvaljujem. Riječ ima Erna Delić, vijećnica SDP-a. 

 

ERNA DELIĆ 

 

 Hvala predsjedavajući. Evo pričamo o amandmanima i o budžetima a radi se i protiv 

Poslovnika, pa se i ne najavljeno napuštaju sjednice pa se isti ti amandmani ne isprate do 

kraja. Ali evo pošto kolegica nije tu neću dalje nastaviti. 

 Imala sam samo jedno pitanje za direktora koji je danas s nama. Ja ću ponoviti pitanje 

koje je Klub SDP-a uporno ponavljao na ovim svim vanrednim sjednicama povodom ovih 

tema. Kada se planira uraditi, ugraditi uređaj za odsumporavanje? 

 

MIREL MIŠKOVIĆ 

 

 Zahvaljujem. Riječ ima Elvir Bijedić, vijećnik SDP-a. 

 

ELVIR BIJEDIĆ  

 

 Zahvaljujem. Meni je drago zaista da se ponašamo i da smo svi na jednoj strani, dakle 

i apsolutno ne bi trebalo da bude niti pozicije, niti opozicije kad je u pitanju aerozagađenje i 

volio bi da do kraja sjednice ostanemo na ovakvom fonu. 

 Ja sam htjeo upravo ovo što je i moja kolegica Erna da iskoristimo prisustvo direktora 

Termoelektrane da ga pitamo koliko vremena uopšte treba za ugradnju, kad se planira i koliko 

košta? Da li će dakle ova jedna sjajna inicijativa koja ide prema Vladi Federacije da li je 

dostatan broj, odnosno da li je dostatan novac ova dobit od 60.000.000 maraka koja se eto po 

našoj inicijativi trebala da se vrati Elektroprivedi? 

 Dakle čitav niz sjanih inicijativa, ne bi se dakle ponavaljao. Svakako da treba raditi i 

na širenju toplovodne mreže, da se nastavi dakle taj kontinuitet. 

 Iskoristit ću samo ovo obraćanje da kažem, ja zaista ne znam kolega Delaliću kao ni 

vi, dakle nikakva studija se nije radila. Ali ste spomenuli sad školu u zapadnom dijelu grada 

gdje se spali rekli ste 120 do 130 tona uglja da bi se zagrijavala škola. (MIRZA TUPAJIĆ – Je 

li mezgraja?) Da. Recite. Recite. (MIRZA TUPAJIĆ – Pitam samo je li čumur mezgraja?) 

Dakle. (MIREL MIŠKOVIĆ – Nemojte sa mjesta molim vas.)   

 Hoću da vam kažem samo da ovaj sigurno da ne postoji studija, ali ako kažemo da se 

spali 3,8 miliona tona uglja u odnosu na 250.000 kolko spale domaćinstva, ja sad znam da će 

neko reći pa visina dimnjaka i tako dalje, ali poznavajući evo sad smo pričali i danas smo 

razgovarali o struji vjetrova, o strujanju vjetra iznad grada, dakle o nemogućnosti raznošenja 

da tako kažem, sasvim postavlja se jedno logično pitanje gdje onda pada taj sumpor, odnosno 

ta prašina koja se emituje je li. 

 Iskoristit ću još priliku da se nadovežem na prethodne govornike kad je u pitanju 

saobraćaj. Dakle preko 117.000 vozila. Ja ću evo iskoristiti i ovaj govornicu da možda kao 

zaključak navedemo da se, da uputimo inicijativu prema Federalnoj vladi, dakle da se 

obezbijede poticaji za kupovinu vozila na struju i na biogas. 

 Ja znam evo kako je kolega Kadić rekao možda mi jesmo siromašna zemlja, ali kako 

kažu i najduže putovanje počinje prvim korakom. Ne bi bilo loše, neće to biti inicijativa samo 

za narednu godinu dana, nego evo nek se naša djeca voze automobilima na biogas. Toliko. 

Zahvaljujem. 

 

MIREL MIŠKOVIĆ 

 

 Zahvaljujem. Riječ ima Miralem Softić, vijećnik SDA. 

 

MIRALEM SOFTIĆ – vijećnik Stranke demokratske akcije 

 

 Evo ja vas sve pozdravljam. Moram reći da sam u momentu usvajanja dnevnog reda 

došao u iskušenje, mislim da sam trebao i reagovati, da je ovaj dio tematski nazvan rasprava o 

problematici aerozagađenja na području Grada Tuzla. 

 Na osnovu izlazaka kolega vijećnika iz Stranke koja je imala najveći broj vijećnika, ja 

bi to promijenio pa bi je nazvao raprava o Termoelektrani. 

 Dakle ovdje definitivno se izdvajaju dvije teme, dvije grupe i, a ja bi volio kao što je 

kolega prethodnik rekao da kad je aerozagađenje nema podjela. Nažalost ima ih. Ima ih jer 

jedni pričamo o Termoelektrani i krivimo Termoelektranu isključivo zagađenje gurajući glavu 

u pijesak i apsolutno zanemarujući informaciju koju evo smo dobili juče na mail a danas u 

materijalu, koja je sastavljena kao proizvod Kolegija Gradonačelnika i gdje je juče rečeno da 

je 90, za 95% zagađenja u Gradu Tuzla zaslužna Termoelektrana, a da je 5% da su 

domaćinstva, saobraćaj i tako dalje. 

 Na osnovu toga ja sam pripremio jednu diskusiju, međutim evo kažem dobili smo ovu 

informaciju koja je ipak korigovana ovako tvrd stav Gradonačelnika i ovdje su pod tačkama 

ovdje je rečeno da su najveći uzroci aerozagađanja u Tuzli, pa je pod broj jedan 

Termoelektrana, broj dva Tuzla nema ili skoro nema vjetra, tri smanjenje broja individualnih 

ložišta putem toplifikacije, pa to je razrađeno, i na kraju je rečeno da su sva individualna 

ložišta problem i tako dalje. 

 Dakle ovdje je, ovdje možemo reći već da dolazimo, da ulazimo u suštinu problema i 

da priznajemo da problem nije samo Termoelektrana. 

 Ja nikad nisam čuo da je neko rekao da Termoelektrana nije zagađivač. Na kraju 

krajeva i ova sredstva koja dobijamo dobijamo zato što su i Termoelektrana i Elektroprivrede 

svjesni itekako zagađuju i zrak, i zemlju, i vodu na ovom području. Dakle to je razlog zbog 

čega mi dobijamo ovih pet zarez tri miliona konvertibilnih maraka.  

 Međutim, ja se bojim jedne potencijalne situacije. Evo da kažemo 2025. godine, da 

ćemo doći u situaciju da ćemo izvršiti  odsumporavanje bloka šest, blokovi će biti ovi uništeni 

jedan, dva, tri, kolko ih već ima, neki je već i srušen, biće izgrađen blok sedam, a mi ćemo se  

dalje ovdje gušiti u Tuzli jer će nas zagađivati ovi poslovni objekti, inidividualna ložišta i tako 

dalje. Ko će tada biti odgovoran i koga ćemo tad kriviti?  

 Jer evo dozvolite. Ja sam novi vijećnik evo u ovom novom sazivu Vijeća od 2016. 

godine, prelistavanjem ovih stenograma koje sam detaljno pročitao, 2015., 2016., 2017. 

pričamo istu priču. I danas najveći dio ove sjednice se vrti oko istih stvari. Osim podataka 

koje nam je uvažena doktorica iznijela ovdje koje dosad nisam čuo. A koji su zapanjujući. 

Dakle stalno pričamo jednu te istu priču. 

 Kolega Alić je spomenuo niko nije se dotakao saobraćaja. Jest i to je spomenuto u 

prethodnim tematskim sjednicama na prošlim sjednicama. Međutim, nismo imali obradu 

takvih zaključaka na način kako je to trebalo uraditi. 

 Moj zaključak, odnosno ono što bih ja tražio ovdje definitivno jeste, da se sve oni 

zaključci koji su bili definisani u prethodnim godinama kad je ova tematika u pitanju, da se 

ponovo otvore, da se prođu i da se vidi šta je od toga realizovano a šta nije. I mislim ukoliko 

se sve to realizuje da smo mi kvalitetno obradili te teme i da će njihovom realizacijom doći do 

bolje, bolje, bolje situacije kada je aerozagađenje u pitanju. 

 Malo nekih činjenica samo kad je u pitanju Termoelektrana sa jedne strane i kad je u 

pitanju, kad su u pitanju ova individualna ložišta. Imamo evo primjer Živinica. Tamo nema 

locirane, nema locirane termoelektrane a ona je počesto zagađenija i od Tuzle. Zbog čega? 

Zato što Živinice nemaju tu stambenih, ovih kolektivnih centara koji su uvezani, nemaju, nisu 

priključeni na sistem daljinskog grijanja i imaju neke kotlovnice, Dom zdravlja mislim i još 

neke zgrade, koje isto tako troše ugalj. 

 Ali imaju zato veliki broj individualnih objekata, kuća, koja svaka kuća ima svoje 

ložište. Dakle i Živinice su skoro u istom problemu kao i Tuzla, kažem nekad u gorem, a 

nemaju evo termoelektranu koja je barem evo ovako blizu kao što je ovdje. 

 Kolega Delić mislim malo prije je pomenu da Tuzla nije bila zagađena prije nekolko 

godina. Naravno da nije. Evo pet, šest godina unazad, rečemo deset godina, Bulevar, Stupine, 

Sjenjak, Slavinovići, nismo bili u problemu kao što smo sad. 

 Znali smo Mosnik je bio, imao je ovaj problem, bila je Batva ugrožena, ovaj dio ovdje, 

Tušnja čini mi se i tako dalje. Na gornjem istočnom dijelu grada se nije moglo uočiti toliko 

zagađenje. Šta je sada? 

 Sad imamo skoro policijski sat. Dakle u četiri sata ja zatvorim prozore, zatvorim vrata 

i galamim na svoje ukoliko neko otvori malo prozor da se provjetri. Dakle ne možeš, ne 

možeš izaći iz zgrade. 

 Direktno se može povezati sa širenjem naselja. Dakle kako smo širili Ši Selo, kako 

smo povećali broj individualnih objekata, broj ložišta, tako se i zrak u ovom gradu i 

pogoršavo.  

 Dakle rješenje je negdje na sredini. I mi moramo se dogovoriti, kao što je kolega malo 

prije rekao, da budemo tu jedinstveni. Jer svi smo u pitanju. Dakle ovdje nema jednih ili 

drugih. Mislim da moramo raditi evo što se tiče ovih inicijativa prema Termoelektrani, 

Elektroprivredi, to svakako neka ide i to ćemo viditi šta će se i kako će se riješiti, ali dajte da 

uradimo ono što možemo. 

 Malo mi je zasmetalo isto kad je Gradonačelnik rekao da, da, da ukoliko nismo 

zadovoljni kaže na, na, vijećnici na Gradskom vijeću, pa dajte intervenišite na budžet. Pa svi 

smo svjedoci da smo i 2016. i 2017. barem kako ja pamtim mi vrištali ovdje, urgirali, da se 

naši amandmani uvaže baš kad je toplifikacija i smanjenje aerozagađenje u pitanju. Je li se 

ijedan Amandman uvažio? Naravno da nije.  

 I onda dolazimo do situacije kada evo kažemo jučer na Kolegiju da se spominje da, da, 

na jedno pitanje da opozicija i da sredstva ovaj da, određen broj građana je zabrinut jer se 

sredstva troše nenamjenski, imali smo jednu rečenicu koja kaže da su ta sredstva za podizanje 

kvalitete života i da nije tačno određeno kako oni da se troše, te da o tome ne odlučuje 

Gradonačelnik nego Vijeće. (MIREL MIŠKOVIĆ – Molim vas privodite diskusiju kraju.) 

Kako odlučivati? 

 Pa evo ja bi zamolio nek ovo bude pouka za, za ubuduće. Dakle opozicija ovdje, 

odnosno ne opozicija, svi kvalitetni prijedlozi na ovom Vijeću ja bi evo zamolio da se 

ubuduće uvažavaju jer to je korist svih nas. Znači nećemo sebe dovest u poziciju da poslije 

govorimo trebali ste reagovat. Dakle mi reagujemo, ali se ne uvažavaju naši stavovi. Hvala. 

 

MIREL MIŠKOVIĆ 

 

 Zahvaljujem. Riječ sada ima Merima Softić Sprečić, vijećnica SDP-a. 

 

MERIMA SOFTIĆ SPREČIĆ – vijećnik Socijaldemokratske partije 

 

 Dobar dan svima. Ja se zaista evo zahvaljujem na riječ na ovakvoj iscrpnoj raspravi. 

Zaista nije neki kliše, ali dosta toga je rečeno što sam i sama pripremila u svom govoru što u 

suštini znači da svi želimo jednaka rješenja. Ne bi rekla jedno rješenje, nego jednaka rješenja. 

 Volila bi samo ovaj zaključak koji je predložio Mirza Tupajić, nije Mirza sad nije 

ovdje da mi pomogne, bilo je vezano za Vladu Kantona, za ministarstvo ako se proglasi, u 

slučaju je li havarije ako se. Možete li mi pročitati? (SLAĐANA KRAJINA - Zagađenja, da 

dođe do proglašenja stanja prirodne nesreće.) Da. Ali šta onda kad se proglasi stanje prirodne 

nesreće? 

 Mislim da, Mirza je reko dobar ovaj prijedlog zaključka samo mi definitivno moramo 

raditi da se Plan interventnih mjera izmijeni ili evo na neki način da se uredi taj Plan 

interventnih mjera što se tiče ove situacije. Jer mislim da on ne predviđe, sad trenutni Plan 

interventnih mjera ne predviđa nikakvo djelovanje što se tiče ove naše današnje teme. Eto pa 

nek to bude neki zajednički zaključak. 

 Takođe isto htjela sam uputiti uvaženom gospodinu Džananoviću pitanje evo koje su 

moje kolege uputile kakav je vaš stav Termoelektrane. Želim zaista ovdje da kažem ne bih 

volila, moj prezimenjak je na neki način prozvao nas jedanaest vijećnika, da i izvagao nas da 

je neko na strani Termoelektrane a da su  neki na strani nekih drugih zagađivača. 

 Mislim da smo ovdje svi saveznici i da samo kao saveznici možemo doći do nekog 

zajedničkog rješenja. To što neko govori na emisije zagađene koje proizvodi Termoelektrana 

je sasvim u pravu jer ona jeste najveći zagađivač. Naravno da postoje i drugi zagađivači. To je 

frekvencija saobraćaja, tj. neka naša infrastruktura koja nije prilagođena za ovaj broj vozila, 

ali naš zakon koji dopušta da mogu tako žargonski nazvat da svo smeće iz Evrope koje se 

ljudi rješavaju se uvozi ovdje kod nas, da mi to bez problema vozimo, i da nam ljudi i stradaju 

u takvim vozilima jer nažalost ne mogu sebi priuštiti neka bolja, skuplja. Ali evo to je sad  

možda neka tema za neku drugu raspravu. 

 Ono što sam htjela evo da postavim pitanje, kakav je vaš stav o ugradnji ovog sistema 

za odsumporavanje? Znači ako je on pozitivan, koliko je to novca, da li će se to moći? Jer ovo 

je nešto direktno što interesuje naše građene. U kojem vremenskom periodu bi se on mogao 

ugraditi? Znači šta je to što mi možemo očekivati a što se tiče poboljšanja barem u onom 

smislu tih interventnih mjera koje može preduzeti Termoelektrana što se tiče direktnog ovog 

sistema zaštite građana. 

 Evo ne bi zaista više jer prethodnici su dosta doga rekli a i ja se kao građanka 

zahvaljujem na ovako iscrpnoj i stručnoj raspravi. 

MIREL MIŠKOVIĆ 

 

 Zahvaljujem. Riječ ima sada Elvir Kasumović, vijećnik SBB-a. 

 

ELVIR KASUMOVIĆ 

 

 Po mom mišljenju da smo mnogo danas pričali a malo toga rekli. Postoji istinu za 

volju i konkretnih prijedloga, odnosno u vidu zaključaka koji trebaju je li da se realizuju i sve 

smo opet ostavili da je sve to na dugom štapu. 

 Nismo krenuli od sebe samih i da kažemo šta mi možemo prvenstveno uraditi, donijeti 

zaključke u tom smislu, odrediti rokove za rješavanje svega toga jer je to ono što građani 

očekuju. Ne očukuju građani dugotrajne rasprave, nego očekuju konkretne rezultate. 

 Ja sam očekivao već od sutra da će u ovom gradu biti čišći zrak. Ali nažalost evo 

vidim da to ne ide u tom smjeru. Od početka je sama tematska sjednica krenula u pogrešnom 

smjeru. U samom izlaganju Gradonačelnika počelo se već sa optužbama nekih viših nivoa, 

prebacivanje odgovornosti na neke druge nivoe i tako dalje.  

 Svi smo se evo složili s tim da jesu određeni ti subjekti zagađivači Grada Tuzle i niko 

ne bježi od toga, međutim šta smo mi trebali i šta mi treba da uradimo u našem djelokrugu 

rada a između ostalog da idemo je li prema tim drugim subjektima koji su opet kontrolirani sa 

nekih većih nivoa. 

 Ono što me najviše iznenadilo i kao vijećnika i kao građanina ovog grada, je to da 

nadležne službe gradske uprave ni u jednom momentu nisu izašle sa bilo kakvim saopštenjem 

prema građanima, u stanju slobodno možemo reći elementarnih nepogoda po pitanju 

aerozagađenja, da predlože određene mjere građanima kako i na koji način se zaštititi već kad 

je već došlo do toga. Kako da se građani zaštite. Nismo imali toga. U najmanju ruku da ne 

kažem da je trebalo evo da se proglasi možda neko, neki stepen opreza ili vanrednog da ne 

kažem stanja. 

 Ono što sam čuo za ovom govornicom danas, činjenično samo stoji koliko 

Termoelektrana spali uglja. Ovo sve ostalo su paušalni podaci. Da se razumijemo. Nek izađe 

neko sa zvaničnim podatkom ovdje i da kaže da Grad Tuzla spali 250.000 tona, odnosno 

individualna domaćinstva. Dajte mi provedenu analizu od nadležnog, od nadležne službe ili 

bilo kojeg organa koji je proveo sve to i o čemu se radi, znači da je to sto postotan podatak. 

 Mi samo pričamo ovdje kako čujemo. Čuli smo od Gradonačelnika da je to on iznio i 

svi smo to prihvatili zdravo za gotovo. Ja nisam. Ja bez činjenica, bez argumenta ništa neću to 

da prihvatim. 

 Znači Termoelektrana je otvoreno izašla i rekla mi ljudi spalimo toliko i toliko, onda 

čestice koje izlaze u zrak su takve i takve. Znači još jednom se vraćam na studiju koja je 

terbala da se uradi po pitanju aerozagađenja od koje evo očito bježe. Neko bježi o ovoj. 

 Predlažem i zaključak da se izjasnimo mi kao Gradsko vijeće da li smo za izradu te 

studije i da definitvno kažemo i upremo prstom činjenično i kažemo to je najveći uzrok 

zagađenja Grada Tuzle. Između ostalog i ovo, i ovo, i ovo, ali i ovo. E da vidimo šta možemo 

mi uraditi, šta možemo ići prema višim nivoima. 

 Međutim, mi smo sad jednostavno u ovom. Evo ja ne želim to. Napiso sam nekolko 

ovdje replika da ali neću, nijednu neću da pročitam. Neću jednostavno jer krene, sve je 

krenulo u pogrešnom smjeru.  

 Građani su danas od nas očekivali da mi ponudimo neko rješenje a mi smo nudili 

repliku iza replike. Danas sam zamolio svoje vijećnike da ne repliciraju ništa. I tako smo se i 

ponašali. 

 Ali jednostavno ne vidim. Ako ćemo ovako raditi u interesu i građana Grada Tuzle, ja 

mislim da, da, da, da građani Grada Tuzle nisu ovo željeli i ne zaslužuju ovakav rad Gradskog 

vijeća.  

 Očekivo sam na samom uvodu sjednice da struka izađe i da kaže i da predloži mjere 

smanjenja aerozagađenja. Ni to nismo čuli. Mi uvijek struku stavljamo na neko zadnje mjesto. 

A trebali smo prvo da izađe struka pa da nam ponudi neki. I da o tome raspravljamo. Koliko 

je to sredstava, možemo li obezbijediti ta sredstva i da poslušamo struku i da vrlo uskoro 

vidimo sve te rezultate. Međutim, evo nismo došli do svega toga. 

 Prema tome, bojim se da je 80% vremena provedeno ovdje za ovom govornicom i 

današnjeg vremena svih nas vijećnika otišlo tek tako a građani su očekivali i ja prvi sam 

očekivo da će se nešto riješiti. Želim od već od sada i sutra da dišem čišći zrak i ja i moja 

porodica a onda i svi građani. I vi sigurno. Niko sebi prije svega ne želi loše. Ja znam da je 

dosta, dosta, dosta konstruktivnih izlaganja bilo ali nisu išla u dobrom smjeru. (MIREL 

MIŠKOVIĆ – Privodite vašu diskusiju kraju.) Evo još par riječi da kažem. 

 Znači još jednom bi zamolio struku i relevantne institucije da izađu i da nama 

vijećnicima ponude rješenja, da se ta rješenja razmotre i da evo kažemo poslušali smo struku, 

uradili smo ono što najbolje možemo.  

Ne mogu ja o tome ljudi pričat. Ja nisam te struke i ne želim o tome da pričam. Ne 

žlim da mi se neko smije. Ali želim da poslušam struku i da kažem, pogledajte to je ta studija 

koja je urađena, to je struka koja nam je predložila tako i tako, mi smo znači bili dužni da 

izglasamo da se određena sredstva izdvoje da se ti projekti naprave, ti projekti koje je struka 

predložila da se provedu na terenu i evo došli smo do određenih rezultata ili nismo došli do 

određenih rezultata i da vidimo šta su dalja rješenja. 

 Bojim se da smo dosta vremena danas protračili a da nismo ništa uradili. 

 

MIREL MIŠKOVIĆ 

 

 Zahvaljujem. Riječ sada ima Jasminka Mijatović, vijećnica HDZ-a. 

 

JASMINKA MIJATOVIĆ 

 

 Hvala predsjedavajući. Gospodin Kovačević je obrazložio naše stajalište glede 

predloženih zaključaka da je prvi prihvatljiv, a da drugi u predloženom obliku nikako nije 

prihvatljiva za davanje potpora od strane Kluba vijećnika HDZ-a Bosne i Hercegovine. 

 Ja ću se nadovezati na izlaganje kolege Kasumovića imajući u vidu činjenicu da smo 

utrošili mnogo vremena i pričali možda i što treba i što ne, ali neka pitanja, odnosno odgovori 

na neka pitanja mogu ponuditi kvalitetnija rješenja obzirom da očekujemo potporu nekih 

drugih, odnosno i viših razina vlasti. 

 Moje pitanje glasi. Da li je Grad Tuzla, odnosno nadležne gradske službe imala 

pripremljene ili ima pripremljene projekte u svezi sa aerozagađenjem, da li se na tim, sa tim 

projektima apliciralo na različite javne pozive kod viših razina ili predpristupnih fondova 

Evropske unije i ukoliko smo dobili negativan odgovor što je obrazloženje da smo pogrešno 

uradili? 

 Moje drugo pitanje upućujem direktoru Termoelektrane obzirom da smo na nekoj od 

ranijih sjednica imali iscrpno izlaganje od strane direktora. U tom izlaganju je zaista mnogo 

bilo podataka koji su obrađeni od strane nadležnih službi u Termoelektrani i na neki način su 

oslikavali stvarno i djelovanje i nadležnost Termoelektrane, pa ukoliko raspolaže tim 

podatkom, a to mještani Bukinja očekuju, kada mještani Bukinja mogu očekivati da će 

odlagalište šljake biti rekultivirano i vraćeno u prethodno stanje? Naravno ukoliko je ovo 

pitanje i vaša nadležnost i ukoliko imate odgovor na to.  

Ukoliko danas ne raspolažete informacijom jer je ovako nešto možda trenutno 

podacima neraspoloživost sa vaše strane, ja vas molim da u nekom od narednih perioda 

građani putem evo i Vijeća, ali možda i izravno, dobiju odgovor na ovo pitanje. 

Obzirom da smo mnogo vremena utrošili, mnogo toga je rečeno, ja sam diskusiju 

nadovezala na izlaganje kolege Kasumovića, a mislim da to otvara put za rješavanje ovog 

izuzetno važnog problema u Gradu Tuzla. Hvala. 

 

MIREL MIŠKOVIĆ 

 

 Zahvaljujem. Sada riječ ima Sabahudin Imamović, vijećnik SDA. 

 

SABAHUDIN IMAMOVIĆ 

 

 Znači u ovom dijelu sjednice kada sve ove diskusije treba da svedemo i formulišemo u 

formi zaključaka onda vidi i kao čovjek i kao građanin i vijećnik vidimo da ćemo usvojiti u 

suštini istovjetne zaključke koje usvajamo u svim prethodnim godinama i da će se neki 

realizovati a neki neće, ali će ostati bezbroj otvorenih pitanja. 

 Znači je li se spali tri miliona ili četiri miliona? Ko je najveći zagačivač? Šta je sa 

šljačištima? Rekultivisanim, nerekultivisanim. Koliki uticaj imaju na zdravlje građana? Pošto 

je priključak? Koliko smo para potrošili dosad? Mi nismo dobili odgovor ni na jedno pitanje. 

 Sad kad izanaliziramo istupe Gradonačelnika i sve ostalo, mi nismo dobili odgovor ni 

na jedno pitanje. I opet izlazimo sa ove sjednice bauljamo po magli i čekamo da dođe maj i da 

vjetar raznese ovaj smog. 

 Po meni s obzirom da je Tuzla izuzetno ugroženo područje, znači danas smo govorili o 

aerozagađenju, a tu je i zrak i voda i tlo, dakle nama zaista, ima li neko od ovih para što 

dobijamo od Termoelektrane daćemo 500.000 maraka da nam uradi poštenu studiju, neku 

zemlju u inostranstvu i da nam da odgovore na ova pitanja definitivno. 

 Koliko zagađuje Termoelektrana. Šta se tu može uraditi. Šta je sa šljačištima. To su 

desetine hektara iskoristivog tla. Ako ne nađemo odgovor da se to područje može kvalitetno 

rekultivisati i iskoristiti sutra za možda poslovne zone, za neke druge sadržaje, mi gubimo na 

desetine hektara iskoristivog prostora za kojim ovaj grad ima potrebu. Jer mi nemamo 

prostora. 

 Dakle mi imamo interes da vidimo šta je sa tim šljačištima i šta će s njima biti u 

budućnosti. I evo ja bi volio da mi napokon neko kaže iz administracije, koliko košta 

priključak u ovom gradu? Ja sam ostao u dilemi. 

 Kaže podstanica 3.000, ako je veća osam, pa onda cijevi 100 maraka metar, pa onda 

taksa 900 maraka. Dajte, evo nek ide inicijativa od mene, da neko nam kaže koliko košta 

priključak i da nam sve segmente pojasni i da pustimo u javnost, da građane ohrabrimo da 

znaju da se mogu i da im se isplati priključiti. Još vlada fama da je to petnaestak hiljada 

maraka, da je to nešto nedostižno i tako dalje. Dakle hajde da ih informišemo da sami krenu u 

inicijativu priključenja. Jer sigurno ako bira između nabavke kotla i priključka i ako je to 

cijena priblično da će se opredijeliti za ovo drugo. 

 Dakle dajte evo ja želim da ovaj grad napokon dobije studiju ozbiljnu koja će mi da ti 

odgovore na ova pitanja. Ne mogu ja davati odgovore, ne može ni Gradonačelnik, ni, ni, ni 

pomoćnik Gradonačelnika. Zaista da nam struka napokon da odgovore na ova ključna pitanja 

i da znamo da počnemo preduzimati korake u narednih dvadeset godina bar, ako ne možemo a 

i ne možemo riješiti preko noći ništa. Hvala. 

 I htio bi samo da predložim. Mislim da je ona Odluka o uspostavljanju dimnjačarske 

službe, ne znam već kako se zove, koju nismo uspostavili ja mislim i koja nema presudan 

uticaj na, na aerozagađenja ali ima, jer nažalost ta služba nema mogućnost i ovlaštenje da 

provjerava kakva je vrijednost tog, tamo goriva koja se koriste, ali mislim da i tu službu 

trebamo oživjeti i da je primjereno spomenuti tu službu vezano za ovu temu. 

 

MIREL MIŠKOVIĆ 

 

 Zahvaljujem. Repliku ima Omer Delalić, SBB. 

 

OMER DELALIĆ 

 

 Ja bi se samo nadovezao na početak izlaganja gospodina Imamovića. Već smo 

gospodin Softić i ja rekli da smo, da je ovo već četvrta sjednica koja se bavi problematikom 

aerozagađenja. 

 Pročitao sam Stenogram, na sve tri sjednice znači doneseni su zaključki, zaključci. 

Predlažem da se formira komisija vijećnika koja će da prati realizaciju ovih zaključaka. I da to 

bude početak svakog Vijeća. 

 Pošto se radi o jednom problemu koji je najveći što se tiče Grada Tuzle. Ta komisija 

normalno bila bi neplaćena. Da neko opet ne govori da neko želi paušale. Znači koja bi na 

početku da prva tačka svakog Vijeća bude vezana za problem aerozagađenja, jer to je baš 

problem svih problema grada. Hvala. 

 

MIREL MIŠKOVIĆ 

 

 Zahvaljujem. Ovim smo iscrpili raspravu vijećnika, ako nema više vijećnika 

prijavljenih za diskusiju. Ako nema, onda zaključujem, zaključujem raspravu vijećnika. 

 Prije nego što definišemo zaključke koji su proizašli iz ove rasprave, ja bi ako se 

slažete dao riječ i današnjem gostu direktoru Termoelektrane Izetu Džananoviću, da nam 

odgovori na neka postavljena pitanja, na koja može u ovom tenutku dati odgovor. Pa izvolte. 

 

IZET DŽANANOVIĆ – direktor Termoelektrane Tuzla 

 

 Poštovani predsjedavajući, poštovani vijećnici, ostali prisutni, ja sam se danas uredno 

odazvao kao direktor Termoelektrane Tuzla pozivu koji je upućen od strane predsjedavajućeg 

Gradskog vijeća Tuzla. 

 Pokušat ću hronološki da obzirom da sam pokušao da pribilježim ili izvode iz 

diskusija ili postavljena pitanja da dam odgovor. Ja mislim da možemo dati ili da mogu dati 

odgovore na mnoga pitanja. 

 Prije nego što dam odgovore na mnoga pitanja, nisam očekivao da ću biti izvrijeđan na 

ovoj sjednici, ali neka to ostane za neku drugu našu raspravu. Ja samo hoću da vam kažem da 

pred vama stoji društveno odgovorna osoba, koja sve što kaže je istina, ma kolko koga bolila i 

ma na koga se odnosila, pa makar i na mene samog. Ja se ne služim neistinama. Neistinama se 

ne služi ni preduzeće čiji sam ja trenutno direktor i molio bi da se to ima u vidu kada budemo 

diskutovali o ovim pitanjima. 

 Ja se nadam da se na mene možda ne odnosi ovo ograničenje obzirom da će biti možda 

puno ali ću nastojati da budem aposluton kratak i stojim na raspolaganju, evo sad ako hoćete 

da razvijemo i određenu diskusiju možemo i to. O čemu se radi? (MIREL MIŠKOVIĆ – 

Gledajte što kraće.) Naravno. 



78 

 

 Opasni otpad Termoelektrane Tuzla se odlaže isključivo u skladu sa važećom 

zakonskom regulativom i molio bi da ako neko u to sumnja da se angažuju nadležni 

inspekcijski organi da se to provjeri. Pod opasnim otpadom se podrazumijeva po zakonu 

definisane otpadne materije.  

Ako se aludira na nešto što je u principu po poimanju nekih ljudi spada u tu kategoriju 

i to bi volio da rasjasnim. 

Dalje. Kad je u pitanju odsumporavanje. 2014. godine Termoelektrana Tuzla je 

donijela investicionu Odluku o ulaganju u sistem odsumporavanja. Ugovorena je izrada 

investiciono-tehničke dokumentacije koja je završena 2015. godine i evo nepunih četrnaest 

mjeseci traje javna rasperava koju vodi Federalno ministarstvo okoliša i turizma o navedenoj 

dokumentaciji. Nit je prihvaćena, nit je odbačena.  

Bez obzira na to, 25. ovog mjeseca, to znači prekosutra, je u Termoelektrani tematska 

sjednica Nadzornog odbora i uprave Elektroprivrede Bosne i Hercegovine na kojoj će se 

donijeti investicione odluke o izgradnji sistema za odsumporavanje u Termoelektrani Tuzla. 

Neko je pitao za sredstva. Sredstva su varijabilna. Potpun sistem košta negdje oko 

60.000.000 eura i hoću da naglasim, da to ulaganje nije vezano sa inicijativom koja je danas 

pročitana i nije vezano za sredstva koja bi eventualno Vlada Federacije vraćala. Sredstva za te 

projekte će obezbijediti Javno preduzeće Elektroprivreda Bosne i Hercegovine i u tom smislu 

se izjasnila prema Ministarstvu vanjske trgovine i ekonomskih odnosa po obavezi koje 

proističu iz Nacionalnog plana za redukciju emisije, a ja vas molim da zapamtimo, Bosna i 

Hercegovina, država Bosna i Hercegovina je potpisnica Nacionalnog plana za redukciju 

emisije.  

To nisu ni elektroprivrede, to nisu ni entiteti, nego država Bosna i Hercegovina i ona 

je dužna da nadzire provođenje mjera iz Nacionalnog plana za redukciju emisije na teritoriji 

Bosne i Hercegovine. 

Oni koji su se danas pozvali na određen na taj Plan, molio bih da se malo više upute 

šta taj Plan sadrži, na koga se odnosi i koje su mjere propisane. 

Ja ću, izvinjavam se, hronološki ću ovako ići. Znači isto tako da znate, da je 

Termoelektrana Tuzla pod kontinuiranim inspekcijskim nadzorom federalnih i kantonalnih 

inspekcijskih organa, čak je kontrolisano od strane Federalne elektroenergetske inspekcije 

obračun i uplata sredstava po Zakonu o izdvajanju dijela prihoda od rada Termoelektrane 

Tuzla i nisu konstatovni nikakvi nedostaci. 

Sa današnjim danom, odnosno sa krajem 2017. godine Termoelektrana Tuzla je u 

Budžet Grada Tuzla uplatila 16.002.831 konvertibilnu marku. Po tom Zakonu. Ukupno po 

svim zakonima koji se odnose na zaštitu okoliša, to je Zakon o naknadi o zaštiti voda, 

korištenju šuma i tako dalje, od kako su zakoni stupili na snagu pa do danas, taj iznos je 

54.767.527 konvertibilnih maraka. 

Znači ne postoji nijedna zakonom propisana obaveza koju Termoelektrana Tuzla nije 

ispoštovala. 

Dalje. 19. 01. po dopisu predsjedavajućeg Gradskog vijeća Termoelektrana Tuzla je 

dostavila Izvještaj o realizaciji zaključaka Gradskog vijeća. Znači dostavili smo 

predsjedavajućem, ne znam da li je predsjedavajući to dobio, ali mi smo na poziv, odnosno na 

zahtjev strčnih službi dali jasno izjašnjenje šta smo po svakom od zaključaka koje je ovo 

Gradsko vijeće bez obzira na nadležnost dalo u zadatak Termoelektrani Tuzla i u tom smislu 

smo se izjasnili. 

Kada je u pitanju kapacitet sistema  za toplifikaciju, ja sam se nadao da će danas neko 

iz, od predstavnika stručnih službi reći. Dvije su inicijative u toku. Znači Studija optimizacije 

sistema toplifikacije Grada Tuzla je u toku. Izvođač je firma Ekonerg čini mi se iz Zagreba, a 

nadzire mješoviti tim Centralnog grijanja i Termoelektrane Tuzla. 

Ja mislim da će se ovih dana održati zadnji sastanak. Šta podrazumijeva Studija? 

Studija podrazumiejva optimizaciju kompletno od izvora do kupaca, uvažavajući prenos i 

distribuciju toplinske energije. 

Nema bojazni u kapacitetima u Termoelektrani Tuzla. Jednom riječju. Nema bojazni 

da li Termoelektrana Tuzla ima kapacitet da može podržati razvoj toplifikacijskog sistema ili 

toplifikacijske mreže kakav se planira ili kakav se danas zagovara. 

Kada je u pitanju rekultivacija deponija. Svjedoci ste da je Termoelektrana Tuzla 

rekultivisala djelimično deponiju Drežnik i predala je bez naknade Gradu Tuzla za namjene 

koje su propisane Prostornim planom.  

Kada je u pitanju rekultivacija deponije Divkovići. Termoelektrana Tuzla je podnijela 

Zahtjev i dobila od Federalnog ministarstva za zaštitu i okoliša i Rješenje o zatvaranju 

deponije u kojem su potpisane mjere i aktivnosti. 

Jedna od tih mjera jeste izrada Studije uticaj na okoliš na postojeće stanje. Na moju 

veliku žalost, na moju veliku žalost, tu Studiju je Federalno ministarstvo okoliša i turizma 

odbacilo. Odgovorno tvrdim da je odbačena tendenciozno i da je neutemeljeno i mi smo 

protiv tog Rješenja podnijeli, pokrenuli upravni spor. 

Zašto? Zato što su stručne komisije koje je formiralo Federalno ministarstvo okoliša i 

turizma, dale pozitivno stručno mišljenje na tu Studiju, a mi ne znamo iz kojih razloga i na 

koji način je Federalno ministarstvo dobilo druge sugestije i čime se rukovodilo kada je 

donijelo takav, takvo Rješenje. 

Druga aktivnost koja slijedi jeste, ja pretpostavljam da ste upoznati, da Grad Tuzla i 

Termoelektrana imaju potpisan Sporazum kada je u pitanju ta deponija iz 2009. godine. Da je 

po tom Sporazumu izvršene su tri studijska istraživanja o budućim namjenama tog prostora i 

da je Nacrt regulacionog plana, koliko je meni poznato, ušao u javnu raspravu o budućoj 

namjeni tog prostora.  

Radi se o 172.000 kvadratnih kilometara površine, kojoj treba odrediti buduću 

namjenu. Rekultivacija te površine će se uraditi od strane Termoelektrane Tuzla na spram 

namjene prostora utvrđene Regulacionim planom. 

Ja toliko mogu kazat sada. Ne znam u kojoj je fazi Regulacioni plan, usvajanje Nacrta 

regulacinog plana, ali svejedno ćemo raditi po Rješenju Federalnog ministarstva okoliša i 

turizma do daljnjeg.  

Kada se planira ugraditi odsumporavanje? Znači sistem koji se može ugraditi u 

Termoelektranu Tuzla se može ugraditi za najduže 24 mjeseca. Mi, odnosno ja koji danas evo 

zastupam Termoelektranu Tuzla vas molim, da svi koji na bilo koji način možete biti 

saučenici u realizaciji tog projekta budete uključeni. 

Naš ozbiljan problem je neznanje, naš ozbiljan problem su leteće studije koje se 

pojavljuju na ovom prostoru za koje se ne zna ni ko je naručio, ni ko je autor, koje počesto 

sadržavaju i uznemiravajuće podatke, informacije i ja vas molim da se uključi stručna javnost, 

ja vas molim da se uključe stručne službe i ja vas molim da se taj projekat ne zaustavlja. Ja 

vas molim da se projekat ne zaustavlja. 

Ja još jedanput tvrdim. Elektroprivreda ima obezbijeđena sredstva za te namjene bez 

obzira na inicijative koje su danas pokrenute i ne ulazeći stvarno u to kako i na koji način će 

te inicijative biti prihvaćene od onih kojima su, kojima su upućene. 

Sledeće što bih još napomenuo a to je pitanje Plana interventnih mjera koje 

Termoelektrana Tuzla provodi u slučaju proglašenja epizode. Ja mislim da su se malo 

zamijenile teze.  

Termoelektrana Tuzla mora svoj Plan usaglasiti sa Planom koji usvaja Kantonalna 

vlada. I on je u potpunosti usaglašen. I ako se sjećate samo jednom slučaju kad je u Gradu 

Tuzla Civilna zaštita proglasila epizodu, Termoelektrana Tuzla je u potpunosti primjenila taj 

Plan.  

Oko koordinacije nismo nadležni ali po tom pravilniku, odnosno po tom Planu Služba 

civilne zaštite Grada je dužna da na osnovu proglašenja pokrene aktivnosti i naravno mi smo 

u koordinaciji sa ovlaštenim licima iz Službe civilne zaštite Grada Tuzla proveli sve 

aktivnosti koje su propisane. 

Ukoliko se, ukoliko se dođe do promjene naravno da ćemo mi svoje aktivnosti 

usaglasiti sa tim, sa tim aktima. 

I ja ću na kraju samo pošto se ovdje promijenilo nekoliko puta, ja mislim da ne mogu 

zaključci koji su danas predloženi ipak bazirati na prostoj matematici. Za utvrđivanje 

doprinosa pojedinih učesnika u zagađenju zraka, Termoelektrana Tuzla će ovih, danas ili 

sutra, zaključiti ugovor sa Prirodno-matematičkim fakultetom Univerziteta u Tuzli. 

Znači javnim pozivom, odnosno po Zakonu o javnim nabavkama fakultet matematički, 

Prirodno-matematički fakultet Univerziteta u Tuzli se prijavio, kvaifikovan je, i mi ćemo 

isfinansirati. Ja sam to najavio i prošli puta  kad sam bio. Znači evo i jedan od zaključaka, 

nema potrebe da Grad to pokreće.  

Ta će Studija biti stručno revidovana od onoga za koga se dogovorimo. Tehnološki 

fakultet, Rudarsko Građevinsko Geološki, stručni tim Gradskog vijeća. Iz te Studije ma kakvi 

pokazatelji bili i za koga, bi trebali da bude pretočeni u Plan aktivnosti, terminirani i sa jasnim 

rokovima. Ma kako se odnosili, pa evo govorimo i na Termoelektranu Tuzla. 

Prema tome smatram da možete ovu neku od inicijativa koje su pokrenute na određen 

način i verificirati jer će evo ukoliko sutra dok se vrati Ugovor iz Sarajeva jer na potpisu kod 

generalnog direktora, biti ponuđen dekanu Prirodno-matematičkog fakulteta.  

Istraživanje će trajati dvanaest mjeseci po njihovom planu i programu i rezultirat će 

čime će rezultirat. Znači bez ikakvih. Biće znači stručno revidovan i obaveza je Prirodno-

matematičkog fakulteta je da ga javno prezentira. Javno da ga prezentira na način evo bićemo 

vjerovatno u koordinaciji jer za to je najviše zaintersovan Grad Tuzla a obuhvatit će tuzlansku 

kotlinu. Područje Grada Tuzla, područje Lukavca i područje dijela Živinica. 

I mislim da sam na ovaj način čini mi se dao odgovore na konkretna, na konkretna 

pitanja. Postoji još puno podataka, umorni ste vi, a i ja sam. Samo hoću da još jedanputa da 

naglasim. Molim vas. Termoelektrana Tuzla je sigurno društveno odgovorna kompanija. 

Jedina kompanija koja ima monitoring. Uradila je mnogo toga u zaštiti okoliša, zaštiti zraka, 

zaštiti tla, zaštiti vode. 

Termoelektrana Tuzla više u ricipijent zdjelu ne ispušta pa gotovo ništa. Ove godine 

će se totalno zatvoriti otpadne vode. 

Kada se govori o zaštiti tla, molim vas da uvažite, da Veterinarski fakultet Univerziteta 

u Sarajeva prihvatite kao ustanovu koja ima pravo da mjeri i da dokazuje ima li nešto. Da 

prihvatite akreditovane laboratorije koje mjere prisustvo određenih polutanata u prostoru. Ako 

ne prihvatate recite ko je. Recite ko je, mi ćemo primjenjujući Zakon o javnim nabavkama sa 

tim zaključiti ali moraju biti licencirani i moraju biti po zakonu verifikovane ustanove. 

Ja vas molim da to prihvatite jer je to istina. Nema druge istine osim te. Ali naravno 

nivo zagađenja koje danas Termoelektrana Tuzla emituje a on se prije svega odnosi na 

sumpordioksid, azotne okside, prašina je već u skladu sa evropskom regulativom, 

garantovano će u narednih 24 do 36 mjeseci biti svedeni na iznose koji su propisani 

evropskim normama. 

Hvala na pažnji i ako ima pitanja evo ja sam spreman, ukoliko je to uobičajna praksa 

predsjedavajući, da eventualno i odgovorim. 

MIREL MIŠKOVIĆ 

 

 Zahvaljujem. Ja sada dajem pauzu od petnaest minuta, kako bi se sastao Kolegij da  

definišemo zaključke koji su proizašli iz rasprave. (Pauza.) 

 Eh nastavljamo sa sjednicom. Konstatujem da je Gradsko vijeće vodilo raspravu o 

problematici aerozagađenja na području Grada Tuzla i sada pozivam sekretara Gradskog 

vijeća, da pročita zaključke proizašle iz rasprave. 

 

SLAĐANA KRAJINA – sekretar Gradskog vijeća Tuzla  
 

1. Konstatuje se da je Gradsko vijeće Tuzla u proteklom periodu u više navrata (Na 

sjednicama održanim dana 23. decembra 2015. godine, dana 29. marta 2016. godine i dana 

27. februara 2017. godine.) raspravljalo o problematici aerozagađenja na području Grada 

Tuzla i usvojilo odgovarajuće zaključke u cilju rješavanja ovog problema ali je evidentno da 

je za kvalitetno i dugoročno rješenje problema aerozagađenja bio neophodan veći angažman i 

uključivanje šire društvene zajednice.  

2. Gradsko vijeće Tuzla ponovo urgira na realizaciji nerealizovanih zaključaka, 

usvojenih na sjednicama Gradskog vijeća Tuzla na kojima se raspravljalo o problemu 

aerozagađenja na području grada Tuzla.   

3. Gradsko vijeće Tuzla prihvata prijedlog mjera i aktivnosti dat u Informaciji o 

problematici aerozagađenja na području grada Tuzla koju su pripremile Služba za prostorno 

uređenje i zaštitu okoline i Služba za komunalne poslove, izgradnju i poslove mjesnih 

zajednica. 

4. Gradsko vijeće Tuzla i Gradonačelnik Grada Tuzla pokreću Inicijativu za povrat 

sredstava akumulirane dobiti preuzetih od Elektroprivrede Bosne i Hercegovine i njihovo 

usmjeravanje u ugradnju uređaja za odsumporavanje u Termoelektrani Tuzla, te usmjeravanje 

cjelokupnih sredstava Fonda za zaštitu okoliša Federacije Bosne i Hercegovine za 2018. 

godinu u ove namjene. 

5. Gradsko vijeće Tuzla smatra da treba pokrenuti inicijativu za izjednačavanje prava 

građana koji žive u općinama i gradovima gdje postoje termoelektrane sa građana koji žive u 

općinama i gradovima gdje postoje hidroelektrane.  

6. Radi otklanjanja evidentne neravnopravnosti građana općina i gradova na čijem 

području se nalaze termoelektrane u odnosu na građane lokalnih zajednica na čijem se 

području nalaze hidroakumulacioni objekti, za jednu od narednih sjednica Gradskog vijeća 

Tuzla, nakon sveobuhvatne pravne analize, pripremiti tekst zahtjeva za zaštitu prava na 

lokalnu samoupravu ili tekst inicijative prema predsjedniku ili dopredsjednicima Federacije 

Bosne i Hercegovine za pokretanje postupka za ocjenu ustavnosti ova dva zakona: Zakona o 

izdvajanju i usmjeravanju dijela prihoda preduzeća ostvarenih radom termoelektrana 

(“Službene novine Federacije Bosne i Hercegovine", broj 80/14.) i Inicijativu za izmjenu 

Zakona o izdvajanju i usmjeravanju dijela prihoda poduzeća ostvarenog korištenjem 

hidroakumulacionih objekata (“Službene novine Federacije Bosne i Hercegovine”, broj 

44/02., 18/03. i 57/09.). Koji će mehanizam koristiti Grad Tuzla radi zaštite ljudskih prava 

građana Tuzle da ne budu diskriminirani i prava na jednakost pred zakonom, garantiranih 

Međunarodnim konvencijama, Ustavom Bosne i Hercegovine, Ustavom Federacije Bosne i 

Hercegovine i domaćim zakonodavstvom, zavisit će od procjene pravnih stručnjaka o 

mogućnosti pozitivnog ishoda pred Ustavnim sudom Federacije Bosne i Hercegovine. 

7. Gradsko vijeće Tuzla traži od Javnog preduzeća Centralno grijanje dd Tuzla i 

Službe za komunalne poslove, izgradnju i poslove mjesnih zajednica da što hitnije pripreme i 

na web stranici Grada Tuzla objave Uputstvo o procedurama priključenja stambenih objekata 

na sistem daljinskog grijanja grada Tuzla, u skladu sa Odlukom o snabdijevanju grada 

toplotnom energijom (“Službeni glasnik Grada Tuzla”, broj 10/17. i 11/17.) i Općim i 

Tehničkim uslovima za priključenje na sistem daljinskog grijanja i isporuku toplinske 

energije. Zadužuje se Služba za komunalne poslove, izgradnju i poslove mjesnih zajednica da 

navedeno Uputstvo distribuira u sve mjesne zajednice na području grada Tuzla. 

8. Gradsko vijeće Tuzla sugeriše svim političkim strankama koje participiraju u 

Gradskom vijeću da putem svojih zastupnika i poslanika u Parlamentu Federacije Bosne i 

Hercegovine utiču na usvajanje Inicijativa koje će Gradsko vijeće Tuzla i Gradonačelnik 

Grada Tuzla sa današnje sjednice uputiti Parlamentu Federacije Bosne i Hercegovine i Vladi 

Federacije Bosne i Hercegovine, u cilju rješavanja problema aerozagađenja na području grada 

Tuzla. 

9. Gradsko vijeće Tuzla ponovo urgira na realizaciji ranije usvojenog zaključka 

Gradskog vijeća Tuzla kojim se, obzirom na nedovoljan broj inspektora iz oblasti zaštite 

okoliša, traži od Vlade Federacije Bosne i Hercegovine i Vlade Tuzlanskog kantona da 

sistematizuje i primi veći broj inspektora zaštite okoliša, koji bi, zajedno sa već postojećim 

inspektorima zaštite okoliša, u okviru svojih nadležnosti, posebnu pažnju posvetili 

poduzimanju mjera i kažnjavanju svih onih koji krše propise iz oblasti zaštite okoliša, na 

način da neredovno čiste dimnjake, lože zabranjena goriva i otpadne materijale kao i ostalih 

nesavjesnih aerozagađivača. 

10. Gradsko vijeće Tuzla pokreće inicijativu za izmjenu zakonskih propisa u cilju 

vraćanja ovlaštenja općinama i gradovima kada je u pitanju inspekcijski nadzor u oblasti 

ekologije i zaštite okoliša. 

11. Gradsko vijeće Tuzla insistira na redovnom i kvalitetnom inspekcijskom nadzoru, 

kada je u pitanju primjena Odluke o obavljanju dimnjačarskih poslova. 

12. Gradsko vijeće Tuzla predlaže Gradonačelniku, Službi za budžet i finansije i 

drugim službama da se prilikom donošenja rebalansa Budžeta Grada Tuzla, najranije na 

martovskoj, a najkasnije na aprilskoj sjednici Gradskog vijeća Tuzla, za kada je svakako, 

zbog završnih računa, planirano donošenje rebalansa Budžeta, iz Budžeta Grada Tuzla u 

2018. godini planira za toplifikaciju uložiti 4,5 miliona konvertibilnih maraka, što iznosi 85% 

ukupnog očekivanog prihoda od Elektroprivrede Bosne i Hercegovine, odnosno od 5,3 

miliona konvertibilnih maraka. 

13. Traži se od Kolegija Gradskog vijeća Tuzla da razmotri mogućnost da se, dok za 

tim postoji potreba, u dnevni red svake naredne sjednice Gradskog vijeća Tuzla, uvrsti tačka 

Informacija o realizaciji zaključaka sa tematskog dijela današnje 15. redovne sjednice 

Gradskog vijeća Tuzla i ranijih sjednica Gradskog vijeća Tuzla na kojima se raspravljalo o 

problemu aerozagađenja na području grada Tuzla (Sjednice održane dana 23. 12. 2015. 

godine, dana 29. 03. 2016. godine i dana 27. 02. 2017. godine). Informacija bi trebala 

sadržavati podatke koji su zaključci realizovani, koji nisu, razloge njihovog nerealizovanja, 

rokove za realizaciju, broj novih korisnika, broj potencijalnih korisnika, informaciju o 

dinamici realizacije toplifikacije u Mjesnoj zajednici Bukinje, Mjesnoj zajednici Šićku Brod i 

Mjesnoj zajednici Husino i druge potrebne podatke. 

14. Gradsko vijeće Tuzla insistira da prioritet i u narednom periodu imaju projekti 

toplifikacije, u cilju povećanja broja korisnika daljinskog grijanja i smanjenja broja 

individualnih ložišta, što će rezultirati i smanjenjem aerozagađenja na području grada Tuzla. 

15. Gradsko vijeće Tuzla traži da se razmotri mogućnost zabrane prodaje mrkog uglja 

sa 2% sumpora. 

16. Gradsko vijeće Tuzla traži od resornih organa da se razmotri mogućnost izmjene 

Plana interventnih mjera na način da se u situaciji kada dođe do enormnog zagađenja zraka, 

proglasi stanje prirodne nesreće. 

17. Gradsko vijeće Tuzla traži od Gradonačelnika, resornih službi i Javnog preduzeća 

Centralno grijanje dd Tuzla da razmotre mogućnost subvencioniranja, odnosno obročnog 

plaćanja potencijalnim korisnicima koji nemaju finansijskih mogućnosti za plaćanje 

priključka, a njihova individualna ložišta u okruženju u kojem su ostali objekti priključeni na 

sistem daljinskog grijanja, zagađuju okolinu.  

18. Gradsko vijeće Tuzla sugeriše da se razmotri mogućnost kreditnog zaduženja pod 

povoljnim uslovima, u svrhu širenja mreže toplifikacije i rješavanja problema aerozagađenja 

na području grada Tuzla. 

19. Neophodno je da se sve ustanove i preduzeća u gradu Tuzla i okolini obavežu na 

poštivanje zakonskih propisa iz oblasti zaštite zdravlja građana. 

20. U onim dijelovima grada u kojima ne postoje tehničke mogućnosti za priključenje 

na sistem daljinskog grijanja, pokušati animirati građane na uvođenje ekološki prihvatljivih 

načina grijanja, uz mogućnost subvencioniranja i utopljavanja objekata. 

21. Gradsko vijeće Tuzla sugeriše da se razmotri mogućnost izrade studije koja bi bila 

usmjerena na iznalaženje mogućnosti prirodnog provjetravanja na području grada Tuzla.  

22. Od državnih, federalnih i kantonalnih vlasti se očekuje da razmotre mogućnost 

davanja određenih poticaja na uvoz, nabavku i korištenje vozila na struju i na bio gas. 

23. Potrebno je da svi ulože dodatne napore kada je u pitanju apliciranje na sredstva za 

namjene smanjenja aerozagađenja iz međunarodnih organizacija i banaka, apliciranje na javne 

pozive viših nivoa vlasti i na sredstva pristupnih fondova. 

24. Gradsko vijeće Tuzla traži od Zavoda za javno zdravstvo da ubuduće, u 

slučajevima povećanog zagađenja zraka, koje predstavlja opasnost za život i zdravlje, na 

adekvatan način građane upozore i daju adekvatne upute za postupanja u ovakvim 

situacijama. 

25. Obavezuju se Gradonačelnik Grada Tuzla i resorne Službe da analiziraju diskusiju, 

prijedloge i primjedbe i sugestije Klubova vijećnika i vijećnika date tokom rasprave o ovoj 

tački dnevnog reda, a koje eventualno nisu obuhvaćene ovim zaključcima, te da, u skladu sa 

istima postupe. 

26. Zadužuje se Stručna služba Gradskog vijeća Tuzla da Gradonačelniku i resornim 

Službama dostavi izvod iz Stenograma sa današnje 15. redovne sjednice Gradskog vijeća 

Tuzla.  

 

MIREL MIŠKOVIĆ 

 

 Zahvaljujem. Sada stavljam na izjašnjavanje zaključke koje je pročitala sekretar 

Gradskog vijeća i pitam vijećnike ko je za, molim da digne ruku? (30) Ima li neko protiv? 

(Nema.) Suzdržan? (Nema.) 

 30 vijećnika je glasalo za, niko nije bio protiv ni suzdržan, te konstatujem da su 

jednoglasno usvojeni sljedeći zaključci: 

1. Konstatuje se da je Gradsko vijeće Tuzla u proteklom periodu u više navrata (Na 

sjednicama održanim dana 23. 12. 2015. godine, dana 29. 03. 2016. godine i dana 27. 02. 

2017. godine.) raspravljalo o problematici aerozagađenja na području Grada Tuzla i usvojilo 

odgovarajuće zaključke u cilju rješavanja ovog problema ali je evidentno da je za kvalitetno i 

dugoročno rješenje problema aerozagađenja bio neophodan veći angažman i uključivanje šire 

društvene zajednice.  

2. Gradsko vijeće Tuzla ponovo urgira na realizaciji nerealizovanih zaključaka, 

usvojenih na sjednicama Gradskog vijeća Tuzla na kojima se raspravljalo o problemu 

aerozagađenja na području grada Tuzla.   

3. Gradsko vijeće Tuzla prihvata prijedlog mjera i aktivnosti dat u Informaciji o 

problematici aerozagađenja na području grada Tuzla koju su pripremile Služba za prostorno 

uređenje i zaštitu okoline i Služba za komunalne poslove, izgradnju i poslove mjesnih 

zajednica. 

4. Gradsko vijeće Tuzla i Gradonačelnik Grada Tuzla pokreću Inicijativu za povrat 

sredstava akumulirane dobiti preuzetih od Elektroprivrede BiH i njihovo usmjeravanje u 

ugradnju uređaja za odsumporavanje u TE Tuzla, te usmjeravanje cjelokupnih sredstava 

Fonda za zaštitu okoliša Federacije Bosne i Hercegovine za 2018. godinu u ove namjene. 

5. Gradsko vijeće Tuzla smatra da treba pokrenuti inicijativu za izjednačavanje prava 

građana koji žive u općinama i gradovima gdje postoje termoelektrane sa pravima građana 

koji žive u općinama i gradovima gdje postoje hidroelektrane.  

6. Radi otklanjanja evidentne neravnopravnosti građana općina i gradova na čijem 

području se nalaze termoelektrane u odnosu na građane lokalnih zajednica na čijem se 

području nalaze hidroakumulacioni objekti, za jednu od narednih sjednica Gradskog vijeća 

Tuzla, nakon sveobuhvatne pravne analize, pripremiti tekst zahtjeva za zaštitu prava na 

lokalnu samoupravu ili tekst inicijative prema predsjedniku ili dopredsjednicima Federacije 

Bosne i Hercegovine za pokretanje postupka za ocjenu ustavnosti dva zakona: Zakona o 

izdvajanju i usmjeravanju dijela prihoda preduzeća ostvarenih radom termoelektrana 

(“Službene novine Federacije Bosne i Hercegovine", broj 80/14.) i Inicijativu za izmjenu 

Zakona o izdvajanju i usmjeravanju dijela prihoda poduzeća ostvarenog korištenjem 

hidroakumulacionih objekata (“Službene novine Federacije Bosne i Hercegovine”, broj 

44/02., 18/03. i 57/09.). Koji će mehanizam koristiti Grad Tuzla radi zaštite ljudskih prava 

građana Tuzle da ne budu diskriminirani i prava na jednakost pred zakonom, garantiranih 

Međunarodnim konvencijama, Ustavom Bosne i Hercegovine, Ustavom Federacije Bosne i 

Hercegovine i domaćim zakonodavstvom, zavisit će od procjene pravnih stručnjaka o 

mogućnosti pozitivnog ishoda pred Ustavnim sudom Federacije Bosne i Hercegovine. 

7. Gradsko vijeće Tuzla traži od JP Centralno grijanje dd Tuzla i Službe za komunalne 

poslove, izgradnju i poslove mjesnih zajednica da što hitnije pripreme i na web stranici Grada 

Tuzla objave Uputstvo o procedurama priključenja stambenih objekata na sistem daljinskog 

grijanja grada Tuzla, u skladu sa Odlukom o snabdijevanju grada toplotnom energijom 

(“Službeni glasnik Grada Tuzla”, broj 10/17. i 11/17.) i Općim i Tehničkim uslovima za 

priključenje na sistem daljinskog grijanja i isporuku toplinske energije. Zadužuje se Služba za 

komunalne poslove, izgradnju i poslove mjesnih zajednica da navedeno Uputstvo distribuira u 

sve mjesne zajednice na području grada Tuzla. 

8. Gradsko vijeće Tuzla sugeriše svim političkim strankama koje participiraju u 

Gradskom vijeću Tuzla da putem svojih zastupnika i poslanika u Parlamentu Federacije 

Bosne i Hercegovine utiču na usvajanje Inicijativa koje će Gradsko vijeće Tuzla i 

Gradonačelnik Grada Tuzla sa današnje sjednice uputiti Parlamentu Federacije Bosne i 

Hercegovine i Vladi Federacije Bosne i Hercegovine, u cilju rješavanja problema 

aerozagađenja na području grada Tuzla. 

9. Gradsko vijeće Tuzla ponovo urgira na realizaciji ranije usvojenog zaključka 

Gradskog vijeća Tuzla kojim se, s obzirom na nedovoljan broj inspektora iz oblasti zaštite 

okoliša, traži od Vlade Federacije Bosne i Hercegovine i Vlade Tuzlanskog kantona da 

sistematizuje i primi veći broj inspektora zaštite okoliša, koji bi, zajedno sa već postojećim 

inspektorima zaštite okoliša, u okviru svojih nadležnosti, posebnu pažnju posvetili 

poduzimanju mjera i kažnjavanju svih onih koji krše propise iz oblasti zaštite okoliša, na 

način da neredovno čiste dimnjake, lože zabranjena goriva i otpadne materijale kao i ostalih 

nesavjesnih aerozagađivača. 

10. Gradsko vijeće Tuzla pokreće inicijativu za izmjenu zakonskih propisa u cilju 

vraćanja ovlaštenja općinama i gradovima kada je u pitanju inspekcijski nadzor u oblasti 

ekologije i zaštite okoliša. 

11. Gradsko vijeće Tuzla insistira na redovnom i kvalitetnom inspekcijskom nadzoru, 

kada je u pitanju primjena Odluke o obavljanju dimnjačarskih poslova. 

12. Gradsko vijeće Tuzla predlaže Gradonačelniku, Službi za budžet i finansije i 

drugim službama da se prilikom donošenja rebalansa Budžeta Grada Tuzla, najranije na 

martovskoj, a najkasnije na aprilskoj sjednici Gradskog vijeća Tuzla, za kada je svakako, 

zbog završnih računa, planirano donošenje rebalansa Budžeta, iz Budžeta Grada Tuzla u 

2018. godni planira za toplifikaciju uložiti 4,5 miliona konvertibilnih maraka, što iznosi 85% 

ukupnog očekivanog prihoda od Elektroprivrede BiH, odnosno od 5,3 miliona konvertibilnih 

maraka. 

13. Traži se od Kolegija Gradskog vijeća Tuzla da razmotri mogućnost da se, dok za 

tim postoji potreba, u dnevni red svake naredne sjednice Gradskog vijeća Tuzla, uvrsti tačka 

Informacija o realizaciji zaključaka sa tematskog dijela današnje 15. redovne sjednice 

Gradskog vijeća Tuzla i ranijih sjednica Gradskog vijeća Tuzla na kojima se raspravljalo o 

problemu aerozagađenja na području grada Tuzla (Sjednice održane dana 23. 12. 2015. 

godine, dana 29. 03. 2016. godine i dana 27. 02. 2017. godine). Informacija bi trebala 

sadržavati podatke koji su zaključci realizovani, koji nisu, razloge njihovog nerealizovanja, 

rokove za realizaciju, broj novih korisnika, broj potencijalnih korisnika, informaciju o 

dinamici realizacije toplifikacije u Mjesnoj zajednici Šićku Brod, Mjesnoj zajednici Bukinje i 

Mjesnoj zajednici Husino i druge potrebne podatke. 

14. Gradsko vijeće Tuzla insistira da prioritet i u narednom periodu imaju projekti 

toplifikacije, u cilju povećanja broja korisnika daljinskog grijanja i smanjenja broja 

individualnih ložišta, što će rezultirati i smanjenjem aerozagađenja na području grada Tuzla. 

15. Gradsko vijeće Tuzla traži da se razmotri mogućnost uvođenja zabrane prodaje 

mrkog uglja sa 2% sumpora. 

16. Gradsko vijeće Tuzla traži od resornih organa da se razmotri mogućnost izmjene 

Plana interventnih mjera na način da se u situaciji kada dođe do enormnog zagađenja zraka, 

proglasi stanje prirodne nesreće. 

17. Gradsko vijeće Tuzla traži od Gradonačelnika, resornih službi i JP Centralno 

grijanje dd Tuzla da razmotre mogućnost subvencioniranja, odnosno obročnog plaćanja 

potencijalnim korisnicima koji nemaju finansijskih mogućnosti za plaćanje priključka, a 

njihova individualna ložišta u okruženju u kojem su ostali objekti priključeni na sistem 

daljinskog grijanja, zagađuju okolinu.  

18. Gradsko vijeće Tuzla sugeriše da se razmotri mogućnost kreditnog zaduženja pod 

povoljnim uslovima, u svrhu širenja mreže toplifikacije i rješavanja problema aerozagađenja 

na području grada Tuzla. 

19. Neophodno je da se sve ustanove i preduzeća u gradu Tuzla i okolini obavežu na 

poštivanje zakonskih propisa iz oblasti zaštite zdravlja građana. 

20. U onim dijelovima grada u kojima ne postoje tehničke mogućnosti za priključenje 

na sistem daljinskog grijanja, pokušati animirati građane na uvođenje ekološki prihvatljivih 

načina grijanja, uz mogućnost subvencioniranja i utopljavanja objekata. 

21. Gradsko vijeće Tuzla sugeriše da se razmotri mogućnost izrade studije koja bi bila 

usmjerena na iznalaženje mogućnosti prirodnog provjetravanja na području grada Tuzla.  

22. Od državnih, federalnih i kantonalnih vlasti se očekuje da razmotre mogućnost 

davanja određenih poticaja na uvoz, nabavku i korištenje vozila na struju i na bio gas. 



86 

 

23. Potrebno je da svi ulože dodatne napore kada je u pitanju apliciranje na sredstva za 

namjene smanjenja aerozagađenja iz međunarodnih organizacija i banaka, apliciranje na javne 

pozive viših nivoa vlasti i na sredstva pristupnih fondova. 

24. Gradsko vijeće Tuzla traži od Zavoda za javno zdravstvo da ubuduće, u 

slučajevima povećanog zagađenja zraka, koje predstavlja opasnost za život i zdravlje, na 

adekvatan način građane upozore i daju adekvatne upute za postupanja u ovakvim 

situacijama. 

25. Obavezuju se Gradonačelnik Grada Tuzla i resorne Službe da analiziraju diskusiju, 

prijedloge i primjedbe i sugestije Klubova vijećnika i vijećnika date tokom rasprave o ovoj 

tački dnevnog reda, a koje eventualno nisu obuhvaćene ovim zaključcima, te da, u skladu sa 

istima postupe. 

26. Zadužuje se Stručna služba Gradskog vijeća Tuzla da Gradonačelniku i resornim 

Službama dostavi izvod iz Stenograma sa današnje 15. redovne sjednice Gradskog vijeća 

Tuzla. 

 

Sada prelazimo na drugi dio – redovni današnje sjednice Gradskog vijeća Tuzla. 

 

II – DIO REDOVNI 

 

- Usvajanje Zapisnika s četrnaeste redovne sjednice Gradskog vijeća Tuzla, 

održane 22. 12. 2017. godine  

 

Obavještavam vijećnike da su svi klubovi vijećnika dobili stenograme, a svaki vijećnik 

je uz materijale za današnju sjednicu dobio i skraćenu verziju zapisnika sa četrnaeste redovne 

sjednice Gradskog vijeća Tuzla, održane 22. 12. 2017. godine. 

Stavljam na izjašnjavanje stenogram i skraćenu verziju zapisnika sa četrnaeste redovne 

sjednice Gradskog vijeća Tuzla, održane 22. 12. 2017. godine. 

Da li ima primjedbi na stenogram i skraćenu veriju zapisnika? 

Pitam vijećnike ko je za to da se usvoji stenogram i skraćena verzija zapisnika sa 

četrnaeste redovne sjednice Gradskog vijeća Tuzla, održane 22. 12. 2017. godine, molim da 

digne ruku? (29) Ima li neko protiv? (Nema.) Suzdržan? (Nema.) 

29 vijećnika je glasalo za, niko nije bio protiv ni suzdržan, te konstatujem da su 

Stenogram i Skraćena verzija zapisnika sa četrnaeste redovne sjednice Gradskog vijeća Tuzla, 

održane 22. 12. 2017. godine, jednoglasno usvojeni. 

 

Prelazimo na prvu tačku dnevnog reda:  

 

VIJEĆNIČKA PITANJA 

 

 Pa ćemo krenuti redom. Prvo vijećničko pitanje Miralem Softić. 

 

MIRALEM SOFTIĆ  

 

 Moje vijećničko pitanje je upućeno Službi za komunalne poslove, izgradnju i poslove 

mjesnih zajednica a glasi: 

Kada će biti sanirano klizište na pomoćnom putu za UKC Tuzla na adresi Ulica do 

Maršala Tita, dakle iznad Pivare Tuzla, koje je pokrenuto u 2014. godini i koje je dovelo do 

potpunog uništenja dvije garaže uz oštećenje nekoliko drugih garaža, kao i oštećenje asfalta, 

koje je takođe potrebno sanirati u cijeloj dužini ulice? Hvala. 

MIREL MIŠKOVIĆ 

 

 Zahvaljujem. Drugi na redu je Mirza Tupajić. Vijećnik SDA. On ima dva vijećnička 

pitanja. 

 

MIRZA TUPAJIĆ 

 

 Oba Službi za komunalne poslove, izgradnju i poslove mjesnih zajednica. 

Prvo pitanje glasi: Kada će se sanirati udarne rupe na saobraćajnicama Grada Tuzla a 

koje su nastale popravkama vodovodne mreže Javno komunalnog preduzeća “Vodovod i 

kanalizacija”? 

Obrazloženje. Već dugo godina građani Grada Tuzle imaju problem neažurnog 

saniranja saobraćajnica nastalih prilikom iskopavanja popravkama vodovodne mreže Javno 

komunalnog preduzeća “Vodovod i kanalizacija”, kao i drugim intervencijama javnih i 

privatnih firmi.  

Tradicionalno Javno komunalnog preduzeća “Vodovod i kanalizacija“ Tuzla vrši 

razaranje tuzlanskih cesta, stvara probleme vozačima i pješacima prilikom prolaska njima, 

narušava kompletan izgled grada i od nas pravi kasabu čije ceste će još malo biti u rangu 

makadamskih, a da još niko nikad nije odgovarao za to niti se gradska uprava izgleda želi 

baviti tim problemom. 

Drugo vijećničko pitanje Službi za komunalne poslove isto: Kada će se završiti 

projekat regulacije korita Moluškog potoka, Mjesna zajednica Kreka? 

Naime. Obrazloženje. Naime, zagađenje Moluškog potoka otpadnim vodama sa 

deponije ima veoma štetan uticaj na zdravlje ljudi i sami kvalitet življenja građana ove mjesne 

zajednice.  

Otpadne vode u ovoj rijeci sadrže razne hemijske i biološke polutante koji su izuzetno 

opasni i mogu biti uzročnik raznih oboljenja, stvaraju neugodan miris i kontaminiraju floru i 

faunu.  

Svjedoci smo da u poslednjih petnaest godina su se desile tri obilne poplave koje su 

nanijele ogromne štete na privatnim i društvenim objektima. Naime, poplavljeno je više od 70 

privatnih stambenih objekata, 3 poslovna subjekta, bolnica u Solani, više od 3 hektara 

poljoprivrednog zemljišta. 

Problem je još veći zbog toga što se na sjevernoj strani, na većoj nadmorskoj visini od 

naselja nalazi gradska deponija smeća sa koje dolaze otpadne procjedne vode u Moluški 

potok. Dakle, prilikom poplava dolazi do zagađenja zemljišta raznim hemijskim i 

mikrobiološkim polutantima, teški metali, patogeni mikroorganizmi i slično.  

Do sada nije vršena  niti jedna hemijska i mikrobiološka analiza  s ciljem otkrivanja 

stepena zagađenja zemljišta u pomenutom naselju. Samo je izvršena dezinfekcija stambenih i 

poslovnih objekata.  

Krajnje je vrijeme da se ovom problemu posveti veća pažnja od strane Grada i da se 

sistematski, uz saradnju samih građana, sazivanje javnih zborova građana, napokon počne 

riješavati ovaj ekološki problem. Hvala. 

 

 

 

MIREL MIŠKOVIĆ 

 

 Zahvaljujem. Idući je vijećnik Nevres Hurić, vijećnik SDA. 

NEVRES HURIĆ – vijećnik Stranke demokratske akcije 

 

 Eh zahvaljujem. Pozdravljam sve prisutne. Za dans imam dva vijećnička pitanja. Oba 

su upućena Službi za komunalne poslove, izgradnju i poslove mjesnih zajednica. 

 Prvo vijećničko pitanje: Kad će se riješiti pitanje trotoara u ulici Armije BiH, od broja 

32. do broja 159.? 

Obrazloženje. Na dijelu trotoara od prve vojne kapije do skretanja za Badre, autoservis 

„Krajinović” i druga vojna kapija do broja 159., postoje dva takozvana „uska grla” trotoara, 

gdje je onemogućen bezbjedan prolazak pješaka, jer su prinuđeni da silaze sa trotoara i koriste 

saobraćajnu traku, gdje su direktno životno ugroženi od velikog broja motornih vozila koji 

koriste ovu saobraćajnicu. 

Ovo je pogotovo izraženo za vrijeme ljepših dana, kada veliki broj učenika Osnovne 

škole „Brčanska Malta” odlazi ili se vraća iz škole, a također ne postoji mogućnost 

bezbjednog prolaska roditelja sa dječijim kolicima i paraplegičara. 

Do konačnog rješavanja problema širine trotoara, molim nadležnu Službu Grada 

Tuzle, da postavi usporivače brzine na ovim djelovima kako bi se povećala bezbjednost 

pješaka u saobraćaju. 

I drugo vijećničko pitanje: Kada će građani naselja Hidani biti priključeni na gradsku 

vodovodnu mrežu? 

Građani već dugo godina se bore sa vodosnadbijevanjem u naselju Hidani. Vode skoro 

da nikako nema, bunari se kopaju, brzo se prazne i presuše. Građani se pitaju da li postoji 

ikakva mogućnost da se što prije riješi pitanje deficita vode, da jednog dana i njima život bude 

ljepši.  

Sramota je da živimo u 21. vijeku, a da i dalje pojedina mjesta u Tuzli nemaju vodu. 

Hvala. 

 

MIREL MIŠKOVIĆ 

 

 Zahvaljujem. Idući je nezavisni vijećnik Nedžad Jusić. 

 

NEDŽAD JUSIĆ – nezavisni vijećnik iz reda nacionalnih manjina  

 

 Pozdrav svima. Upućujem jedno vijećničko pitanje Ministarstvu unutrašnjih poslova 

Tuzlanskog kantona. 

Kako mogu građani Tuzle prijaviti prebivalište ako nemaju vlasništvo nad 

nekretninama, odnosno dokaz o vlasništvu i koja je praksa prijave ovih građana? 

Naime Zakonom o prebivalištu i boravištu državljana Bosne i Hercegovine nejasno je 

kako se građani mogu prijaviti, odnosno da prijave, mjesto prebivalištva ukoliko nemaju 

nekretnine u svoje vlasništvo, tako da direktno kršimo prava tih građana koji nemaju 

vlasništvo nad nekreninama, ne mogu se prijaviti, ne mogu dobiti mjesto prebivalištva, 

naročito njihova djeca koja postaju punoljetna i trebaju da izvade lične dokumente, ne mogu 

izvaditi ličnu kartu niti ostvariti bilo koja druga prava jer nemaju nekretnine na svoje ime. Što 

je apsurd. 

Iako ti, ti građani faktički posjeduju imovinu. Žive u kućama preko deset, dvadeset i 

više godina, ali nažalost nisu uspjeli tu nekretninu da prevedu na svoje ime ili nisu uspjeli 

ostaviti ostavinski, nije završen ostavinski postupak ili bilo šta i samim tim ovim Zakonom, 

odnosno ne znam više koji je princip i na koji način ti građani mogu ostvariti prava a to 

jednostavno da budu prijavljeni, odnosno da imaju prijavu prebivalištva. 

I molim, ja se nadam, siguran sam u tome da ćemo dobiti odgovor od Ministarstva 

unutrašnjih poslova kako i na koji način ti građani se mogu prijaviti, odnosno dobiti prijavu 

prebivališta. Hvala. 

 

MIREL MIŠKOVIĆ 

 

 Zahvaljujem. Idući na redu je vijećnik Mirnes Ajanović, vijećnik Bosanske stranke. 

 

MIRNES AJANOVIĆ 

 

 Ponovo postavljam pitanje sa prošle sjednice na koje nisam dobio odgovor. Ako je 

došlo, recite. 

 Tražim. Ovo je od JZU Gradske apoteke Tuzla. Tražim da mi se dostavi odgovor sa 

pratećom konkursnom prijavnom dokumentacijom za sva lica koja su od 2012. do danas 

zaposlena u JZU Gradske apoteke Tuzla po svim osnovama, ugovor o radu, na određeno ili 

neodređeno vrijeme. 

 Takođe tražim da mi se dostavi informacija o prijemu pripravniku u navedenom 

periodu u JZU Gradske apoteke Tuzla. 

 Potrebno je za svako lice od lica dostaviti prateću dokumentaciju, uključujući i objavu 

konkursa u medijima, konkursnu proceduru i rješenja o prijemun radnika, odnosno rješenja o 

prijemu pripravnika. 

 Za lica koja su eventualno primljena bez konkursne procedure dostaviti svu prateću 

dokumentaciju po kojem osnovu su primljeni u radni odnos ili status pripravnika. 

 Nisam dobio odgovor. Po članu 163., stav pet, predsjedavajući Gradskog vijeća se 

stara da vijećnici dobiju odgovor na postavljena pitanja do naredne sjednice Gradskog vijeća, 

Vijeća, uz zaključke Gradskog vijeća u pisanoj formi. 

 Predsjedavajući od vas tražim da dobijem do naredne sjednice. Za ovo već nisam 

dobio. Ako ne dobijem do naredne sjdnice, odmah poslije sjednice podnosim krivičnu prijavu 

protiv direktorice JZU Gradske apoteke Tuzla i drugih odgovornih lica zbog sumnje u 

izvršenje krivičnog djela nezakonitog posredovanja, zaposlenja, prijema radnika u radni 

odnos, primanja dara ili slično. 

 Dakle sledeća sjednica je zadnji rok za dostavljanje pune informacije, bez 

manipulacija i nedostavljanja cijele informacije, svi odgovorni u JZU Gradske apoteke Tuzla 

će tada biti krivično procesuirani.  

Sačekat ću još mjesec dana, ali javnos da zna, dakle protivno Poslovniku JZU Gradske 

apoteke Tuzla prikriva informacije o broju i načinu zaposlenih u ovom periodu. Bili su dužni 

do ove sjednice da dostave informaciju. 

Od vas još jednom tražim, odnosno predsjedavajućeg, prenesite mu (MIREL 

MIŠKOVIĆ – Hoću.) da postupi po ovom članu i traži ovu informaciju, dakle da izvrši 

urgenciju. Hvala.  

 

 

MIREL MIŠKOVIĆ 

 

 Hoću. Zahvaljujem. Idući je vijećnik Sabahudin Imamović, SDA. 

 

SABAHUDIN IMAMOVIĆ 

 Imam dva vijećnička pitanja. Prvo pitanje postavljam, upućujem Službi za komunalne 

poslove, izgradnju i poslove mjesnih zajednica, sledeće sadržine: 

Kada će biti izgrađen pješački most u Ulici „Zlatnih ljiljana” u naselju Simin Han? 

U poplavama, u maju 2014. godine došlo je do oštećenja navedenog pješačkog mosta. 

Nakon uređenja i proširenja riječnog korita utvrđeno je da je most kraći od riječnog korita te 

da je umjesto popravke istog neophodno izgraditi odgovarajući novi most. Dakle od 2014. se 

čeka na realizaciju tog projekta. 

Drugo pitanje je ponovljeno. Dakle ponovo Javno komunalnom preduzeću Saobraćaj i 

komunikacije Tuzla upućujem vijećničko pitanje sledeće sadržine:  

U stvari prvobitno sam pitao koliko su sijalica ulične rasvjete zamijenili u prigradskim 

mjesnim zajednicama u toku 2017. godine? 

Oni me obavještavaju, da su oni počeli te poslove obavljati od 06. oktobra 2017. pa do 

31. 12. 2017. godine i da sve radove održavanja vrše isključivo po nalogu Službe za 

komunalne poslove, izgradnju i poslove mjesnih zajednica. 

A opet Služba za komunalne poslove mi odgovara da su zamijenili u toku 2017. 

godine 3.012 sijalica i da evidenciju o njima vode integralno bez pravljenja razlika između 

prigradskih i gradskih mjesnih zajednica. 

Zato ja ponovo upućujem dakle ovom Javnom komunalnom preduzeću, evo može mi i 

Služba odgovoriti, jer svaka sijalica ima ulicu, ima naselje, ima adresu. Svrha i jest da vidim 

koliko je u prigradskim mjesnim zajednicama zamijenjeno jer tamo ide to puno sporije. 

Dakle da sam htio pitati koliko je zamijenjeno tako bi pitanje i glasilo. Ovo je baš bilo 

da vidim na kojim adresama ste mijenjali. 

Znači Služba mi može odgovoriti, Kemo je tu, on mi ne mora ovaj put odgovarat. 

Hvala. 

 

MIREL MIŠKOVIĆ 

 

 Zahvaljujem. Idući na redu je Omer Delalić, vijećnik SBB-a. 

 

OMER DELALIĆ 

 

 Ja imam jedno vijećničko pitanje, ali bih prije toga pohvalio Službu za inspekcijske 

poslove koja ide ne jedan korak nego više koraka naprijed. 

 Na sjednici održanoj 22. 12. 2017. godine, postavio sam pitanje Službi za inspekcijske 

poslove, šta ste učinili u okviru vaših ovlasti vezano za uzurpaciju pješčke staze kod objekta 

koji se gradi kod Hotela Tuzla? 

 U, komunalni inspektor, znači ovo čitam odgovor od inspektorice. Komunalni 

inspektor inspekcijskom kontrolom dana 18. 08. 2017. godine na licu mjesta, znači dalje ide 

da je sve u redu. 

 Četiri mjeseca prije mog pitanja oni su znači konstatovali to. Što bi rekla gospođa 

Jasminka, da li u potpisu piše vidovita Džemila. 

 Vijećničko pitanje. Postavljam pitanje Službi za komunalne poslove, izgradnju i 

poslove mjesnih zajednica. 

Kada će se rješiti problem rasvjete i trotoara u naselju Krojčica, Mjesna zajednica 

Kreka? 

Obrazloženje. Dionica puta Tuzla-Dubrave od džamije na Krojčici pa do dječijeg 

igrališta "Pjeskara" izgrađena je bez trotoara i ulične rasvjete što stvara veliku opasnost po 

živote građana i sigurnost u saobraćaju. Put je jako prometan, a izuzetno opasan za vozače i 

pješake jer je na nekim djelovima jako uzak, bez ikakvog osvjetljenja i trotoara.  

Najviše su ugroženi pješaci od kojih djeca koja pohađaju školu, te osobe koje idu u 

obližnju vjersku ustanovu na obavljanje vjerskih dužnosti. Na već postojeće stubove za 

električnu energiju potrebno je postaviti sijalice ulične rasvjete, ovdje je navedeno 12 

komada, i razvući kabal za otprilike 450 metara. Time bi bio riješen dugogodišnji problem. 

Mjesna zajednica Kreka upoznata je sa problemom, te joj je dostavljena peticija sa 

potpisima ugroženih građana Krojčice. Hvala. 

 

MIREL MIŠKOVIĆ 

 

 Zahvaljujem. Iduća je vijećnica SBB-a Lejla Osmančević. 

 

LEJLA OSMANČEVIĆ 

 

 Pitanje je upućeno Služba za komunalne poslove, izgradnju i poslove mjesnih 

zajednica. 

Kada će se izvršiti sanacija ulice 21. aprila, Mjesna zajednica Šićki Brod? 

Ova ulica je u potpunosti razrovana i predstavlja opasnost i ometa svakodnevni život 

pješaka i vozača.  

Zanima me se kada će biti izvršena sanacija i zahtjevamo da to bude u što kraćem 

roku. 

 

MIREL MIŠKOVIĆ 

 

 Zahvaljujem. Vijećnica Sabiha Mujkanović. Prilaže svoje vijećničko pitanje. A sada 

prije nego što pređemo na drugu tačku današnjeg dnevnog reda.  

Evo Elvir Kasumović ima samo da izađe. Javlja se za riječ. 

 

ELVIR KASUMOVIĆ 

 

 Ja imam potrebu da se obratim povodom odgovora koji sam dobio od, od, za vezano 

za vijećničko pitanje. 

 Ja sam postavio pitanje 31. 10. 2017. godine, da li kablovske televizije u visinskim 

dijelovima grada imaju odobrenje za razvedenu mrežu kablova? 

 Od inspektorata komunalne, sanitarne inspekcije odgovoreno mi je, vijećnik je 

vjerovatno mislio na zakonitost, odnosno nezakonitost korištenja stubova javne rasvjete kao 

postojeće infrastrukture. 

 Naravno mislio sam i na postojeću infrastrukturu, ali i kablovske televizije su 

postavile svoje stubove. Znači bez urbanističke i bez građevinske saglasnosti, odnosno 

dozvole. Razveli su svoju infrastrukturu bez ikakve saglasnosti gradskih službi.  

 I kaže kako postojećom Odlukom o komunalnom redu nije regulisano korištenje 

stubova javne rasvjete za druge potrebe, Službi za komunalne poslove, izgradnju i poslove 

mjesnih zajednica Grada Tuzla ukazano je na nedostatak Odluke i potrebu regulisanja 

problematike iz vijećničkog pitanja.  

 Ja tražim od, od inspekcijskih službe da se ovo moje izlaganje postavi kao vijećničko 

pitanje. Tražim od vijećničke, od, pardon, od inspekcijske službe da poduzme zakonom 

predviđene mjere protiv divlje gradnje. 

 Ovdje je razvedena infrastruktura kompletno kablovske televizije. Ja nemam ništa 

protiv da oni to rade tamo gdje je njihovo sjedište i tako dalje i gdje imaju odobrenja ta da 

rade kako hoće u svrhu i interesu nekoga, ali ne dozvoljavam da se u Gradu Tuzla bilo šta 

dalje vrši, bilo kakva divlja gradnja, pa i po pitanju razvođenja ovih kablovskih i bilo kakvih 

drugih ovaj, kako se zove, kablovskih operatera ili mreža. 

 S tim u vezi. Moram da napomenem radi čega se ovo desilo. Kada sam dobio ogrev, 

pelet, kamion nije mogao da mi doveze do kućne adrese samo iz tog razloga što je neko 

postavio te kablove na taj način da je njihova visina od asfalta bila, po zakonu je znači 

najmanje sedam metara, njihova visina nije ni tri metra. 

 Napominjem inspekcijsku službu da što hitnije izađe i traži saniranje svega toga jer 

gore ne može pristupiti ni vatrogasno vozilo. U slučaju bilo kakve, kakvog požara ili nečega 

drugog vatrogasno vozilo ne može pristupiti gašenju požara. To odgovorno tvrdim. Ko ne 

vjeruje nek izađe na, na adresu ulice Gornji Mosnik i nek provjeri u kakvom je stanju ta, ta 

mreža. 

 Bojim se da će neko morati da izađe na lice mjesta i da ugasi to i da će napraviti 

materijalnu štetu koja će preći određeni iznos gdje će morati biti i krivično sankcionisan. 

Odnosno procesuiran. 

 Nije se ovo samo meni desilo, još mi se građana žalilo, ali ne samo na području 

Mjesne zajednice Mosnik i ove ulice konkretno, nego na području evo da kažem i ostalih 

visinskih zona. 

 Moramo zaustaviti ovo i moramo, čak zvao sam prije nego što sam potegao za, za, za 

ovim da kažem mjerama, zvao sam nadležnog kablovskog operatera i želio sam da na neki 

način je li onaj, bilo nekim da kažem civilnim tokom da riješimo ovaj problem, međutim da 

kažem da osim tog poziva koji sam ostvario sa kako mi se predstavila sekretarica ovog 

operatera, nikad mi se niko od nadležnih iz tih operatera nikad nije obratio ni javio i tako 

dalje. 

 Ovaj bezobrazluk moramo zaustaviti i ovaj kažem neka rade tamo gdje im je sjedište 

šta hoće, a na području Grada Tuzle neću ja prije svega dozvoliti a nadam se ni vi svi da nam 

se dešavaju ovakve stvari. 

 Prema tome molim vas da se ova moja diskusija preformuliše u vijećničko pitanje i da 

se prema, prema, i zahtjevam znači od inspekcijske službe da poduzmu zakonom predviđene 

mjere protiv ovih izvršilaca i da se jednostavno krene u dobivanje određenih naknada od ovih 

operatera. 

 Evo ja ću vam napomenuti da na području Općine Živinice svi ovi operateri bilo koji 

kablovi koji su položeni u, u onaj da kažem podzemnom katastru, svi plaćaju određenu 

naknadu. Zašto mi kao Grad ne bi ostvarili isto tu naknadu.  

Znači pokrenut ćemo inicijativu sledeći put da i od ovih operatera dobija Grad 

naknadu a i uložit ćemo i tražit ćemo da se naknada od tih, odnosno sredstva od tih naknada 

da se ulože isto tako u neke infrastrukturalne ovaj projekte. Hvala.  

 

MIREL MIŠKOVIĆ                  
 

 Zahvaljujem. Prije nego što krenemo na drugu tačku dnevnog reda, dajem pauzu pet 

minuta samo da se usaglasimo oko nekih detalja. (Pauza.) 

 

 Prelazimo na drugu tačku dnevog reda: 

 

PROGRAM RADA GRADSKOG VIJEĆA TUZLA ZA 2018. GODINU     

 

Obavještavam vijećnike da je u vezi sa ovom tačkom dnevnog reda, predlagač Kolegij 

Gradskog vijeća Tuzla. Obrađivač materijala je Stručna služba Gradskog vijeća Tuzla. 

Materijal su razmatrali: Komisija za statutarna pitanja i propise, Komisija za 

ekonomske odnose, Komisija za prostorno uređenje i zaštitu okoline, Komisija za 

poduzetništvo, Komisija za mlade, obrazovanje i sport, Komisija za komunalne poslove i 

pitanja mjesnih zajednica, Komisija za stambena pitanja, Komisija za zaštitu prava 

nacionalnih manjina, Mandatno-imunitetska komisija, Komisija za izbor i imenovanja, 

Komisija za jednakopravnost polova, Komisija za ljudska prava i slobode, Komisija za 

saradnju sa jedinicama lokalne uprave i samouprave i klubovi vijećnika. 

Pitam prisutne, da li ima potrebe da, u skladu sa članom 68. Poslovnika Gradskog 

vijeća Tuzla predlagač ili obrađivač daju uvodno izlaganje? (SLAĐANA KRAJINA – Evo ja 

ću dati uvodno.) 

Pozivam evo sekretara da iznese kako se Kolegij očitovao o pristiglim prijedlozima za 

izmjene i dopune. 

 

SLAĐANA KRAJINA 

 

 Evo ja ću ime predlagača Kolegija Gradskog vijeća dati obrazlaganje. 

 Prijedlozi za izmjenu i dopunu Programa Gradskog vijeća za 2018. godinu koji su 

dostavljeni nakon sjednice Kolegija Gradskog vijeća koja je održana 15. 01. 2018. godine i o 

kojima se Kolegij sad u pauzi izjašnjavao su sljedeći: 

 Prvi prijedlog. Klub vijećnika Stranke demokratske akcije predlaže da se u program 

rada Gradskog vijeća Tuzla za 2018. godinu uvrsti u oblasti komunalnih djelatnosti, odluka o 

specijalnom statusu mjesnih zajednica Šićki Brod, Bukinje i Husino, nacrt, predlagač 

Gradonačelnik Grada Tuzla, obrađivač Služba za komunalne poslove, izgradnju i poslove 

mjesnih zajednica, rok februar/ veljača 2018. godine. 

 Kolegij Gradskog vijeća, odnosno konstatuje se da je predsjednik Kluba Stranke 

demokratske akcije u ime Kluba vijećnika povukao ovaj prijedlog. 

 Drugi prijedlog koji je stigao je od Komisije za jednakopravnost polova, koja predlaže 

da se u program rada Gradskog vijeća Tuzla za 2018. godinu uvrsti u oblasti društvenih 

djelatnosti informacija o realizaciji Gender akcionog plana za 2013-2016. godina, predlagač 

Komisija za jednakopravnost polova, obrađivač Služba za ekonomski razvoj i društvene 

djelatnosti, rok februar/veljača 2018. godine. 

 Kolegij Gradskog vijeća je prihvatio ovaj prijedlog i on postaje sastavni dio programa 

rada Gradskog vijeća Tuzla za 2018. godinu. 

 Treći prijedlog. Komisija za saradnju sa jedinicama lokalne uprave i samouprave, 

predlaže da se u programu rada Gradskog vijeća Tuzla obzirom na važnost Statuta Grada 

Tuzla odredi rok za donošenje istog. 

Kolegij Gradskog vijeća  Tuzla nije prihvatio ovaj prijedlog. 

Četvrti. Komisija za poduzetništvo, Komisija za ekonomske odnose predlažu da se u 

program rada Gradskog vijeća Tuzla za 2018. godinu, Izvještaj o radu Javne zdravstvene 

ustanove Gradske apoteke Tuzla, razmatra u mjesecu julu/srpnju 2018. godine, a ne u mjesecu 

maju/svibnju kako je to predloženo programom rada. 

Kolegij Gradskog vijeća Tuzla nije prihvatio ovaj prijedlog. 

 

MIREL MIŠKOVIĆ 

 

 Zahvaljujem. Pitam da  li ima potrebe da se pročitaju izvještaji komisja? Ako nema, 

otvaram raspravu klubova vijećnika. Prva se za riječ javila Erna Delić, Klub vijećnika SDP. 

 

ERNA DELIĆ 

 Zahvaljujem predsjedavajući. Evo ja ću jako kratko. Ono što sam ja spremila obzirom 

da sam zadužena ispred Kluba SDP-a za ovu tačku, jeste upravo osvrt na ono što se dešavalo 

u toku javne rasprave, ali evo kao što i stoji u obrazloženju i u Izvještaju sa javne rasprave 

dosta toga što su građani i građanke našeg grada predložili Služba je i uvažila. 

 Naročito bih pohvalila evo i spomenuti su već Omladinski pokret Revolt koji i čiji su 

prijedlozi od strane Službe već i uvršteni u ovaj prijedlog progama rada za 2018. godinu. 

 I evo za kraj da naglasim Klub vijećnika SDP-a svakako će podržati ovaj program 

rada. 

 

MIREL MIŠKOVIĆ 

 

 Zahvaljujem. Ima li još neko ispred klubova vijećnika? Ima. Mirnes Ajanović, Klub 

vijećnika BOSS. 

 

MIRNES AJANOVIĆ 

 

 Ovdje je nekih oko stotinu tačaka. Mi smo znali raditi u prošlom mandatu mnogo više. 

Šesto tačaka za godinu dana. Evo bilo je za mandat 1.567 tačaka i 2.119 materijala. Ovdje je 

oko 80 tačaka, pa nekih podtačaka ima i to je ono što mi treba da uradimo. 

 Dakle radili smo prije mnogo više, mnogo je kvalitetniji rad Vijeća bio u prošlom 

sazivu, mnogo više smo bili zainteresovani za rješavanje problema građana, nego što je to 

sada.  

 Ja predlažem, obzirom da smo sada u pauzi konstatovali da je to sasvim legitimno, da 

se u program rada za mjesec mart, shodno članu 13. Zakona o principima lokalne samouprave 

u Federaciji Bosne i Hercegovine, gdje je u prvom stavu definisano, organ odlučivanja 

jedinice lokalne samouprave je Opštinsko vijeće u opštini a Gradsko vijeće u gradu.  

Vijeće u okviru svojih nadležnosti, pa onda ima alineja, jedna od alineja jeste, 

razmatranje godišnjeg izvještaja o provođenju politike jedinice lokalne samouprave o 

aktivnostima načelnika. 

Mi to nemamo. A to je zakonska obaveza. Dakle naš, ne Gradonačelnika, nego naša da 

razmatramo provođenje politike jedinice lokalne samouprave. I šta rade i kako rade načelnik, 

odnosno gradonačelnik. 

Ovdje postoji jedna anegdota ozbiljna, ja sam uhvatio Gradonačelnika da potpisuje 

svoje izvještaje iz godine u godinu. I tri sam pokazao identična. Gradonačelnika Jasmina 

Imamovića. 

I nakon toga je došlo do toga da on više ne pravi te izvještaje. Što je njegov problem. 

A naš nije. Mi imamo zakonsku obavezu. Dakle zakona na osnovu kojeg postoji Grad, 

Gradsko vijeće, nadležnosti i obaveze Gradskog vijeća i ovdje ne piše mogućnost da razmatra 

nego imperativno, jasno definisano šta je obaveza. 

Dakle bira i razrješava predsjedavajućeg i zamjenika, donosi odluke o raspisivanju 

referenduma i onda sledeće, razmatra godišnji izvještaj o provođenju politike jedinice lokalne 

samouprave i aktivnostima. Gradonačelnika. 

Predlažem to kad prođe februar, završni računi, u martu je taman, da nam načelnik 

dostavi izvještaj. Da vidimo šta to on planira raditi u okviru Zakona o principima lokalne 

samouprave. Smaram da je to naša obaveza. 

Ja sam maločas na Kolegiju rekao da ću ovo tražiti, zakonska obaveza, treba da se od 

gradskih vijećnika poštuje. Evo predlažem da ako je potrebno da napravimo pauzu opet jer 

Kolegij je taj koji je predlagač, kako bi se izjasnili da li Kolegij prihvata ovo ili ne, ako ne 

onda tražim izjašnjenje Gradskog vijeća u povodu ovog prijedloga i smatram da niko ne smije 

niti ima obavezu, niti mogućnost, niti pravo da oslobodi Gradonačelnika pisanja izvještaja 

kojeg sam naveo. 

To je njegova dužnost. To što je njemu bilo mrsko, ili nije želio, plašio se, ne znam šta 

je, sasvim je nebitno, što je propustio da dostavi Vijeću ove izvještaje. O tom se može i pričat 

i na način da je to možda zloupotreba.  

Ali sad imamo okolnost koja je jasna i nesporna. Evo pročitao sam. Ovo mora biti u 

programu rada jer je zakonski propisano da razmatramo dakle u nekom periodu. Ako nekome 

ne odgovara mart, evo ja predlažem bilo koji drugi mjesec. Kad god hoćete nek se stavi. Ja 

sam pošao od marta, slažem se od aprila do decembra ove godine da se uvrsti ova tačka 

dnevnog reda. Hvala. 

 

MIREL MIŠKOVIĆ 

 

 Zahvaljujem. Riječ ima Sabahudin Imamović, ispred Kluba SDA. 

 

SABAHUDIN IMAMOVIĆ 

 

 Kao što je sekretar rekao Klub vijećnika Stranke demokratske akcije je dao prijedlog 

da se u oblasti komunalne djelatnosti u program rada Vijeća za 2018. godinu uvrsti i odluka o 

specijalnom statusu mjesnih zajednica Šićki Brod, Bukinje i Husino, predlagač Gradonačelnik 

Grada Tuzla, obrađivač Služba za komunalne poslove, izgradnju i poslove mjesnih zajednica, 

rok februar 2018. godine. Dakle nacrt odluke. 

 Gradonačelnik je na jednom od sastanaka sa građanima ovih mjesnih zajednica 

usmeno, pred tridesetak dakle svjedoka, obećao da će donijeti odluku o specijalnom statusu. I 

oni su to uzeli zdravo za gotovo i obavijestili su i klubove vijećnika da traže da se ova odluka 

donese i da se Gradonačelnikovo obećanje ispuni i mi smo u tom smislu i predložili izradu 

nacrta ove odluke. 

 Međutim, s obzirom da postoje određene dileme oko zakonskog osnova za donošenje 

ove odluke i pošto je to pomalo neubičajna odluka, evo ja sam prihvatio i sugestije kolega iz 

opozicije da povučemo ovaj prijedlog, ali da na sledećem narednom Kolegiju razmatramo 

pitanje vezano za ovu odluku da se ona uvrsti na, na, u dnevni red prve naredne sjednice. 

 Ja sam ubijeđen da građani. Ova odluka ne mora biti uvrštena u program rada. Oni 

neće odustati od ove odluke. To neka im Gradonačelnik objasni šta je mislio kad je obećao i 

šta pod specijalnim statusom podrazumijeva. 

 Dakle. Uglavnom. Dakle mi smo povukli ovaj prijedlog, ali nećemo odustati od 

donošenja ove odluke. 

 Što se tiče programa rada, želio bi ukazati samo na nekolko stvari. Dakle ovo je važan 

dokument iako više-manje kroz sve ove godine rada Gradskog vijeća postoje standardna, je 

predviđeno šta to ovo Vijeće radi. Dakle koje informacije usvaja, izvještaje, koje dokumente 

donosi i tako dalje. Ponekad se obogati svake godine sa nekim novim prijedlozima. 

 Mi smo imali praksu da na januarskoj sjednici prije usvajanja Programa rada Vijeća za 

narednu godinu razmatramo informaciju o realizaciji programa iz prethodne godine. To je bila 

nekada praksa ali evo sad odustalo se od te prakse, da vidimo ko to od službi predlagača i 

obrađivača nije uradio svoj posao u toku prethodne godine. 

 I ono što imam dilemu je vezano za Odluku o komunalnom redu koja se predviđa, koja 

je programom predviđena za mjesec juli 2018. godine, dakle predlagač Gradonačelnik a 

obrađivač Služba za komunalne poslove, a mi danas imamo odluku o izmjenama i dopunama 

Odluke o komunalnom redu i već smo nekoliko puta pristupili izmjenama ove Odluke i ja sam 

u najmanju ruku očekivao prečišćeni tekst. 

 Niko mi nije znao dati odgovor otkud sad odjednom nova odluka o komunalnom redu. 

Dakle danas ćemo usvajati odluke, odluku o izmjenama i dopunama Odluke o komunalnom 

redu a već za šest mjeseci donosimo novu odluku. 

 Tako da volio bi ako ima, ako iko ima neku informaciju da nam objasni o čemu se 

radi. Obično se odluke mijenjaju iz temelja kad se mijenja zakon koji reguliše tu oblast. Ja ne 

vidim sad na koji zakone se ova odluka naslanja. Ima Zakon o principima lokalne 

samouprave, Zakon o komunalnim djelatnostima djelimično. 

 Tako da eto volio bi da ako ima neko od predlagača iz Službe za komunalne poslove, 

recimo ti Milane, da mi daš odgovor na ovo pitanje.  

 

MIREL MIŠKOVIĆ 

 

 Zahvaljujem. Ima li još neko ispred klubova vijećnika? Elvir Kasumović, Klub 

vijećnika SBB. 

 

ELVIR KASUMOVIĆ   
 

 Program rada za 2018. godinu nas kao Klub vijećnika Saveza za bolju budućnost je u 

ovom okviru kao kažem ovaj prijedlog, kao neki okvirni je li prijedlog rada, za nas je 

prihvatljiv. 

 Naravno da ćemo putem inicijativa predložiti je li dopune dnevnog reda ukoliko se 

ukažu potrebe neke za, za određenim tačkama dnevnog reda. Isto tako ćemo podržati kao 

legalisti sve tačke dnevnog reda koje su od bilo koga podnesene a koje su u skladu sa 

zakonskim normativima, odnosno što zakon nalaže to ćemo i tražiti da se uvrsti u dnevni red, 

poput ove što je kolega Ajanović sad iznio. 

 Takođe evo zalagat ćemo se i za tačke dnevnog reda koje je neko obećao da će ih 

uvrstiti i tako dalje, da u tom smislu konstruktivno djelujemo podržimo sve to što je u interesu 

građana Grada Tuzle. 

 

MIREL MIŠKOVIĆ 

 

 Zahvaljujem. Ima li još neko ispred kubova vijećnika? Ako nema, zatvaram raspravu 

klubova vijećnika. Otvaram raspravu vijećnika. Erna Delić, vijećnica SDP-a. 

 

ERNA DELIĆ 

 

 Klub SDP-a samo bi da evo da se nadoveže na prijedlog kolege Ajanovića vezano za 

dostavljanje izvještaja Gradonačelnika.  

Ako bi mogao da uđe i u prijedlog u program rada Gradskog vijeća i pored izvještaja 

da se dostavlja i program rada Gradonačelnika za narednu godinu. 

 

MIREL MIŠKOVIĆ 

 

 Zahvaljujem. Ima li još neko ispred vijećnika? Ako nema, zatvaram raspravu vijećnika 

i onda pozivam. Može. (MIRNES AJANOVIĆ – Samo za ovo da se izjasnim.) Hajde. Može. 

 

MIRNES AJANOVIĆ 

 Ja sam saglasan sa dopunom ovog prijedloga na ovaj način kako je to predloženo od 

strane SDP-a. 

 

MIREL MIŠKOVIĆ 

 

 Zahvaljujem. Sada dajem kratku pauzu kako bi se Kolegij Gradskog vijeća očitao o 

pristiglim prijedlozima jer je on predlagač dokumenta. (Pauza.) 

 Možemo li nastaviti? Evo sada stavljam na izjašnjavanje program rada Gradskog 

vijeća Tuzla za 2018. godinu, uz prijedlog za dopunu programa rada koje je predlagač 

prihvatio i koji su postali sastavni dio programa rada Gradskog vijeća Tuzla za 2018. godinu i 

koji glasi. Sad ću zamolit sekretara Gradskog vijeća Tuzla da pročita ovaj prijedlog. 

 

SLAĐANA KRAJINA 

 

 U program rada Gradskog vijeća Tuzla za 2018. godinu uvrštava se: 

- U oblasti društvenih djelatnosti Informacija o realizaciji Gender akcionog plana za 

2013.-2016. godinu. 

PREDLAGAČ: Komisija za jednakopravnost polova 

OBRAĐIVAČ: Služba za ekonomski razvoj i društvene djelatnosti 

ROK: februar/veljača 2008. godine. 

- Oblasti uprave i samouprave razmatranje godišnjeg izvještaja o provođenju politike 

jedinice lokalne samouprave i aktivnosti načelnika, načelnice. 

PREDLAGAČ: Gradonačelnik Grada Tuzla 

ROK: maj/svibanj 2018. godine. 

Može? 

 

MIREL MIŠKOVIĆ 

 

 Zahvaljujem. Pitam vijećnike, ko je za program rada Gradskog vijeća Tuzla za 2018.  

godinu i pročitane prijedloge, molim da digne ruku? (27) Ima li neko protiv? (Nema.) 

Suzdržan? (Nema.) 

 27 vijećnika je glasalo za, niko nije bio protiv ni suzdržan, te konstatujem da je 

jednoglasno usvojen PROGRAM RADA GRADSKOG VIJEĆA TUZLA ZA 2018. 

GODINU, uz prijedloge za dopunu Programa rada koje je predlagač prihvatio i koji su postali 

sastavni dio Programa Gradskog vijeća Tuzla za 2018. godinu, a koji glase: 

- “U Program rada Gradskog vijeća Tuzla za 2018. godinu uvrštava se: 

U oblasti uprave i mjesne samouprave 

Izvještaj o provođenju politike jedinice lokalne samouprave i aktivnostima 

gradonačelnika 

PREDLAGAČ: gradonačelnik Grada Tuzla 

OBRAĐIVAČ: Stručna služba za poslove gradonačelnika 

ROK: maj/svibanj 2018. godine.” 

- “U Program rada Gradskog vijeća Tuzla za 2018. godinu uvrštava se: 

U oblasti društvenih djelatnosti 

Informacija o realizaciji Gender akcionog plana za 2013.-2016. godinu 

PREDLAGAČ: Komisija za jednakopravnost polova 

OBRAĐIVAČ: Služba za ekonomski razvoj i društvene djelatnosti 

ROK: februar/veljača 2008. godine.” 

Prelazimo na treću tačku dnevnog reda:  
 

ODLUKA O IZMJENAMA I DOPUNAMA ODLUKE O KOMUNALNOM 

REDU 

 

Obavještavam vijećnike da je u vezi sa ovom tačkom dnevnog reda predlagač 

Gradonačelnik Grada Tuzla. Obrađivač materijala je Služba za komunalne poslove, izgradnju 

i poslove mjesnih zajednica.  

Materijal su razmatrali: Komisija za statutarna pitanja i propise, Komisija za 

komunalne poslove i pitanja mjesnih zajednica, Komisija za prostorno uređenje i zaštitu 

okoline, te klubovi vijećnika. 

Pitam prisutne, da li ima potrebe da u skladu sa članom 68. Poslovnika Gradskog 

vijeća Tuzla predlagač ili obrađivač daju uvodno izlaganje? Nema. Pitam da li ima potrebe da 

se pročitaju izvještaji komisija?  

Otvaram raspravu klubova vijećnika. Ako se niko ne javlja. (SLAĐANA KRAJINA – 

Ima rasprava. Ima rasprava.) Ima. Elvir Ka. Mirnes Ajanović, Bosanska stranka. 

 

MIRNES AJANOVIĆ 

 

 Radi se o ovom članu 1., ograđivanju javnih površina vrši se sa metalnim stubovima ili 

drugim adekvatnim fizičkim preprekama u cilju osiguranja nesmetanog prilaza objektima i 

sigurnosti učesnika pješačkog saobraćaja, na način da ne ometa kretanje pješaka ili odvijanje 

saobraćaja, pod uslovima iz odobrenja Službe nadležne za komunalne poslove. 

 Ovdje imamo jedan generalan problem. Opšta praksa je u Gradu Tuzla stavljanje onih 

polulopti, koje se prilikom snijega evidentno ne vide, ljudi uništavaju svoja vozila. Kada 

kreću sa parkinga ne vide da je ispred toga kugla, zakače, oštete vozila, oštete karter, može se 

napraviti velika materijalna šteta. 

 Predlažem da ovdje se kroz zaključak, dakle ne možemo sad u odluci, kroz zaključak 

definiše da te prepreke moraju biti vidljive vozačima takođe iz automobila. I sugestija da se 

ide na uklanjanje tih polukugli tamo gdje je evidentno kugla izrazito oštećena udarcima 

vozila. I gdje je evidentno da se prilikom sniježnih padavina te kugle ne vide. 

 Može doći do teške saobraćajne nesreće gdje čovjek jednostavno vozi, ne vidi da ima 

u snijegu prepreka i sa tragičnim posljedicama. 

 Ovo kao zaključak, pa može li da ako evo nije upisano da se kasnije od stane Stručne 

službe evidentira. (MIREL MIŠKOVIĆ – Zapiše zaključak.) Malo je bila zauzeta pa. 

 Zaključak da se ove prepreke moraju postaviti na način da budu vidljive vozačima 

automobila, jer su polukugle rezultirale time da je došlo do brojnih oštećenja vozila, pogotovo 

u zimskom periodu kada su ulice zatrpane snijegom, ne vide se, a izrazito je teška, jaka 

prepreka i sugestija da se razmotri mogućnost gdje god je evidentno oštećenje tih kugla, dakle 

da se radi o situaciji gdje su ljudi udarali svojim vozilima, odnosno vozači i oštećivali vozila i 

kako bi se sprijećile saobraćajne nezgode, da se ide u zamjenu kugla na tim mjestima i 

postavljanje vidljive prepreke svakom vozaču, uz preporuku obojene naravno florescentnim 

svjetlom. Da se može vidjeti i noću i slično. 

 Da ljudima kojima idu unazad ili naprijed ili manevrišu na parkinzima takođe omogući 

sigurnije i odvijanje saobraćaja. Da ova svrha bude u potpunosti ispunjena. Zakonom je 

dovoljno rečeno, ali zaključkom da se još stavi kao dio obrazloženja. Ako je moguće u tom 

smislu eto dio obrazloženja same odluke jer će ona precizirati zakonsku, odnosno normu koju 

smo mi odlukom donijeli. Hvala. 

MIREL MIŠKOVIĆ 

 

 Zahvaljujem. Elvir Kasumović, ispred Kluba SBB-a. 

 

ELVIR KASUMOVIĆ 

 

 U članu 1. odluke o izmjenama i dopunama Odluke o komunalnom redu govori se 

ograđivanje je li javnih površina. 

 Ovdje se govori o pješačkim zonama, ali i kada ogradimo tu pješačku zonu metalnim 

stubićima opet ljudi koji voze bicikl a poznato je ako je pjašačka zona nema ni vožnje 

bicikala. 

 Prema tome ja bi predložio da se dopuni, ograđivanje javnih površina vrši se metalnim 

stubićima i drugim adekvatnim fizičkim preprekama, zarez, kao i postavljanjem saobraćajnog 

znaka, pod navodnicima, pješačka zona i onda dalje u cilju osiguranja nesmetanog prilaza 

objektima i sigurnosti učesnika pješačkog saobraćaja. Jer se radi o pješačkom saobraćaju. 

 Svjedoci smo da ljudi, neodgovorni građani, pojedinci, zaista čak i u ljetnim periodu 

kada je velika koncentracija pješaka kroz uže jezgro grada, gdje građani izvode svoju djecu u 

šetnju, neodgovorni kažem građani sa biciklom voze izuzetno velikim brzinama i bojim se da 

će doći do povređivanje najmlađih naših, naših sugrađana. 

 Prema tome, vrlo je bitno da postavimo i saobaćajni znak da se radi o pješačkoj zoni, 

gdje ćemo zabraniti biciklistički saobraćaj po tom pitanji zbog, jednostavno radi bezbijednosti 

građana Grada Tuzle. 

 

 

 

MIREL MIŠKOVIĆ 

 

 Zahvaljujem. Ima li još neko ispred klubova vijećnika? Ako nema, zatvaram raspravu 

klubova vijećnika. Otvaram raspravu vijećnika. Ako nema, zatvaram raspravu vijećnika.  

 Sada stavljam. Sada stavljam na izjašnjavanje odluku o izmjenama i dopunama 

Odluke o komunalnom redu, te pitam ko je za? Ima li neko protiv? (ELVIR KASUMOVIĆ – 

Poslovnička. Nismo se izjasnili o mom prijedlogu.) Evo izađite za poslovničku. 

 

ELVIR KASUMOVIĆ  

 

 Tražio sam od obrađivača prije izjašnjenja Vijeća da se izjasni o mom prijedlogu, pa 

evo da li je prihvatljivo ovaj moj prijedlog. Znači moramo se izjasniti prvo o mom prijedlogu, 

pa onda se izjasniti o, o izmjenama.  

(MIREL MIŠKOVIĆ – Mislio sam to da u zaključke uvrstimo, ali evo pozvat ćemo 

obrađivača.) Ne. Ne. Mislim da proceduralno to ne bi bilo u redu. (SLAĐANA KRAJINA – 

Nek se izjasni o svim prijedlozima da bi znali vijećnici kako će se izjasniti o odluci.) (ELVIR 

KASUMOVIĆ – Naravno.) 

 

MIREL MIŠKOVIĆ 

 

 Dobro. Pozivam obrađivača da se izjasni o prijedlozima.  

 

MIRELA ULJIĆ – pomoćnik Gradonačelnika za Službu za komunalne poslove, 

             izgradnju i poslove mjesnih zajednica 

 

 Pozdravljam sve prisutne. Dakle prema informacijama kojima ovdje prisutni 

predstavnici ove Službe raspolažu, u svim pješačkim zonama već su postavljeni znakovi 

zabranjeno kretanje dakle i vozila uključujući i bicikle. 

 No međutim, u ovom momentu bez još jednom provjere u Zakonu o cestama 

Federacije da li može ili ne može se da kažem dodati još ova odredba koja se odnosi na 

obavezno postavljanje znaka tamo gdje su ovi stubići, nisam sigurna da možemo to prihvatiti. 

 Predlažem ukoliko ste saglasni da do donošenja ove nove odluke o komunalnom redu, 

radi se dakle o nekoliko mjeseci, Služba preuzme obavezu da izvrši sve ove provjere i izvrši 

adekvatne da kažem izmjene i dopune u ovom smislu ovog člana koji će biti u novoj odluci o 

komunalnom redu. 

 

MIREL MIŠKOVIĆ 

 

 Zahvaljujem. Riječ ima Elvir Kasumović, SBB. 

 

ELVIR KASUMOVIĆ  
 

 Ja vjerujem da smo mi nadležni po tom pitanju. Ne možemo tražiti od Cesta 

Federacije zato što pješačke zone nisu u nadležnosti Cesta.  

 Ovo mi regulišemo Odlukom o komunalnom redu. I imamo pravo, potpuno pravo ili 

legitimitet da mi odlučujemo vezano za pješačke zone jer pješačke zone su odgovornost 

Grada, gradske uprave. 

 Znači nemamo potrebe da čekamo to. Evo sad samo postoji. Znači evo ukoliko na 

nekim mjestima već postoji saobraćajni znak, to je u redu. Međutim, evo odgovorno tvrdim da 

taj saobraćajni znak na relaciji evo od Kina Centra gdje počinje ona pješačka zona pa ne znam 

tamo gore do, do, do skvera, ne postoje. Ja ga nisam vidio. Evo. 

 Ako postoji onda je to u redu. A ako ne postoji. Znači ja sam konkretno mislio na uže, 

uže gradsko jezgro. Ako postoji onda tražim zaključak da se, da tražimo prema nadležnoj 

Policijskoj upravi, odnosno Policijskoj stanici Centar PU Tuzla, da pojača mjere nadzora i 

sankcije neodgovornih građana, a sve opet kažem u cilju i zaštitu, zaštiti pješaka u užem 

gradskom jezgru. 

 

MIREL MIŠKOVIĆ  

 

 Zahvaljujem. Ako ima potrebe da se nam predlagač još jednom očita, ako nema? 

Nema. 

 Sada stavljam na izjašnjavanje odluku o izmjenama i dopunama Odluke o 

komunalnom redu. 

 Pa pitam vijećnike, ko je za molim da digne ruku? (30) Ima li neko protiv? (Nema.) 

Suzdržan? (Nema.) 

 30 vijećnika je glasalo za, niko nije bio protiv ni suzdržan, te konstatujem da je 

ODLUKA O IZMJENAMA I DOPUNAMA ODLUKE O KOMUNALNOM REDU, 

jednoglasno usvojena. 

 Pozivam sekretara Gradskog vijeća da pročita zaključke koji su proizašli iz rasprave. 

 

SLAĐANA KRAJINA 

 



101 

 

- Gradsko vijeće Tuzla traži od Službe za komunalne poslove, izgradnju i poslove 

mjesnih zajednica i Javno komunalnog preduzeća Saobraćaj i komunikacije, da se prepreke 

postavljaju na adekvatan način, koji je vidljiv vozačima, kako bi iste bile, odnosno kako bi 

iste bile vidljive vozačima, obzirom da su polukugle prouzrokovale brojna oštećenja, 

oštećenja na velikom broju motornih vozila. 

- Gradsko vijeće Tuzla traži od Službe za komunalne poslove, izgradnju i poslove 

mjesnih zajednica i Javno komunalnog preduzeća Saobraćaj i komunikacije, da se gdje god je 

evidentno oštećenje tih kugli iste zamjene i postave nove, po mogućnosti obojene 

fluorescentnim svjetlom. 

- Gradsko vijeće Tuzla traži od obrađivača materijala da se član 11. Odluke o 

komunalnom redu, Službeni glasnik Općine Tuzla, broj 4/10., 9/10., 11/11., Službeni glasnik 

Grada Tuzla broj 11.15. i 9.16., izmijeni na način da glasi, ograđivanje javnih površina vrši se 

metalnim stubićima ili drugim adekvatnim fizičkim preprekama, postavljanjem saobraćajnog 

znaka pješačka zona, u cilju osiguranja nesmetanog prilaza objektima i sigurnosti učesnika 

pješačkog saobraćaja, na način da ne ometa kretanje pješaka ili odvijanje saobraćaja, a pod 

uslovima za odobrenje Službe nadležne za komunalne poslove.   

- Gradsko vijeće Tuzla traži od Policijske uprave Tuzla, da pojača mjere nadzora i 

sankcioniše nesavjesne građane, a sve u cilju zaštite građana u pješačkoj zoni. Građana. 

 

 

 

MIREL MIŠKOVIĆ 

 

 Evo Elvir Kasumović samo dopunu jednu zaključaka. 

 

ELVIR KASUMOVIĆ 

 

 Želio bi da svoje izlaganje još dopunim zaključkom, da nadležno Komunalno 

preduzeće Saobraćaj i komunikcije obiđe sve pješačke zone i ukoliko utvrdi da je nešto 

proglašeno pješačkom zonom a ne nalazi se saobraćajni znak pješačka zona, da postavi znači 

na te, na te, u te zone, odnosno je li saobraćajne znakove da se radi o pješačkoj zoni. 

 

MIREL MIŠKOVIĆ 

 

 Zahvaljujem. Još jedna dopuna zaključaka. Mirnes Ajanović. 

 

MIRNES AJANOVIĆ 

 

 Možda nisam dobro razumio. Tamo gdje piše da se oštećene zamijene novim. Ne te 

polukugle polukuglama, novim polukuglama, nego drugim preprekama koje su vidljive za 

vozače.  

Jer su i oštećene iz razloga što vozači ih nisu vidjeli, pa su nailazeći na iste imali 

situaciju da su oštećivali svoja vozila, pa kad se vraćaju nazad kada već najašu na te kugle, 

neko ih zove sad simpatičnim imenom, ali ne bih ja to sad ovaj put, onda kad se vraća, Danijel 

Senkić sad nazvo simpatičnim, nešto pominje Jasmina, i kad se vraća nazad može otkinuti 

kompletan dakle branik, oštetiti vozilo. 

 Dakle te kugle koje su oštećene da se zamijene drugim preprekama koje su vidljive za 

vozače. 

 A staviti samo još, pogotovo što u zimskom periodu se kugle ne vide zbog snijega koji 

se nalazi na ulicama. I tad može doći i do saobraćajne nesreće sa težim posljedicama. 

 Malo ovo obrazloženje možete kasnije i definisati detaljnije eto ovako kako je 

prezentirano ako može sa govornice. Hvala. 

 

MIREL MIŠKOVIĆ 

 

 Zahvaljujem. Ima li potrebe da sekretar pročita još jednom ove dopune zaključka? Ako 

ne treba, sada stavljam na izjašnjavanje zaključke uz dopune koje je pročitala sekretar 

Gradskog vijeća. 

 I pitam vijećnike, ko je za molim da digne ruku? (30) Ima li neko protiv? (Nema.) 

Suzdržan? (Nema.) 

 30 vijećnika je glasalo za, niko nije bio protiv ni suzdržan, te konstatujem da su 

jednoglasno usvojeni sljedeći zaključci: 

1. Gradsko vijeće Tuzla traži od Službe za komunalne poslove, izgradnju i poslove 

mjesnih zajednica i JKP Saobraćaj i komunikacije Tuzla da se prepreke postavljaju na 

adekvatan način, kako bi bile uočljive vozačima, obzirom da se pokazalo da su polukugle 

prouzrokovale oštećenja na velikom broju motornih vozila, naročito u zimskom periodu. 

2. Gradsko vijeće Tuzla traži od traži od Službe za komunalne poslove, izgradnju i 

poslove mjesnih zajednica i JKP Saobraćaj i komunikacije Tuzla da se oštećene polukugle 

zamjene i da se, umjesto njih, postave stubići, po mogućnosti obojeni fluorescentnim 

svjetlom. 

3. Gradsko vijeće Tuzla traži od Policijske uprave Tuzla da, u cilju zaštite građana u 

pješačkim zonama, pojača mjere nadzora i sankcioniše bicikliste koji se voze u pješačkoj 

zoni. 

4. Gradsko vijeće Tuzla traži od JKP Saobraćaj i komunikacije Tuzla da obiđe sve 

pješačke zone na području grada Tuzla u svrhu provjere da li su iste označene saobraćajnim 

znakom “pješačka zona” te da, ukoliko utvrde da neka nije označena, istu označe.  

 

Prelazimo na četvrtu tačku dnevnog reda: 

 

 PLAN UPRAVLJANJA OTPADOM ZA GRAD TUZLA 2017-2022 

 

Obavještavam vijećnike da je u vezi sa ovom tačkom dnevnog reda, predlagač Radna 

grupa za izradu plana upravljanjem otpadom za Grad Tuzla 2017-2022. godina. 

Obrađivač materijala je Služba za komunalne poslove, izgradnju i poslove mjesnih 

zajednica 

Materijal su razmatrali: Komisija za ekonomske odnose, Komisija za poduzetništvo, 

Komisija za komunalna pitanja i pitanja mjesnih zajednica, Komisija za prostorno uređenje i 

zaštitu okoline, te klubovi vijećnika. 

Pitam prisutne, da li ima potrebe, da se u skladu sa članom 68. Poslovnika Gradskog 

vijeća Tuzla predlagač ili obrađivač daju uvodno izlaganje? Nema. 

Pitam da li ima potrebe da se pročitaju izvještaji komisja? Nema. Otvaram raspravu 

klubova vijećnika. Mirnes Ajanović, Klub vijećnika BOSS. 

 

MIRNES AJANOVIĆ 

 

 Predlog plana upravljanja otpadom za Grad Tuzla dosta je dobro urađen i nevalja. Fali 

mu nešto što je vrlo bitno. U ovom dijelu što je opisano je OK. Dobro ste analizirali. Pa su 

stavili određene odluke koje su ovdje da bi znali o čemu se radi. Međunarodne sporazume. 

Zbrinjavanje otpada. Pa su čak definisali vrste opasnog otpada koje firme zbrinjavaju ili 

izvoze, ali nije mi tačno jasno napisano kako i gdje. Ovo u najkraćem, neću previše da vas 

opterećujem. 

 Veoma je važno tokom rada na podizanju svijesti jasvnosti isticati posljedice 

neadekvatnog odlaganja otpada po okoliš i zdravlje ljudi na strani 46. Ovo se ne radi. Ja ovo 

nisam imao priliku da ovo čujem ili vidim. Da se poštuje ovo što je veoma važno. 

 Imamo 48. šta je, bitna je prevencija, mjere opreznosti, onda neodgovornosti. Umanjiti 

rizike od otpada na okoliš i zdravlje. Oni kažu nastajanje otpada se ne može u potpunosti 

spriječiti. Međutim, mogu se poduzeti određene aktivnosti na smanjenju količina 

proizvedenog otpada. OK. Jest. Takođe jest vrlo pametno. 

 Nedostatak je nedostatan inspekcijski nadzor. Desetine deponija zapunjena sa oko 

80%. Ako su priznali 80 kako reče moj kolega Kasumović Elvir, ovo bi moglo reći i 100% su 

prešišali davno. 

 Ukupna situaciju na deponiji i njeno upravljanje nisu na zadovoljavajućem nivou. 

Deponija je javno dobro u vlasništvu Grada. Hitno izdići na jedan mnogo odgovorniji nivo. 

Znači dosad smo bili neodgovorni. Odnosno ko je ovdje kriv? Gradonačelnik Jasmin 

Imamović. 

 Broj divljih deponija koje uglavnom nastaju na rubnim područjima. Govori se najveći 

je problem sa električnim uređajima, frižiderima. Njima kao uzmu izvade dijelove koji su 

bitni, ostalo bace, jer je to neinteresantno za tržište, a ostalo ostave najčešće u prirodi. 

Kiseljak, Ilinčica su ti najgori. 

 Ako se zna ovo da je ovako, pa što se gleda u ovo? Što to neko ne prođe kamiončićem 

i pokupi ovo. Pa nek baci opet neko neodgovoran. Slažemo se. Šta ćemo? Uhvatite ga i 

kaznite ga. Ali ako ga ne možete uhvatiti, zasoli pod rep ili pokupite to što ima da nađete 

interesantno na tržištu što nije. Dajte zadatak, zaključak. 

 Nema kukumakanja tamo gdje imamo divlje deponije. Kamione obezbijedite i sve 

divlje deponije uklanjajte. I redovan obilazak komunalnog kamiončića ovih kriznih tačaka 

gdje se ostavljaju ova, ova smeća. Pa jednom ćete uloviti nekoga ko je, zapišite mu tablice ili 

registacijski broj ili slično, pa nek odgovara za prekršaj. 

 A ne gledat mi vidimo sve to i definisali gdje je i eto stoji to tamo. Ne treba da se vidi 

bilo gdje divlja deponija. Ona mora odmah biti eliminisana. Ako čovjek vas prevari pa dok 

vas nema ponovo stavi ili ponovo stavljaju otpad, ponovo ga pokupite i šta ćemo. Nekom će 

morat nekad naumpast da to ne treba da radi. Ali ne možemo gledat u to. A bez realizacije 

svega. 

 Imamo strateške i operativne ciljeve. Kontinuirano prikupljanje, odvoz otpada, 

odvođenje određenog sekundarnog otpada. Vratit ću se opet na strateške ciljeve. Ovdje malo 

kukumačemo zato što su kao oni planirali sekundarni otpad i ostalo da dobiju nekakav novac, 

a onda kaže brojni ovi koji zarađuju od toga obilaze te kante otpadne i kupe taj materijal i ne 

mogu ovi naši zaraditi ništa. Zafrkali su u projektu te deponije, računali su da niko to neće 

skupljat. Ljudi kad su vidjeli da je interesantno, prikupljaju. 

 Kao zakonom je to zabranjeno roviti po kontejnerima, ali džaba je vama bilo, ne bilo, 

ljudi pokupiše. I možemo samo plakat što smo nekad imali obećanje Gradonačelnika da je to 

interes Grada tako napraviti kako je on to smislio. Pa onda muče ljude tamo u Komunalcu, 

kažu rade u nehumanim, nehigijenskim uslovima, moraju razdvajat onaj otpad.  

 Zamislite ljudi sve ono što se baci moraju rasparčat. Otvarat kese i gledat šta je i ulazit 

bukvalno u ono što je bože sačuvaj svašta unutra. Stoji danima ili nešto slično u kontejnerima, 

kakvi su to uslovi rada za te ljude. Kokva je uopšte njihova plata. Taj poso je skoro još gori 

nego posao direktnog dakle utovara smeća ili slično. Pa on mora rukama otvoriti svaku onu 

kesu i gledat šta je u onoj kesi. To je strašno. 

 Ovdje se piše da to treba da se promijeni. Odmah to mijenjajte. Ne znam kolko je to. 

Ili povećajte tim bolje uslove života. Dajte im veću platu ili kraće radno vrijeme. To je zaista 

ružno. Svega i svačega se nagledaju. Svi bacaju svašta u otpad i to sve oni gledaju tamo.  

Pazite da kad nešto stavljate nemojte identifikaciju u kesi šta ste i gdje ste bacili. Sklonite jer 

može se napraviti jednostavno povezivaje osobe sa smećem koje ste bacili jer smatrate da 

niko ne zna šta je u tom smeću. 

 To je isto ko kad donesete smeće pa vidite da oni skupljaju ne možete ga baciti pred 

njim jer će odmah rovio po tom smeću i gleda i zna šta je ko bacio. Vrlo ružna situacija. 

Imamo generalan problem s tim. 

 Ono što je dobro, što sam primjetio tamo gdje su gušće naseljeni objekti, poštuje se pa 

možda ne svugdje, okolnost da u ranim jutarnjim satima nema istresanja, odnosno odvoženja 

otpada. 

 Bila je jedna praksa, pa sam ja to na sjednici Vijeća govorio, pa su ukinuli to. 

Pomjerili su tu satnicu. Lakše je ići na te individualne te objekte gdje taj, ta jedna kanta za 

smeće ne proizvodi buku kao onaj veliki kontejner. To je strašna buka. Kao da svaki put imate 

eksploziju pred, direktno pored stanova građana u zgradama.  

I treba i dalje, i to je jedan zaključak, i dalje ka tendenciji toga. Gdje god je moguće 

pored zgrada ne odvoziti smeće iz kontejnera u ranim jutarnjim satima. Pustite ljude da 

spavaju i djecu da spavaju koji ne moraju ustati rano ili neki koji dođu iz smjene da ga ujutro 

budi eksplozijama. Bukvalno gotovo eksplozijama. Nismo mi krivi što imamo zastarjelu 

tehnologiju.  

Na Zapadu se to i ne čuje. A kod nas su to ogromne buke. Još kad nekolko puta mora 

da udari da isprazni, to je katastrofa. 

I na kraju. Ono što je najbitnije. Strateški operativni ciljevi. Šta je sa opasnim 

otpadom? Šta je sa onim što krijemo od građana? Nikada nismo. Tražim informaciju i 

zaključak, za narednu sjednicu Vijeća, informacija o otpadu na području HAK-a i drugim 

područjima grada Tuzla, Paša Bunar i Moluhe, gdje se odlagao otpad iz HAK-a. Radi se o 

kruksu, živi, hloru.  

Kaže, evo imamo ovdje informacije, to je bilo prije iz ministarstva kantonalnog, 

informacija u najkraćem, ogromne količine su bile deponovane u krugu fabrike detrdženata 

Dita, upakovane u burad, zakopane, koristila se i deponija ova naša. Ono što je problem u toj 

deponiji, samo je prekriveno određenim slojem zemlje, pa su onda ljudi koji su dolazili da. 

Evo. Građani tragajući za korisnim materijalima na nekadašnjoj komunalnoj deponiji 

Moluhe iskopavaju i uništavaju burad. U kojem ima moguće hlor, živa, kruks. Dakle što je 

izrazito opasno. Ovim postupkom direktno se, evo govorim ovdje, ovim postupkom direktno 

se ugrožava zdravlje i tih ljudi, ali ne samo njih nego kompletnog zdravlja lokalnog 

stanovništva.  

Videći kaže kruks koji izgleda kao šljaka, koristili za posipanje puteva usljed čega im 

je dolazilo do uginuća živine i sami su imali zdravstvenih problema. Ljudi misle šljaka pa 

nasipaju. Eto koja je opasnost i kako se to raznosi po gradu. A nema informacije o tome.  

A pogledajte. Ovdje evo u članu, evo na strani 19., potencijalno zarazni. A ovo je iz 

Odluke o komunalnom redu Grada Tuzla koja je zadnja 9.16., a 4/9. prva Odluka donesena. 

Potencijalno zarazni ili kontaminirani materijali i biološki otpad i drugi otpaci u 

preduzećima za koje je posebnim propisom određen način uništavanja, odnosno uklanjanja, 

uništavaju se, odnosno uklanja po postupku koji zadovoljava propisane sanitarno-higijenske 

uvjete i na način kojim se izbjegava zagađivanje okoline. Dakle dužni smo da se bavimo i tim. 

U ovoj odluci, u ovom programu u planu upravljanja nema stanje saniranja. Tražim za 

sledeću sjenicu da se dostavi prvo informacija šta je dole, potencijalno ekološka katastrofa. 

Radnici su nekoliko puta upozoravali na potencijalno ekološku katastrofu koja se može desiti 

zbog otpadnog, opasnog otpada koji je deponovan u krugu fabrike. Radi se oko 20 tona žive. 

Vlada je trebala uložiti 900.000 maraka da bi riješila 900 tona kruksa. Međutim, 

procjene su da kada su došli da to ulože vidjeli su da ima mnogo više. Procjenjuju da ima oko 

tri i po hilajde tona tog opasnog materijala. I nisu ništa uradili jer tih 900.000 ne znači ništa. 

Vratili se. 

Imamo i tu situaciju u krugu HAK-a. Radnici iz HAK-a, evo ovdje ima jedan je 

Jaganjac, kaže koliko je opasan navest ću jedan primjer. Radio je kao noćnu smjenu, samo što 

je došao u kontakt i blizu toga zapalilo se samo od varničenja džemper. U krugu je kaže 

zastupljen i hlor, a živa se sa jednog na drugo mjesto prenosi u plastičnim buradima od po 

pedeset kilograma. Ta burad su se već počela raspadati. 

Pod hitno se mora stanje mijenjati jer Tuzla sjedi na bombi. Potpuna ekološka 

katastrofa. Da ne govorim ono što smo rekli danas u okviru jedne tačke, gdje govoreći o 

HAK-u i o incidentu početkom osamdesetih kada je došlo prilikom pretakanja hlora iz 

cisterne u tankove oštećeno crijevo i dobar dio hlora je otišao u atmosferu tad smo mi bježali 

iz Tuzle. 

I tad je bilo rečeno, citiram, Beograd je lijep grad samo je šteta što je blizu Tuzle. 

Koliko je opasan hlor i sve ono što se nalazi tamo. 

I eto dajte nam tu informaciju, šta i kako, prvo šta je tamo, kako se planira, da se 

nastavi ova aktivnost, evo 900.000 je bilo određena maraka, nek ide dalje, da zaštitimo 

građane od ove potencijalne opasnosti da ne bude nam puko HAK. I gotovo. (MIREL 

MIŠKOVIĆ – Dobro.) 

HAK je još uvijek i sad je opasniji zato što prije se to spaljivalo u tim pećima koje su 

sad razmontirane i uništene i to sad stoji. 

I zaboravio sam, još za kraj. Radnici Dite koji su preko puta gdje se nalaze te bačve sa 

otpadom, kažu tamo nema nijedne životinje. Ni insekta, ni komarca, ni muhe, ni zmije. 

Potpuno je sigurno područje od svega. Tamo možete rahat biti da vas neće ujesti komarac. 

Dakle svi bježe odatle i insekti bježe sa tog područja. Ne nalaze se tamo, a mi smo 

dozvolili evo godinama da taj otpad stoji. Šta ako se desi katastrofa?  

Eto tražim to. (MIREL MIŠKOVIĆ – Dobro.) Vrlo ozbiljno da postupimo. Ako ne 

može za sledeću, za onda narednu, jednu od narednih, ali što hitnije da dobijemo informacije 

jer novac je obezbijeđen, da ne propadne i ovaj novac, ali treba više jer su računali da ima 

samo 900. Šta smo rekli? 200 tona. Ili šta sam još rekao. Tri i po hiljade tona sad ima. Oni su 

računali da je to mnogo manje. Hvala. 

 

MIREL MIŠKOVIĆ 

 

 Dobro. Zahvaljujem. Riječ ima Mirza Tupajić, Klub vijećnika SDA. 

 

MIRZA TUPAJIĆ 

 

 Pozdravljam vas još jednom. Što se tiče plana upravljanja otpadom, ovog dokumenta, 

lijepo za oko, mnogo podataka, sličica, bajno, krasno, međutim moglo je bolje. 

 Prije svega evo ja ću naspomenuti ovdje znači imamo četrnaest ljudi je bilo u ovoj 

Radnoj grupi, nažalost kad se donosila ova Odluka, bila je na Vijeću, nisam tad primjetio, da 

nikog nema sa Univerzitetskog kliničkog centra, a znamo kakav oni imaju svoj otpad, da je 

trebalo biti tu neko i ja mislim da ovdje nikog nema iz Zvoda za javno zdravstvo u ovoj 

Radnoj grupi. Ne znam ako nek me ispravi. (SLAĐANA KRAJINA – Oni su pozvani, bili su 

na sjednici, ali vjerovatno su.) (ALMA BUBIĆ – Samo je komunalni otpad predviđen ovim, 

ovim planom. Nit je nadležnost Grada. Samo komunalni otpad.) A ha. Dobro. Imat ćete 

priliku. Možete odgovorit. 

 Osamdeset posto tamo piše kapacitet deponije Desetine je popunjen. Kad to pročitate 

ovdje ovako u nekom izvještaju osamdeset posto. Neko kaže ma to je sto posto. Vjerujte da je 

to preko sto posto. Da je odavno kapacitet deponije Desetine prevaziđen, onaj svoj maksimum 

popunio, a sama činjenica tome jeste evo danas sam postavio jedno vijećničko pitanje koje 

sam posavljao i u prošlom. Ja. Jelde. (MIRNES AJANOVIĆ – Pojasni onda.) 

 Dođite u mjesnu zajednicu Moluhe, tj. Mjesna zajednica Kreka, Moluhe, pogotovo 

ljeti, pogledajte Moluški potok. Idite od mjesne zajednice znači direktno prema gore evo 

pješke prema deponiji, pa usput kad sretne građane i ljude koji žive tu pitajte, onako usput 

pitajte, od čega su umirali zadnjih deset godina, frapirat ćete se, jer sam često dole dolazio na 

zborove građana i komuniciro sa građanima ovog dijela grada. 

 Znači nadam se da će se napokon riješiti ovaj projekat regulacije korita Moluškog 

potoka. Ali je to indikacija da je već gore deponija popunjena.  

 Međutim, ono što mene plaši i ono što, što svojim nekim razmišljanjem sinoć kad sam 

čito ove materijale ne mogu da vjerujem, mi nemamo, da li imamo sad plan, imamo li lokaciju 

gdje ćemo imati novu deponiju? Šta ćemo sa novom deponijom? Gdje ćemo mi taj otpad? 

Broj stan, onaj domaćinstava svaki danom raste. Gdje ćemo ga? Nećemo, neće nam dati. Bože 

sačuvaj. (MENSUR ALIĆ – Smanjuje se Mirza, odlazi svijet.) Pa odlazi svijet, ali ne. Ali 

povećava se opet bez obzira, otpad. 

 O tim temama mi ćemo morat što prije počet onaj studiozno i ozbiljnije pričat i gledati 

da pokušamo naći sredstva. 

 A kako se to prije radilo, vidimo da je dignut kredit. Ja se ne mogu tačno sjetiti kolko, 

evo Kemo nek mi pomogne nek mi kaže, uzaludni kredit, uzaludno potrošene pare, bačene 

pare. Niko nikada neće odgovarati za to. To su pare građana Grada Tuzle, Grada Tuzle. Šest i 

po miliona kredita za pogon za reciklažu, koje je znači propali projekat, a na primjer niko se 

nije sjetio, evo ovdje je i navedeno u ovoj strategiji, samo sekund da nađem, 31. ja mislim da 

je strana.  

 Imamo ovdje podatak gdje kaže, zbog nepostojanja kompostane sav organski otpad sa 

ostalim miješanim otpadom odlaže se na deponiju. Pa bolje da su uložili, to je mnogo jeftinije 

i već bi se to isplatilo da se tada uložilo u takav nekakav pogon. Kolko je organskog otpad. 

Lišća, granja, koje se baca i popunjava prostor koji je evo i onako deficitan u samoj deponiji. 

Ali neko se sjetio, digao kredit, mnogi se tu slikali i tako dalje. Ali niko neće odgovarati za tih 

uzalodno potrošenih šest i po miliona. A da ne govorimo gdje je kamate. Evo i dan danas mi 

vraćamo kako sam tamo pročitao negdje, a nek mi neko pomogne, ja mislim da je sedamnaest 

godina, je li tako, će se vraćati taj, taj kredit. Nažalost to je tako. 

 Dalje. Tamo ima jedan dio koji spominje dvije kritične divlje deponije. To je ona u 

Kiseljaku i, i, i, ne mogu, samo da nađem koja je strana. Je li 53. I Krojčica. Kiseljak zapravo 

i Ilinčica. A nažalost niko nije spomenuo jednu ogromnu divlju deponiju, napušteni rudnik 

Ravna Trešnja. To je ekološka bomba. Ekološka bomba. Ovdje nikako nije ni spomenuto. Čak 

i ovdje se ono kao govori da je to ovi koji sakupljaju razne sekundarne sirovine, metale, bakar 

i tako dalje, da to oni kao ostave i to je to. 

 Međutim, šta je sa tom divljom deponijom i građani Mjesne zajednice Pasci a i Par 

Sela non-stop često opravdano negoduju. Imamo isto tako divlju deponiju koja se nova javlja 

u naselju Smajići. Znači loša je kaznena politika i tako dalje. 

 Imao sam još nešto. Samo da vidim gdje mi je to. Strana 33. Treba spomenuti 

evidentan problem u visinskim zonama. Kada padne, evo hvala bogu ove godine, s neke 

strane ja bi volio da više ima padavina zbog, danas smo kazali, zbog aerozagađenja, ali kad 

dođu, ali kad imamo znači snježne padavine onda imamo druge probleme. Znači ne mogu oni 

mali kamioni da dođu na visinske zone, na primjer stanovnicima Batve, oni onda po petnaest, 

dvadeset, trideset dana ne vide taj mali kamiončić za odvoz smeća. I tako dalje. 

 Ima još dosta stvari ali evo mislim da je to to. Hvala. 

 

MIREL MIŠKOVIĆ 

 

 Dobro. Zahvaljujem. Riječ ima Rejhana Dervišević, ispred Kluba SDP-a. 

 

REJHANA DERVIŠEVIĆ 

 

 Evo još jednom i nadam se da neće biti potrebe više da se javljam. Ja sam dakle na 

drugačiji način, na drugačiji način gledala ovaj prijedlog plana upravljanja otpadom za naš 

grad, dakle a ne na način na koji je prezentirano i stvarno na neki način i zahvaljujem 

govornicima prije mene koji su ukazali na neke probleme kojima bi svi puno aktivnije trebali 

da se bavimo u narednom periodu i ja podržavam neke od prijedloga.   

 Ono što sam ja gledala dakle je bio isključivo plan upravljanja otpadom za Grad 

Tuzla. I ja bih upravo u kontekstu današnje tematske sjednice i prve tačke dnevnog reda rekla 

da je ovo jedan dio strategije urbanih sredina za borbu protiv, ne za borbu, nego za smanjenje 

zagađenja. Zagađenja u najširem kontekstu. I zraka i vode i tla. 

 Ono što možete vrlo često pročitati dakle na internetu i tako dalje, krilatica budućnosti 

je u otpadu. Dakle kao dio slogana organizacija koje se bave zbrinjavanjem otpada. 

 Zbrinjavanje otpada i adekvatno upravljanje otpadom može biti, može biti neka nova 

aktivnost koja će stvarati dodatnu vrijednost. 

 Ono zašto sam se ja uopće javila za diskusiju, jeste činjenica da želim da ukažem 

koliko je važno danas reciklirati, pažljivo odvajati otpad jer se znatan procenat otpada može 

kao što rekoh reciklirati, smanjit će se prostori za deponije, štedi resurse, štedi energiju.  

Među najznačajnim efektima reciglinga vjerujem da vam je poznato je ušteda energije 

i samo na papiru uštedi se, znači recikliranjem papira uštedi se oko 60% energije potrebne za 

proizvodnju papira iz drveta. 

Recikling znači zbrinjavanje otpada isto tako štiti i zemljište jer smanjuje površine 

zemljišta koje su potrebne za deponije za odlaganje otpada kojeg je naravno u ovoj da kažem 

povećanju broja stanovnika u urbanim srednima pa i svugdje otpada znatno više. 

S tim u vezi, dakle svjetska i evropska iskustva su i pokazala i dokazala kolko je važna 

briga i otpadu. S tim u vezi dakle želim na neki način pohvaliti zaista ovaj prijedlog plana za 

upravljanje otpadom koji je pred nama.  

Želim takođe reći da ja smatram da je ovaj akcioni plan sa strateškim ciljevima 

predviđen u nekim realnim rokovima za realizaciju. 

Ne znam da li su u Budžetu predviđena sredstva za realizaciju ovog projekta ali sam 

svakako mišljenja da ovaj projekat treba biti podržan od strane Budžeta Grada. Hvala. 

 

MIREL MIŠKOVIĆ 

 

 Zahvaljujem. Ispred Kluba vijećnika SBB-a, Elvir Kasumović. 

 

ELVIR KASUMOVIĆ 

 Zahvaljujem predsjedavajući. Uočio sam na strani 63. sprećavanje nastanka divljih 

deponija. I to je u redu. I ova sredstva ne znam sad da li su dovoljna ali smatram da je dobro 

što postoji ovakva stavka. 

 Međutim, nisam vidio da postoji stavka uklanjanje divljih deponija. Ako, ako postoji 

evo dajte recite mi gdje da vidim i tako dalje. 

 Međutim, nemojte da, i evo ako ukoliko postoji znači ovim planom regulisano, 

nemojte da to bude samo mrtvo slovo na papiru. 

 Prije tri, četiri godine, možda i više, tražio sam da se uklone divlje deponije na 

području Mjesne zajednice Mosnik, tačnije relacija Mušinac. Gore postoje ja mislim tri divlje 

deponije, koje su istinu za volju prije nekih hajde da kažem desetak godina i od strane Javno 

komunalnog preduzeća Komunalac uklonjene.  

Međutim. O čemu se radi? Većina, većinom je, vezano za tu lokaciju, većinom se 

nalazi gore da kažem, većinom je naseljen, to području naseljeno romskom, romskim življem. 

Znamo da je to jednostavno populacija koja jedva preživljava, evo i uz još mnoge građane 

Bosne i Hercegovine, međutim ja mislim da je to baš socijalno ugrožena kategorija koja evo 

na određeni način nema ni mogućnost da izvrši plaćanje odvoženja otpada i tako dalje. 

Tražio sam jedne prilike da se gore postave kontejneri koji će biti na neki način 

subvencionirani od strane, ili kompletno plaćen iznos od strane Grada Tuzle, da se postave 

kontejneri za odvoz tog smeća i tražim evo jednostavno da se, ovim zaključkom da tražimo da 

se posveti posebna pažnja u što kraćem periodu kad dozvole vremenske prilike na uklanjanju 

divljih deponija i da se po potrebi angažuje dodatni sez, angažuju dodatni sezonski radnici. 

Hajmo na neki način da i ovu nezaposlenu je li kategoriju stanovništva da na neki 

način kažem privremeno zaposlimo, gdje ćemo riješiti evo određeni problem, ali mislim da je 

dobro da se odmah nakon uklanjanja tih divljih deponija ide ka rješenju ili postavljanju je li 

kontejnera. 

Građani su izuzetno osviješteni. Nemojte da mislite sad ukoliko se radi o ovim 

kategorijama stanovništva. To su ljudi, odnosno osobe koje su rođene i ravnopravne potpuno 

sa nama, sa ostalim kažem građanima Grada Tuzle i oni su potpuno osviješteni. Bez obzira da 

li se radi o obrazovanoj ili neobrazovanoj kategoriji. Oni znaju isto tako šta je otpad i gdje ga 

treba odlagat, ali jednostavno kažem zbog socijalnih prilika u kojim se nalaze nisu u prilici da, 

da, da, da odlažu otpad. 

Dajte da se mi o tome pobrinemo, a evo ja sam ubijeđen i vjerujem da se te divlje 

deponije nakon postavljanja kontejnera neće više javljati. Svi građani su dovoljno osviješteni 

po tom pitanju. Niko ne želi deponiju pored svoje kuće. Prije svega njemu smeta a da ne 

govorim ostalim. 

Osim ove kategorije i ostali građani u donjem dijelu tih deponija su ugroženi, 

jednostavno što fekalne vode sad koje  nastaju miješanjem kišnice i tog otpada dovode do, do, 

do zagađenje tla i svega dole u nižim ovim zonama. 

Prema tome ove zaključke koje sam predložio evo nadam se da ćemo usvojiti ih, ali 

nemojte da se striktno vežemo za područje Mjesne zajednice Mosnik, nego vjerujem i evo 

mislim da nema mjesne zajednice koja nema ovaj problem. Mislim da nema mjesne zajednice. 

Hajte da idemo generalno da se, da idemo ka rješenju ovog problema. 

 

MIREL MIŠKOVIĆ 

 

 Zahvaljujem. Ispravka krivog navoda. Nedžad Jusić, nezavisni vijećnik ispred 

nacionalnih manjina. 

 

NEDŽAD JUSIĆ 

 Kolega Elvir hvala za ovu diskusiju. Samo možda jedan lapsus ste napravili. Na tom 

području ne žive romsko življe nego žive građani Romske nacionalne manjine. Znači u većini 

žive građani Romske nacionalne manjine. Hvala. 

 

MIREL MIŠKOVIĆ 

 

 Zahvaljujem. Ima li još neko ispred klubova vijećnika? Ako nema, zatvaram raspravu 

klubova vijećnika. Otvaram raspravu vijećnika. Elvir Bijedić, SDP. 

 

ELVIR BIJEDIĆ 

 

 Zahvaljujem predsjedavajući. Samo da ne ostane u zraku za kolegu Tupajića. Dakle iz 

ugla kako sam ja ovo čitao mislim da su, da je predlagač i ljudi koji su radili na ovom 

prijedlogu itekako vodli računa o medicinskom otpadu. 

 Dakle u strateškim ciljevima je pod pet aktivnosti, uvođenje sistema evidentiranja i 

prijava inspekcijama o prisustvu medicinskog, hemijskog i drugih vrsta opasnog otpada u 

miješanom otpadu uz navođenje porijekla, institucije i pojedinca od kojeg je preuzet otpad, 

ako je poznat. 

 Dakle medicinski otpad se zbrinjava na jedan sasvim drugi način. Čak je i on 

klasificiran. Igle, hemijski i tako dalje. Dakle ne tretira medicinski otpad. 

 Ono što je, ono što je posebno i što bih htio da naglasim, dakle to je strateški cilj četiri. 

Jačanje javne svijesti stanovništva i privrednike iz oblasti upravljanja otpadom. Mislim da bi 

na tome zaista čitavu ovu priču trebalo akcentirat da se podigne svijest i o razvrstavanju 

otpada, a mislim i ovdje stavili su jako dobro dakle i kroz javne ustanove, škole, pa zašto da 

ne i vrtiće je li tako.  

 Planiranje ciljanih grantova NVO-a za projekte podizanje javne svijesti koji će 

doprinijeti realizaciji ciljeva ovog plana. Radionice, kampanje, projekti sa školama, 

privrednicima, javnim ustanovama i tako dalje. 

 Dakle podizanje svijesti kroz škole, kroz kampanje, televizijske emisije, portali i tako 

dalje. Ne košta puna a mislim da može jako puno, jako puno značiti. Hvala lijepa. 

 I izvinjavam se samo kratko. SDP će svakako podržati ovaj prijedlog koji je ispred 

nas. Hvala. 

 

MIREL MIŠKOVIĆ 

 

 Zahvaljujem. Riječ ima Sabahudin Imamović, SDA. 

 

SABAHUDIN IMAMOVIĆ 

 

 Dakle pred nama je jedan planski dokument. U okviru plana je istaknuto da postoji 

zakonska obaveza za donošenje ovog planskog dokumenta. 

 Upravljanje otpadom je jedna vrlo važna komunalna djelatnost i sa ovim problemom 

se teško nose i mnogo bolje organizovane zajednice od nas i to će biti jedno ozbiljno pitanje u 

budućnosti s obzirom da i Tuzla je grad koji raste, povećava se broj stanovnika, povećavaju 

se, mijenjaju se životne navike, podiže standardi, sve više smeća proizvodima. Pogledajte 

samo koliko smo mi smeća proizveli na ovoj sjednici.  

 Znači s pojavom tih plastičnih flaša, kesa i podizanjem nivoa standarda života sve je 

više tih, sve je, čovjek proizvodi, moderan čovjek proizvodi sve više smeća. 

 Tuzla ima poprilično dobar zaokružen sistem. Dakle imamo jedno dosta uspješno 

preduzeće, on posjeduje potrebnu operativu, imamo tu nesretnu, ta nesretna postrojenja za 

selekciju otpada koji su trebali, koje je trebalo samo sebe da finansira ali eto nije, nisu uspjeli 

i taj kredit koji već dugo opterećuje rad Komunalca imamo i tu deponiju. 

 Dakle jedan zaokružen sistem koji valja, valja unapređivati. Ovdje je vrlo važno dakle 

da se stalno prave iskoraci u skladu sa ovim planom koji ćemo usvojiti. To je sledeći iskorak 

je ta selekcija otpada. Uporedo s tim treba da ide podizanje, proces podizanja svijesti kod 

običnog građanina. Dakle od škola pa, pa, bez obzira na uzrast, kroz preko medija.  

Dakle zašto? Pa imamo u svih četrdeset mjesnih zajednica organizovano odvoz smeća 

i dakle gdje god ima organizovan odvoz smeća nema potrebe da neko ne bude uključen u taj 

odvoz. 

 Prema ovim informacijama i prvobitno sam se javio za riječ zato što mi je žao da u 

ovom planu se, da promaknu neke netačnosti. Dakle koje nisu, može neko pomisliti da 

cjepidlačim, ali treba ukazati da nisu toliko bitne ali, ali da ne ispadnemo smiješni. 

 Dakle tamo piše da je 40.000 domaćinstava obuhvaćeno odvozom smeća, od ukupno 

42.000. Na jednom mjestu se kaže da Tuzla zauzima 303 kvadratna kilometra, a u drugom 

kaže, odmah na sledećoj stranici kaže da zauzima 302,35 kvadratnih kilomatara. Dakle jedna 

nepotrebna greška. 

 Onda na stranici 30. kaže. U Gradu Tuzla, sa gradskim i prigradskim naseljima, živi 

125.000 stanovnika. Ja mislim da je ovdje trebalo unijeti podatak kakav je po popisu iz 2013. 

godine, mada on nije tačan. Ali to je zvaničan podatak.  

 I kaže sad možete zamisliti, najviše sam zbog ovoga reagovao, kaže što čini 42.000 

domaćinstava. Od toga, 18.000 domaćinstava živi u kolektivnim stambenim objektima, a oko 

26.000 u individualnim stambenim objektima.  

 A kad saberete 18.000 i 26.000, dobijete 44.000 domaćinstava. Znači jedna potpuno 

nepotrebna ovaj greška. Znači bilo mi je žao da ovaj plan koji je u suštini dobar da prođe ovaj, 

a da prođu ovakve netačnosti, koje naravno umanjuju njegov kvalitet i vrijednost.  

 Znači ponavljam. Upravljanje otpadom je veoma, veoma važna djelatnost. Ne želimo 

da živimo u blizini divljih deponija, ne želimo, želimo stalno da standard i kvalitet života 

podižemo, a upravljanje otpadom je veoma važan segment u tom, u tom procesu. Hvala vam.                

 

MIREL MIŠKOVIĆ 

 

 Zahvaljujem. Ima li još neko od vijećnika da se prijavljuje za diskusiju? Ako nema, 

zaključujem raspravu vijećnika. 

 I sada stavljam na izjašnjavanje plan upravljanja otpadom za Grad Tuzla 2017-2022. 

 Pitam vijećnike, ko je za molim da digne ruku? (29) Ima li neko protiv? (Nema.) 

Suzdržan? (Nema.) 

 29 vijećnika je glasalo za, niko nije bio protiv ni suzdržan, te konstatujem da je PLAN 

UPRAVLJANJA OTPADOM ZA GRAD TUZLA 2017-2022., jednoglasno usvojen. 

 Pozivam sekretara Gradskog vijeća da pročita zaključke koji su proizašli iz rasprave. 

 

SLAĐANA KRAJINA 

 

 - Gradsko vijeće Tuzla traži od Javno komunalnog preduzeća Komunalac, da gdje god 

ima saznanja o postojanju divljih deponija uklanja deponovani otpad angažovanjem dodatnih 

sezonskih radnika i dodatnih vozila, kamiona za njihovo sakupljanje i uklanjanje. 

- Gradsko vijeće Tuzla sugeriše Javno komunalnom preduzeću Komunalac Tuzla da 

se, kada i gdje god je to moguće, smeće ne odvozi u ranim jutarnjim satima. 

- Gradsko vijeće Tuzla traži od Kantonalne uprave za inspekcijske poslove, Javne 

ustanove Zavod za javno zdravstvo i Ministarstva prostornog uređenja i zaštite okolice 

Tuzlanskog kantona da što hitnije, za jednu od narednih sjednica Gradskog vijeća Tuzla 

dostave informaciju o hemijskom otpadu koji je deponovan u krugu bivše fabrike HAK, kao i 

na području Pašabunara i Moluha i koji predstavlja potencijalnu ekološku katastrofu.  

- Gradsko vijeće Tuzla sugeriše svim relevantnim organima da provode aktivnosti 

edukacije građana i podizanja svijesti kod građana. 

 

MIREL MIŠKOVIĆ 

 

 Dopuna zaključaka Elvir Kasumović samo. 

 

ELVIR KASUMOVIĆ 

 

 Vezano za ovaj prvi zaključak koji je pročitan. Tražim i da se on dopuni samo u vidu, 

da se od nadležne Službe za komunalne poslove iznađu sredstva za ovu aktivnost. 

 Znači ne možemo tražiti od nekoga da nešto uradi a da nemamo sredstva za to. 

(SLAĐANA KRAJINA – Može li u saradnji sa Službom za komunalne poslove?) Naravno. 

Mislim sve je to uslužno preduzeće koje treba sve te usluge moramo platiti. 

 

MIREL MIŠKOVIĆ 

 

 Zahvaljujem. Sada stavljam na izjašnjavanje zaključke, uz ovu dopunu, koje je 

pročitala sekretar. Izađite za govornicu samo. Alen Kapidžić, Klub SDP-a. 

 

ALEN KAPIDŽIĆ 

 

 Ništa. Ja samo tražim ispred Kluba da se pojedinačno izjašnjavamo o zaključcima. 

(SLAĐANA KRAJINA – Kako mislite pojedinačno? Ili ko vijećnik, ili o svakom zaključku?) 

(ALEN KAPIDŽIĆ – Ne. Ne. O svakom zaključku.) A ha. Zahvaljujem. 

 Izjašnjavat ćemo se znači o svakom zaključku. 

 

SLAĐANA KRAJINA 

 

 Prvi zaključak:  

- Gradsko vijeće Tuzla traži od Javno komunalnog preduzeća Komunalac da u saradnji 

sa Službom za komunalne poslove, izgradnju i poslove mjesnih zajednica, gdje god ima 

saznanja o postojanju divljih deponija uklanja deponovani otpad angažovanjem dodatnih 

sezonskih radnika i dodatnih vozila, kamiona za njihovo sakupljanje i uklanjanje. 

 

MIREL MIŠKOVIĆ 

 

 Pitam vijećnike, ko je za ovaj zaključak molim da digne ruku? (12) Ima li neko protiv? 

(Nema.) Suzdržan? (17) 

 12 vijećnika je glasalo za, niko nije bio protiv i 17 vijećnika je bilo suzdržano, te 

konstatujem da zaključak nije dobio potrebnu većinu. 

 (ELVIR KASUMOVIĆ – Poslovnička.) Poslovnička intervencija Elvir Kasumović, 

SBB. 

ELVIR KASUMOVIĆ 

 

 Izražavam sumnju u glasanje, tražim pojedinačno izjašnjavanje. 

 

MIREL MIŠKOVIĆ 

 

 Zahvaljujem. 

 

SLAĐANA KRAJINA 

 

ALEKSANDAR VUJADINOVIĆ?                ALEKSANDAR VUJADINOVIĆ nije tu. 

ALEN KAPIDŽIĆ?          SUZDRŽAN.  ALEN KAPIDŽIĆ, suzdržan. 

ELVIR BIJEDIĆ?          SUZDRŽAN.  ELVIR BIJEDIĆ, suzdržan. 

MERIMA SOFTIĆ SPREČIĆ?     SUZDRŽANA.   MERIMA SOFTIĆ SPREČIĆ, suzdržana. 

EMIR HODŽIĆ?          SUZDRŽAN.      EMIR HODŽIĆ, suzdržan. 

AZRA GAZIBEGOVIĆ?         SUZDRŽANA.   AZRA GAZIBEGOVIĆ, suzdržana. 

Ne čujem. Samo ako može malo tiše. 

SUNČICA DELIBEGOVIĆ?        SUZDRŽANA.   SUNČICA DELIBEGOVIĆ, suzdržana. 

ERNA DELIĆ?          SUZDRŽANA.   ERNA DELIĆ, suzdržana. 

ELVIR MAHMUZIĆ?          SUZDRŽAN.      ELVIR MAHMUZIĆ, suzdržan. 

REJHANA DERVIŠEVIĆ?          SUZDRŽANA.   REJHANA DERVIŠEVIĆ, suzdržana. 

NATAŠA PERIĆ?          SUZDRŽANA.   NATAŠA PERIĆ, suzdržana. 

SABAHUDIN IMAMOVIĆ?  Bio sam ZA mislim.  SABAHUDIN IMAMOVIĆ, za. 

KENAN OSMANČEVIĆ?                ZA.   KENAN OSMANČEVIĆ, za. 

HIDAJETA JARČEVIĆ?                    ZA.   HIDAJEDA JARČEVIĆ, za. 

NEVRES HURIĆ?                ZA.   NEVRES HURIĆ, za. 

MIRZA TUPAJIĆ?                ZA.   MIRZA TUPAJIĆ, za. 

MIRALEM SOFTIĆ?             MIRALEM SOFTIĆ, nije tu. 

ELVIR KASUMOVIĆ?                  ZA.             ELVIR KASUMOVIĆ, za. 

LEJLA OSMANČEVIĆ?               ZA.   LEJLA OSMANČEVIĆ, za. 

OMER DELALIĆ?                      ZA.   OMER DELALIĆ, za.  

SABIHA MUJKANOVIĆ?              ZA.   SABIHA MUJKANOVIĆ, za. 

NEDŽAD MALIKIĆ?         SUZDRŽAN.  NEDŽAD MALIKIĆ, suzdržan. 

MENSUR ALIĆ?          SUZDRŽAN.      MENSUR ALIĆ, suzdržan. 

MIREL MIŠKOVIĆ?          SUZDRŽAN.  MIREL MIŠKOVIĆ, suzdržan. 

IVICA KOVAČEVIĆ?               ZA.   IVICA KOVAČEVIĆ, za. 

JASMINKA MIJATOVIĆ?              ZA.   JASMINKA MIJATOVIĆ, za. 

NEDIM SALIBEGOVIĆ?         SUZDRŽAN.  NEDIM SALIBEGOVIĆ, suzdržan. 

AMELA ČEHAJIĆ?          SUZDRŽANA.   AMELA ČEHAJIĆ, suzdržana. 

MIRNES AJANOVIĆ?      ZA.    MIRNES AJANOVIĆ, za. 

EDIM KADIĆ?          SUZDRŽAN.  EDIM KADIĆ, suzdržan. 

NEDŽAD JUSIĆ?          SUZDRŽAN.  NEDŽAD JUSIĆ, suzdržan. 

 

 Rezultati pojedinačnog izjašnjavanja su sledeći: Za ovaj prijedlog glasalo je 12 

vijećnika, niko nije glasao protiv, 17 vijećnika je bilo suzdržano, te konstatujem da prijedlog 

zaključka: Gradsko vijeće Tuzla traži od Javno komunalnog preduzeća Komunalac Tuzla da u 

saradnji sa Službom za komunalne poslove, izgradnju i poslove mjesnih zajednica, gdje god 

ima saznanja o postojanju divljih deponija uklanja deponovani otpad angažovanjem dodatnih 

sezonskih radnika i dodatnih vozila, kamiona za njihovo sakupljanje i uklanjanje, nije dobio 

potrebnu većinu. 

 Sledeći zaključak: 

- Gradsko vijeće Tuzla sugeriše Javnom komunalnom preduzeću Komunalac Tuzla da 

se, kada i gdje je to moguće, smeće ne odvozi u ranim jutarnjim satima.  

Da stavite na izjašnjavanje. 

 

MIREL MIŠKOVIĆ 

 

 Pitam ko je za ovaj zaključak? (MIRNES AJANOVIĆ – Izvinjavam se. Mogu li sa 

mjesta ili da dođem tamo?) Ma evo možete sa mjesta. (MIRNES AJANOVIĆ – Kod 

kolektivnih stambenih objekata. Hajde nek stoji ovako.) (SLAĐANA KRAJINA – Ne. Bilo je 

ovdje stambenih, ja sam propustila zgrada. Mislim da ste rekli tako stambenih zgrada. Moj 

propust bio.) (MIRNES AJANOVIĆ – Mogu li pojasniti?) Ma nema potrebe. Nema potrebe. 

(MIRNES AJANOVIĆ – Pošteno. Prihvatam.) 

 

SLAĐANA KRAJINA 

 

 Znači zaključak glasi: 

- Gradsko vijeće Tuzla sugeriše Javnom komunalnom preduzeću Komunalac Tuzla da 

se, kada i gdje je to moguće, pored kolektivnih stambenih objekata, smeće ne odvozi u ranim 

jutarnjim satima. 

Stavite na izjašnjavanje zaključak. 

 

MIREL MIŠKOVIĆ 

 

 Pitam vijećnike, ko je za ovaj zaključak molim da digne ruku? (29) Ima li neko protiv? 

(Nema.) Suzdržan? (Nema.) 

 29 vijećnika je glasalo za, niko nije bio protiv ni suzdržano, te konstatujem da je 

jednoglasno usvojen sljedeći zaključak: 

- Gradsko vijeće Tuzla sugeriše Javnom komunalnom preduzeću Komunalac Tuzla da 

se, kada i gdje je to moguće, pored kolektivnih stambenih objekata, smeće ne odvozi u ranim 

jutarnjim satima. 

 

SLAĐANA KRAJINA 

 

 Treći zaključak: 

 - Gradsko vijeće Tuzla traži od Kantonalne uprave za inspekcijske poslove, Javne 

ustanove Zavod za javno zdravstvo i Ministarstva prostornog uređenja i zaštite okolice 

Tuzlanskog kantona, da što hitnije za jednu od narednih sjednica Gradskog vijeća Tuzla 

dostave informaciju o hemijskom otpadu koji je deponovan u krugu bivše fabrike HAK, kao i 

na području Pašabunara i Moluha i koji predstavlja potencijalnu ekološku katastrofu. 

 

 

 

MIREL MIŠKOVIĆ 

 

 Pitam vijećnike, ko je za ovaj zaključak molim da digne ruku? (29) Ima li neko protiv? 

(Nema.) Suzdržan? (Nema.) 



114 

 

 29 vijećnika je glasalo za, niko nije bio protiv ni suzdržano, te konstatujem da je 

jednoglasno usvojen sljedeći zaključak: 

- Gradsko vijeće Tuzla traži od Kantonalne uprave za inspekcijske poslove Tuzlanskog 

kantona, Javne ustanove Zavod za javno zdravstvo i Ministarstva prostornog uređenja i zaštite 

okolice Tuzlanskog kantona da što hitnije, za jednu od narednih sjednica Gradskog vijeća 

Tuzla dostave informaciju o hemijskom otpadu koji je deponovan u krugu bivše fabrike HAK, 

kao i na području Pašabunara i Moluha i koji predstavlja potencijalnu ekološku katastrofu.  

 

SLAĐANA KRAJINA 

 

 Četvrti zaključak: 

- Gradsko vijeće Tuzla sugeriše svim relevantnim organima da provode aktivnosti 

edukacije građana i podizanja svijesti kod građana, kada je u pitanju odlaganje otpada. 

 

MIREL MIŠKOVIĆ 

 

 Pitam vijećnike, ko je za ovaj zaključak molim da digne ruku? (29) Ima li neko protiv? 

(Nema.) Suzdržan? (Nema.) 

 29 vijećnika je glasalo za, niko nije bio protiv ni suzdržano, te konstatujem da je 

jednoglasno usvojen sljedeći zaključak: 

- Gradsko vijeće Tuzla sugeriše svim relevantnim organima da provode aktivnosti 

edukacije građana i podizanja svijesti kod građana, kada je u pitanju odlaganje otpada. 

Prelazimo na petu tačku. (ELVIR KASUMOVIĆ – Poslovnička.) Poslovnička 

intervencija Elvir Kasumović, SBB. 

 

ELVIR KASUMOVIĆ 

 

 Želio bi da obrazložim svoju izražavanje sumnje. Evo pokazalo se to je onako kako je 

je li glasano, međutim očigledno da ne želimo znači da, da želimo da živimo u smeću, da 

želimo da živimo u zagađenom gradu, u prljavom gradu, ne želimo uklanjanje divljih 

deponija. I to je jasna poruka sad jednostavno upućena odavde. 

 Prema tome na ovaj način se kažnjava konstruktivnost Kluba Saveza za bolju 

budućnost koji sve što god predloži što je u interesu građana Grada Tuzle a ne iziskuje velika 

finansijska sredstva i gdje bi na neki način riješili zapošljavanje sezonskih radnika na neki 

način, evo vidite kako se dočeka. 

 Želim radi javnosti, radi građana Grada Tuzle da jednostavno uvide kako mi 

funkcionišemo a kako funkcionišu ostali. Hvala. 

 

MIREL MIŠKOVIĆ 

 

 Niste naveli čime je povrijeđen Poslovnik. Svojim izlaskom. Pa ako možete da 

navedete. 

 

ELVIR KASUMOVIĆ 

 

 Nisam naveo da sam poslovničku koristio kao povredu Poslovnika, nego obrazloženje, 

poslovničku sam inicijativu iskoristio kao obrazloženje traženja usmenog. (SLAĐANA 

KRAJINA – Poslovničkog traženja.) Tako je. Jest. Jest. Jeste. (SLAĐANA KRAJINA – U 



115 

 

redu je to.) (ELVIR KASUMOVIĆ – Samo ko obrazloženje sam tražio.) (MIRNES 

AJANOVIĆ – Poslovničku i ja. Kad završi koleginica.)  

 

MIREL MIŠKOVIĆ 

 

 Erna Delić. Ili evo odustaje. (MIRNES AJANOVIĆ – Mogu li ja?) Mirnes Ajanović 

poslovnička. 

 

MIRNES AJANOVIĆ 

 

 Ja sam predložio zaključak, sličan je Elvirovom. Da se ide u rješavanje divljih 

deponija, na način da se redovno obilaze, uklanjaju i slično. Takođe.  

Je li to sad se smatralo da je objedinjeno ili šta? (SLAĐANA KRAJINA – 

Objedinjeno u prvom zaključku. Vi ste kad su u pitanju kamioni, a Elvirova. Objedinjeni u 

jednom zaključku.)  

Pridružujem se onda svemu ovome što je rekao kolega Elvir Kasumović. Neću ništa 

dalje, mahati ne treba, nego pridružujem se. (SLAĐANA KRAJINA – Ovo je za radnike, ovo 

za vozila.) 

 

MIREL MIŠKOVIĆ 

 

 Zahvaljujem se. 

 

 Prelazimo na petu tačku dnevnog reda: 

 

IMOVINSKO-PRAVNA AKTA: 

 

a) Odluka o utvrđivanju javnog interesa za rekonstrukcija raskrsnice 

magistralne ceste M-18, lokalitet Husino, dionica (006) Šićki Brod 3 - Živinice 1, km 

2+500,00 

- broj: 01/07-31-8525/17     

 

Obavještavam vijećnike da je u vezi sa ovom tačkom dnevnog reda predlagač 

Gradonačelnik Grada Tuzla. Obrađivač materijala je Služba za geodetske i imovinsko-pravne 

poslove. 

Materijal su razmatrali: Komisija za statutarna pitanja i propise, Komisija za 

ekonomske odnose, Komisija za prostorno uređenje i zaštitu okoline, te klubovi vijećnika. 

Pitam prisutne, da li ima potrebe da u skladu sa članom 68. Poslovnika Gradskog 

vijeća Tuzla predlagač ili obrađivač daju uvodno izlaganje? Nema.  

Otvaram sada raspravu klubova vijećnika. Ako nema, zatvaram raspravu klubova 

vijećnika. Otvaram raspravu vijećnika. Ako nema prijavljenih, zatvaram raspravu vijećnika. 

I sada stavljam na izjašnjavanje imovinsko-pravni akt: 

a) Odluka o utvrđivanju javnog interesa za rekonstrukcija raskrsnice magistralne ceste 

M-18, lokalitet Husino, dionica (006) Šićki Brod 3 - Živinice 1, kilometara 2+500,00 

- broj: 01/07-31-8525/17.  

  Pitam vijećnike, ko je za to da se usvoji pročitani imovinsko-pravni akt, molim da 

digne ruku? (29) Ima li neko protiv? (Nema.) Suzdržan? (Nema.) 

 29 vijećnika je glasalo za, niko nije bio protiv ni suzdržano, te konstatujem da je 

jednoglasno usvojen sljedeći IMOVINSKO-PRAVNI AKT: 

a) Odluka o utvrđivanju javnog interesa za rekonstrukcija raskrsnice magistralne ceste 

M-18, lokalitet Husino, dionica (006) Šićki Brod 3 - Živinice 1, km 2+500,00 

- broj: 01/07-31-8525/17  

 

Prelazimo na šestu tačku dnevnog reda: 

 

INFORMACIJA O PROVEDENOM POSTUPKU JAVNOG OGLAŠAVANJA 

ZA IZBOR ČLANOVA NADZORNIH ODBORA ISPRED DRŽAVNOG KAPITALA U 

JAVNIM KOMUNALNIM PREDUZEĆIMA ČIJI JE OSNIVAČ GRAD TUZLA, SA 

UTVRĐENOM RANG LISTOM NAJBOLJIH KANDIDATA 

 

Obavještavam vijećnike da je u vezi sa ovom tačkom dnevnog reda obrađivač 

materijala: Komisija za provođenje postupku javnog oglašavanja za izbor članova nadzornih 

odbora ispred državnog kapitala u javnim komunalnim preduzećima čiji je osnivač Grad 

Tuzla. 

Materijal su razmatrali: Komisija za izbor i imenovanja, Komisija sa komunalne 

poslove i pitanja mjesnih zajednica, Komisija za poduzetništvo i klubovi vijećnika. 

Pitam prisutne, da li ima potrebe da u skladu sa članom 68. Poslovnika Gradskog 

vijeća Tuzla obrađivač da uvodno izlaganje? Ako nema, ima li potrebe da se pročitaju 

izvještaji komisija? Nema. 

Otvaram raspravu klubova vijećnika. Ako se niko ne javlja, zatvaram raspravu 

klubova vijećnika. Otvaram raspravu vijećnika. Zatvaram raspravu vijećnika. 

I konstatujem da je Gradsko vijeće Tuzla primilo ka znanju Informaciju o provedenom 

postupku javnog oglašavanja za izbor članova nadzornih odbora ispred državnog kapitala u 

javnim komunalnim preduzećima čiji je osnivač Grad Tuzla, sa utvrđenom Rang listom 

najboljih kandidata. 

Pozivam samo sekretara Gradskog vijeća, da pročita zaključak. 

 

SLAĐANA KRAJINA 

 

U skladu sa članom 13. a  u vezi sa članom 15. Odluke o postupku izbora i konačnog 

imenovanja članova organa upravljanja u javnim preduzećima, javnim komunalnim 

preduzećima, javnim ustanovama, javnim ustanovama za predškolski odgoj i zdravstvenim 

ostanovama, čiji je osnivač ili suosnivač Grad Tuzla („Službeni glasnik Grada Tuzla“, broj 

11/15.), Gradsko vijeće Tuzla će Informaciju o provedenom postupku javnog oglašavanja za 

izbor članova nadzornih odbora ispred državnog kapitala u javnim komunalnim preduzećima 

čiji je osnivač Grad Tuzla, sa utvrđenom rang listom najboljih kandidata dostaviti 

skupštinama javnih komunalnih preduzeća, koje su dužne izvršiti konačno imenovanje na 

upražnjenje pozicije i osigurati objavu konačnih imenovanja. 

 

MIREL MIŠKOVIĆ 

 

 Sada stavljam na izjašnjavanje zaključak koji je pročitala sekretar Gradskog vijeća. 

 I pitam vijećnike, ko je za pročitani zaključak, molim da digne ruku? (17) Ima li neko 

protiv? (Nema.) Suzdržan? (12)  

 17 vijećnika je glasalo za, niko nije bio protiv i 12 vijećnika je bilo suzdržano, te 

konstatujem da je većinom glasova usvojen sljedeći zaključak: 

U skladu sa članom 13. a  u vezi sa članom 15. Odluke o postupku izbora i konačnog 

imenovanja članova organa upravljanja u javnim preduzećima, javnim komunalnim 

preduzećima, javnim ustanovama, javnim ustanovama za predškolski odgoj i zdravstvenim 

ostanovama, čiji je osnivač ili suosnivač Grad Tuzla („Službeni glasnik Grada Tuzla“, broj 

11/15.), Gradsko vijeće Tuzla će Informaciju o provedenom postupku javnog oglašavanja za 

izbor članova nadzornih odbora ispred državnog kapitala u javnim komunalnim preduzećima 

čiji je osnivač Grad Tuzla, sa utvrđenom rang listom najboljih kandidata dostaviti 

Skupštinama javnih komunalnih preduzeća, koje su dužne izvršiti konačno imenovanje na 

upražnjenje pozicije i osigurati objavu konačnih imenovanja. 

 

Prelazimo na sedmu tačku dnevnog reda:  

 

RASPRAVA O NACRTU: 

a) ZAKONA O IZMJENAMA I DOPUNAMA ZAKONA O SPORTU 

b) ZAKONA O IZMJENAMA I DOPUNAMA ZAKONA O PREDŠKOLSKOM 

ODGOJU I OBRAZOVANJU 

 

Obavještavam vijećnike da je u vezi sa ovom tačkom dnevnog reda: 

Obrađivači materijala su: Ministarstvo za sport, kulturu i mlade Tuzlanskog kantona 

(a) i Ministarstvo obrazovanja i nauke Tuzlanskog kantona (b). 

Materijal su razmatrali: Komisija za statutarna pitanja i propise, Komisija za 

ekonomske odnose, Komisija za mlade, obrazovanje i sport, Komisija za poduzetništvo (b) i 

klubovi vijećnika. 

Pitam prisutne, da li ima potrebe da, u skladu sa članom 68. Poslovnika Gradskog 

vijeća Tuzla obrađivač da uvodno izlaganje? (MENSUR ALIĆ - Nema. Nema nikog.) 

Nema.  Pitam da li ima potrebe da se pročitaju izvještaji komisija? (Nema.) 

Otvaram raspravu klubova vijećnika. Ispred Kluba BOSS-a Mirnes Ajanović. 

 

MIRNES AJANOVIĆ  

 

Dobar je ovaj prijedlog nacrta ovaj prvi o sportu, ali ovaj o izmjeni Zakona o 

predškolskom odgoju i obrazovanju. 

Ja bi samo, on je bio  2009., 11-te i 13-te i važeći je još uvijek. I sada se faktički evo 

pokušava izmijeniti na način da se svim građanima koji su po Zakonu o visokom obrazovanju 

Bosne i Hercegovine stekli pravo sa tri godine studija, odnosno 180 bodova omogući pravo 

kao i onima sa 240. To može nekome biti malo neuobičajeno. 

Međutim, Zakon je jasno dostavio da se steće pravo dakle dodiplomskog sudija, 

završeno akademsko zvanje sa najmanje tri ili najviše četri i najviše četri godine.  

Zakonodavac je propisao tri i li četri. Kod nas neki se prave pametni i kažu ne može 

biti ovaj isti kao onaj sa četri. Tačno. Ali ovaj sa tri ima ista pravo kao i ovaj sa četri prilikom 

zapošljavanja. 

Imamo sad situaciju gdje je evidentna diskriminacija mladi koji su, bez svog prava da 

odlučuju kakav će biti Nastavni program i proces, ušli u fakultet, završili sa 180 bodova, 

stekli zvanje koje im treba i dođu, negdje se prijave za posao i neko im kaže, e to nećeš dobiti, 

ti moraš imati četri godine. 

To je direktno krivično djelo i Krivičnog zakona Federacije i BiH dakle prekršaj, jer je 

to direktna diskriminacija po obrazovnoj osnovi i ovo je dobro što se stavilo na ovakav način 

da se ovo traži kao izmjena. Ne samo u ovoj instituciji, nego u svim ostalim, jer očito da neko 

nije vodio računa o Zakonu o visokom obrazovanju Bosne i Hercegovine gdje su prava 

izjednačena. Ono što je problem sve je ovo SDP tolerisao dok su bili na vlasti. Ja, jeste. Neko 

ono joooj. Jeste teret je onoga što radite evo sad pokazao se. 

Dok je bio SDP na vlasti u Kantonu nisu ovo smatrali da treba promijeniti. Vidite sad 

kakvu situaciju imamo. 

Mi ovdje tvrdimo da se radi o diskriminaciji. Priznaju diskriminaciju. Šta su uradili 

ljudima koji su svih ovih godina imali problema prilikom zapošljavanja sa Zakonom koji su 

oni takođe držali operativnim u vrijeme njihovog mandata? Evo šta je SDP. 

Evo ovde konkretan dokaz loše političke stranke je ovo sada. Direktan dokaz da su 

priznali da su diskriminirali sve ove dosadašnje svršene studente sa zvanjem koje je pisalo da 

imaju pravo, evo kaže stavljaju se u neravnopravan položaj. Smatra se da se radi o istoj kaže 

ciklusu obrazovanja neophodno je staviti bilo donju granicu sa 180 bodova. Razna su druga 

obrazloženja kako je to praktično puna diskriminacija studenata.  

Nije ni čudo što su vas počerali građani februara 2014. iz svih ustanova gdje ste bili u 

vlasti, a i opet će. (ERNA DELIĆ – Replika.) 

 

MIREL MIŠKOVIĆ  

 

Zahvaljujem. Replika Erna Delić. 

 

ERNA DELIĆ  

 

Replika je u smislu kolegi Ajanoviću da vas još jednom zamolim da prestanete 

spominjati februar 2014-te godine i jako i sami znate šta je taj dan značio našem gradu i 

molim vas, još jednom ali ljudski, da ga ne povezujete sa SDP-om. I vi sami znate da nikakve 

veze sa SDP-om nema.  

To događanje naroda i onako huškanje naroda i nagovaranje na onakva djela kakva su 

počinjena taj dan.  

I ja ću vas zamoliti. Pola devet je. Dobro je s SDP-om. Svako povezivanje, svake 

tačke Socijaldemokratska partija Tuzle kriva za nešto. Pa nemojte. 

31 nas sjedi ovdje. Dajte da odradimo stvari onako kako treba. Savršeno smo priveli 

Dnevni red kraju. 

Onako kako trebamo raspravljati, stručno o materijalu. i za zaista sam ponosna, super 

smo odradili evo i ove tačke. Da se ponovo izrazim ljudski onako kako to treba da odradimo. 

Nemojte uvlačiti konflikte u popla devet naveče. I nemojte me tako gledati. Nemojte. 

Pogled me ubija kolega Ajanoviću, pogled me ubija. Nemojte to raditi. Nema potrebe. 

Stvarno nema potrebe. Ne razumijem takvo ponašanje. 

 

MIREL MIŠKOVIĆ  

  

Ispravka krivog navoda Elvir Kasumović. 

 

ELVIR KASUMOVIĆ  

 

Ja koliko sam čuo, a evo i stenogram će nam pokazati na idućoj sjednici, odnosno kad 

ga budemo dobili. Kolega Ajanović nije govorio o SDP-u Tuzle, nego je govorio o SDP-u 

općenito.  

Ali moramo prihvatiti činjenicu da je 14. februar praznik demokratije ili ljudski prava 

na području Bosne i Hercegovine. 

 

MIREL MIŠKOVIĆ  

Replika Mirnes Ajanović. Ispravka krivog navoda Erna Delić.  

 

ELVIR KASUMOVIĆ  

 

Izvinjavam se, rekao sam 14-ti mislio sam na 7-mi. Pardon.  

 

ERNA DELIĆ  

 

Ispravku krivog navoda u dijelu da je SDP Tuzle večinskim dijelom i dijelom SDP-a 

Bosne i Hercegovine. Na to sam ja mislila citirajući, odnosno replicirajući kolegi Ajanoviću. 

Ako je do mene, ako sam pogriješila ja i priznajem. 

 

MIREL MIŠKOVIĆ  

 

Replika Mirnes Ajanović. 

 

MIRNES AJANOVIĆ 

 

Replika je kad nešto trebate pojasniti, pa nešto da ispravite. Šta sam je to pogrešno 

rekao? Definitivno, namjerno sam iskoristio narodni termin. Narod je februara 2014-te počero 

SDP s vlasti Kantona. Toliko ste se zgadili ljudima da su potjerali, koji su palili zgradu. 

Premijera su vam smijenili.  

Jasmin Imamović je molio da se ne smijeni. SDP je tad toliko zgradio se građanima da 

su ljudi ustali 10, 15000 ljudi su bili taj dan pred Kantonom. 

Nije vas bilo nigdje. Niste smjeli proći cestom. Ja sam jedini izašao i stao pred te ljude 

12, 15000 ljudi kažu da je bilo pred Kantonom. Stao ispred njih. 

Vi meni da kažete da ja ne smijem to više reči? Zapamtite. Kad god hoću, kad god 

mogu, svake tačke dnevnog reda ću pominjati SDP i februar 2014-te godine. 

Nema šanse da mi to zabranite i da mi pričate ovde kako ja to više da ne radim. Svaki 

put, svake tačke, svaki put ću da govorim o tome i podsjećat ću vas svaki put na februar 2014-

te godine. Kako vas narod Tuzle počerao iz zgrade Kantona. Kako vam je premijera natjerao 

da da ostavku. Kako su građani izrevoltirani, zbog bijede u kojoj su bili, manipulacija koje ste 

pravili sa ministrima koje ste vašim, prvo su izlazili iz vaše stranke, odlaze u drugu stranku, 

primali ste te papke i razno razne koji su bili, odlazili iz vaše stranke, pravili koaliciju sa 

čovjekom koji vas je napustio pa mu dali ministarska mjesta. 

Sve je to rezultiralo da je narod ustao na proteste protiv SDP-a. Vi ste tad bili vlast. 

I smaknuli vas s vlasti. Od tada više niste vlast. I podsjećat ću svaki put, gdje god 

imam priliku, građane Bosne i Hercegovine, ne samo Tuzle, (MIREL MIŠKOVIĆ – Samo 

malo.) smanjite ako ne valja mikrofon. Podsjećat ću sve, naravno šta je imate vašeg tonca, 

podsjećat ću svakog građanina Bosne i Hercegovine šta ste prouzrokovali ljudima februara 

2014-te da su morali na ulici braniti svoja prava. 

Rizikovati da ih pendreče tada. Šta sve nisu morali proživjeti da bi se samo izborili  za 

komad hljeba. Došli su ljudi gladni. Praznih frižidera. Djece gladne. Kiflu nisu mogli da kupe 

djeci. Zato su izašli onoliki ljudi na proteste.  

Pravo je rekao kolega Elvir Kasumović februar 2014. je praznik demokratije. 

(SLAĐANA KRAJINA - Je li vi napuštate sjednicu ili? Oni se nisu javili predsjedavajućem. 

Je li napuštaju? Ili šta?) Vi predsjedavajući ove koji su izašli opomenite. (MIREL 

MIŠKOVIĆ – Ništa.) 

I nemojte više da mi govorite šta ja ne smijem da govorim. Ja vama nikada nisam 

nikome spriječio, govorite šta hoćete. Moje je pravo demokratsko vijećnika, uzmite Poslovnik 

pročitajte, da izkažem svoj stav i ukazao sam da je ovo konkretno priznanje sad što ste 

napravili. 

Diskriminacije prema svim studentima koji su svi godina, dok ste vi bili vlast u 

kantonu i imao na snazi i postojao ovaj Zakon, diskriminirali ih. 

Danas donosimo odluku da molimo Vladu Kantona, gdje je sad druga stranka na 

vlasti, da smanje ili da promijene Zakon da se ukine diskriminacija. A vi ste to tad mogli 

uraditi. 

Niste. Imam konkretan dokaz i pokazao sam vam to. Što vam je krivo. Što vam je 

teško što sam vas raskrinkao i u ovom dijelu. 

To je vaš problem, ali i svih ostalih sjednica Vijeća. Sav svoj politički angažman ću 

dati i usmjeriti u to da vas demaskiram u smislu da svi znaju šta je SDP i da niko više ne 

usudi se glasati za vas. 

 

MIREL MIŠKOVIĆ  

 

Poslovnička intervencija Mensur Alić, Tuzlanska alternativa.  

 

MENSUR ALIĆ  

 

Kaže, događanje naroda 2014. godine. A recite vi meni, odgovorite gospodo. Šta je to 

kriva bila zgrada opštine? Ko je nju zapalio? Ko stoji iza tih demostracija danas se razotkriva. 

Kad su dolazili da pale Gradsku upravu. Znate šta su pitali? Kad su išli od Merkatora. 

Gdje se nalazi zgrada Opštine? Nisu to bili Tuzlaci. Nisu bili Tuzlaci. 

To su pozvani ljudi da zapale Gradsku upravu. Milionske štete smo imali. Ja govorim 

o zgradi našoj. Da li je to demokratija? Paliti i porušiti sve unutra. Ako je to demokratija onda 

ja ne vidim mjesto da mogu živjeti u ovoj državi Bosni i Hercegovini. Ne vidim. 

Ako se i dalje ovakve podupiru stvari. Umjesto da smirujemo tenzije od toga datuma, 

mi danas ih podgrijavamo ovdje. 

Mislim da nema mjesta budućnosti našoj djeci ni unučadima. Po ovim riječima koje 

sam čuo sad. Hvala lijepo.  (MIRNES AJANOVIĆ – Ispravka krivog navoda.) 

 

MIREL MIŠKOVIĆ  

 

Ispravka krivog navoda. (MERIMA SOFTIĆ SPREČIĆ - A poslovnička?) 

 

MIRNES AJANOVIĆ 

 

Meni je žao što ja nisam imao priliku da tad utičem na odluke. (MIREL MIŠKOVIĆ – 

Samo ako može poslovnička. Mislio sam da ste odustali.) Može naravno. 

 

MERIMA SOFTIĆ SPREČIĆ 

 

Nisam. Mislila sam da ćete vi to iznijeti u svojoj poslovničkoj. Da li je poslovnička, da 

li zloupotrebljavam, opomenite me. 

Ali zaista, znam da smo svi umorni. Evo, kako god i šta god da se dešava riješiti ćemo 

stvari za govornicom. 

Ovo samo govorim iz razloga što su pojedini vijećnici napustili sjednicu Vijeća, a ja 

kao vijećnica, evo nisam upoznata zašto. Voljela bi da  znam, jer ako svi smo ovdje danas 

cijeli dan i umorni smo, ako se neko nije prijavio predsjedavajućem, volila bi i nadam se da 

ćemo u narednom periodu da ćemo donijeti jedan pravilnik po kojem će svi biti sankcionisani 

novčano ko god napusti neopravdano sjednicu Vijeća. Jer ako svi mi možemo izdvojiti svoje 

vrijeme i službe, pored svega da budu ovdje čitav dan, gosti, novinari, mi znači nikog ne 

cijenimo, neću govoriti u svoje ime mi, znači oni koji napuštaju sjednice bez da nam se najavi 

mislim da to nije fer i nije red. 

Neko ovdje ima i malu djecu koju možda ima određene potrebe trebao je već biti sa 

malim bebama, ali evo, koristimo to vrijeme znamo za šta i pripremili smo se da budemo 

cijeli dan na sjednici. 

Mislim da ovo nije fer, izvinite ako sam zloupotrijebila, zbog ovog je išla moja 

poslovnička jer sam izrevoltirana način na koji pojedini vijećnici izlaze sa sjednice bez da se 

najave. A repliku ću zadržati. 

 

MIREL MIŠKOVIĆ  

  

Pojasnit će sekretar.  

 

SLAĐANA KRAJINA  

 

To već u Poslovniku piše. Znači, član 90. Poslovnika: “Vijećnik koji je sprijećen da 

prisustvuje sjednicama Gradskog vijeća i njegovih radnih tijela dužan je o tome pismeno 

izvijestiti predsjedavajućeg  Gradskog vijeća Tuzla ili predsjednika radnog tijela.“ 

Stav dva: „Pismena obavijest se mora dostaviti i u slučaju kada vijećnik mora napustiti 

sjednicu prije njenog okončanja.“ 

Tako da to već stoji u Poslovniku. 

 

MIREL MIŠKOVIĆ  

 

Ispravka krivog navoda. Mirnes Ajanović, BOSS. 

 

MIRNES AJANOVIĆ 

 

Ispravka krivog navoda. Građani su tada kad ih je bilo 12, kažu, a neki 15000 pred 

zgradom Kantona, taj dan kad je došlo do paljevine zgrade koja je bila simbol vlasti, loše 

vlasti SDP-a. Zgrada je radnička stradala zbog loše vlasti SDP-a bili i građani Tuzle. U 

navećem dijelu građani Tuzle. 

Ušao sam u masu i gledao sam, komšije, prijatelji, poznanici, Tuzlaci. Mensur Alić 

sada 12000 ili 15000 građana Tuzle ponižava. Kaže da su loši. 

Po njegovom, monstrumi, banda ili slično,  po njegovom kako ja tumačim njegov 

način prezentacije ovoga što je rekao. Za mene nisu. To su glasni, izrevoltirani, obespravljeni, 

prevareni biraći, Tuzlaci koji su došli da se bore za svoja prava. 

I nisu oni atakovali na opštinsku zgradu. To što su moguće neki stranci došli i pokušali 

ujedno u tome iskoristiti i atakovali na zgradu Opštine, to je druga stvar. 

I nisu protesti bili usmjereni protiv Opštine. Niti su građani izašli radi Lokalni izbora. 

Izašli su revoltirani potpunim aosom koji je vladao u Tuzlanskom kantonu. Iz Tuzle je 

krenulo. Nije to krenulo iz Sarajeva. 

Iz Tuzle je krenuo bunt, upravo radi ovih stvari koje sam rekao. Njihov poslanik iz 

SDP-a izlazi, pa koalira s drugim, pa se vraća i koalira sa svojom strankom koju je napustio 

posto papak, odnosno samostalni poslanik, samostalno izabrani zvaničnik, koalira s njima. i 

oni daju njemu ministarska mjesta. 

Ljudi su zgroženi bili tada šta je radio SDP. I tad je iz Tuzle krenuo ustanak. 

I ovo će biti nekad kao jedna vrsta Husinske bune, tad su i Husinjane zvali banditima i 

ostalim. 

Hitler je zvao partizane banditima. Odmetnicima. Danas za Vijećem govorimo da su 

Tuzlaci faktički banditi. 12, 15000 Tuzlaka koji su gladni došli da se bore za svoja prava. 

Mensure, pretjerao si. (MENSUR ALIĆ – Polako.) Polako. Ja neću. Polako ti meni nećeš 

govoriti.  

Ovo što si danas nazvao Tuzlake banditima 12000 ljudi koji su izašli, isto je identično, 

kao što su radili kroz istoriju razni koji su sve revolucionare ili ljude koji su se borili za svoja 

prava zvali banditima i odpadom i svakako ih vješali i nema šta im nisu radili. 

To je moje viđenje tvoje diskusije. Pa opet napadni Tuzlake i bori se protiv njihovih 

prava da na protestima traže svoja prava. Neko ko je zloupotrijebio proteste to je njegov 

problem. 

Ali oni koji su izašli, masu napravili, to su moji prijatelji i tvoji prijatelji, konzumenti 

Menproma i svega ostalog naravno znači na osnovu se bogatiš. (MENSUR ALIĆ – 

Poslovnička.) A danas su ti ljudi banditi po tebi. Sram te bilo. 

 

MIREL MIŠKOVIĆ  

 

Prekidam sjednicu. Dajem pauzu 15 minuta. (Pauza.) 

 Nastavljamo dalje sa radom. Ispravku krivog navoda je imao Mensur Alić, Tuzlanska 

alternativa. 

 

MENSUR ALIĆ 

 

 Moja ispravka krivog navoda odnosi se na Mirnesovu diskusiju, a to je da sam ja 

optužio građane Tuzle za demonstracije i paljevinu koju su uradili. Poslušajte dobro 

stenogram u kojem sam rekao da tuzlaci nisu zapalili gradsku upravu. To sam rekao. 

 Uopšte nisam govorio o Kantonalnoj vladi, ni objektu Kantonalne vlade. Zgradi. 

Govorio sam samo u zaštitu našeg objekta zgrade. O tome sam govorio. I ne možemo mi niko 

za ovom govornicom reći da sam se okrenuo protiv dvanaest i po hiljada građana Tuzle. Da 

sam protiv njih.  

 To je stvaranje da se navuče bijes građana Tuzle na mene. I ono što je najgore u svemu 

tome, što se ovdje spominje moja kompanija. Kakve ona ima veze sa ovim? Kakve veze? Ne 

dozvoljavam nikom a ničiju nikad nisam pomenuo. Ni privatni život, ni njegov, ni njegov 

posao šta radi, to me ne interesuje savršeno. 

 Ali takođe ne želim da mi neko kompaniju spominje ovdje koju sam krvavo steko. I za 

nju sam spreman dati život. Jer ja sam to zaradio čisto, pošteno. I napravio ono što danas radi 

180 uposlenika. O tome ne želim nikom da dajemo prostora ovdje da  o tome može govoriti. 

 I ubuduće ko bude spomenio, spomenuo moju kompaniju ovdje u negativnom smislu, 

imat će posla sa tužilaštvom. Prvi put to govorim. Imam jak tim advokata koji će me zastupat. 

Vidjet ćemo onda kolike ću odštete tražiti. Zahvaljujem. 

 

MIREL MIŠKOVIĆ 

 Zahvaljujem. (MIRNES AJANOVIĆ – Replika.) Repliku ima Elvir Bijedić, SDP. 

(MIRNES AJANOVIĆ – Poslovnička intervencija.) Poslovnička intervencija Mirnes 

Ajanović. 

 

MIRNES AJANOVIĆ 

 

 Ja sam po drugi put faktički napadnut na sjednici Gradskog vijeća. Pretprošli put je 

takođe bilo gdje je opsovano mi bilo majka. Evidentirano je i kolege su čuli. Neću ni govoriti 

o kojem je vijećniku. Nebitan je. 

 Danas ovdje ja sjedim, završavam svoju diskusiju na način da sam replicirajući 

Mensuru rekao, ja nisam ni govorio o Tuzli, odnosno o tuzlanskoj opštini, zgradi Opštine, 

nego o Vladi Kantona, a on je ubacio i tuzlansku opštinu. Ja govorio upravo o tim ljudima 

koji su bili pred Vladu. Sad se pokušava vaditi. 

 I na njegovo mišljenje i moje mišljenje, ja sjedam i dobijam situaciju prvo napada, 

fizičkog razračunavanja. Uzeo je flašu, pokušao me udariti flašom. Oteli su mu flašu. Ovo je 

već drugi put gdje ja imam situaciju da na mene se vrši fizički napad. 

 Čak prijetnje ustani kao da vidimo kakav si, smiješ nad ženama kao ne smijem je s 

njim se tući. Zamislite kakva je to situacija ja sjedim. Šta trebam da ustanem je li da mu 

kažem šta hoćeš. Ili da dozove svoje one tjelohtranitelje da me tuku. Je li to trebalo da bude 

Mensure? 

 To je snimljeno. Evidentirano. Ljudi vidjeli i snimili kamerom. Ovo je direktan 

pokušaj napada na mene. Šta je trebam u ovoj sali da radim? Da se tučem sa vama iz 

parlamentarne većine. Je li to hoćete? Hoćete da kažem ja se vas ne bojim, ja sam kabadahija. 

Ne. Ja se neću tući. Hoću zabraniti. Krene li ko na mene branit ću se u situaciji ako se ne 

mogu izmaći. Shodno pravnim sredstvima branit ću se. Tuć se neću. 

 Ali ne dozvoljavam više nikada nikome nemojte se igrati sa mnom da krenete na mene 

da me pokušavati tući, udariti. 

 Ovo je stvar koja je vrlo ozbiljna. Ovo je za krivičnu prijavu, jer nije u okviru rada 

Gradskog vijeća. Faktički se prekida sjednica. Pokušava me udariti. Flašu je uzeo. Nije to 

bezazleno. Flaša vode, nosim naočare. Šta da me je udario u oko. Da je zamahno, da mu niste 

oteli flašu. 

 Pogledajte Erne kako se konkludentno. Ovo je konkludentna radnja. Direktno 

upozorite Ernu iz SDP-a da je ovo prekršaj rada. Evo ga pogledajte. To je član 75. Od 75. 

predsjedavajući. Prekida govornika u izlaganju, dobacuje s mjesta, konkludentnim radnjama 

onemogućava govor. To su vam sve odredbe člana 75. koje su podijeljenje na 75a., 75b., 75c., 

75d., e i tako dalje. Do člana 76. 

 Tražim da zbog govora sa mjesta, (MIREL MIŠKOVIĆ – Evo kad vi završite svoju.) 

da, postupite po onome što ste dužni, (MIREL MIŠKOVIĆ – Poslovničku interevenciju.) da, 

sa poslovničkom intevencijom, i ovim dijelom. 

 Ne tražim ništa da uradite prema Mensuru zbog ovog pokušaja fizičkog napada. 

Evidentirano je, snimljeno. Javnost će vidjeti i vidjela je. Mensur nek pregleda kasnije šta je 

govorio i kako je govorio. Da ni iz kakve moje rasprave nisam pominjao zgradu Opštine 

Tuzla, nego zgradu Kantonalne vlade i više nivoe, prebaci to na način da su kao ti koji su 

došli palili zgradu.  

 Dvanaest i po, ili dvanaest ili petnaest hiljada ljudi koji su tada došli su bili gladni 

građani Tuzle. I zbog gladi sam upravo pomenuo ovo drugo, zbog hrane došli su, ne zato što 

su imali da jedu i što su bili siti, kako su ih pokušali predstaviti bijesnim raznorazni 

manipulatori politički nego što su bili gladni oni i njihova djeca. 

 Ja nisam počeo priču o ovome. Erna je počela. Tražila je, otvorila je vatru, uzvratio 

sam vatrom. I svaki put ću tako uzvratit. Neće nikome poslovničko moje pravo, 

predsjedvajući molim i od vas da to tražite, poslovničko je pravo, evo nek nađe sekretar ako ja 

ne mogu trenutno odmah, da vijećnik može izraziti svoje mišljenje nesmetano. 

 Pravo i dužnost da prisustvuje sjednicama, te da učestvuje u radu i odlučivanju na tim 

sjednicama. Moje je pravo uskraćeno. Evidentno je uskraćeno pravo. Meni se reklo za 

govornicom Vijeća, nemoj ti više da to govoriš. Od strane predstavnika SDP-a. To više da nisi 

pokušao da kažeš ubuduće. Preslušajte i pregledajte.  

 Ovo je direktan dokaz totalitarizma, tiranije i terora SDP-a i njihovih saradnika, 

parlamentarne većine.  

 

MIREL MIŠKOVIĆ 

 

 Zahvaljujem. Replika Mensur Alić. 

 

MENSUR ALIĆ 

 

 Prvo da ti kažem Mirnese ja se ne vadim uopšte ovdje. Ne znam kako si ti to shvatio, 

ali ne znam kako su drugi vijećnici. Ja ponavljam ono što sam diskutovao. I ne bojim se 

uopšte. Možete snimat sto puta ovdje jer oni dođu da snimaju to pa da mogu sutra puštati po 

Facebook-u. Ne interesuje to mene. Uopšte. 

 Nego ti obrati pažnju na vrijeđanje. Na to ti obrati pažnju. I onda sigurno neće doći do 

ovakvih incidenata. Sigurno. Ne diraj me i ne diraj mi kompaniju. To sam ti reko. Za 

paljevinu i ostalo, o tom potom. 

 Ne znam samo vjernik si veliki, ideš u džamiju, ne znam šta ti ovo treba. Ne znam šta 

ti ovo treba. Stvarno ne znam što ti to treba. Poslušaj malo sve vijećnike, svi osuđuju te, tvoje 

ponašanje. Dokle ćeš? Ne znam. Ali ja želim sačuvati svoje zdravlje. I ne želim ga trošiti na 

tebe više. Uopšte. Jer mi nisi više uopšte interesantan kao čovjek. Kao čovjek. A teško je 

danas biti čovjek. Najteže. Najteže je biti čovjek danas. U ovim vremenima. Hvala vam. 

 

MIREL MIŠKOVIĆ 

 

 Zahvaljujem. Repliku ima Elvir Kasumović. SBB. 

 

ELVIR KASUMOVIĆ 

 

 Ovaj. Ja repliku koristim samo kao podršku kolegici Softić koja je iznijela ovdje ono 

vezano, za donošenje je li onaj bilo kakvih represivnih mjera po pitanju neopravdanog 

odsustva. (MERIMA SOFTIĆ SPREČIĆ – Sankcija.) Da. Da se sankcioniše je li i 

neopravdani izostanak, odnosno odlazak sa sjednice vijećnika. 

Ali isto tako smatram i znam da je Gradonačelnik obavezan da prisustvuje ovim 

sjednicama, isto kao što smo i mi do kraja kao vijećnici, tražimo to isto tako od njega i od 

pomoćnika, od šefova nadležnih službi, a ne ovako da se dolazi samo kada je pojedina tačka 

dnevnog reda, kad je njima u interesu. Njima je u interesu rad Vijeća, a ne rad tačke. 

 Evo ja želim da, da, da, da radi javnosti ovdje spomenem da je pomoćnik 

Gradonačelnika za komunalne poslove prisutan i šefica je li te Službe. Ne znam još, molim 

vas da se izjasnite koje službe su još, odnosno predstavnici tih službi, a ove ostale službe 

ovdje nemamo nažalost. 

 A i njima je u interesu rad Vijeća isto ko i nama vijećnicima. I oni isto tako na osnovu 

našeg rada primaju svoje plaće i tako dalje. Znači evo Gradonačelnik čak nije osto ni, ni, ni 

da, da, da sasluša izjašnjavanje po pitanju tematskog dijela.  

 Ja ne mogu, neću da tvrdim da je neopravdan njegov izostanak, ali ipak je to trebalo da 

se obrazloži i nama vijećnicima i građanstvu. Znači kakve sankcije tražimo prema vijećnicima 

takve sankcije isto da tražimo i prema njemu, odnosno šefovima službi. Mislim ne bi trebalo 

da bude problem po tom pitanju. 

 

MIREL MIŠKOVIĆ 

 

 Zahvaljujem. Repliku ima Elvir Bijedić, SDP. Samo naglasite kome je replika 

upućena.     

 

ELVIR BIJEDIĆ 

 

 Gospodinu Ajanoviću. Zahvaljujem predsjedavajući. Ovo je moj prvi mandat u 

Gradskom vijeću i ja moram priznati da sam šokiran gospodine Ajanoviću. Naprosto ne mogu 

da vjerujem da ima potrebe za bilo kakvim ovako visokim tonom. 

 Znači vi ste večeras istakli jednu prema kolegicama i kolegama, pogotovo prema 

kolegici iz SDP-a, a posebno jednu netrepeljivost i tako da kažem ovaj netolerantnost čak 

pominjanjem i privatne firme gospodina Mensura Alića ovaj onako poprilično, ajde reći ću 

biću mek, netolerantni i vrlo nekolegijalni. 

 Bilo bi dobro, pogledajte malo, vi vjerovatno pregledate sjednice, ja mišljenja sam, 

dakle ponavljam prvi mi je mandat u Vijeću, mišljenja sam da jedan gradski vijećnik 

gospodine Ajanoviću se sigurno ne bi trebao ovako ponašat. 

 Vas vaši birači sigurno nisu birali da bi ste se vi ovako ponašali, da bi ste vi dijelili 

lekcije. Ne znam iz kojih razloga i zbog čega ovoliki napadati i stalno poticanje SDP, SDP. 

Kolegica Erna je potpuno u pravu. Svaki vaš izlazak je bio upiranje prstom.  

I doveli ste nas u jednu situaciju da apsolutno jedna nepotrebna rasprava, apsolutno, ne 

vidim niti jedan razlog u kontekstu kakve veze imaju februarski protesti sa ovim o čemu smo 

večeras raspravljali i vi ste bili za govornicom. Dakle apsolutno ali zaista ne vidim niti jedan 

jedini razlog. 

 Ljudi koji su tad izašli, natjerani kako vi kažete čime ili kako, danas sigurno nisu ništa 

sitiji ni u ovoj vlasti, ali niko to od nas ovdje ništa apsolutno nije pomenuo. Dakle situacija je 

takva kakva je. 

 Vrlo ste vješti u izvrtanju činjenica. Dakle ovdje niko nije nazvao nikoga niti barama, 

niti ruljom, niti ne znam šta ste kakve ste sve riječi, citiram, možda parafraziram, dakle tako 

da to nije uradio niti  gospodin Mensur Alić. 

 Dakle molim vas da se što prije stavite u okvire tolerantnog ponašanja i primjerenoj 

ovoj govornici i ovom Gradskom vijeću. Zahvaljujem se. 

 

MIREL MIŠKOVIĆ 

 

 Ništa. Azra Gazibegović replika. 

 

AZRA GAZIBEGOVIĆ – vijećnik Socijaldemokratske partije 

 

 Replika se odnosi na izlaganje gospodina Ajanovića. Gospodine Ajanoviću vi niste 

pogriješili salu. U ovoj sali se održavaju sjednice Skupštine Tuzlanskog kantona. Ali danas 

nije sjednica Skupštine Tuzlanskog kantona, pogotovo nije prethodni mandat, dakle mi smo 

danas na sjednici Gradskog vijeća Grada Tuzla i vi ste vijećnik Gradskog vijeća Grada Tuzla, 

isto kao i mi svi ovdje.  

 Prema tome sve to o čemu vi govorite je stvar viših nivoa vlasti i vas građani da biraju 

u više nivoe vlasti vi bi tamo zastupali njihove interese. Ali s obzirom da ste vi ovdje u 

Vijeću, vi radite i u interesu građana Tuzle i na taj način treba da djelujete, a ne da govorite o 

nečemu što se dešavalo na višim nivoima vlasti. 

 Kad ste spomenuli da su SDP-ovci, ili vijećnici SDP-a, ili bilo koji drugi zvaničnici se 

sakrivali za vrijeme februarskih protesta, ja odgovorno mogu da vam kažem, evo u svoje lično 

ime, ja sam SDP-ovka, vijećnica sam bila i tad i čistog obraza i podignute glave sam hodala 

Gradom Tuzlom i niko mi apsolutno nijednu ružnu riječ nije rekao. 

 Isto tako moje kolege za koje znam s kojima sam hodala i razgovarala sa građanima. 

Niko nam ružne riječi nije rekao zato što smo mi SDP-ovci i SDP-ovke i zato što smo hodali. 

 A što se tiče Erne Delić. Ona vama nije rekla obavezujeće ni prijeteće uopšte. Ona vas 

je fino i rekla je ljudski vas molim, ali vi ste to zloupotrijebili nažalost.  

 Ovo nam zaista večeras nije trebalo, pogotovo prema kolegici Erni i pogotovo prema 

kolegi Mensuru Aliću, koji su zaista korektni bili.  

 I evo opoziciji, drugom dijelu opozicije, i SDA-u i SBB-u i HDZ-u, hvala na 

korektnosti danas, ali vi zaista, ne znam, ne znam zaista kako vi mislite da se nastavite dalje 

ponašat. Kako vaši birači gledaju na sve to. Ne znam. Dovoljno je. 

 

MIREL MIŠKOVIĆ 

 

 Zahvaljujem. Replu ima Rejhana Dervišević, SDP. 

 

REJHANA DERVIŠEVIĆ 

 

 Hvala vam. Ovo je ja mislim poslovnička. Ja sam u stvari samo htjela ovaj da. 

(SLAĐANA KRAJINA – Samo dok prođe zbog snimka Rejhana. Malo samo radi snimka da 

prođe.) (MIREL MIŠKOVIĆ – Samo malo sačekajte da radi snimka.) 

 Ja sam htjela da izrazim jedan šok, nevjericu, stid, sram i sve što ide uz to, što se 

sjednica pretvorila u ovo što se pretvorila. Ja sam šokirana, šokirana neprimjerenom 

komunikacijom, retorikom, pozivanjem, huškanjem, izvrtanjem riječi, uvredama, miješanje 

privatnog života i svega što nam ne treba. 

 Ja vas molim za jednu toleranciju, uvažavanje jednih drugih. Svi smo mi ovdje 

predstavnici nekoga i nečega i ovi ljudi koji sjede ovdje neki drugi su vjerovali u njih, 

vjerovali da su oni vrijedni da ovdje sjede. I stoga mislim da niko nema pravo nikoga ovdje da 

vrijeđa. 

 S druge strane meni se ne sviđa, ja sam takođe prvi put vijećnica, ne sviđa mi se 

pozivanje na 2014. godinu u smislu SDP je bio na vlasti, izašli su radnici gladni, 

obespravljeni i tako dalje. 

 Ja ne znam da li su ti radnici danas sitiji, da li su dobili više prava i mislim da je u 

našoj nadležnosti da se bavimo evo ovim za šta smo izabrani i čime možemo doprinijeti znači 

konkretnim nečim, nekim akcijama i nekim zaključcima. 

 I stoga iskoristit ću ovu priliku da se poslije ne javljam. Dakle ja predlažem da se 

usvoje ove izmjene i dopune Zakona o predškolskom odgoju i obrazovanju, isto tako i ove 

predložene izmjene i dopune Zakona o sportu. Hvala vam. 

 

MIREL MIŠKOVIĆ 

 Zahvaljujem. Replika Mirnes Ajanović. BOSS. 

 

MIRNES AJANOVIĆ 

 

 Replika svima. Odakle kaže veza sa Kantonom? Iz tačke dnevnog reda. Mi sad 

molimo Kanton da spriječi diskriminaciju studenata koja je evidentna. I dokazujemo i 

trvrdimo da je diskriminacija. 

 Da podsjetim kolegu Bijedića, ako nije dobro čuo, ja sam rekao da je SDP tada mogao 

da ukine ovaj Zakon. Nije. Mi danas moramo da molimo za nešto što je diskriminacija po 

našem stavu evidentno i rekao sam da je to dokazalo da je dok je vlast bio SDP na Kantonu, 

učinio je diskriminaciju. Baš ga je bilo briga za ove studente. I šta je tu vama nejasno Elvire 

Bijediću? Razmislite malo o tome. 

 Na takav moj stav gdje kažem da je između ostalog to prouzrokovalo i proteste 

februara 2014. dobijam ovdje za mene prijeteće upozorenje da više to nisam uradio. Da više ja 

to nikad nisam se usudio da kažem. Za mene je to prijetnja. Onemogućavanje mog prava kao 

vijećnika da kažem ono što mislim. 

 I evidentna frustracija izlazak svih vas sada februarom 2014. jeste pokazatelj koliko 

vas boli februar 2014. Koliko ste svjesni bijesa građana prema vama koji su izašli tada 

masovno, ne samo u Tuzli, ali prvo u Tuzli a kasnije i u ostalim dijelovima Bosne i 

Hercegovine, u revoltu prema vlasti. Mrzili su svakog političara. Svi su bili na udaru. Niko im 

nije smio izaći pred njih pred tu masu. Neko je hodao cestom nepoznat. Nebitno je to. Svako 

ko je bio imalo javno poznat i predstavljen javnosti nije smjeo izaći pred te građane. To je 

činjenica. Ja jesam. 

 Pola sata prije paljenja zgrade Kantona koja je bila simbol vlasti SDP-a, nažalost, 

radnička zgrada, ali je tada uzurpirala Vlada SDP-a, spaljena je bila, a ja sam pola sata prije 

stajao ispred zgrade, razgovarao sa ljudima, ušao u masu i niko mi ništa nije uradio. Ne treba 

se bojati tuzlaka. 

 Pa ni drugih koji su došli. To su ljudi koji glasaju za nas. Pa neki i ne glasaju, nebitno 

je, ali nas trpe. 

 Ali okolnost da ste se bojali, da vas frustrira toliko februar 2014., da mi prijetite ako to 

budem i dalje govorio, pokazuje koliko ste svjesni šta ste radili građanima tada. Bez obzira 

koliko sad tek neko bio vijećnik, sad tek ušao u vlast, neznao šta se prije radilo, nemojte da 

sad otvaramo priču o tome šta radi SDP. Ponjeo sam. Zamolili su me danas da ne pokažem 

dokumente o tome šta radi SDP. Ako insistirate vratit ću se i pokazat ću vam. Sami sebi ćete 

tada jasno reći šta ste i kakvi ste. Zamolili su me danas da to ne pokazujem. Ako hoćete 

pokazat ću vam i to. 

 Drugo. Demokratija u vašem nazivu, Socijaldemokratska partija, ne treba da stoji po 

mom mišljenju. Umjesto da kažete nije u redu, bez obzira kakav sam ja, bez obzira na moj 

način prezentacija ali nećete me promijeniti u tome, to sam bio i to ću i ostati, zato sam i 

izašao iz većine jer ste tražili da šutim, da pognem glavu, da građani kada dođu da traže svoja 

prava da i ja stanem na stranu vlasti da kažem nemate vaša prava, ne interesujete me, niko od 

vas ko je izašao nije rekao na situaciju gdje sam ja faktički zamalo bio ovdje bukvalno fizički 

napadnut. 

 Samo zahvaljujući kolegama koji su bili koji su spriječili Mensura Alić da me udari 

flašom, incident je izbjegnut. Fizički napad na mene. Pa nije ovo Ukrajina. Šta vam je. Niko 

od vas nije pomenuo nijednom riječju to. Branite vašeg člana iz parlamentarne većine. Je li to 

demokratija? Je li to uredu? 

 Dame i drugovi, drugarice i gospodo, ako je za vas to uredu, vi nosite taj teret i nosit 

ćete taj teret. Moja je obaveza u narednom periodu, gdje god mogu, gdje god budem u 

situaciji, prolasku kroz bilo koji dio Bosne i Hercegovine, u razgovoru sa građanima, u bilo 

kakvoj emisiji, pogotovo u trideset dana izborne kampanje kada bude obaveza da se 

prezentira svako saopštenje svake političke stranke i kada budemo imali priliku da u medijima 

govorimo, radit ću i djelovat ću da vas raskrinkavam, da svaki građanin Bosne i Hercegovine 

zna da više ne treba glasati za SDP.  

Da svaki građanin spozna i okolnost kako sam pokušao da promijenim SDP i kako je 

to gotovo počelo funkcionisati da Tuzla se predstavi i to je već govoreno od strane Nermina 

Nikšića, da ćete ići u kampanju i da predstavite Tuzlu cijeloj Bosni i Hercegovini i taj model 

treba da bude na svim nivoima vlasti, tolerantnost i slično kako funkcioniše Gradsko vijeće, 

kako radimo 2.000 materijala za mandat. Ne. Vi niste to. 

Vi ste samo pokušali uzeti ono što smo mi ostali radili i opozicija i svi što su nas tjerali 

da pokušate da napravite. Moja je dužnost iz onoga što sam rekao malo čas, iz pokušaja da 

vas pokušam mijenjati i da pokušamo se boriti za bolju Bosnu i Hercegovinu, svi zajedno, a 

govorite danas pa šta i danas su građani gladni.  

Znači vama je svejedno što su tada bili gladni. Ali iz tog pokušaja da vas mijenjam ja 

više neću pokušavati nijednog trenutka, niti bilo kada više SDP mijenjati ili vama slično, ja ću 

svim snagama koliko imam i sa svima sa kojima budemo mogao, (MIREL MIŠKOVIĆ – 

Samo malo na vrijeme pripazite.) da budemo jači apelovati da vas smijenimo, da više nikada 

ne budete u prilici, ne samo na Tuzlanskom kantonu, nego bilo gdje da budete vlast. 

Da ste bar malo pokazali toleranciju i sada rekli, OK nije uredu ni ovo, nije trebalo 

fizički me pokušati napasti. Ništa nisam uradio, ja sam sjedio. Pozivan sam da ustajem da se 

ja tučem. Pa šta je ovo? Je li ovo sjednica Vijeća ili šta je? 

Odrpio sam na uvredu ko nešto ja tučem žene a ne smijem muškarce je li. Odrpio sam 

i to. Sjedio sam. Niko to nije pomenuo od vas iz SDP-a. 

Dakle i dalje tri te ostaje tuzlansko. Tiranija, totalitarizam i teror SDP-a protiv kojeg 

svaki građanin se mora boriti i pokazati kakvi ste i na izborima kao februara 2014. i kao 

izbora tada koji su bili 2014. smaknuti vas sa vlasti sa svih nivoa. 

 

MIREL MIŠKOVIĆ 

 

 Zahvaljujem. Ispravka krivog navoda. Evir Bijedić. 

 

ELVIR BIJEDIĆ 

 

 Gospodine Ajanoviću, ja nisam čuo niti kolegicu Dervišević niti sam ja rekao da mi je 

svejedno i dalje da su ljudi gladni. Nije tačno. 

 Ja sam izražavao sumnju da su oni danas išta sitiji nego što je to bilo. A to je velika 

razlika. I jako mi je stalo i za ove građane ovog grada i ove države. 

 Znači molim vas da opet i fantastični ste u izvrtanju činjenice, ali više mi neće 

promaknuti. 

 Ušli ste u parlamentarnu većinu da biste pokušali promijeniti SDP. To ste već danas 

par puta rekli za ovom govornicom. Ja vas sad molim, da više ne pokušavate da nas mijenjate 

i danas sam vam rekao, nemojte da sugerišete nama kako ćemo se mi ponašati. I kad kažem 

nama mislim Klubu SDP-a. Hvala lijepo. (MIRNES AJANOVIĆ – Ispravka krivog navoda.) 

 

MIREL MIŠKOVIĆ  

 Zahvaljujem. Ispravka krivog navoda Mirnes Ajanović. 

 

MIRNES AJANOVIĆ 

 

 Za razliku od vas koji ste evo vašeg predstavnika pustili i smatrate normalnim da mi 

prijeti tu u smislu ako ja budem i dalje govorio to što govorim, gdje ste vi to čuli da sam ja 

rekao da se vi nekako trebate ponašati ili ne? Mene ne interesuje kakvi ćete vi bit. Nijednom 

ja to nisam rekao. Ja sam rekao kakav ću ja bit.  

 Ako kažete da dobro pratite, onda zapišite. Očito da zaboravite. 

 

 

MIREL MIŠKOVIĆ 

 

 Replika Elvir Bijedić. Ovo je vaša druga replika Mirnesu Ajanoviću. 

 

ELVIR BIJEDIĆ  
 

 Zahvaljujem. U današnjem vašem izlaganju ste rekli, kako slijepo slušamo Slađana 

Ilića, stavite ga jednom pa vi njemu recite ovako ćemo ili ovako ćemo i onako. I to je u tom 

pravcu išla sugestija, da vas molim da vi nama ne pravite sugestije kako ćemo se mi na našim 

sastancima. Znači u tom pravcu. A ne u večerašnjem.  

I pomenuo sam da je to bilo u današnjem izlaganju. Znači ne večeras nego i to sam i 

pomenuo u današnjem izlaganju. Zahvaljujem. (MIRNES AJANOVIĆ – Je li imam ja pravo 

na repliku?) 

 

MIREL MIŠKOVIĆ 

 

 Kome? (SLAĐANA KRAJINA – Jeste li dvaput replicirali?) Dvaput ste i vi njemu i 

on je vama. (MIRNES AJANOVIĆ – Nemam pravo replicirati.) (SLAĐANA KRAJINA – 

Ako je dvaput, ne može.) A ja mislim da ste dvaput. (MIRNES AJANOVIĆ- Nemam pravo 

replicirati?) Imate pravo ali ste iskoristili svoje replike. (MIRNES AJANOVIĆ – Ne. Ne. 

Poslovnička intervencija.) Evo može poslovnička intervencija. 

 

MIRNES AJANOVIĆ 

 

 Da se ne bi shvatilo drugačije. Dakle predsjedavajući je rekao da sam dvije replike već 

iskoristio u, evo u raspravi sa kolegom vijećnikom iz SDP-a, i moja konstatacija da nemam 

pravo nije se odnosila na to da mi se uskraćuje pravo, nego da sam svoje pravo već iskoristio i 

da faktički ne insistiram na tome. Hvala.  

 

MIREL MIŠKOVIĆ 

 

 Eh zahvaljujem. Evo ja molim sada sve vijećnike da polako ovu raspravu privodimo 

kraju i da današnju sjednicu privedemo kraju. 

 Znači ima li još neko ispred klubova vijećnika da se javlja za riječ? Ako nema, da 

zatvorimo raspravu klubova vijećnika. Ima li neko ispred vijećnika da se javlja za riječ? 

Zatvaramo raspravu vijećnika. Samo. Samo malo. (ELVIR MAHMUZIĆ – Samo nas 

podsjetite koja je tačka.) Tačka je broj sedam. (SLAĐANA KRAJINA – Nacrt ova dva 

zakona.) (ELVIR MAHMUZIĆ – Ne. Ne. Naziv. Naziv.) Evo ovom. Zaključujem raspravu. 

 I konstatujem da je Gradsko vijeće Tuzla  vodilo raspravu o Nacrtu:  

a) Zakona o izmjenama i dopunama Zakona o sportu, 

b) Zakona o izmjenama i dopunama Zakona o predškolskom odgoju i obrazovanju. 

A pozivam sekretara Gradskog vijeća da pročita zaključke koji su proizašli iz rasprave. 

 

SLAĐANA KRAJINA 
 

Ja kako sam razumjela vijećnica Rejhana je sugerisala da Gradsko vijeće prihvati 

primjedbe koje su dale resorna služba. Je li to? Dobro. 

- Gradsko vijeće Tuzla podržava primjedbe Službe za ekonomski razvoj i društvene 

djelatnosti na Nacrt Zakona o izmjenama i dopunama Zakona o sportu Tuzlanskog kantona 

(Akt broj 04-36/2018 od 16. 01. 2018. godine.) i iste proslijeđuje Ministarstvu za sport, 

kulturu i mlade Tuzlanskog kantona. 

- Gradsko vijeće Tuzla podržava primjedbe Službe za ekonomski razvoj i društvene 

djelatnosti na Nacrt Zakona o izmjenama i dopunama Zakona o predškolskom odgoju i 

obrazovanju Tuzlanskog kantona (Akt broj 04-35/2018 od 16. 01. 2018. godine.) i iste 

proslijeđuje Ministarstvu obrazovanja i nauke Tuzlanskog kantona. 

 

MIREL MIŠKOVIĆ 

 

 Zahvaljujem. Sada stavljam na izjašnjavanje zaključke koje je pročitala sekretar 

Gradskog vijeća i pitam vijećnike ko je za, molim da digne ruku? (27) Ima li neko protiv? 

(Nema.) Suzdržan? (Nema.)  

 27 vijećnika je gasalo za, niko nije bio protiv ni suzdržan, te konstatujem da su 

jednoglasno usvojeni sljedeći zaključci: 

- Gradsko vijeće Tuzla podržava primjedbe Službe za ekonomski razvoj i društvene 

djelatnosti na Nacrt Zakona o izmjenama i dopunama Zakona o sportu Tuzlanskog kantona 

(Akt broj 04-36/2018 od 16. 01. 2018. godine.) i iste proslijeđuje Ministarstvu za sport, 

kulturu i mlade Tuzlanskog kantona. 

- Gradsko vijeće Tuzla podržava primjedbe Službe za ekonomski razvoj i društvene 

djelatnosti na Nacrt Zakona o izmjenama i dopunama Zakona o predškolskom odgoju i 

obrazovanju Tuzlanskog kantona (Akt broj 04-35/2018 od 16. 01. 2018. godine.) i iste 

proslijeđuje Ministarstvu obrazovanja i nauke Tuzlanskog kantona. 

 

Prelazimo na osmu tačku dnevnog reda: 

 

TEKUĆA PITANJA 

 

a) Urgencija za trajnim rješavanjem zaštite zelenih površina u gradu Tuzla 

 

Obavještavam vijećnike da je u vezi sa ovom tačkom dnevnog reda podnosilac 

urgencija Mirza Tupajić, a materijal su razmatrali klubovi vijećnika. 

Pitam prisutne, da li ima potrebe da u skladu sa članom 68. Poslovnika Gradskog 

vijeća Tuzla podnosilac inicijative da uvodno izlaganje? 

Ako nema potrebe, otvaram raspravu klubova vijećnika. Zatvaram raspravu klubova 

vijećnika. Otvaram raspravu vijećnika. Zatvaram raspravu vijećnika. 

Konstatujem da je Gradsko vijeće Tuzla primilo ka znanju i stavljam sad na 

izjašnjavanje a) Urgenciju za trajnim rješavanjem zaštite zelenih površina u gradu Tuzla. 

I pitam vijećnike, ko je za molim da digne ruku? (27) Ima li neko protiv? (Nema.) 

Suzdržan? (Nema.) 

27 vijećnika je glasalo za, niko nije bio protiv ni suzdržan, te konstatujem da je pod 

TEKUĆIM PITANJIMA jednoglasno usvojena sljedeća urgencija: 

a) Urgencija za trajnim rješavanjem zaštite zelenih površina u gradu Tuzla. 

Konstatujem da je dnevni red iscrpljen, te zaključujem 15. redovnu sjednicu Gradskog 

vijeća Tuzla u 21,19 sati. 

